
ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1874 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᕕᕝᕗᐊᕆ 29, 2012 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, ᒫᓂᑲ 

ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, ᐊᖓᔪᖅᑳᖅ ᓗᐊᓐ 

ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐄᓯᒃᑲᐃᔭ 

ᐅᓲᑖᐱᒃ, ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, 

ᐊᖓᔪᖅᑳᖅ ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 

ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, 

ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᖅ. 

 

>>ᑲᑎᒪᓂᖅ ᐱᒋᐊᖅᑐᖅ 13:31-ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ)(ᑐᓵᔨᑎᒍᑦ): 

ᖁᔭᓐᓇᒦᒃ, ᐃᖅᓱᒃᑎ. ᐊᐱᕆᔪᒪᓪᓗᒍ ᒥᔅᑕ ᑕᑉᑑᓇ 

ᒪᑐᐃᖅᓯᓂᖃᖁᓪᓗᒍ ᑐᒃᓯᐊᕐᓂᒃᑯᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓐᓄᓴᒃᑯᑦ. ᑲᑎᒪᔾᔪᑎᒃᓴᑦᑕ 

ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. 

ᖁᑦᑎᖕᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᒃᑐᓕᕆᓂᕐᒧᑦ. ᓯᕗᓕᖅᑎ ᐋᕆᐊᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 127 - 3(3): 

ᒐᕙᒪᒃᑯᓐᓄᑦ ᑭᒡᒐᖅᑐᐃᔩᑦ ᓄᓇᓕᓐ 

ᑲᑎᒪᓂᐊᕐᓂᖓᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᐅᓐᓄᓴᒃᑯᑦ ᐃᖃᓗᖕᒥᐅᑦ. 

ᐅᖃᖅᑎᑦᑎᔨ, ᐱᓇᓱᐊᕈᓯᕐᒥ ᐊᑐᕋᑖᓚᖅᑕᑦᑎᓐᓂ 

ᑲᑎᖃᑎᖃᕋᑖᓚᐅᕋᒪ ᐅᖃᓪᓚᒃᖢᖓᓗ 

ᓯᕗᓪᓕᖅᐹᓄᑦ ᒐᕙᒪᓄᑦ ᑐᑦᑕᕐᕕᖕᓄᑦ. 

ᓯᕗᓪᓕᖅᐹᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ 

ᐃᓕᓐᓂᐊᖃᑎᒌᒃᖢᑎᒡᓗ ᑕᕝᕙᓂ ᐃᖃᓗᖕᓂ. 

ᐅᖃᐅᓯᖃᓚᐅᖅᑐᒍᑦ 

ᖃᐅᔨᒪᓂᖃᕐᓂᖅᓴᐅᔭᕆᐊᖃᕐᓂᖏᑦ ᒐᕙᒪᐃᑦ  

ᐱᓕᕆᐊᕆᕙᑦᑕᖏᓐᓂ ᓄᓇᓕᖕᓂ ᐊᒻᒪᓗ ᒐᕙᒪᒃᑯᑦ 

ᓴᖅᑭᔮᕐᓂᖅᓴᐅᔭᕆᐊᖃᕐᓂᖏᓐᓂᒃ 

ᐃᑲᔪᕈᓐᓇᕐᓂᖅᓴᐅᓗᑎᒃ ᓄᓇᕗᒻᒥᐅᑕᕐᓂᒃ ᑕᒪᑯᓂᖓ 

ᐱᓕᕆᐊᕆᔭᐅᕙᑦᑐᓂᒃ. 

 

ᐅᖃᖅᑎᑦᑎᔩ, ᐱᒃᑯᒋᔭᖃᑦᑎᐊᖅᐳᖓ ᓯᕗᓪᓕᖅᐹᓂᒃ 

ᑐᑦᑕᕐᕕᐅᔪᓂᒃ ᒐᕙᒪᒃᑯᓐᓄᑦ, ᑖᒃᑯᐊ GLO 

ᖃᓪᓗᓈᑎᑐᑦ. ᑖᒃᑯᐊ ᐊᔾᔨᒌᖏᑐᒻᒪᕆᖕᓂᒃ 

ᐱᓕᕆᖃᑦᑕᖅᓯᒪᓂᑰᕗᑦ ᐊᒻᒪᓗ ᐱᒻᒪᕆᐅᓪᓗᑎᒡᓗ 

ᐃᖅᑲᓇᐃᔮᖏᓐᓄᑦ ᑕᕝᕙᓂ ᓄᓇᓕᖕᓂ. ᑖᒃᑯᐊ 

ᖃᐅᔨᒪᓂᖃᐅᑦᑎᐊᖅᐳᑦ ᓄᑖᓂᒡᓕ 

ᐃᓕᑦᑎᓂᖃᕈᒪᑦᑎᐊᖅᖢᑎᒃ. ᖃᐅᔨᒪᔪᖓ 

ᐃᑲᔪᖅᑐᐃᒃᑲᓐᓂᓪᓚᕆᖕᓂᐊᕐᓂᖏᓐᓂᒃ ᐊᒻᒪᓗ 

ᐊᑕᓕᖅᑎᑦᑎᒃᑲᓐᓂᖏᓐᓂᒃ ᒐᕙᒪᑦᑎᓐᓄᑦ 

ᓄᓇᓕᓕᒫᓂᓪᓗ. ᑕᐃᒪᓐᓇ ᐱᕕᖃᑦᑎᐊᕆᐊᖃᕐᒪᑕ 

ᓄᓇᓖᑦ.  

 

ᑕᒪᓐᓇ ᑲᑎᒪᕐᔪᐊᕐᓂᖅ ᐱᕕᖃᖅᑎᑦᑎᑦᑎᐊᓚᐅᖅᑐᖅ 

ᑕᒪᒃᑯᐊ ᐃᖅᑲᓇᐃᔭᖅᑖᓵᑦ ᑲᑎᖃᑎᖃᕈᓐᓇᖅᖢᑎᒃ 

ᒐᕙᒪᒃᑯᓐᓂᒃ ᐃᖅᑲᓇᐃᔭᖅᑎᓂ 

ᐃᓕᓐᓂᐊᕐᕕᒋᓪᓗᒋᓪᓗ ᒐᕙᒪᐃᑦ ᒥᒃᓵᓄᑦ. ᐊᒻᒪᑦᑕᐅᖅ 

ᑲᑎᖃᑎᖃᕈᓐᓇᓚᐅᕐᒥᔪᑦ ᒐᕙᒪᑐᖃᒃᑯᑦ 

ᐱᓕᕆᕝᕕᐊᓂᒃ, Service Canada, ᐃᓕᓐᓂᐊᖅᖢᑎᒃ 

ᖃᓄᖅ ᐃᑲᔪᕈᓐᓇᕋᔭᕆᐊᒃᓴᖅ ᐊᒥᓱᓄᑦ ᒐᕙᒪᑐᖃᒃᑯᑦ 

ᐱᓕᕆᐊᕆᔭᕆᐊᖃᖅᐸᒃᑕᖏᓐᓄᑦ ᑲᓇᑕᒥᐅᓕᒫᑦ 

ᐱᔪᓐᓇᕐᕕᒋᔭᐅᔪᓐᓇᓲᓄᑦ ᑲᓇᑕᒥᐅᓕᒫᓄᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᓄᑖᑦ ᒐᕙᒪᒃᑯᓐᓄᑦ ᑐᑦᑕᕐᕖᑦ 

ᐅᓂᒃᑲᐅᓯᖃᖃᑦᑕᕈᓐᓇᓚᐅᖅᑐᑦ ᐊᑐᖃᑦᑕᖅᓯᒪᔭᒥᖕᓂᒃ 

ᑕᑯᖃᑕᐅᑎᑦᑎᔪᓐᓇᓚᐅᕆᓪᓗᑎᒡᓗ ᑕᐃᒪᓐᖓᑦ 

ᐃᖅᑲᓇᐃᔮᖃᓕᓚᐅᕋᒥᒃ ᑕᐃᒪᐃᑦᑐᒥᒃ. ᑕᒪᓐᓇ 

ᑲᑎᒪᖃᑎᒌᖕᓂᖅ ᐱᕕᖃᖅᑎᑦᑎᑦᑎᐊᓚᐅᖅᑐᖅ 

ᐅᖃᖃᑎᒌᒍᓐᓇᖅᖢᑎᒃ ᑭᒡᒍᑎᒃᓴᓂᒃ 

ᖃᐅᔨᔭᐅᔪᒪᓯᒪᔪᓂᒃ ᐊᔾᔨᒌᖏᑐᒻᒪᕆᖕᓂᒃ 

ᐃᓛᓐᓂᓘᓐᓃᑦ ᓇᓗᓇᖅᑐᓂᒃ ᐊᐱᖅᑯᑕᐅᓯᒪᔪᓂᒃ. 

ᐃᓕᓐᓂᐊᖅᐹᓪᓕᖅᖢᑎᓪᓗ ᕿᓄᐃᓵᕈᓐᓇᕐᓂᕐᒥᒃ 

ᐃᑲᔪᕋᓱᐊᖅᑎᓪᓗᒋᑦ ᐃᓅᖃᑎᒥᖕᓂᒃ 

ᐱᓕᕆᐊᖃᖅᐸᑦᑐᓂᒃ 

ᐱᔭᕐᓂᓗᐊᖅᐸᖏᑦᑑᒐᓗᐊᓂᒃᑕᐅᖅ 

ᐊᑐᖅᑕᐅᕙᓪᓕᐊᔪᓂᒃ ᐃᓅᓯᕐᒥ. 

 

ᓂᕆᐅᒋᔭᖃᖅᑐᒍᑦ ᑕᓪᓕᒪᒃᑲᓐᓂᕐᓂᒃ ᒐᕙᒪᒃᑯᓐᓂ 

ᓴᖅᑭᖅᑐᖃᕐᓂᐊᖅᑐᖅ ᑐᑦᑕᕐᕕᓐᓂᒃ ᖃᖓᑦᑎᐊᒃᑯᑦ. 

ᑲᑎᒪᕐᔪᐊᖅᑐᖃᖃᑦᑕᕐᓂᐊᕆᓗᓂᓗ 

ᐊᔪᕈᓐᓃᖅᓴᖅᓯᓐᓈᑦ ᐃᓕᓐᓂᐊᖃᑦᑕᕐᓗᑎᒃ. ᑕᒪᓐᓇ 

ᐱᔨᑦᑎᕋᕈᑕᐅᔪᑦ ᓄᓇᓕᖕᓄᑦ ᓴᓐᖏᒃᑎᑉᐹᓪᓕᐊᑎᓪᓗᒍ 

ᓄᓇᓕᑦᑎᓐᓂ. 

 

ᐅᖃᖅᑎᑦᑎᔩ, ᖁᔭᒋᔪᒪᕙᒃᑲ ᓯᕗᓪᓕᖅᐹᕆᔭᕗᑦ 

ᑎᓴᒪᐅᔪᖅᑐᑦ ᒐᕙᒪᒃᑯᓐᓂ ᑐᑦᑕᕐᕖᑦ ᑕᒪᑐᒥᖓ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1875 

ᐱᔪᓐᓇᑦᑎᐊᖅᑐᒥᒃ ᐱᒻᒪᕆᖕᒥᓪᓗ 

ᐱᓕᕆᐊᖃᖃᑦᑕᕐᓂᐊᓕᖅᑎᓪᓗᒋᑦ ᓄᓇᑦᑎᓐᓂ. 

ᑲᔪᓯᕙᓪᓕᐊᑦᑎᐊᖅᐳᒍᑦ ᐱᐅᓯᒋᐊᖅᑎᑦᑎᓂᕐᒥᑦ 

ᑐᓴᖅᑕᐅᔪᒃᓴᐃᑦ ᓇᒧᓐᖓᖅᐸᓪᓕᐊᕙᓪᐊᓕᖏᓐᓂᒃ 

ᒐᕙᒪᒃᑯᑦ ᐱᔨᑦᑎᕋᕐᓂᕆᕙᑦᑕᖏᓐᓄᑦ 

ᐱᔨᑦᑎᕋᑦᑎᐊᒃᑲᓐᓂᕐᓂᕐᒧᑦ 

ᓄᓇᓕᖕᒥᐅᑕᐅᖃᑎᑦᑎᓐᓂᓕᒫᖅ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᒥᓂᔅᑕᐃᑦ ᐅᖃᐅᓯᖏᑦ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑖᑉᑑᓇ. 

ᐳᓚᕋᖅᑐᓕᕆᓂᕐᒧᑦ ᐅᐸᓗᖓᐃᔭᐅᑎᒃ 

ᓄᓇᕘᒧᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᔨᒪᒐᑦᓯ ᐳᓚᕋᑦᑐᓕᕆᔨᒃᑯᓐᓂᓐ 

ᑲᒪᔨᐅᓯᒪᒐᑦᑕ, ᐃᓄᐃᓪᓗ ᑎᒥᖁᑎᖏᓐᓂᓐ ᐊᒻᒪᓗ 

ᐊᓯᖏᓐᓂᒃ ᐃᓚᐅᖃᑕᐅᔪᓂᑦ ᑕᒪᒃᑯᓂᖓ 

ᐱᒃᑯᒥᒍᓱᒃᑐᓂᒃ. 

 

ᑕᒪᒃᑯᓇᓂ ᐊᕐᕌᓂᐅᓚᐅᖅᑐᖅ 

ᐅᖃᓪᓚᖃᑦᑕᓚᐅᕋᑦᑕ ᓄᓇᓕᖕᒥᐅᓄᑦ. 

ᐊᒻᒪᓗᑦᑕᐅᖅ ᐳᓚᕋᖅᑐᓕᕆᔪᓂ ᐱᒃᑯᒥᒍᓱᓚᐅᕐᒪᑕ 

ᐊᒥᓱᐃᑦ ᐃᓕᓴᐃᑎᑕᐅᓪᓗᑎᒃ 

ᑐᓴᐅᒪᑎᑦᑎᔾᔪᑎᒃᓴᓂᒃ ᑕᒪᒃᑯᓂᖓ 

ᐊᑐᕋᓱᐊᕈᓐᓇᕐᓂᐊᕐᒪᑕ ᓄᓇᓕᖕᒥᐅᑦ. ᐊᒻᒪᓗᑦᑕᐅᖅ 

ᐅᒥᐊᕐᔪᐊᒃᑯᑦ ᐳᓛᕆᐊᖅᑕᐅᔪᓐᓇᖅᓯᓂᐊᕐᒪᑕ 

ᓄᓇᓕᖕᒥᐅᑦ.  

 

ᑕᒪᑉᑕ ᐊᑐᖅᓱᒍ ᓄᓇᓕᖕᒥᐅᓂᒃ 

ᑮᓇᐅᔾᔭᒃᓴᐅᑕᐅᒍᓐᓇᖅᑐᓂᓐ ᐅᕙᒍᑦ ᓇᖕᒥᓂᖅ 

ᑲᒪᒐᓱᐊᕈᓐᓇᖅᓯᕚᓪᓕᕐᓂᐊᕋᑦᑕ ᐃᓕᖅᑯᓯᑦᑎᓐᓂᖕ 

ᑕᑯᒃᓴᐅᑎᑦᑎᓪᓗᑕ. 

ᐳᓚᕋᑦᑐᓕᕆᔾᔪᑎᑎᒍᑦ ᓱᓕᒃᑲᓐᓂᖅ 

ᐱᕚᓪᓕᕈᑕᐅᒍᓐᓇᕐᒪᑕ. ᓴᓇᕐᕈᑎᓄᑦ 

ᓂᐅᕕᐊᒃᓴᖃᖃᑦᑕᖅᑐᓂᒃ ᓴᓇᐅᒐᕐᒥᓂᖅ ᐊᒻᒪᓗ 

ᓴᓇᐅᒐᓂᒃ ᓂᐅᕕᐊᒃᓴᖃᖃᑦᑕᖅᑐᓄᑦ ᓄᓇᓕᖕᓂ. 

ᐳᓛᕆᐊᖃᑦᑕᓚᐅᕐᒥᔪᑦᑕᐅᖅ ᒥᖅᓱᖅᑎᓄᑦ 

ᓴᓇᓐᖑᐊᖅᑎᓄᓪᓗ ᖃᒪᓂᑦᑐᐊᕐᒥ, ᑭᓐᖓᕐᓂ 

ᐊᒻᒪᓗ ᐅᖅᓱᖅᑑᒥ ᕿᒥᕐᕈᒋᐊᖅᑐᓚᐅᕆᓪᓗᑎᒃ 

ᓴᓇᐅᒐᖅᑎᓄᑦ. 

 

ᐳᓚᕋᖅᑐᓕᕆᓂᖅ ᓴᓇᓐᖑᐊᕐᓂᕐᓗ 

ᑮᓇᐅᔭᒃᓴᐅᑎᓄᑦ ᐱᕚᓪᓕᐅᑕᐅᖃᑦᑕᖅᑐᑦ 

ᐃᓕᖅᑯᓯᑦᑎᓐᓄᓪᓗ ᐊᒻᒪᓗ ᐃᓕᖅᑯᓯᑦᑎᓐᓄᑦ 

ᐅᖃᐅᓯᑦᑎᓐᓄᓪᓗ ᐱᕚᓪᓕᐅᑕᐅᒋᓪᓗᑎᒃ. 

 

ᑖᒃᑯᐊ ᑕᕝᕙ ᐳᓚᕋᑦᑐᓕᕆᔾᔪᑎᓂ 

ᐃᓚᓕᐅᑎᓂᐊᖅᑕᕗᑦ ᑕᕝᕙ ᓴᖅᑭᑎᓐᓂᐊᖅᐸᒃᑲ 

ᒫᓐᓇᑦᑎᐊᖑᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑕᑉᑑᓇ. ᑲᑎᒪᔾᔪᑎᒃᓴᐃᑦ 2, ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐋᕆᐊᒃ. 

ᓚᐃᓴᖃᖅᑐᑦ ᐃᓕᓐᓂᐊᓕᖏᑦᑐᖅᓯᐅᑏᑦ 

ᐊᒥᓱᕈᖅᓯᒪᓂᖏᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᓕᐊᓇᐃᒍᓱᒃᐳᖓ ᐅᓪᓗᒥ 

ᑐᓴᖅᑎᑦᑎᔪᓐᓇᕋᒪ ᐃᓕᓐᓂᐊᕐᓂᓕᕆᔨᒃᑯᑦ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᓱᕈᓯᓛᓕᕆᓂᕐᒧᑦ ᑮᓇᐅᔭᑦ ᑐᕌᖓᔪᑦ 

ᐅᓄᖅᓯᒋᐊᖅᑎᑕᐅᓚᐅᕐᒪᑕ ᐱᔪᓐᓇᐅᑎᖃᖅᑐᓄᑦ 

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕈᑎᔅᓴᓕᕆᓂᒧᑦ 

ᓄᓇᕗᒻᒥ. 

 

ᑎᑎᕋᖅᓯᒪᓂᖓ 17 ᒪᓕᒃᖢᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒥ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕈᑎᒃᓴᓂᒃ 

ᓴᖅᑭᑎᑦᑎᖃᑦᑕᕆᐊᖃᖅᐳᑦ ᐃᓄᒃᑎᑐᑦ 

ᐅᖃᕆᐅᖅᓴᑎᑦᑎᓂᕐᒧᑦ ᐊᒻᒪᓗ ᐃᓄᐃᑦ 

ᐃᓕᖅᑯᓯᖓᓂᒃ ᐃᓕᓐᓂᐊᕈᑎᒃᓴᖏᓐᓂᒃ. ᐅᐃᕖᑦ  

1876 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᓄᓇᕗᒻᒥ 

ᐱᓕᕆᐊᒃᓴᖃᕆᕗᑦᑕᐅᖅ ᓱᕈᓯᓛᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑭᑎᑦᑎᖃᑦᑕᕆᐊᖃᖅᐳᑦ 

ᑐᕌᖓᔪᓂᒃ ᐅᐃᕖᑦ ᐅᖃᐅᓯᖏᓐᓂᒃ ᐃᓕᖅᑯᓯᐊᓗ 

ᐃᓕᑕᐅᕚᓪᓕᖁᓪᓗᒍ.  

 

ᐅᖃᖅᑎᑦᑎᔩ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᓴᖅᑭᑦᑎᔪᓐᓇᖁᓪᓗᒋᑦ ᐱᔭᕆᐊᖃᖅᑕᖏᓐᓂᒃ 

ᑕᒪᒃᑯᓂᖓ ᐃᓕᓐᓂᐊᕐᓂᓕᕆᔨᒃᑯᑦ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᓚᐅᖅᐳᑦ. ᐊᓕᐊᓇᐃᒍᓱᒃᐳᖓᓗ 

ᑐᓴᖅᑎᑦᑎᔪᓐᓇᕋᒪ ᑕᒫᓂ ᐊᕐᕌᒍᒥ ᑖᒃᑯᐊ ᑮᓇᐅᔭᑦ 

ᐊᑐᖅᖢᒋᑦ ᒪᕐᕉᖕᓂᒃ ᓄᑖᖕᓂᒃ ᓱᕈᓯᓛᑦ 

ᐃᓕᓐᓂᐊᕐᓂᖏᓐᓄᑦ ᑐᕌᖓᔫᖕᓂᒃ 

ᐱᔪᓐᓇᖅᑎᑖᖅᑎᑦᑎᓯᒪᓕᖅᐳᒍᑦ. 

ᐃᖏᕐᕋᓯᒋᐊᖅᑎᑦᑎᓪᓗᑕᓗ ᐊᒻᒪ ᒪᕐᕉᒃᑲᓐᓃᖕᓂᒃ 

ᐸᕐᓇᒃᑕᐅᕙᓪᓕᐊᓪᓗᑎᒃ. 

 

ᐊᕐᕕᐊᓂ ᐃᓕᓐᓂᐊᕆᐅᖅᓴᕕᒃ 

ᐱᔪᓐᓇᐅᑎᑖᖅᑎᑦᑎᓯᒪᕗᖅ ᐃᓂᒋᔭᐅᖃᑦᑕᕐᓂᐊᖅᑐᓂᑦ 

17-ᓄᑦ ᐃᓕᓐᓂᐊᕆᐅᖅᓴᖅᑐᓄᑦ ᑐᕌᖓᔪᓂᒃ. 

ᐊᒻᒪᑦᑕᐅᖅ ᓱᓕ ᐅᐃᕖᒃᑯᑦ ᐃᓕᓐᓂᐊᕐᕕᖓ 

ᐅᐃᕖᑎᑐᑦ ᐃᓕᓐᓂᐊᖅᑎᑦᑎᓂᖅ ᐃᖃᓗᖕᓂ 

ᐱᔪᓐᓇᐅᑎᑖᓚᐅᖅᐳᖅ 9-ᓄᑦ ᓱᕈᓯᓛᓂ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑐᕌᖓᔪᓂᑦ. 

ᖃᐅᓱᐃᑦᑐᒥᑦ ᖃᒻᒪᖅᑕᓕᒃ ᐃᓕᓐᓂᐊᕐᕕᒃ ᓱᕈᓯᓛᓄᑦ 

ᓂᕆᐅᒃᐳᑦ ᐱᔪᓐᓇᐅᑎᑖᓛᕆᐊᒃᓴᖅ 

ᐃᖏᕐᕋᓯᒋᐊᕐᓗᑎᒡᓗ ᐃᑳᖅᐸᑦ. 8-ᓄ ᓱᕈᓯᓛᓄᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ. ᐊᒻᒪ ᔫᒥ 

ᐅᖃᕆᐅᖅᓴᕐᕕᒃ ᐱᔪᓐᓇᐅᑎᑖᕋᓱᐊᕐᓂᐅᓕᕐᒥᔪᖅ. 

 

ᐅᖃᖅᑎᑦᑎᔩ ᐊᓯᒃᑲᓐᓂᖏᑦ ᐊᒥᓱᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᓴᖅᑭᑎᑦᑎᓯᒪᕗᑦ ᐊᑐᕆᐊᓕᖕᒥᓂ 

ᑎᑎᕋᖅᓯᒪᓂᖓ 17-ᒦᑦᑐᑦ ᒪᓕᒃᖢᒍ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᒦᑦᑐᑦ. ᐃᑲᔪᖅᑐᐃᓪᓗᑎᑦ 

ᓱᕈᓯᓛᓕᕆᓂᕐᒧᑦ ᐃᓕᓐᓂᐊᕆᐊᖅᓴᓕᓵᖅᑐᓄᑦ ᐃᓄᐃᑦ 

ᐅᖃᐅᓯᖏᓐᓂ ᐃᓕᖅᑯᓯᖏᓐᓂᒡᓗ 

ᐃᓕᓐᓂᐊᖅᑎᑦᑎᓪᓗᑎᑦ ᐃᓐᓇᕐᓂᒃ, ᐃᓐᓇᓪᓚᕆᖕᓂᒃ 

ᐃᓕᓴᐃᔨᖃᖅᖢᑎᒃ ᐃᓕᓐᓂᐊᕈᑎᒃᓴᓂᒡᓗ 

ᐋᖅᑭᒃᓱᐃᓪᓗᑎᑦ. 

 

ᐅᖃᖅᑎᑦᑎᔩ, ᐊᓕᐊᓇᐃᒍᓱᒃᐳᒍᑦ ᑮᓇᐅᔭᓂᑦ 

ᓴᖅᑭᑎᑦᑎᔪᓐᓇᕋᑦᑕ ᓱᕈᓯᓛᓗᑦ 

ᐃᓕᓐᓂᐊᕆᐅᖅᓴᓕᓵᖅᑐᓄᑦ ᑐᕌᖓᔪᓂᑦ 

ᐃᑲᔫᑕᐅᓂᐊᖅᑐᓂ 

ᑐᓐᖓᕕᖃᓕᑦᑎᐊᕈᑕᐅᓂᐊᖅᑐᓂᒡᓗ ᐃᓄᐃᑦ 

ᐅᖃᐅᓯᖏᓐᓂ ᐃᓕᖅᑯᓯᖏᓐᓂᒡᓗ. ᖁᔭᓐᓇᒦᒃ, 

ᐅᖃᖅᑎᑦᑎᐊᔩ. 

 

>>ᐸᑦᑕᑐᖅᑐᑦ  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 2. 

ᒥᓂᔅᑕᐃᑦ ᐅᖃᐅᓯᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᒧᑦ. ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖃᒪᓂᑦᑐᕐᒥᐅᑦ 

ᐱᓐᖑᐊᕕᔾᔪᐊᕆᖅᑐᕐᓂᐊᖅᑐᑦ ᑲᒪᔨᖏᓪᓗ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᔪᖓ ᖁᕕᐊᑦᑐᖓ, ᑖᒃᑯᐊ 

ᖃᒪᓂᑦᑐᐊᒥᑦ ᐱᓐᖑᐊᖅᑏᑦ ᐊᒃᓱᕈᖅᓱᑎᑦ 

ᐱᑦᑎᐊᕋᓱᐊᖅᓯᒪᖕᒪᑕ ᐱᓐᖑᐊᕈᓯᕐᒥᓂ. ᑖᒃᑯᐊ 

ᒪᒃᑯᒃᑐᐃᑦ, ᐃᓕᓴᖅᓯᒪᔭᒥᓂᒃ 

ᐱᐊᓂᒃᓯᑦᑎᐊᕆᐊᖃᓚᐅᕐᒥᔪᑦᑕᐅᖅ, ᑕᐃᑲᓂ 

ᐃᓕᓴᕐᕕᖕᒥ.  

 

ᐃᓕᓴᖅᑏᑦ ᐊᒻᒪᓗ ᐃᓕᓴᐃᔩᑦ, 

ᐱᓐᖑᐊᖅᑎᑦᑎᔩᓪᓗ, ᖃᑕᕐᖑᑎᖏᓪᓗ ᑖᒃᑯᐊ 

ᐃᓚᐅᖃᑕᐅᓚᐅᕐᒥᔪᓐ ᒪᒃᑯᒃᑐᓄᑦ, ᐃᑲᔪᖅᓱᖅᑐᑎᑦ 

ᐱᐅᔪᕖᓐᖓᐅᖕᒪᑕ ᑖᒃᑯᐊ ᐋᕐᓇᐃᑦ ᐊᖑᑎᓪᓗ 

ᒪᒃᑯᒃᑐᐃᑦ ᓄᓇᕗᒻᒥᐅᓄᑦ ᑭᒡᒐᖅᑐᕐᓂᐅᓂᐊᖅᑐᑎᑦ 

ᐅᑭᐅᒥ ᐱᓐᖑᐊᕕᒡᔪᐊᖅᑎᓪᓗᒋᑦ. 

 

ᐅᑭᐅᖅᑕᖅᑐᒥ ᐱᓐᖑᐊᕈᑎᓄᑦ: 

 

ᕆᐱᑲ ᐱᐊᓂ 

ᑳᓐᑎᔅ ᖃᑉᓗᓈᖅ 

ᓯᐅᕆ ᓈᑯᓛᑦ 

ᐳᕌᓐᑎᓐ ᕿᔪᒃ. 

 

ᐊᖅᓴᒥᒃ ᐸᒃᑕᑐᖅᑏᑦ: 

 

ᐃᐅᕆᒃ ᐴᑭᓴᓐ 

ᕈᐊᐃ ᐅᕕᖓᔮᖅ 

ᐋᓄᑦ ᑕᒍᕐᓈᖅ 

ᑲᑐᕇᓇ ᒪᐅᑕᕆᑦᓈᖅ 

ᓱᕇᐊ ᐊᖑᑦᑖᕐᔪᐊᖅ 

ᖃᖏᐊᑯᓗᒐᓗ ᕋᐃᑦᓱ ᐊᐅᐸᓗᒃᑐᖅ 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1877 

ᕌᐱᓐ ᐊᖅᑳᑦ 

ᓴᐅᒪᐃᓐ ᖃᑦᑕᓪᓗᐊᖅ. 

 

ᐊᒻᒪᓗᑦᑕᐅᖅ ᑕᐃᒃᑯᐊ ᐋᑦᑕᐅᔭᖅᑐᑦ: 

 

ᓴᔅᓕ ᐊᖅᐱᒃ.  

 

ᕼᐊᑭᖅᑏᓪᓗ: 

 

ᔪᐊᔾ ᓰᑏᑦᓈᖅ 

ᒪᐃᐅᔅ ᐸᐱᒃ 

ᔫᑎ ᒪᕆᒃ 

ᑐᕇᓇ ᖃᖅᑲᖅ 

ᕗᔩᓇ ᐊᐃᐅᓪ 

ᐊᓛᓇ ᐃᑭᓂᓕᒃ 

ᐃᑲᔪᖅᑎᒋᔭᖏᑦ ᓯᑏᕝ ᐹᑐᓴᓐᒥ 

 

ᐊᕿᔪᑦ: 

 

ᐃᓚᐃ ᓇᑎᓛᖅ 

ᕌᐳᑦ ᐊᖅᑳᑦ 

 

ᐅᑯᐊ ᕚᓕᐹᑎᓂᒃ: 

 

ᐅᐊᒪᔮᓯ ᕿᓚᐅᒃ 

 

ᐹᔪᓂᑦ: 

 

ᐹᑐᕆᒃ ᐊᓐᖑᔾᔪᐊᑦ ᐃᓕᓴᐃᔨᖓ.  

 

ᑖᒃᑯᐊ ᖁᕕᐊᒋᖕᒥᔭᒃᑲ ᐊᒃᓱᕈᖅᓯᒪᖕᒪᑕ 

ᐱᓐᖑᐊᕆᔭᒥᓂ ᐊᑭᒪᓇᓱᐊᕆᐊᖃᕐᓂᐊᕐᒪᑕ. 

ᑭᒡᒐᖅᑐᖅᑎᐅᓪᓗᑎᑦ ᖃᒪᓂᑦᑐᐊᒥᐅᓄᑦ 

ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐅᐸᓗᒃᑐᖅ. 

ᑕᐃᒪᑐᖅ. ᑲᑎᒪᔩᑦ ᑖᒃᑯᐊ ᑕᒪᕐᒥ ᖁᕕᐊᓱᖁᔨᕗᑦ.  

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐊᕐᕕᐊᓄᑦ, ᒥᔅᑕ ᓯᐅᑦᓴᒃ. 

ᐊᕐᕕᐊᓂ ᐅᓇᓕᒃᓴᔭᕋᓛᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓐᓂᐊᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᖓ 

ᐃᓕᓴᖅᓯᒍᒪᓪᓗᖓ ᐱᓕᕆᐊᕆᔭᐅᔪᒥᑦ 

ᐊᕐᕕᐊᕐᒥᐅᓂᑦ ᐱᓕᕆᐊᕆᔭᐅᔪᒥᒃ. 

 

ᑕᑎᒌᒃᑐᑎᒃ ᑖᒃᑯᐊ ᐅᓇᑕᖅᑐᓴᒃᑯᑦ ᐊᒻᒪᓗᓕ 

ᐃᓐᓇᐃᑦ ᐅᓇᑕᖅᑐᒃᓴᐃᑦ ᐊᕐᕕᐊᕐᒥᐅᓂᑦ 169-

ᖑᖕᒪᑕ. ᐅᓇᑕᖅᑐᒃᓴᓐᖑᐊᓂᑦ ᐃᓚᐅᖃᑕᐅᓯᒪᔪᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑭᒡᒐᖅᑐᖅᑎᖃᖅᑐᑎᑦ ᓵᔭᓐᑦ ᐋᒡᒐ ᑯᔅᓱᒃ 

ᐊᒻᒪᓗ ᓇᐃᒋᓐ ᓈᒃᔅᒧᓐ. ᑖᓐᓇ ᓵᔭᓐᑦ ᑕᐃᕕᑦ 

ᐅᑯᑐᒃ jr. ᑖᓐᓇ ᓯᕗᓕᖅᑎᐅᖃᑕᐅᖕᒥᔪᖅᑕᐅᖅ 

ᐅᓇᑕᖅᑐᒃᓴᓂ. 27-ᕙᖑᖕᒪᑕ ᐃᓐᓇᐃᑦ 

ᐃᓚᐅᖃᑕᐅᔪᑦ ᐊᑭᓕᖅᓱᖅᑕᐅᓇᑎᒃ ᒪᒃᑯᒃᑐᓂ 

ᐃᑲᔪᖅᓱᑎᒃ ᐅᓇᑕᖅᑐᒃᓴᐅᓂᕐᒥᒃ ᐱᖑᐊᕈᑎᓂᒡᓗ 

ᐃᓕᓴᐃᖃᑦᑕᖅᑐᑦ ᓄᓇᒥ ᐃᓕᓴᐃᓪᓗᑎᒃ. 

 

ᑕᒪᓐᓇ ᐃᑲᔪᖅᑕᐅᓂᖃᖅᐳᖅ ᑲᓇᑕᐅᑉ ᓄᓇᒥ 

ᐅᓇᓕᒃᓴᔭᖏᓐᓄᑦ. ᐅᓇᑕᖅᑐᒃᓴᐅᓂᕐᒥᒃ ᐅᑭᐅᒃᑯᑦ 

ᓄᓇᒥ ᐃᓕᓴᕆᐊᖅᑐᓚᐅᖅᑐᑦ 

ᐃᓕᖅᑯᓯᖅᑐᖃᕐᒥᑎᑐᑦ ᐃᒡᓗᓕᐅᒃᖢᑎᒃ, 

ᖃᒧᑎᓕᐅᒃᖢᑎᒃ ᐊᒻᒪᓗ ᖃᒧᑎᒥᒃ 

ᐊᑐᕈᓐᓇᕆᐅᒃᓴᖅᖢᑎᖕ ᐊᒻᒪᓗ 

ᐃᓗᐊᖅᓴᐃᔨᐅᓂᕐᒥᒃ ᐃᓕᓴᖅᖢᑎᒃ. 

ᐊᑭᕋᖅᑑᑎᑦᑕᐃᓕᒪᓂᕐᒥᒡᓗ ᐃᓕᓴᐃᔨᐅᓗᑎᒃ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1878 

ᑖᒃᑯᐊ ᐅᓇᑕᖅᑐᓴᒃᑯᓐᓂ ᐃᓚᐅᓚᐅᕐᒥᔪᑦ 

ᐃᓕᓴᐃᓚᐅᕐᒥᔪᑦ ᑕᐃᑲᓂ ᑳᒍᓕᒧᑦ 

ᐃᓚᐅᖃᑕᐅᒋᐊᖅᑐᓚᐅᕐᒥᔪᑦ. ᑖᓐᓇ 

ᐱᐅᓂᖅᐹᕆᔭᐅᖕᒪᑦ ᑖᕙᓂᕐᒥᐅᓄᑦ 

ᐃᓚᐅᖃᑕᐅᓪᓗᑎᒃ ᐃᓐᓇᕐᓄᑦ ᒪᒃᑯᒃᑐᓄᓪᓗ 

ᐃᓚᐅᖃᑕᐅᕕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑰᓕ. 

ᓇᓪᓕᐅᓂᖅᓯᐅᑦᑎᐊᖁᔨᓂᖅ ᒥᔅᑕ ᓄᓗᒻᒥᒃ 

(ᑰᓕ) 

ᑰᓕ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᔾᔪᑎᒋᔭᕋ 

ᒫᓐᓇ ᑕᕝᕙᓂ ᖃᐅᔨᒪᓗᒃᑖᖅᑕᕋᓗᐊᕗᑦ ᑖᓐᓇ 

ᐅᑉᓗᒥᐅᔪᖅ ᐱᔾᔪᑎᒋᓪᓗᒍ ᐅᖃᐅᓯᖃᕈᒪᒐᒪ 

ᑖᑉᓱᒥᖓ ᐅᐱᒋᔭᓪᓚᕆᐊᓗᒐᓂᒃ ᐃᓄᖕᒥᒃ. ᐊᒻᒪᓗ 

ᐅᖃᐅᑎᒍᒪᓪᓗᓯ ᖃᐅᑕᒫᓂᓛᒃ ᐅᑉᓗᑕᒫᑦ 

ᐅᐱᓐᓇᖅᑑᓲᖑᔪᖅ ᑭᓇᑐᐃᓐᓇᑦᑎᐊᕐᒧᑦ. ᐅᕙᒍᑦ 

ᐊᒥᓱᑎᒍᑦ ᐅᕙᓂ ᐃᓛᒃ ᓄᓇᕗᑦᒥᓪᓘᓐᓃᑦ 

ᖃᐅᔨᒪᒐᑦᑕ ᐊᕐᕌᒍᑕᒫᑦ ᓇᓪᓕᐅᑎᓲᖑᒐᑦᑕ. 

 

ᐊᒻᒪᓗ ᖁᕕᐊᓱᒃᖢᑎᒡᓗ ᐃᓚᕗᑦ ᐃᓚᖏᓪᓗ 

ᓇᓪᓕᐅᑎᔪᑦ ᖁᕕᐊᓱᒃᖢᑎᒃ ᐊᒥᓱᑦ. ᑭᓯᐊᓂ ᑖᒃᑯᐊ 

ᕖᕗᐊᕆ 29-ᒥ ᐃᓅᓚᐅᖅᑐᓪᓕ 

ᑕᐃᒫᓪᓚᕆᐊᓘᖃᑦᑕᖏᐊᕐᔪᒃᑐᒥᓂᐅᖕᒪᑕ ᑖᓐᓇ 

ᐱᔾᔪᑎᒋᓪᓗᒍ ᑕᐃᓐᓇ ᑲᖏᖅᖠᓂᕐᒥ 

ᓂᕈᐊᖅᑎᒋᓪᓗᒍ ᐃᓐᓇᖅᐳᑦ ᑕᒪᓐᓄᖏᓛᒃ 

ᓂᕈᐊᖅᑎᒋᔭᕗᑦ ᐱᓕᑉ ᓄᓗᖅ, ᓇᓪᓕᐅᑎᖕᒪᑦ 

ᐅᓪᓗᒥ. 

 

ᑲᖏᖅᖠᓂᕐᒥᓗ ᖁᕕᐊᒋᔭᐅᕈᓘᔭᖅᖢᓂ ᐱᓕᑉ 

ᓄᓗᖅ, ᐃᓐᓇᖅᐳᑦ, ᐃᓄᑦᑎᐊᕙᓪᓚᕆᐅᖕᒪᑦ. 

ᐅᖃᖅᑕᐃᓕᖏᑎᐊᖅᖢᓂ ᑐᑭᓯᓇᑦᓯᐊᖅᖢᓂ 

ᓱᕈᓯᕐᒥᓄᑦ, ᓄᑕᕋᒥᓄᑦ, ᐃᕐᖑᑕᒥᓄᑦ 

ᐅᖓᒋᔭᐅᑦᑎᐊᖅᖢᓂ. ᑕᐃᓐᓇ ᖃᐅᔨᒪᓲᖅ  

ᐃᓅᓯᕐᒥᒃ ᐃᖏᕐᕋᑦᑎᐊᕆᐊᖃᕐᓂᖏᓐᓂᒃ 

ᓱᕈᓯᓕᒫᖏᑦ ᐃᕐᖑᑕᖏᑦ. ᓴᓂᖅᑯᑦᑎᓕᖅᐸᑕᓗ 

ᓈᒻᒪᓈᑦᑎᐊᖏᑦᑑᔮᓕᖅᐸᑕ ᖃᐅᔨᒪᒐᒥᒋᑦ 

ᐅᖃᖃᑎᒋᔪᓐᓇᑦᑎᐊᖅᐸᒃᖢᓂᒋᑦ 

ᐅᑎᖅᑎᒋᐊᖅᖢᓂᒋᑦ. 

 

ᑕᐃᒪᐃᑦᑐᖅ ᑖᓐᓇ ᑐᓱᓐᓇᑐᒻᒪᕆᐊᓘᖕᒪᑦ ᓄᓘᖅ 

ᑐᓵᓐᓂᕈᕕᑦ Happy Birthday. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑐᓱᓪᓕ ᑖᒃᑯᐊ ᐅᑭᐅᖏᑦ ᓱᒃᑲᐃᓐᓂᖅᓵᐲᑦ 

ᐅᕙᑦᑎᓐᓂᒃ ᐅᑭᐅᖅᑖᐸᓪᓕᐊᓂᖏᑦ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ ᑯᓱᒐᖅ. 

ᑲᖏᖅᖠᓂᕐᒥᐅᑦ 

ᐱᖑᐊᕕᔾᔪᐊᕆᐊᖅᑐᓂᐊᖅᑐᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓄᓗᖃᐃ 15-ᓂᒃ 

ᐅᑭᐅᖃᓕᖅᐳᖓᐃ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᓴᕆᒪᓱᒍᑎᕙᕋᑦᑕᐅᖅ 

ᓂᕈᐊᖅᑕᐅᖃᑎᒋᓯᒪᔭᕋ. 

 

ᑖᒃᑯᐊ ᕿᑎᒋᐊᖅᑐᕐᓂᐊᖅᐳᑦ ᑲᖏᖅᖠᓂᕐᒥ 

ᓄᓇᕗᑦᒥ ᑭᒡᒐᖅᑐᐃᓗᑎᒃ ᐊᒥᓲᒻᒥᖕᒪᑕ. 

ᓴᕆᒪᒋᑦᑎᐊᖅᐸᕗᑦ ᐅᑯᐊᖑᖕᒪᑕ ᕿᑎᒋᐊᖅᑐᖅᑐᑦ, 

Coach-ᒋᔭᖏᓪᓗ, ᒥᐊᓂᖅᓯᒋᔭᖏᓪᓗ 

ᑕᐱᖃᓯᐅᑎᓗᒋᑦ ᐅᖃᐅᓯᕆᓂᐊᕋᒃᑭᑦ. ᑕᒪᒃᑯᐊ  

1879 

Coach-ᖑᔪᓪᓗ, ᒥᐊᓂᖅᓯᔨᓪᓗ ᑕᐃᒪᐅᖏᑉᐸᑕ 

ᕿᑎᒋᐊᖅᑐᖅᑐᖃᖃᑦᑕᕋᔭᓐᖏᒻᒪᑦ ᑖᒃᑯᐊ ᓯᕗᓪᓕᕐᒥ 

ᖁᔭᒋᕙᒃᑲ. ᐃᑲᕐᕋᓂᒃ ᐊᒥᓱᓂᒃ ᐱᓕᕆᐊᖃᖅᐸᑦᑐᑦ 

ᐊᔪᕈᓐᓃᖅᓴᐃᑉᓗᑎᒃ ᒪᒃᑯᒃᑐᖁᑎᑦᑎᓐᓂᒃ.  

 

ᐅᑯᐊᖑᕗᑦ ᕿᑎᒋᐊᖅᑐᓂᐊᖅᑐᑦ ᑲᖏᖅᖠᓂᒥᒃ. 

48-ᖑᒻᒪᑕ ᕿᑎᒋᐊᖅᑐᓂᐊᖅᑐᑦ. 

 

ᐃᓄᐃᑦ ᕿᑎᒍᓯᖏᓐᓂᒃ ᕿᑎᒋᐊᖅᑐᓂᐊᖅᑐᓂᓛᒃ: 

 

ᐳᕆᐊᓐᑕ ᑕᕐᕋᓕᒃ 

ᓈᑕᓕ ᐳᑐᓕᒃ 

ᐋᓐᔨᓖᓇ ᑎᑦᑕᖅ 

 

Basketball-ᕆᐊᖅᑐᕐᓂᐊᖅᑐᖅ, ᑮᑦ ᓯᒋᑉᓴᓐ. 

 

Curling-ᒋᐊᖅᑐᕐᓂᐊᖅᑐᓪᓕ ᐅᑯᐊᖑᕗᑦ: 

 

ᑭᐊᕙᓐ ᐸᓯᖕ 

ᔭᐃᒥ ᐊᐃᕈᑦ 

ᑳᓄ ᕚᒃᓄ 

ᐸᐃᑕᓐ ᐊᐃᕈ 

ᑕᐃᕕᑦ ᖃᑯᖅᑎᓐᓇᒃ. 

 

ᕿᒧᒃᓯᖅᑎᑦ ᐅᑯᐊᖑᕗᑦ, ᕿᒧᒃᓯᕆᐊᖅᑐᕐᓂᐊᖅᑐᑦ: 

 

ᓵᓐ ᒪᐃᓕ 

ᑯᕆᔅᑕᓐ ᑎᐋᔅ 

ᑕᐅᐃᕇᔅ ᑎᐋᔅ 

ᑑᓂ ᑎᐋᔅ 

ᓵᓇ ᑎᐋᔅ 

ᔨᐅᕆᒥ ᒪᐃᓕ 

ᓯᑦᓂ ᓇᑯ 

ᐃᔅᕆᐅᓪ ᐊᓕᔭᖅ 

 

ᑖᒃᑯᐊ ᕿᒧᒃᓯᕐᓂᐊᖅᑐᑦ.  

Gymnastic-ᓂᐊᖅᑐᓪᓕ ᐅᑯᐊᖑᒋᕗᑦ: 

 

ᓖᓴ ᑯᕆᔅᑎ 

ᑎᐊᓱᕆ ᐊᐅᑐᑦ 

ᐊᓂᑦ ᐸᓐᓂᐅᖅ 

ᔭᐃᑕ ᕉᔅ ᐱᓚᑲᑉᓯ 

ᓵᓐᑕᓐ ᑎᐋᔅ 

 

Hockey-ᑐᓄᑦᑕᐅᖅ ᑭᑭᑕᐅᖏᒻᒥᒐᑉᑕ ᐅᑯᐊᖑᕗᑦ: 

 

ᔮᓱᐊ ᑕᑦᑕᖅ 

ᓵᒥᐅᓪ ᐸᒥᐅᓕᒃ 

ᔫᓯᑉ ᓵᖅᐳᓐ 

ᓵᒥᐅᓪ ᐋᑕᒻᔅ 

ᓕᓂᒃᔅ ᐊᐃᕈᑦ 

ᑎᐅᕆᐊᓐ ᐱᓚᑲᑉᓯ 

ᐄᐊᓐ ᐸᓐᓂᐅᖅ 

ᐱᓕ ᓯᑐᕆᒃᓚᓐ 

ᕉᐸᓐ ᐊᓕᔭᖅ 

ᓚᐃᓚ ᐊᐅᑐᑦ.  

 

ᐊᖅᓴᕆᐊᖅᑐᓂᐊᖅᑐᑦ ᐅᑯᐊᖑᕗᑦ: 

 

ᓖᓴ ᑕᑎ 

ᑮᓴ ᐊᓕᔭᖅ 

ᓚᑏᓴ ᑕᑎ 

ᐊᓚᐃᓇ ᓂᖏᐅᖓᓐ 

ᐹᓪ ᓯᑐᕉᑐ 

ᐊᐃᓴᐃᐊ ᐃᓐᓂᕐᔪᒃ 

ᒍᕋᐊᒡ ᓇᑯᓛᖅ 

ᑎᐅᕆᓐ ᓴᐅᒥᒃ 

ᔭᐃᑲᑉ ᐳᐃᓯ. 

 

ᐅᖃᖅᑎᑦᑎᔩ, ᐱᐊᓂᒍᒪᖦᖤᕋᓗᐊᖅᐸᒃᑲ 

ᑲᔪᓯᑎᑕᐅᔪᓐᓇᕈᒪ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ, 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᖕᒪᑦ 

ᐱᐊᓂᒍᒪᓪᓗᓂ ᐅᖃᐅᓯᕐᒥᓂᒃ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᖏᒻᒪᑦ, ᑲᔪᓯᑐᐃᓐᓇᕆᑦ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓇᒦᒃ, 

ᑲᑎᒪᔨᐅᖃᑎᒃᑲ. ᓂᑉᓕᖅᑕᐃᓕᕙᓐᓂᐊᕆᕗᖓ 

ᐊᑯᓂᐅᓂᖅᓴᖅ ᐅᖃᕈᒪᔭᕌᖓᑦᓯ. 

 

ᑖᒃᑯᐊᓕ ᕚᓕᕚᕆᐊᖅᑐᕐᓂᐊᖅᑐᑦ ᑲᖏᖅᖠᓂᕐᒥ 

ᒫᓐᓇ ᐃᖃᓗᖕᓂ ᑎᑭᓯᒪᔪᓄᑯᐊ ᐊᔪᕈᓐᓃᖅᓴᖅᑐᑦ: 

 

ᓯᒥᐅᓂ ᓄᓗᖅ, ᕚᓕᕚᕆᐊᖅᑐᖅᑐᖅ. ᐊᑖᑕᑦᓯᐊᖓ 

ᓇᓪᓕᐅᑎᖕᒪᑦ ᑐᔪᕐᒥᐊᕆᒻᒫᕋᒃᑯᑦ ᑖᒻᓇ ᓯᒥᐅᓂ 

ᐊᑖᑕᑦᓯᐊᖓᓄᑦ Happy Birthday-ᑎᓕᖅᐸᕋ. 

 

ᕌᓄᑦ ᐊᓇᕈᐊᖅ ᔫᓂᐅᕐ 

ᑯᐊᔅ ᓴᒻᒧᖅ 

ᓴᐃᒪᔅ ᐊᔭᕈᐊᖅ 

 

ᐹᔭᖅᑐᖅᑐᓪᓕ: 

 

ᑕᒡᓚᔅ ᕌᒃ ᖃᑯᖅᑎᓐᓂᖅ. 

 

ᐊᒻᒪ ᐃᑲᔪᕆᐊᖅᑐᖅᑐᑦ ᓖᓴ ᐅᓗᔪᒃ, ᐊᒻᒪ ᑕᒡ 

ᒪᒃᑭᓕᐅᕆᑎ. 

 

ᑖᒃᑯᐊ ᓴᕆᒪᒋᐱᒃᓯᓐᓇᖅᖢᒋᑦ ᑎᑭᕋᕐᔪᐊᕐᒥᑦᑕᐅᖅ, 

ᐅᖃᖅᑎᑦᑎᔩ, ᐱᑕᖃᐅᕐᒥᖕᒪᑦ ᕿᑎᒋᐊᖅᑐᖅᑐᓂᒃ. 

ᐅᑯᐊᖑᕗᑦ 

 

ᐅᑭᐅᖅᑕᖅᑐᒥᐅᑕᓯᐅᑎᓕᕆᒋᐊᖅᑐᖅᑐᑦ: 

 

ᒥᐅᕆᐊᓐ ᕼᐊᐸᓈᖅ 

ᐱᐊᓐᔪᒪᓐ ᕼᐊᐸᓈᖅ 

ᐱᐊᓐᔨ ᕼᐊᐸᓈᖅ ᔫᓂᐅᕐ 

ᓴᐃᒪᓐ ᐃᓄᐊᐱᒃ ᔫᓂᐅ 

ᔫᓖᓐ ᐊᐃᔾᔪᒃ 

ᓗᕆᐊᓐᑕ ᐃᑯᐊᓛᒃ. 

ᑎᑭᕋᕐᔪᐊᕐᒥ ᕼᐋᑭᒃᑐᓂᒃ ᑭᒡᒐᖅᑐᐃᔭᖅᑐᖃᑕᐅᔪᖅ 

ᕙᐅᑉ ᐅᓗᖅᓯ. 

 

ᐅᖃᖅᑎᑦᑎᔩ, ᑖᒃᑯᐊ ᑕᕝᕙ ᑭᒡᒐᖅᑐᐃᔪᑦ 

ᓂᕈᐊᖅᑕᐅᓯᒪᕝᕕᒋᔭᓐᓂ ᓄᓇᕗᒻᒥ. ᖃᐅᔨᒪᔪᖓ 

ᑭᒡᒐᖅᑐᐃᑦᓯᐊᓂᐊᖅᑐᑦ ᐊᔪᓐᖏᓐᓂᓗᒃᑖᒥᓂᒃ. 

ᑕᐃᒪᑐᖅ ᓵᓚᒃᓴᕋᓗᐊᕈᑎᒃ, ᓵᓚᐅᒐᓗᐊᕈᑎᒃ 

ᑭᒡᒐᖅᑐᐃᓂᖏᑦ ᖁᕕᐊᓇᖅᑑᓂᐊᖅᐳᖅ ᓄᓇᕗᒻᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖁᑦᑎᒃᑐᒧᑦ, ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᐅᔪᑦ ᐃᓐᓇᕐᓄᑦ 

ᐃᓕᓐᓂᐊᖅᑎᓄᑦ ᑐᑭᒧᐊᖅᑕᐅᓂᖏᑦ 

(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᓴᖅᑭᒃᓯᒍᒪᓪᓗᖓ 

ᐃᓱᒫᓘᑎᒐᓂᒃ ᐱᔾᔪᑎᒋᓪᓗᒍ ᑲᒪᒋᔭᐅᓂᖓ ᑖᒃᑯᐊ 

ᐱᒋᐊᖅᑎᑕᐅᓚᐅᖅᑐᑦ ᐃᓐᓇᐃᑦ 

ᐃᓕᓐᓂᐊᕐᓂᖏᓐᓄᑦ. 

 

ᒐᕙᒪᕗᑦ ᐃᓕᓴᖅᓯᔪᒍᑦ ᑖᒃᑯᐊ ᐱᐅᓂᖅᓴᓂᒃ 

ᐃᑲᔪᖅᓱᐃᒐᓱᐊᕐᖓᑕ ᐃᓐᓇᐃᑦ 

ᐃᓕᓐᓂᐊᖅᓯᐊᕈᓐᓇᖁᓪᓗᒋᑦ. 

 

ᐅᖃᖅᑏ, ᐅᖃᖃᑎᖃᖅᓯᒪᒐᒪ ᐊᒥᓱᓂᒃ 

ᓂᕈᐊᖅᑕᐅᓯᒪᕕᒋᔭᕋᓂ ᐃᓕᓐᓂᐊᒃᑲᓐᓂᕈᒪᔪᓂᒃ 

ᑖᒃᑯᓂᖓ ᐃᓕᑕᐅᒐᔪᒃᑐᓂᒃ ᐊᒻᒪᓗ 

ᐱᐅᓯᕚᓪᓕᖅᓯᒍᒪᔪᓂᒃ ᓯᕗᓂᒃᓴᒥᓂᒃ. 

 

ᐅᖃᖅᑏ, ᒐᕙᒪᒃᑯᑦ ᑎᑎᖅᑲᖁᑎᖏᑦ ᓲᕐᓗ 

ᐱᓕᕆᐊᒃᓴᐃᑦ ᐸᕐᓇᒃᑕᐅᓂᖏᑦ ᐸᕐᓇᐅᑏᓪᓗ, 

ᐅᕙᓐᓄᑦ ᓱᓕ ᓇᓗᓇᐃᖅᓯᒪᖏᒻᒪᑦ ᖃᓄᖅ 

ᑐᑭᖃᖅᑎᑕᐅᖕᒪᖔᑦ ᐃᓐᓇᖅ ᐃᓕᓐᓂᐊᖅᑐᖅ. 

ᓄᑖᓂᒃ ᐃᓕᓐᓂᐊᖅᑐᓄᑦ ᐱᖁᔭᑦᑎᓐᓂ ᐊᑐᓃᖅᑐᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1881 

ᐃᓕᓐᓂᐊᕈᓐᓇᖅᑐᑦ ᐅᑭᐅᖃᓪᓗᑎᒃ 21-ᓄᑦ. 

ᑭᓯᐊᓂᓕ ᖃᐅᔨᒪᔭᐅᑦᑎᐊᖅᐳᖅ ᐃᓕᒍᓰᑦ 

ᐃᓅᓱᒃᑐᓄᑦ ᐊᒻᒪ ᐃᓐᓇᕐᓄᑦ ᐊᔾᔨᒌᑉᐸᖏᒻᒪᑕ. 

 

ᑕᒪᒃᑯᐊ ᑭᓯᐊᓂ ᖃᔅᓯᑲᓪᓚᐅᖕᒪᑕ ᑕᒪᒃᑯᐊ ᓄᑖᑦ 

ᐃᓕᓐᓂᐊᖅᑕᐅᔪᓐᓇᖅᑐᑦ ᐃᓐᓇᕐᓄᑦ ᑖᒃᑯᑎᒎᓇᖅ 

ᓯᓚᑦᑐᖅᓴᕐᕕᒃᑯᑦ ᖃᕋᓴᐅᔭᒃᑯᓪᓗ 

ᐃᓕᓐᓂᐊᕈᓐᓇᖅᑐᑎᒃ, ᐃᓐᓇᐃᓪᓗ 

ᐃᓕᓐᓂᐊᕐᕕᖏᑎᒍᑦ. ᑖᒃᑯᐊ ᓄᑖᑦ ᐃᓐᓇᕐᓄᑦ 

ᐃᓕᓐᓂᐊᕈᑕᐅᔪᑦ ᖃᓄᖅᑑᕈᑕᐅᒍᓐᓇᖅᑐᑦ. 

 

ᐅᖃᖅᑏ, ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᓄᑖᓂᒃ 

ᐃᓕᓐᓂᐊᖅᑎᑦᓯᔾᔪᑎᖏᑦ ᐃᓐᓇᕐᓄᑦ ᑖᒃᑯᐊ 

ᐃᓐᓇᕐᓄᑦ ᐃᓕᓐᓂᐊᕈᑕᐅᓂᐊᖅᑐᑦ ᐃᓱᒫᓘᑎᖃᕋᒪ 

ᑖᒃᑯᐊ ᑭᓐᖒᒪᒋᔭᐅᔪᑦ ᑲᒪᒋᔭᐅᓂᖏᓐᓄᑦ ᐊᒻᒪᓗ 

ᓴᖅᑭᐅᒪᑎᑕᐅᓂᖏᓐᓄᑦ ᐃᓕᓐᓂᐊᕈᑏᑦ 

ᐃᓚᖏᓐᓄᑦ ᐊᔪᕈᑕᐅᓂᐊᕐᖓᑕ 

ᐃᓕᓐᓂᐊᕈᒪᔪᓅᒐᓗᐊᖅ. ᐅᖃᖅᑏ, ᐃᓱᒫᓘᑎᖃᕋᒪ 

ᑕᒪᓐᓇ ᑲᒪᒋᔭᐅᒋᐊᖃᕐᓂᖓ 

ᐃᓕᓐᓂᐊᖅᑎᑦᓯᔾᔪᑕᐅᔪᑦ ᑖᒃᑯᐊᓗ ᐃᓐᓇᐃᑦ 

ᐃᓕᓐᓂᐊᕈᓐᓇᑦᓯᐊᖁᓪᓗᒋᑦ ᐱᕕᒃᓴᐅᔪᓕᒫᓂᒃ 

ᒪᓂᒪᕕᐅᒍᓐᓇᕐᓗᑎᒃ. 

 

ᐅᖃᖅᑏ, ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᒃᑲᓐᓂᕈᒪᔪᑦ 

ᓄᖅᑲᖓᑎᑕᐅᑐᐃᓐᓇᕐᓂᐊᕐᒥᖕᒪᑕ ᑕᒪᒃᑯᓄᖓ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ. ᓲᕐᓗ 

ᑕᐃᒪᓐᓇᐃᑐᖃᓚᐅᕐᒪᑦ ᐊᒥᓱᓄᑦ ᐃᒪᓐᓇ 

ᐃᖅᑲᓇᐃᔭᕆᐅᖅᓴᖅᑐᓄᑦ. ᑎᓕᐅᖅᐸᒃᑲ ᒐᕙᒪᒃᑯᑦ 

ᑕᒪᒃᑯᐊᓕᒫᑦ ᐊᖏᖃᑎᒌᒃᓯᒪᔪᑦ 

ᐃᖅᑲᓇᐃᔭᖃᑎᒌᖁᓪᓗᒋᑦ ᑕᒪᒃᑯᐊ ᐃᓐᓇᕐᓄᑦ 

ᐃᓕᓐᓂᐊᖅᑎᑦᑎᔾᔪᑎᒃᓴᑦ ᐋᖅᑭᒃᓱᖅᑕᐅᑎᓪᓗᒋᑦ. 

ᑕᒪᒃᑯᐊ ᐃᑲᔪᖅᑐᐃᔾᔪᑎᒃᓴᐃᓪᓗ 

ᐋᖅᑭᒃᓯᒪᑦᑎᐊᖁᓪᓗᒋᑦ, ᑮᓇᐅᔭᐃᓪᓗ 

ᐃᓕᓐᓂᐊᕐᕖᓪᓗ, ᐃᖅᑲᓇᐃᔭᖅᑏᓪᓗ ᑕᒪᒃᑯᐊ 

ᐃᑲᔪᕐᓂᐊᖅᑐᑦ. 

 

ᓈᒻᒪᓯᑉᐸᑦ ᐊᐱᖅᑯᑎᖃᕐᓂᐊᕐᒥᔪᖓ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 

ᓂᓐᖓᖅ. 

ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᓂᖓᓂᒃ 

ᓴᓐᖏᑦᑎᒋᐊᕐᓂᖅ ᑰᒑᕐᕈᒻᒥ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒃᑯᐊᑦᑕᐅᖅ ᐅᓪᓗᒥ ᐃᓅᓕᖅᓯᕐᕕᐅᖅᑐᑦ 

ᓇᓪᓕᐅᑎᓯᒪᔪᑦ ᓄᓇᒥᓂ ᑕᒪᕐᒥᑦᑎᐊᖅ 

ᖁᕕᐊᓱᖃᑎᒋᕙᕐᑲ. ᐃᒻᒪᖃ ᒪᓕᒐᓕᐅᖅᑎᐅᑎᓪᓗᑕ 

ᐊᑕᐅᓰᑐᐃᓐᓇᕐᓗᑕ ᐅᑭᐅᓄᑦ ᓯᑕᒪᓄᑦ ᓈᒻᒪᖅᑰᕐᒪᑦ 

ᑕᐃᒃᑯᐊ ᐅᖃᐅᑎᓗᒋᑦ, ᖁᕕᐊᓱᒋᑦᓯ 

ᐃᓅᓕᕐᕕᔅᓯᓐᓂ.  

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ ᑕᐃᓐᓇ 

ᖄᖏᖅᑑᒐᓗᐊᖅ ᕕᕝᕗᐊᕆ 6 – 10-ᒧᑦ 

ᐅᖃᐅᓯᓕᕆᓂᕐᒥᑦ ᐅᖃᐅᓯᕐᒥᒃ ᓇᓪᓕᐅᑎᓯᒪᓚᐅᕐᒪᑦ 

ᐃᓱᒪᒋᔭᐅᖁᓪᓗᒍ ᓄᓇᕗᑦ ᐃᓗᐊᓂ. ᑭᓯᐊᓂ 

ᖃᐅᔨᒪᕗᒍᑦ, ᖃᐅᔨᒪᖁᕙᒃᑲ ᐃᓅᖃᑎᒃᑲ ᓄᓇᕗᑦ 

ᐃᓗᐊᓂ, ᖃᐅᑕᒫᖑᖕᓇᑦ ᑕᒪᓐᓇ ᑭᒡᓕᖃᖏᒻᒪᑦ. 

ᐊᒻᒪᓗ ᖁᔭᓕᔪᒪᑉᓗᖓ ᐃᓕᓴᖅᓯᒍᒪᕗᖓᓗ 

ᑕᐃᔅᓱᒪ ᐅᖃᐅᓯᓕᕆᓂᕐᒧᑦ ᒥᓂᔅᑑᔫᑉ ᑎᑎᕋᕐᑯᐊᓂ 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ ᐊᒻᒪ ᓄᓇᕗᑦ 

ᒐᕙᒪᒃᑯᑦ ᑕᒫᓂ ᓴᖅᑭᑎᑦᑎᓚᐅᕐᒪᑕ. 

 

ᐊᒻᒪᓗ ᑕᐃᒃᑯᐊ ᐃᓕᓴᐃᔨᐅᔪᑦ 

ᐃᓕᓐᓂᐊᑎᑦᑎᔨᐅᔪᑦ ᑰᒑᕐᔪᒻᒥ ᒪᕐᕉᒃ 

ᑎᑎᕋᖅᑕᕋᓗᐊᒃᑲ ᑐᓂᓂᐊᖅᐸᒃᑲ ᐱᒋᓕᕆᔨᓄᑦ. 

ᐃᓕᓐᓂᐊᑎᑦᑎᔨ ᓘᒃ ᒑᕐᑦ ᐊᖑᑎᓐᖑᕐᓂᖅ 

ᑐᓂᔾᔪᑎᒋᓂᐊᖅᐸᒃᑲ ᐊᒻᒪ ᒫᒍᓚ ᐃᓐᓇᒃᓴᔭᒃ 

ᐃᓕᓐᓂᐊᖅᑐᑯᓗᖕᒥ ᓄᖃᖅᖠᕐᒥᒃ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1882 

ᓈᓚᐅᑎᖃᕐᕕᖕᒥ ᐃᓄᑦᑐᑦ ᐅᖃᓪᓚᑎᑦᑎᓚᐅᕐᒪᑕ 

ᐃᓕᓐᓂᐊᖅᑎᑕᒥᓂᒃ ᑰᒑᕐᔪᖕᒥᐅᓄᑦ, ᑰᒑᕐᔪᒃ 

ᐃᓕᓐᓂᐊᕐᕕᐊᓃᖔᖅᖢᑎ ᐊᒻᒪᓗ ᑕᐃᒃᑯᐊ 

ᐃᓐᓇᐃᑦ ᑕᒪᓐᓇ 6-ᒥᑦ 10-ᒧᑦ ᐃᓄᒃᑐᑦ 

ᐅᖃᓪᓚᖃᑦᑕᓚᐅᕐᒪᑕ ᑰᒑᕐᔪᖕᒥᐅᑦ ᐊᕐᕕᓕᒡᔪᐊᕐᒥᐅᑦ 

ᐅᖃᐅᓯᖏᓐᓂᒃ. ᑕᒪᓐᓇ ᐃᖅᑲᐅᒪᔭᐅᓂᐊᖅᐳᖅ 

ᖄᖏᕋᓗᐊᖅᑎᓪᓗᒍ 6 to 10, ᖃᐅᑕᒫᑦ 

ᐊᑐᕆᐊᖃᕐᒪᑦ. 

 

ᖁᔭᓐᓇᒦᑐᐃᓐᓇᓕᖅᐳᖓ ᑕᒪᑐᒧᖓ 

ᓂᑯᕕᑦᑐᓐᓇᕋᒪ ᐊᒻᒪᓗ ᐃᓅᓯᑦᑎᓐᓄᑦ ᑐᕌᕐᒪᑦ 

ᖁᕕᐊᒋᕙᒃᑲ ᓄᓇᕗᒻᒥᐅᑦ ᑕᒪᕐᒥᒃ. 

ᑐᓵᕙᓚᐅᕐᒥᒐᑦᑕ ᐊᕕᑦᑐᖅᓯᒪᔪᓂ ᓈᓚᐅᑎᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑲᑎᒪᔾᔪᑎᒃᓴᓂᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᓗᓕᖕᒧᑦ. ᒥᔅᑕ ᓂᖏᐅᖓᓐ. 

ᐱᒃᑯᒋᔭᖃᕐᓂᖅ ᐃᖅᑲᐅᒪᓗᒍ ᓕᓄᑦ ᐳᑐᓕᒃ 

(ᓂᖏᐅᖓᓐ) 

ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᒍᑎᖃᖅᑐᖓ ᐃᖅᑲᐅᒪᑦᓯᓂᕐᒧᑦ 

ᐃᒡᓗᓕᒑᕐᔪᒻᒥᐅᑕᐅᓚᐅᖅᑐᒥᑦ ᓕᐊᓄᑦ ᐳᑐᓕᒃ. 

ᐅᖃᖅᑎᑦᑎᔩ, ᓕᐊᓄᑦ ᐳᑐᓕᒃ 

ᓂᕈᐊᖅᑕᐅᕕᒋᓯᒪᔭᕋᓂ ᓄᓇᖃᖃᑕᐅᓚᐅᕐᒪᑦ 

ᐊᒻᒪᓗ ᐅᐱᒋᔭᐅᓪᓗᓂ 

ᐃᓐᓇᕆᔭᐅᖃᑕᐅᓕᖅᓯᒪᖅᑲᐅᒻᒪᑦ 

ᐃᓪᓗᓕᒑᕐᔪᒻᒥᐅᑕᓄᑦ. 

 

ᐳᑐᓕᒃ ᐃᓅᓚᐅᖅᑐᕕᓂᖅ 1934-ᖑᑎᓪᓗᒍ 

ᓴᖅᐸᕐᔪᐊᒥ ᐃᓪᓗᓕᒑᕐᔫᑉ ᐅᐊᓐᓇᖓᓂ. 

ᐊᕐᕌᒍᖃᖅᑐᓂ 15-ᓂ ᐃᑦᓯᕋᕐᔪᐊᑯᓐᓄᑦ 

ᐱᓕᕆᒋᐊᓐᖓᓕᖅᑐᒥᓂᖅ, ᐊᑯᓂᐊᓗᒃ  

ᐱᓕᕆᖅᑳᖅᖢᓂ ᑖᒃᑯᓄᖓ ᓄᖅᑲᖅᑐᒥᓂᖅ 2000-

ᖑᑎᓪᓗᒍ. ᐊᕐᕌᒍᐃᑦ 50 ᐅᖓᑖᓄᑦ 

ᐱᓕᕆᖅᑳᖅᖢᓂ. 

 

1951-ᖑᑎᓪᓗᒍ ᑲᑎᑎᑕᐅᑎᖃᑎᖃᓚᐅᖅᑐᒥᓂᖅ 

ᓕᐅᓂ ᓯᐅᕋᑖᕐᒥᑦ ᓄᓕᐊᕐᒥᓂᒃ ᐊᒻᒪ ᐊᑯᓕ 

ᑲᑎᒪᖃᑎᒌᑦᓱᑎᒃ. ᐳᑐᓕᒃᑯᒃ ᐱᑦᑕᐅᓵᒃᑯᒃ ᓇᒻᒥᓂᖅ 

ᓄᑕᕋᖃᖅᓯᒪᓪᓗᑎ 13-ᓂ, ᐊᕐᕌᒍ 

ᖄᖏᖅᐸᓪᓕᐊᑎᓪᓗᒋᑦ ᐃᑉᐱᒋᑦᑎᐊᖅᑕᒥᓂ 

ᐃᕐᖑᑕᖃᐅᕐᕗᑎᒃ ᐊᓪᓛᑦ ᐃᓗᓕᖃᐅᓕᖅᑐᑎᓪᓗ 

ᑕᐃᒪᐃᑦᑑᓂᑰᒃ. 

 

ᐳᑐᓕᒃ ᓇᒻᒥᓂᖃᕐᓂᕐᒧᑦᑕᐅᖅ 

ᐱᒋᐊᖅᑎᑦᑎᖃᑕᐅᓯᒪᔪᖅ ᐃᓪᓗᓕᒑᕐᔪᒻᒥ ᐊᒻᒪ 

ᐃᓚᒋᔭᐅᒋᐊᓐᖓᕐᓂᑰᓪᓗᓂ ᑭᕙᓪᓕᕐᒥ 

ᓇᒻᒥᓂᖃᖅᑐᐃᑦ ᑲᑎᒪᔨᖏᓐᓄᑦ 

ᓴᖅᑭᑕᐅᕙᓪᓕᐊᓕᖅᑎᓪᓗᒍ. 

 

ᑐᓂᕐᕈᑎᒋᓯᒪᓂᖓᓗ ᓇᓗᓇᖅᓯᒪᖏᓚᖅ 

ᐃᓪᓗᓕᒑᕐᔫᑉ ᐱᓂᐊᖅᑕᖃᑦᑕᖅᓯᒪᒻᒪᑦ ᑖᒃᑯᐊ 

ᐱᔾᔪᑎᒋᓪᓗᒋᑦ ᓄᓇᖅᑲᑎᒋᔭᑎᑦ. 

ᑲᑎᒪᔨᐅᖃᑕᐅᖃᑦᑕᖅᓯᒪᓪᓗᓂᓗ ᕼᐋᒻᓚᒃᑯᓐᓄᑦ 

ᐃᓪᓗᓕᒑᕐᔪᒻᒥ, ᐆᒪᔪᕐᓂᐊᖅᑏᑦ 

ᑲᑐᔾᔨᖃᑎᒌᒃᑯᖏᓐᓂ ᐊᒻᒪ ᐃᓪᓗᓕᕆᔨᒃᑯᓐᓄᑦ. 

 

ᐊᑯᓂ ᑎᑎᒥᒍᑦ ᐊᑲᐅᖏᔾᔪᑎᖃᓕᓚᐅᖅᖢᓂ 

ᐃᓅᔪᓐᓃᓚᐅᕐᒪᑦ ᑖᓐᓇ ᐳᑐᓕᒃ ᔮᓄᐊᕆᖑᑎᓪᓗᒍ 

ᒫᓐᓇ ᐊᕐᕌᒎᖅᑲᐅᔪᖅ ᐊᖏᕐᕋᖅᓯᒪᓪᓗᓂ 

ᐃᒡᓗᓕᒑᕐᔪᒻᒥ. ᑭᖑᕚᖏᑦ ᖃᓄᐃᖏᑦᓯᐊᖁᓇᖅᐳᓐ. 

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐃᓚᒋᓗᒋᑦ 

ᑖᑉᓱᒥᖓ ᐃᖅᑲᐅᒪᓂᖃᑦᑎᓪᓗᑕ 

ᐃᓚᓕᐅᖅᑎᒋᔪᒪᕙᒃᑲᑦᑕᐅᖅ ᐃᒡᓗᓕᒑᕐᔪᒥᐅᓪᓗ 

ᐃᓚᒋᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᑲᑎᒪᔾᔪᑎᒃᓴᓂ 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᒥᔅ ᐃᐊᓪ. 

1883 

ᖁᔭᓕᓂᖅ ᐃᖃᓗᐃᑦ ᒪᐃᔭᖓᓐᓂᒃ, 

ᖃᑦᑎᕆᔨᓂᑦ ᐊᒻᒪ ᓄᓇᓕᓐᓂ ᐃᑲᔪᖅᑎᓂᑦ 

ᐊᑭᓕᖅᓱᖅᑕᐅᖏᑦᑐᓂᑦ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒫᓐᓇ ᓯᕗᓪᓕᕐᒥ 

ᐃᓱᒪᒋᕙᒃᑲ ᑖᒃᑯᐊ ᐃᓚᒃᑲ, ᐅᑯᐊᑯᓗᒐ 

ᐱᓗᐊᖅᑐᒥᒃ ᐅᓪᓗᒥ ᐃᓗᕕᖅᓯᐅᑎᓪᓗᒋᑦ, 

ᐃᓚᑯᓗᒻᒥᓂᒃ. ᐃᓱᒪᒋᕙᑦᓯ, ᑐᒃᓯᐊᓂᒃᑯᓪᓗ. 

 

ᓂᑯᕕᔾᔪᑎᒋᔭᕋ ᑖᓐᓇ ᑐᓴᐅᒪᔭᐃᓐᓇᕗᑦ 

ᓈᑦᓯᐅᖑᔭᒥ ᐃᑭᑦᑐᖃᓚᐅᖅᑎᓪᓗᒍ ᑕᒫᓂ 

ᐃᖃᓗᓐᓂ ᐅᓄᖅᑐᓂᒃ ᐊᖏᕐᕋᕆᔭᐅᔪᓂᒃ ᑕᒫᓂ 

22 ᐊᒻᒪᓗ ᐊᒥᓱᕐᔪᐊᒻᒪᕇᑦ ᐊᖏᕐᕋᐃᓚᐅᕐᒪᑕ 

ᐱᖁᑎᖃᕈᓐᓃᓚᐅᒃᖢᑎᒡᓗ. ᑕᐃᒃᑯᐊᓗ 

ᑐᓴᕐᓇᓯᓪᓗᓂ ᒪᕐᕉᒃ 

ᐃᓅᔪᓐᓃᖅᑐᒥᓂᐅᓂᕋᖅᑕᐅᓚᐅᖅᑑᒃ. ᐃᓱᒪᒋᕙᑦᓯ, 

ᑐᒃᓯᐊᓂᒃᑯᑦᑕᐅᖅ ᕿᔅᓵᑎᓪᓗᓯ ᐃᓱᒪᒋᕙᑦᓯ 

ᑕᓯᐅᖅᑕᐅᒋᑦᓯ.  

 

ᒫᓐᓇ ᓇᑯᒻᒦᕈᒪᔪᖓ ᐃᖃᓗᒻᒥᐅᑦ 

ᐊᔪᓐᖏᓐᓂᖏᓐᓂᒃ ᐱᔾᔪᑎᖃᕈᒪᓪᓗᖓ. 

ᓯᕗᓪᓕᖅᐹᒥᒃ ᑖᓐᓇ ᖁᔭᓐᓇᒦᕈᒪᔭᕋ 

ᑐᓴᐅᒪᑎᑦᓯᑎᐊᖃᑦᑕᖅᓯᒪᐃᓐᓇᕐᒪᑦ 

ᖃᓄᐃᑉᐸᓪᓕᐊᓂᖏᓐᓂᒃ ᐊᒃᓱᕈᖅᓯᒪᓪᓗᓂ 

ᐃᑲᔪᕐᓂᒃᑯᑦ ᐱᓇᓱᐊᕐᓂᕆᓯᒪᔭᖓ ᒪᐃᔭᒋᔭᕗᑦ 

ᒫᑕᓕ ᕆᐊᒃᕘᓐ. ᑖᓐᓇ ᓯᕗᓪᓕᕐᒥ ᖁᔭᓐᓇᒦᕈᒪᔭᕋ 

ᐊᒃᓱᕈᖅᓯᒪᒻᒪᕆᒻᒪᑦ. 

 

ᑕᐃᒃᑯᐊ ᐱᓗᐊᖅᑐᒥᒃ ᖁᔭᓐᓇᒦᕈᒪᒻᒥᔭᒃᑲ 

ᖃᑦᑎᕆᔩᑦ. ᑕᐃᓐᓇ ᐊᖏᔪᖅᑳᖓᑦ ᑯᕆᔅ ᐅᕕᐅᓴᓐ 

ᐱᓗᐊᖅᑐᒥᒃ ᐊᒻᒪᓗ ᐃᓘᓐᓇᑎᒃ ᑕᐃᒃᑯᐊ 

ᖃᑦᑎᕆᔨᐅᓚᐅᖅᑐᐃᑦ ᓈᑎᐅᖑᔭᒥ ᐅᓐᓄᒃᑯᑦ. 

ᖃᑦᑎᕆᕙᓪᓕᐊᓯᓚᐅᕋᒥᒃ ᐊᓪᓛᑦ ᓇᒡᒐᔾᔭᐅᒧᑦ 

ᐊᒻᒧᐊᓕᖅᑐᒧᓄᑦ ᖃᑦᑎᕇᓐᓇᓚᐅᕐᒪᑕ. ᑕᐃᒃᑯᐊ 

ᖁᔭᓐᓇᒦᒻᒪᕆᑉᐸᒃᑲ ᐃᒃᑮᓇᖅᑐᒻᒪᕆᐊᓘᑎᓪᓗᒍ  

ᐱᓕᕆᓚᐅᖅᑐᐃᑦ. ᐃᒫᒃ ᐊᔪᓐᖏᓂᕐᒥᒃ 

ᑐᓂᔭᐅᓯᒪᓪᓚᕆᓚᐅᖅᑐᐃᑦ ᑕᐃᒃᑯᐊ 

ᑲᔪᓯᖏᓐᓇᒃᖢᑎᒃ. 

 

ᓯᑎᒃᑯᓪᓗ ᐃᖅᑲᓇᐃᔭᖅᑎᖏᑦ ᐅᓄᖅᑐᐃᑦ 

ᐃᖅᑲᓇᐃᔭᑯᑖᖃᑦᑕᓚᐅᕐᒥᔪᑦ ᑕᐃᒃᑲᓂ 

ᖁᔭᓐᓇᒦᑦᑎᐊᕆᕙᒃᑲ.  

 

ᐊᒻᒪᓗ ᐊᐅᓚᔾᔭᓲᖑᒻᒪᑕ ᐃᖃᓗᒻᒥᐅᑦ 

ᐃᑲᔪᖃᑎᒌᒍᒪᓪᓗᑎᒃ ᑕᒪᓐᓇ ᑕᑯᒃᓴᐅᓯᒪᓪᓚᕆᒻᒪᑦ 

ᐊᒃᑐᖅᑕᐅᓂᕆᓯᒪᒐᑦᑎᒍ ᐅᓪᓗᒥᒧᓄᑦ. 

ᐊᔪᓐᖏᓐᓂᕆᔭᖏᑦ ᑲᑎᖅᓱᐃᕙᓪᓕᐊᔪᐃᑦ 

ᐊᑭᓕᖅᓱᖅᑕᐅᒐᑎᒃ ᐃᑲᔪᕈᒪᔪᑦ. 

 

ᐊᒻᒪᓗᒃᑕᐅᖅ ᐃᓐᓇᐃᑦ ᐃᓚᖏᓪᓗ 

ᐱᖃᓗᐊᖏᑦᑑᒐᓗᐊᑦ ᑕᐃᒪ ᑲᔪᓯᓯᒪᑦᑎᐊᕐᒪᑕ 

ᐃᑲᔪᕈᒪᓪᓗᑎᒃ ᑖᒃᑯᓂᖓ ᐊᖏᕐᕋᖃᕈᓐᓃᖅᓯᒪᔪᓂᒃ. 

 

ᐅᖃᖅᑎᑦᓯᔩ, ᐱᔭᕇᒐᓛᒍᓐᓇᕈᒪ ᐊᖏᖅᑕᐅᔪᒪᔪᖓ 

ᑲᑎᒪᔨᐅᖃᑎᒃᑲᓄᑦ ᐊᔪᕐᓇᖏᑉᐸᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑕᒪᐃᓐᓄᑦ ᐊᖏᖅᑕᐅᔪᖅ ᐱᐊᓂᒍᓐᓇᓂᐊᕐᒪᒍ 

ᐅᓂᒃᑳᓂ. ᐋᒡᒑᖅᑐᖃᑉᐹ? ᐋᒡᒑᖅᑐᖃᖏᒻᒪᑦ, ᐊᑏ, 

ᒥᔅ ᐃᐊᓪ. 

 

ᐃᐊᓪ: ᐄ, ᐱᔭᕇᓕᕋᑖᕋᒪ. 

 

ᑕᐃᓐᓇᑦᑕᐅᖅ ᓂᕈᐊᖅᑕᐅᕕᒋᓯᒪᔭᓐᓃᑦᑐᖅ ᐊᐃᒥ 

ᐃᐊᒍᓪᔅᑐᕌᓐ, ᑖᒃᑯᓄᖓ ᓯᑎᒃᑯᓐᓄᑦ 

ᐱᓐᖑᐊᖅᑐᓕᕆᔨᐅᒐᓗᐊᒃᖢᓂ ᐃᒻᒥᒃᑯᑦᑕᐅᖅ Red 

Cross-ᑯᓐᓄᑦ ᐊᑭᓕᖅᓱᖅᑕᐅᒐᓂ ᐃᑲᔪᖅᑎᐅᒥᒻᒪᑦ. 

ᑕᐃᓐᓇ ᖁᔭᓐᓇᒦᕈᒪᑦᑎᐊᕐᒥᔭᕋ. 

 

ᐅᓄᖅᑐᒻᒪᕆᐊᓘᒐᓗᐊᑦ ᖁᔭᓐᓇᒦᕋᑦᓴᐃᑦ ᑖᒃᑯᐊ 

ᐱᖓᓱᐃᓐᓇᑯᓗᐃᑦ ᑕᐃᔭᕋᓗᐊᒃᑲ ᐊᒥᓲᒐᓗᐊᑦ  

1884 

ᐃᖃᓗᒻᒥᐅᑦ ᐃᑲᔪᖃᑎᒌᒃᓱᑎᒃ ᑕᒪᑐᒧᖓ 

ᑲᔪᓯᓯᒪᔪᐃᑦ. ᐅᐱᒋᑦᓯᐊᐸᒃᑲ ᐊᒻᒪ 

ᖁᔭᓐᓇᒦᖅᑕᐅᖏᓗᐊᓲᖑᒻᒪᑕ. 

 

ᑕᐃᒫᒃ ᑭᒡᒐᖅᑐᐃᔨᒃᑲᓗ ᐃᖃᓗᒻᒥᐅᑕᐃᑦ 

ᖁᔭᓐᓇᒦᒃᑎᐸᒃᑲ, ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. ᓱᓕ 

3-ᒦᑦᑐᒍᓐ, ᒪᓕᒐᓕᐅᖅᑏᓐ ᐅᖃᐅᓯᖏᓐ. ᒥᔅᑕ 

ᑕᐹᕐᔪᒃ. 

ᐸᖓᒡᒍᔾᔨᓂᖅ 2012 - ᓄᓇᕗᒻᒥ 

ᐱᓇᓱᓐᓂᖅ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑕᐃᓐᓇ 

ᑐᓴᓵᖅᑕᕗᑦ ᓕᐊᕐᓄᑦ ᐳᑐᓕᒃ ᐃᒡᓗᓕᒑᕐᔪᒻᒥᐅᑕᖅ 

ᖃᐅᔨᒪᓚᐅᕐᒥᒐᑦᑎᒍᑦ ᐃᓕᓐᓂᐊᕐᕆᐊᖅᐸᑦᑐᑎᒍ 

ᐃᑲᔪᖅᓯᒪᔪᖅ ᖃᐅᔨᒪᒐᑦᑎᒍᑦ. ᑕᐃᒃᑯᐊ ᕿᒪᑦᑕᖏᑦ 

ᓇᓪᓕᒋᕙᕗᑦ ᕿᔅᓵᑐᓪᓗ ᐃᖅᑲᐅᒪᓂᐊᖅᐸᕗᑦ 

ᐃᑲᔪᖅᓯᒪᕐᔪᐊᖅᑎᒃ ᐃᓛᒃ 

ᐃᒡᓗᓕᒑᕐᔪᒻᒥᐅᑕᐅᖏᒃᑲᓗᐊᒃᖢᑕ 

ᑐᓐᖓᓱᒃᑎᑦᑕᐅᓂᑰᔪᑎᒍᑦ ᐃᒡᓗᓕᒑᕐᔪᒻᒥ. 

 

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ ᓇᓄᕗᑦ 

ᒐᕙᒪᑦ 1999-ᒥ ᐱᒋᐊᓚᐅᖅᓯᒪᒻᒪᓐ. ᐅᖃᖅᑎᑦᑎᔩ, 

ᒫᓐᓇ ᒐᕙᒪᓕᕆᔪᒪᖏᑦᑐᖓ, ᓄᓇᕗᑦ 

ᒐᕙᒪᓕᕆᔪᒪᖏᑦᑐᖓ. ᑭᓯᐊᓂ ᕿᒧᒃᓯᓚᖓᔪᒪᕗᖓ 

ᕿᒻᒥᓕᕆᔪᒪᕗᖓ 1999-ᒥᑦᑕᐅᖅ ᐱᒋᐊᕐᓂᑯᕕᓃᑦ. 

 

ᐅᖃᖅᑎᑦᑎᔩ, ᑖᒃᑯᐊ ᐸᖓᒍᔾᔨᔨᒃᑯᑦ ᑕᐃᔭᐅᕙᑦᑐᑦ 

1999-ᒥ ᐱᒋᐊᓚᐅᖅᓯᒪᒻᒪᑕ ᐊᕐᕌᒍᑦ ᖁᓕᓪᓗ 

ᒪᕐᕈᓗ ᒫᓐᓇ ᐃᖏᕋᓂᐊᓕᕐᒪᑕ. ᑕᕝᕙᓂ ᐄᐳᕈ 23-

ᖑᓕᖅᐸᑦ ᐅᐱᕐᖓᒃᓵᖅ ᑕᐃᒪ ᐃᒡᓗᓕᒻᒥ 

ᐊᐅᓪᓚᕐᓂᐊᓕᕐᒥᒻᒪᑕ ᕿᒧᒃᓯᐅᓪᔪᐊᕆᐊᖅᑐᕐᓗᑎ. 

ᓇᓗᓇᖏᑦᑐᖅ ᑖᒃᑯᐊ ᓄᓇᖃᖅᑐᑦ ᑕᑉᐹᓂ 

ᑎᑦᓯᑦᑐᒥᐅᓂ ᒥᑦᑎᒪᑕᓕᒃ, ᐃᑉᐱᕐᐊᔪᒃ, 

ᑲᖏᖅᖢᒑᐱᒃ, ᐃᒡᓗᓕᒃ, ᓴᓂᕋᔭᒃ ᐊᒻᒪᓗ ᓇᐅᔮᑦ 

ᐃᓚᐅᓂᐊᕋᓱᒋᓪᓗᒋᑦ. ᐃᓴᓐᖑᓚᖅ 

ᖃᐅᔨᒪᑦᑎᐊᖅᑕᕋ ᐅᖃᖅᑎᑦᑎᔩ, 

ᑕᓪᓕᒪᐅᓂᐊᕐᒥᒻᒪᑕ ᐃᒡᓗᓕᒻᒦᖔᖅᑐᑦ 

ᕿᒧᔅᓱᐃᔪᐊᕐᓂᐊᖅᑐᑦ ᐸᖓᔾᔨᔪᒥᑦ. 

 

ᐃᓛᒃ ᑕᐃᒍᖅᐸᑦᑕᕗᑦ ᐃᐳᕈ 20-ᐅᓕᖅᐸᑦ 

ᐃᒡᓗᓕᒻᒧᑦ ᑲᑎᓐᓂᐊᕐᒪᑕ. ᑖᒃᑯᐊ ᑭᒡᒐᑐᖅᑐᑦ 

ᑎᑦᓯᒃᑐᒥᐅᓂᑦ ᓄᓇᓕᓐᓂ ᑕᐃᖅᑲᐅᔭᓐᓂᑦ 

ᑎᑭᖁᕙᕗᑦ ᑐᓐᖓᓱᖁᕙᕗᑦ ᐊᒻᒪ ᑕᒪᓐᓇ 

ᖁᕕᐊᓲᑎᒋᔭᐅᖏᓐᓇᐸᒻᒪᑦ. ᑖᒃᑯᐊ 

ᐃᖏᕋᑦᑎᐊᖁᕙᕗᑦ. 

 

ᐊᒻᒪᓗ ᓲᖃᐃᒻᒪ ᓇᓗᓇᖏᑦᑐᖅ 

ᓵᓚᒃᓴᖁᔨᓂᐊᕐᒥᒐᑦᑕ ᓄᓇᖅᑲᑎᑦᑎᓐᓂᒃ ᑖᒃᑯᐊ 

ᓂᕈᐊᖅᑕᐅᖃᑎᒋᓯᒪᔭᒃᑲ ᑕᓯᐅᖃᑦᑕᕈᒪᑐᐊᖅᐸᑕ 

ᐅᕙᓐᓂ ᐱᒋᐊᓚᐅᖅᑎᓐᓇᒋᑦ ᒪᓂᒪᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᑖᒃᑯᐊᑦᑕᐅᖅ ᖃᓄᐃᖏᑎᐊᕐᓗᑎᓐ 

ᐃᖏᕋᑎᐊᓐᓂᐊᖅᑯᓐ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐ, ᒥᔅᑕ ᐋᕆᐊᒃ. 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 240 - 

3(3): ᓄᓇᕗᒻᒥ ᐃᒪᕐᒥᐅᑕᓕᕆᓂᕐᒧᑦ 

ᑲᑎᒪᔩᑦ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᓪᓗᒥ ᑭᐅᓯᔾᔪᑎᓂᓐ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒥᓐ ᒥᔅᑕ ᑕᐹᕐᔪᒻᒧᓐ. 

240-3(3)-ᒥ ᑎᑎᕋᖅ ᓈᓴᐅᑎᓕᖕ. ᑭᐅᓯᔾᔪᑎᒋᔪᒪᕋ 

ᕕᕝᕗᐊᕆ 23-ᒥ ᐊᐱᖅᑯᑎᒋᓚᐅᖅᑕᖓᓄ 

ᐊᒥᑦᑐᕐᒥᐅᓐ. ᐊᐱᖅᓱᓚᐅᕐᒪᑦ ᐋᖅᑭᑦᑕᐅᕋᑖᖅᑐᒥᖕ 

ᑕᕆᐅᕐᔪᐊᒥ ᑲᑎᒪᔾᔪᑎᖃᓂᐊᖅᑐᒥᑦ 

ᑲᑎᒪᔨᐊᓂᐊᓕᕐᒥᒻᒪᑕ ᐃᒪᕐᒥᐅᑕᓕᕆᔨᒃᑯᓐ. 

 

ᓄᓇᕘᒥ ᐊᖏᕈᑎᓂᑦ ᐱᔾᔪᑎᒋᓪᓗᒋᓐ 

ᐋᖅᑭᒋᐊᖅᑕᐅᓚᐅᕐᒪᑕ ᑖᒃᑯᐊ ᐃᒪᕐᒥᐅᑕᓂᓐ 

ᑲᒪᔾᔪᑎᒃᓴᐃᓐ, ᐃᓚᓕᐅᑎᓯᒪᓪᓗᑎᑦ ᓄᓇᕗᒧᑦ 

ᐊᖏᕈᑎᒥᓐ. ᐊᐅᓚᑦᑎᔨᓐᓂ ᑖᒃᑯᓇᓂ 

ᐆᒪᔪᓕᕆᔨᒃᑯᑦ ᐊᐅᓚᑦᑎᔨᖏᓐᓂ 

ᐃᓚᐅᖃᑕᐅᒋᓪᓗᑎ, ᐆᒪᔪᓕᕆᔨᕐᔪᐊᒃᑯᑦ ᐊᒻᒪ 

ᐃᒪᓕᕆᔨᒃᑯᓐᓂᑦ ᑲᑎᒪᔨᐅᖃᑕᐅᔪᓂᑦ 

ᐃᓚᐅᖃᑕᐅᒋᓪᓗᑎᑦᑕᐅᖅ. 

 

ᐊᖏᕈᑎᑎᒍᑦ ᑖᒃᑯᐊ ᐱᕕᒃᓴᖃᖅᑎᑕᐅᓚᐅᖏᒻᒪᑕ 

ᐊᑐᐊᒐᖃᖅᑎᑕᐅᓚᐅᖏᒻᒪᑕ ᐃᒪᕐᒧᑦ 

ᑲᑎᒪᓂᖃᕈᑎᒃᓴᓂᓐ ᐃᒪᕐᔪᐊᓕᕆᔨᓐᓄᑦ. 

ᐊᖏᖃᑎᒌᒍᓪᓕ ᐃᓱᒪᓕᐅᕈᑎᖃᕈᓐᓇᕋᑦᑕ 

ᒐᕙᒪᒃᑯᓐ ᐋᖅᑭᑦᓯᒍᓐᓇᖅᓱᑎ ᐅᑯᓂᖓ ᑖᒃᑯᓂᖓ 

ᑎᒥᖁᑎᒋᔭᐅᔪᓂ. ᐋᖅᑭᑦᓱᐃᒍᓐᓇᕐᒪᑕ ᐊᑕᐅᑦᑎᒃᑯᓐ 

ᑲᑐᔾᔨᓗᑎᓪᓘᓐᓃᑦ ᑲᑎᒪᔨᓕᐅᕈᓐᓇᕐᒪᑕ. 

 

ᑖᒃᑯᐊ ᑕᕝᕙ ᐊᐱᖅᓱᕈᑎᒋᔭᐅᔪᓐᓇᓂᐊᖅᑐᓐ 

ᑭᐅᒐᓱᐊᕈᓐᓇᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. 4. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 5. 

ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. ᒪᔨᒐᔨᐅᖅᑎ  

ᑲᖏᖅᖠᓂᐅᑉ ᐅᐊᓐᓇᖓᓄᑦ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑕᒫᑦ 

ᑕᕝᕙᓂ ᐃᓕᑕᖅᓯᖃᑦᑕᖏᓐᓇᑦᑕ 

ᓄᓇᑦᑎᓃᓐᖔᖅᑐᒥᑦ ᐱᓗᐊᖅᑐᒥ ᑲᖏᖅᖠᓂᕐᒥᓪᓗ 

ᐅᖓᓯᓐᓂᖓᓄ. 

 

ᑭᓯᐊᓂ ᒫᓐᓇ ᑐᓐᖓᓱᑦᑎᑕᐅᖁᓪᓗᒍ 

ᐃᓕᑕᕆᔭᐅᖁᑦᑎᐊᖅᑕᕋ ᑖᓐᓇ 

ᓂᕕᐊᖅᑕᐅᕕᒋᓯᒪᔭᓐᓃᖔᖅᑐᖅ ᑲᖏᖅᖠᓂᕐᒥᑦ 

ᑳᑎ ᑕᐅᑐᓐᖏ. ᐅᖃᖅᑎᑦᑎᔩ, ᐃᓕᑕᕆᓇᔭᕈᓂ 

ᐊᒻᒪ ᖃᐅᔨᒪᔪᐃᓐᓇᐅᔪᒍᑦ ᐊᖓᔪᖅᑳᖑᒻᒫᖅᖢᓂ 

ᑐᓐᖓᕕᒃᑯᓐᓄᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᑐᓐᖓᓱᒋᑦᓯ. 5-ᒥ ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. 

ᓯᕗᓕᖅᑎ ᐄᕙ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᕙᖓᑦᑕᐅᖅ 

ᑐᓐᖓᓱᒃᑎᑦᑎᔪᒪᒋᕗᖓ ᑖᒃᑯᓇᓐᖓᑦ ᑎᒥᐅᔪᓂᒃ 

ᐱᒻᒪᕆᐊᓘᔪᓃᖔᑐᑦᑕᐅᖅ ᓄᓇᕗᒻᒥ ᑖᓐᓇ 

ᐊᖏᔪᖅᑳᖓᓐ ᓄᓇᕗᑦ ᑐᓐᖓᕕᒃᑯᑦ, ᑳᑎ 

ᑕᐅᑐᓐᖏ ᐊᒻᒪᑦᑕᐅᖅ ᑖᓐᓇ ᐃᖅᑲᓇᐃᔭᖅᑎᑖᓵᖓ 

ᐋᓐ ᑯᕌᕗᑦ, ᓂᕈᐊᖅᑕᐅᕕᒋᓯᒪᔭᓐᓃᖔᒃᖢᓂᓘᒻᒪᑦ, 

ᑖᓐᓇ Principle Secretary-ᒋᓕᖅᑕᖓ. ᐊᒻᒪ 

ᓱᓕᒃᑕᐅᖅ ᓂᕈᐊᖅᑕᐅᕕᒋᓯᒪᔭᓐᓃᑦᑐᖅ ᑎᐅᕆ 

ᐊᐅᑦᓚ, ᑖᓐᓇ Executive Assistant-ᒋᔭᖓᓐ 

ᑐᓐᖓᕕᒃᑯᓐᓄᑦ. ᑖᒃᑯᐊ ᑐᓐᖓᓱᑦᑎᐊᕐᓕᑦ. 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐄᕙ. 

5-ᒦᑦᑐᒍᑦ. ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᕿᑎᕐᒥᐅᓃᖔᕐᓗᖓ ᐃᓕᑕᕆᔪᒪᔭᕋᑦᑕᐅᖅ ᑳᑎ 

ᑕᐅᑐᓐᖏ, ᑐᓐᖓᕕᒃᑯᓐᓂ, ᐃᓱᒪᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

5-ᒦᑦᑐᒍᑦ, ᐃᓕᑕᕆᔭᐅᔪᑦ ᐳᓛᕆᐊᖅᓯᒪᔪᑦ. ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᑕᕆᔭᐅᕙᒌᖅᑑᒐᓗᐊᖅ ᑕᐃᒪᐃᑦᑐᓐᓇᕋᑦᑕ 

ᐃᓕᓴᖅᓯᖃᑕᐅᓂᐊᕐᕋᒪ ᑖᓐᓇ ᐊᕐᓇᖃᑎᒋᒐᒃᑯ 

ᐊᖏᔪᖅᑳᕆᔭᐅᔪᖅ ᑐᓐᖓᕕᒃᑯᓐᓄᑦ, ᑳᑎ 

ᑕᐅᑐᓐᖏ. 

 

ᐊᒻᒪᓗᒃᑕᐅᖅ ᑖᓐᓇ 

ᓂᕈᐊᖅᑕᐅᓯᒪᕕᑦᑎᓃᓐᖏᑦᑑᒐᓗᐊᖅ ᑭᓯᐊᓂ 

ᐊᓪᓚᒡᕕᖓ ᓂᕈᐊᖅᑕᐅᓯᒪᕕᑦᑎᓐᓃᓚᐅᖅᑑᒐᓗᐊᖅ 

ᐋᑕᕈᓘᒐᒪ ᑖᒃᑯᓄᖓ ᑐᓐᖓᕕᒃᑯᓐᓄᑦ 

ᓇᓗᓇᐃᖅᐸᕋ, ᐋᓐ ᑯᕌᕗᑦ, ᒪᓕᒐᓕᐅᖅᑎᐅᓪᓗᓂ 

ᐊᓪᓚᒡᕕᖃᓚᐅᖅᑑᒐᓗᐊᖅ ᑕᒫᓂ 

ᓂᕈᐊᖅᑕᐅᕕᒋᓯᒪᔭᓐᓂ ᑐᓐᖓᕕᒃᑯᓐᓅᒻᒪᑦ. 

 

ᑖᓐᓇᓗ ᓄᓇᖅᑲᑎᒋᓪᓗᒍ ᐃᖅᑲᓇᐃᔭᖅᑎᖏᓐᓄᑦ 

ᐊᖏᔪᖅᑳᕆᔭᐅᔪᖅ, ᑎᐅᕆ ᐊᐅᑦᓚ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᑐᓐᖓᓱᒋᑦᓯ. 5-ᒦᑦᑐᒍᑦ ᐃᓕᑕᕆᔭᐅᔪᑦ  

ᐳᓛᕆᐊᖅᓯᒪᔪᓐ. ᑕᐃᒪ ᑲᑎᒪᔾᔪᑎᒃᓴᓄᓐ 6-

ᒨᓚᐅᖅᑳᓐᓇᑕ ᐅᓂᒃᑳᕌᔾᔪᒍᒪᔪᖓ. 

 

ᕿᒥᕐᕈᓚᐅᖅᑐᑕ ᑲᑎᒪᔾᔪᑎᒥᓂᑦᑎᓐᓂ ᐃᑉᐸᔅᓴᖅ 

ᑲᑎᒪᔾᔪᑕᐅᓚᐅᖅᑐᓂ ᑖᓐᓇ ᑲᖏᖅᖠᓂᕐᒥᐅᖅ 

ᐅᖃᖅᑲᐅᒻᒪᓐ ᐊᐱᖅᓱᖅᓱᓂ ᓄᓇᓕᓕᕆᔨᒃᑯᓐᓄᓐ 

ᑭᓯᐊᓂᓕ ᐃᒃᓯᕙᐅᑕᖅ ᐅᖃᐅᓯᖃᓚᐅᕐᒪᑕ 

ᐊᓯᖔᖓᓂᒃ. ᒪᒥᐊᓇᐅᒐᓗᐊᖅ ᑖᒃᑯᐊ 

ᐅᖃᐅᓯᐅᓚᐅᕐᒪᑕ. 

 

ᐊᑏ, ᑕᕝᕙ 6-ᒥ ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᕐᒥᐅᓂᒃ ᑭᒡᒐᖅᑐᐃᔪᖅ. ᒥᔅᑕ ᑰᓕ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 280 - 3(3): ᑳᓐᑐᕌᒃᑎᑦᑎᓂᐅᑉ 

ᐃᓕᖅᑯᓯᖓ ᖃᖓᑕᓲᒃᑯᑦ ᐋᓐᓂᐊᔪᓂᑦ 

ᑐᐊᕕᕐᓇᖅᑐᓕᕆᐅᑎᒥᒃ ᐊᒻᒪᓗ 

ᑕᒫᖅᑕᖅᑐᑎᒍᑦ ᐋᓐᓂᐊᕕᓕᐊᕈᔾᔨᒍᑏᑦ 

(ᑰᓕ) 

ᑰᓕ: ᖁᔭᓐᓇᒦᒃ. ᐃᑉᐸᔅᓴᖅ 

ᑕᖃᐃᖅᓯᖅᑎᑕᐅᒐᓛᒃᑲᓐᓂᓚᐅᖅᐳᒍᑦ ᑖᑉᓱᒧᖓ 

ᐅᖃᓕᒫᕋᑖᖅᑖᓄᑦ. 

 

ᐅᖃᖅᑎᑦᑎᔩ, ᑖᓐᓇ ᑲᔪᓯᔪᒪᓪᓗᒍ ᐊᐱᖅᑯᑎᒐ 

ᓇᓗᓇᓐᖏᑎᐊᕐᓂᐊᕐᒪᑦ ᑖᒃᓱᒪᖓ 

ᒐᕙᒪᓕᕆᔨᒃᑯᓐᓄᑦ ᐊᒻᒪ ᒐᕙᒪᒃᑯᑦ 

ᐱᔨᑦᑎᕋᖅᑐᓕᕆᔨᒃᑯᓐᓄᑦ. ᐃᑉᐸᔅᓴᖅ 

ᐊᐱᖅᑯᑎᒋᓚᖓᓚᐅᖅᑕᕋᓗᐊᒃᑲ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᑐᐊᕕᓐᓇᖅᑐᓄᑦ 

ᐊᑐᖅᑕᐅᖃᑦᑕᒃᑐᑦ ᖃᖓᑕᔫᑦ ᑳᑦᑐᕌᒃ ᕿᑎᕐᒥᐅᓂ 

ᐱᓗᐊᖅᑐᒥᒃ ᒐᕙᒪᒃᑯᑦ ᑳᑦᑎᕌᒃᓯᒪᓕᕐᒪᑕ ᑲᑉᐸᓂᒥᒃ. 

ᑖᓐᓇ ᑳᑉᐸᓂᐅᔪᖅ ᓲᕐᓗ ᓚᐃᓴᓐᓯᖃᖏᒃᖢᓂ, 

ᖃᖓᑕᓲᖅᑎᐅᒍᓐᓇᐅᑎᖃᖏᒃᖢᓂ, 

ᒐᕙᒪᑐᖃᒃᑯᓐᓂᒃ ᐱᔭᐅᓲᓂᒃ ᖃᖓᑕᓲᓄᑦ. ᑖᒃᑯᐊ 

ᐃᖏᕐᕋᔾᔪᑎᓕᒫᖏᑦ ᐱᓕᕆᐊᕆᒋᐊᖃᑦᑕᖏᑦ 

ᑭᓯᐊᓂ ᑲᒪᒋᔭᐅᔪᓐᓇᒃᖢᑎᒃ ᐊᓯᖏᓐᓄᑦ 

ᓇᒻᒥᓂᕆᔭᐅᔪᓄᑦ ᖃᖓᑕᓲᓄᑦ ᐊᒻᒪ ᑖᓐᓇᑦᑕᐅᖅ 

ᑕᐃᒪᐃᒃᑭᓪᓗᑎᒃ ᑕᐃᒃᑯᐊ ᒐᕙᒪᑦ ᑳᑦᑐᕌᒋᔭᖏᑦ 

ᐋᓐᓂᐊᕕᓕᐊᕈᔾᔨᓂᐅᑉ ᒥᒃᓵᓄᑦ. 

ᑐᐊᕕᓐᓇᖅᑑᖏᑦᑑᒐᓗᐊᑦ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑐᖃᐃ ᑭᐅᔪᓐᓇᖅᐳᖅ ᖃᓄᐃᒻᒪᑦ ᒐᕙᒪᒃᑯᑦ 

ᓚᐃᓴᖃᕆᐊᖃᓐᓂᕐᒥᒃ ᑕᕝᕗᖓ 

ᐱᒃᑯᓴᐅᔾᔪᐊᓕᕌᖓᑕ ᑖᓐᓇ 

ᐃᓚᒋᔭᐅᑎᑕᐅᖃᑦᑕᖏᓐᓂᖓ ᓲᖅ 

ᐃᑲᔪᖅᑐᓐᖏᓚᐅᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᑦᑐᖅ ᓄᓇᓕᓐᓂᒃ ᐊᒻᒪᓗ 

ᒐᕙᒪᒃᑯᓐᓂᑦ ᐱᔨᑦᑎᖅᑎᒃᑯᓐᓂᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᒋᔭᖓ ᑭᐅᑦᑎᐊᓂᐊᖅᑲᕋ 

ᐃᑲᔪᖅᑐᓐᖏᓐᖏᑕᕋ ᐃᑲᔪᖅᑐᖅᓯᐊᖅᑕᕋ 

ᓚᐃᓴᖃᕆᐊᖃᖅᑐᑦ ᑎᒻᒥᓲᑦ ᖃᖓᑕᔭᒃᑐᑦ ᑲᓇᑕᒥ 

ᓇᓂᓗᒃᑖᖅ. ᓚᐃᓴᖃᓐᖏᑦᑐᐋᓗᓐᓂᒃ ᑎᒻᒥᓲᓂ 

ᑕᑯᔪᒪᓐᓇᖏᒻᒪᑦ. ᐃᑲᔪᖅᑐᑦᓯᐊᖅᑕᕋ 

ᐃᑲᔪᖅᑐᖏᓐᓂᕋᓚᐅᖅᓯᒪᓇᒍᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ: ᒥᓂᔅᑕ ᖁᔭᓐᓇᒦᖅᖢᒍ ᐊᒻᒪ ᐱᓕᕆᕕᖓ 

ᑕᐃᒃᑯᐊ ᐊᖏᔪᖅᑳᒐᓚᐃᑦ ᑕᐃᒪᒃᑐᔅᓴᐅᒋᕗᑦ. 

 

ᐊᒻᒪ ᑕᕝᕙᓂ ᐱᓇᓱᐊᕈᓯᐅᓚᐅᖅᑐᒥ ᑖᓐᓇ 

ᖃᓂᒪᑦᑕᐃᓕᓂᕐᒧᑦ ᐃᓄᓕᕆᔨᒃᑯᓄᓪᓗ ᐅᖃᓚᐅᕐᒪᑦ 

ᑎᓕᓯᒪᒻᒪᒋᒡᒎᖅ ᐃᖅᑲᓇᐃᔭᖅᑎᓂ ᐱᓕᕆᕕᒃ 

ᖃᐅᔨᓴᖅᑕᐅᑦᑎᐊᖁᓪᓗᒍ ᑐᒃᓯᕋᐅᑎᓕᐅᖁᔨᓂᐅᑉ 

ᐃᓕᖅᑯᓯᐊ ᑖᒃᑯᐊ ᑕᐃᒪᐃᓕᓚᐅᕐᒪᑦ. ᐱᓗᐊᖅᑐᒥ 

ᑖᒃᑯᐊ ᑐᐊᕕᕐᓇᖅᑐᓄᑦ ᖃᓂᒪᔪᓄᑦ ᐊᑐᖅᑕᐅᓲᖅ 

ᑲᖓᑕᓲᒃᑯᑦ ᑐᐊᕕᕐᓇᖅᑐᓕᕆᓂᕐᒧᑦ ᐊᒻᒪ 

ᐃᖏᕐᕋᓂᐅᑉ ᐋᓐᓂᐊᕕᓕᐊᕈᔾᔨᖃᑦᑕᕐᓂᕉᖅ. 

ᐃᑲᔪᖅᑐᑦᑎᐊᖅᐸᕋ ᑖᓐᓇ ᖃᐅᔨᓴᖅᑕᐅᓂᖓ 

ᑖᒃᑯᐊ ᑐᐊᕕᕐᓇᖅᑐᑦ ᐊᒻᒪ ᐃᖏᕐᕋᔪᑦ ᑎᒻᒥᓲᑦ 

ᖃᖓᑕᓲᑦ ᐊᑐᖅᑕᐅᓲᑦ ᑲᒻᐸᓂᐅᔪᑦ ᑳᓐᑐᕋᓂᐊᕈᑎᑦ 

ᒐᕙᒪᒃᑯᓐᓄᑦ ᑳᓐᑐᕌᖅᑖᕐᓂᐊᕈᑎᑦ 

ᓚᐃᓴᖃᕆᐊᖃᕐᒪᑕ ᐅᕙᒃᑯᓪᓕ. ᑖᓐᓇᖃᐃ ᒥᓂᔅᑕ  

ᐱᔨᑦᑎᕋᖅᑐᓕᕆᔨᒃᑯᑦ ᑖᔅᓱᒥᖓ 

ᐃᑲᔪᖅᑐᐃᑦᑎᐊᕐᓂᐊᖅᐸ ᑕᐃᒪᐃᓕᒐᔭᖅᐸ ᐄᓘᕝᕙ 

ᐋᒃᑲᓘᕝᕙ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᓕᕆᔨᓂᑦ, ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐱᔾᔪᑎᒋᓪᓗᒍ 

ᑳᓐᑐᕌᒃ ᑖᓐᓇ ᐊᐱᖅᑯᑎᖓ, ᑖᒃᑯᐊ ᖃᖓᑕᔫᒃᑯᑦ 

ᓱᑲᔪᒃᑰᖅᑎᑦᑎᒐᓚ ᐋᖅᑭᓯᒪᑦᑎᐊᒻᒪᕆᒻᒪᑕ. 

 

ᒐᕙᒪᒃᑯᑦ ᐊᒻᒪ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐃᓱᒪᒃᓴᖅᓯᐅᕈᑎᖃᓚᐅᕐᒪᑕ 

ᖃᓄᐃᑦᑐᖅᑕᖃᕆᐊᖃᓐᖏᓐᓂᖅ ᑖᒃᑯᐊ 

ᑐᓐᖓᕕᐅᒋᐊᓖᑦ ᑖᒃᑯᓄᖓ ᑳᓐᑐᕌᓄᑦ. ᑖᒃᑯᐊ 

ᑲᒪᒋᓚᐅᕐᒪᒋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᑦ ᐊᒻᒪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᒥᓂᔅᑕᐅᓚᐅᖅᓱᓂ ᑕᐃᔅᓱᒪᓂ. ᑖᒃᑯᐊ 

ᑎᑎᕋᖅᑕᐅᑎᓪᓗᒋᑦ ᐊᔪᓐᖏᑕᐅᒋᐊᓖᑦ 

ᐱᑕᖃᕆᐊᓖᑦ ᑕᒪᓐᓇ ᐱᕕᑦᓴᑦᓯᐊᖑᓚᐅᕋᓗᐊᕐᖓᑦ 

ᖃᓄᖅ ᑭᓱᓂᑦ ᐃᓗᓕᖃᕆᐊᖃᕐᓂᖏᓐᓂ ᑖᓐᓇ 

ᑳᓐᑐᕌᑦ.  

 

ᐅᖃᖅᑏ, ᑖᒃᑯᐊ ᒐᕙᒪᕗᑦ ᐃᑲᔪᖅᓱᐃᖏᓐᓇᖅᑐᑦ 

ᑳᓐᑐᕌᓂᑦ ᓄᓇᕗᒻᒥᐅᓄᑦ ᐱᔭᐅᖃᑦᑕᖁᓪᓗᒋᑦ 

ᑕᒪᓐᓇ ᐊᔾᔨᒋᔭᐅᓐᖏᑦᑑᖏᒻᒪᑦ. ᐅᖃᖅᑏᔩ, 

ᒐᕙᒪᕗᑦ ᐃᑲᔪᖅᓱᖅᑐᖅ ᐃᓄᐃᑦ ᓇᒻᒥᓂᖃᖅᑐᓂ 

ᐊᒻᒪᓗ ᐃᑲᔪᖅᑎᒌᑦᑐᓂᑦ ᐱᖃᑎᒌᑦᑐᓂᑦ 

ᑲᒻᐸᓂᐅᔪᓂᑦ.  

 

ᑖᒃᑯᐊᓕ ᑳᓐᑐᕌ ᐱᔾᔪᑎᒋᓪᓗᒍ ᒪᓕᑦᑎᐊᓚᐅᖅᑐᖅ 

ᑐᓐᖓᕕᐅᔪᓂᑦ ᒪᓕᒋᐊᓕᓐᓂᓪᓗ ᐅᖃᐅᓯᐅᓯᒪᔪᓂᒃ 

ᐊᒻᒪᓗ ᓯᑕᒪᐅᓚᐅᖅᓱᑎᑦ ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᓃᓐᖔᖅᑐᑦ ᑖᒃᑯᐊ 

ᒪᓕᒐᓕᐅᖅᑎᒧᑦ ᐅᖃᐅᓯᕆᕋᑖᖅᑕᖏᑦ 

ᒪᓕᑦᑕᐅᑦᓯᐊᓚᐅᖅᑐᑦ ᒪᓕᒋᐊᓖᑦ. ᖁᔭᓐᓇᒦᒃ, 

ᐅᖃᖅᑏ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᖁᓪᓗᒍ 

ᑖᒃᑯᐊ ᖃᓄᐃᓐᓂᖏᑦ ᓇᒻᒥᓂᖅ ᑐᑭᓯᓇᑦᓯᐊᖅᑐᖅ 

ᖁᔭᒋᕙᕋ ᐊᒻᒪᓗ ᐱᓕᕆᕕᖓ ᖃᓄᐃᓕᖓᓂᖏᑦ 

ᑖᒃᑯᐊ ᒪᓕᒋᐊᖃᕐᓂᕐᒨᖓᔪᑦ ᐊᒻᒪᓗ 

ᓇᓗᓇᐃᒃᑯᑕᖃᕆᐊᖃᕐᓂᖏᑦ ᑖᒃᑯᐊ. 

 

ᐃᓚᒋᐊᕈᑎᒐ ᑐᒡᓕᐊ, ᖃᖓ ᑳᓐᑐᕌᓂᖓ 

ᐊᖅᓴᕐᓂᒃᑯᑦ ᐃᓱᓕᓐᓂᐊᖅᑲ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᓪᓕᒪᓄᖅᑲᐃ ᐊᕐᕌᒍᓄᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᐊᐱᖅᑯᑎᔅᓴᖅᑕᖃᕐᒪᑦ ᑖᒃᑯᐊ 

ᒪᓕᑦᑕᐅᓐᓂᕋᓗᐊᕐᒪᖔᑕ. ᑖᒃᑯᐊ ᖃᖓᑕᔫᓕᕆᔩᑦ 

ᐱᓕᕆᐊᒃᓴᒥᓐᓂᒃ ᒪᓕᓐᓂᕋᓗᐊᕐᒪᖔᑕ. 

 

ᑖᓐᓇ ᑭᖑᓪᓕᖅᐹᒥ ᐊᐱᖅᑯᑎᒐ ᑭᓱᒥᒃ 

ᐱᔾᔪᑎᖃᖅᑳ ᐱᔾᔪᑎᖃᕐᓗᑎᑦ 

ᐃᓱᓕᖅᑎᑦᑎᒍᓐᓇᖅᑲᑦ ᑖᒃᑯᓄᖓ Air Tindi-ᑯᓐᓄᑦ 

ᑕᐃᑲᓂ ᕿᑎᕐᒥᐅᓂ ᑳᓐᑐᕌᖅᑐᓄᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 

ᒥᓂᔅᑕ ᓄᓇᓖᑦ ᒐᕙᒪᓕᕆᔨᓐᓄᑦ ᐱᔨᑦᓯᖅᑎᓄᓪᓗ, 

ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ.  

ᐃᒫᒃ ᒪᓕᑦᑐᖃᕐᓂᖏᑉᐸᑦ ᒪᓕᒋᐊᓕᓐᓂᑦ ᑕᐃᒪ 

ᐱᑕᖃᖅᑐᒃᓴᐅᒋᕗᖅ ᖃᓄᖅ ᐃᓱᓕᑕᐅᒍᓐᓇᕐᒪᖔᑦ  

ᑖᓐᓇ ᑳᓐᑐᕌ. ᑭᓯᐊᓂ ᖃᓄᐃᓕᖓᓂᓪᓚᕆᖏᑦ 

ᐱᓯᒪᓐᖏᓇᒃᑭᑦ ᑖᒃᑯᐊ ᒪᓕᒋᐊᓖᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ. 

 

ᐊᐱᖅᑯᑦ 281 - 3(3): ᐃᒡᓗᓕᐅᑉ 

ᐃᓕᓐᓂᐊᕐᕕᖓ ᒪᑐᔭᐅᓯᒪᓂᖓ 

ᓂᓪᓚᓱᓗᐊᕐᓂᑯᒧᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᔪᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᐅᓪᓗᒥ ᑐᓴᕐᓇᖅᑲᐅᒻᒥᒻᒪᑦ ᑖᒃᑯᐊ 

ᑕᒪᕐᒥᒃ ᐃᓕᓐᓂᐊᕐᕖᑦ ᐃᓪᓗᓕᒻᒥ 

ᒪᑐᔭᕆᐊᖃᖅᑲᐅᒻᒪᑕ ᓂᓪᓚᓱᓗᐊᕐᓂᑯᐊᓄᑦ ᓯᓚ, 

ᐃᓪᓘᓐᖏᑦᑐᖅ ᓯᓚ ᓂᓪᓚᓱᓗᐊᕐᓂᑯᐊᓄᑦ. 

ᐅᑭᐅᖑᔪᖅ ᑕᒪᑐᒪᓂ ᐊᒥᓱᐊᖅᑎᒻᒪᕆᑦᑐᑎᒃ 

ᒪᑐᓯᒪᖃᑦᑕᕆᐊᖃᓚᐅᕐᒪᑕ ᓂᓪᓚᓱᓗᐊᕐᓂᖓ 

ᐱᔾᔪᑎᒋᓪᓗᒍ. 

 

ᐅᖃᖅᑎᑦᑎᔩ, ᑖᒃᓱᒪᖃᐃ ᒥᓂᔅᑕᐅᑉ 

ᐅᖃᐅᑎᔪᓐᓇᖅᐹᖓ ᖃᓄᐃᑦᑐᒥᓪᓕ ᑖᒃᑯᐊ 

ᐊᑐᐊᒐᖃᕐᒪᖔᑕ ᐃᓕᓐᓂᐊᕐᕖᑦ 

ᒪᑐᔭᐅᔭᕆᐊᖃᓕᕌᖓᑕ ᖃᓄᐃᓕᖓᔭᕆᐊᖃᕐᒪᖔᑕ 

ᐅᖃᖅᑎᑦᑎᔩ, ᓯᕗᓪᓕᕐᒥ ᑖᓐᓇ ᑐᑭᓯᐊᓪᓚᓚᐅᕐᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᓂᕐᒥᑦ, 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇᓗ ᓂᕈᐊᖅᑕᐅᖃᑎᒋᓯᒪᔭᕋ ᖁᔭᓐᓇᒦᖅᑕᕋ 

ᑖᔅᓱᒧᖓ ᐊᐱᖅᑯᑎᒧᑦ. ᑖᒃᑯᐊ 

ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᓄᓇᓕᓐᓂ ᐃᓚᐅᓲᑦ ᐊᔾᔨᒌᓐᖏᑦᑐᑦ 

ᒪᓕᓪᓗᒋᑦ ᓂᓪᓚᓱᓐᓂᖓ ᓯᓚᐅᑉ ᐱᓪᓗᒍ, 

ᐱᖅᓯᖅᐸᓪᓘᓐᓃᑦ ᑖᒃᑯᐊᓗ ᐃᓕᓐᓂᐊᕐᕕᐅᑉ 

ᐊᖓᔪᖅᑳᖓ ᐃᓕᓐᓂᐊᖅᑐᓕᕆᔨᒃᑯᓪᓗ ᑲᑎᒪᔨᖏ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1889 

ᐅᖃᖃᑎᒌᓲᑦ ᑕᒪᑐᒪ ᒥᒃᓵᓄᑦ ᖃᓄᖅ 

ᒪᑐᔭᕆᐊᖃᕐᒪᖔᑦ. 

 

ᐊᒻᒪᓗᑦᑕᐅᖅ ᐅᑯᐊ ᑕᐅᑐᑦᑕᐅᓲᖑᒻᒥᔪᑦ ᑕᒪᒃᑯᐊ 

ᐃᓄᑦᑕᖅᑏᑦ ᕙᔅᖑᔪᑦ ᓄᖅᑲᕐᒪᖔᑕ, ᐅᕝᕙᓘᓐᓃᑦ 

ᑖᒃᓰᑦ ᓄᖅᑲᕐᒪᖔᑕ, ᐊᔾᔨᒌᓐᖏᑦᑐᑦ ᑕᕝᕙᓂ 

ᓄᓇᓕᓐᓂ ᐃᓄᑦᑕᐅᑎᐅᔪᑦ ᐅᔾᔨᕆᔭᐅᓇᓱᖃᑦᑕᖅᑐᑦ 

ᓄᖅᑲᕐᒪᖔᑕ.  

 

ᐱᓗᐊᖅᑐᒥᓪᓕ ᑖᒃᑯᐊ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔩᑦ ᐊᒻᒪᓗ ᐃᓕᓐᓂᐊᕐᕖᑦ ᐊᖓᔪᖅᑳᖓ 

ᐋᔩᖃᑎᒌᑉᐸᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑎ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᐅᓇ 

ᑐᑭᓯᔪᒪᓪᓗᒍ ᓂᓪᓚᓱᓗᐊᕌᖓ ᐅᕝᕙᓘᓐᓃᑦ 

ᐱᖅᓯᓗᐊᕌᖓ; ᐃᓛᒃ ᐱᖅᓯᓗᐊᖅᑎᓪᓗᒍᓕ 

ᓱᖁᑕᐅᓐᖏᑦᑐᖅ ᑕᒪᒃᑯᐊ ᐱᔨᑦᑎᕋᐅᑏᑦ ᓲᕐᓗ 

ᓄᖅᑲᖔᖅᑎᓪᓗᒋᑦ; ᐃᒥᖅᑕᐅᑏᑦ, ᐊᑦᑕᐅᑏᑦ 

ᐊᓯᖏᓪᓗ. ᑭᓯᐊᓂ ᓂᓪᓚᓱᓗᐊᑐᐃᓐᓇᖅᑎᓪᓗᒍ 

ᐊᑐᐊᒐᕐᒥᖃᐃ ᑐᑭᓯᐊᓇᑦᑎᐊᖅᑐᒥᑦ ᓄᓇᓖᑦ 

ᑐᓴᐅᒪᑎᑕᐅᔭᕆᐊᖃᕋᓱᒋᓪᓗᒋᑦ.  

 

ᐃᓕᓐᓂᐊᕐᕖᑦ ᒪᑐᔭᐅᒑᖓᑕ ᐊᓃᕋᔭᑦᑐᑦ, 

ᐱᓐᖑᐊᖅᑐᑦ ᓯᓚᒥ, ᓯᓚᒥᓪᓕ 

ᕿᒫᑎᑕᐅᓇᓱᑦᑑᒐᓗᐊᑦ ᐅᐸᒍᑎᖔᖃᑦᑕᕐᒪᑕ ᓯᓚᒧᑦ 

ᐃᓕᓐᓂᐊᕐᕕᒃ ᒪᑐᔭᐅᑐᐊᕌᖓᑦ  

ᓂᓪᓚᓱᓗᐊᕐᓂᕋᖅᑕᐅᓪᓗᓂ. ᑕᐃᒪᓐᓇ 

ᐊᕿᓪᓕᓴᖅᑕᐅᓪᓚᕆᓕᕐᒪᑕ ᕿᑐᕐᖓᕗᑦ, ᓄᑕᕋᕗᑦ. 

 

ᑕᒪᓐᓇᖃᐃ ᐅᖃᖅᑎᑦᑎᔩ, ᐅᓇ ᐅᑉᐱᕆᓐᖏᓐᓇᒃᑯᑦ 

ᐃᓕᓐᓂᐊᕐᕕᒃ ᒪᑐᔭᐅᔪᒪᓕᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᑲᐅᖅᑐᕐᓗᑎᒃ, 

ᐃᓱᒪᓕᐅᑲᐅᖅᑐᕈᑎᒃ ᑕᐃᒪ ᒪᑐᔭᐅᓂᐊᖅᐳᖅ. 

ᑕᐃᒪᓐᓇᐃᓐᓇᓱᒋᓐᖏᓪᓚᕆᑦᑕᕋ, ᐅᖃᖅᑎᑦᑎᔩ. 

ᒪᑐᓯᖃᑦᑕᕐᓂᖅ ᓂᓪᓚᓱᓐᓂᕐᒧᑦ 

ᐃᓱᒪᑦᑎᐊᕋᓗᐊᖅᐹᑦ ᐃᓕᓐᓂᐊᖅᑐᓂᑦ ᐅᕝᕙᓘᓐᓃᑦ 

ᐃᓕᓴᐃᔩᑦ ᓇᓪᓕᒋᔭᐅᖔᖅᐸᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐃᓚᖓᑦ ᒪᓕᒐᓕᐅᖅᑏᑦ: ᐄᓛᒃ, ᐃᓛᒃ! 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᖅᑐᑦ ᐃᓕᓐᓂᐊᖅᑐᓕᕆᓂᕐᒧᑦ, 

ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩᑦ. ᐃᓕᓐᓂᐊᖅᑎᑯᓗᐃᑦ 

ᓇᓪᓕᒋᔭᐅᖔᖅᑐᑦ. ᐃᓛᓐᓂᒃ, ᐃᓛᒃ 

ᑎᑎᕋᖅᓯᒪᔪᖃᕐᒪᑦ ᑖᒃᑯᐊ ᐊᑐᐊᒐᖏᓐᓂᑦ -50-

ᖏᓐᓃᑉᐸᑕ ᒪᑐᔭᐅᔪᓐᓇᕐᓂᕋᖅᓯᒪᖃᑕᐅᓪᓗᓂ. 

ᑖᒃᑯᐊ, ᐃᓄᒃ ᐊᑕᐅᓯᖅ ᓇᓗᓇᐃᕆᔪᓐᓇᖏᒻᒪᑦ 

ᐋᔩᖃᑎᖃᖃᑦᑕᖅᑐᑦ. 

 

ᑕᐃᒃᑯᐊᓗ ᐅᖃᖅᑲᐅᔭᒃᑲ ᖃᐅᔨᓴᖅᑕᐅᕙᑦᑐᑎᒃ 

ᒪᑐᒻᒪᖔᑕ. ᐱᓗᐊᖅᑐᒥᒃ ᒫᓐᓇ ᐃᓪᓗᐃᑦ 

ᐅᖓᓯᑦᑑᑎᐊᓘᓕᕐᒪᑕ ᐃᓛᓐᓂᓪᓗ 

ᕙᓯᒃᑰᕆᐊᖃᖅᑐᑦ ᐅᓄᕐᓂᖅᓴᐅᓪᓗᑎᒃ ᐱᓱᓪᓗᑎᒃ 

ᖁᐊᕋᔭᓐᓂᖅᐸᑕ ᓲᕐᓗ ᖁᐊᖅᑐᖃᓐᓂᖅᐸᑦ 

ᐸᓯᔭᒃᓴᐅᒐᔭᕐᒥᒻᒪᑦ,  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1890 

ᐸᓯᔭᒃᓴᖅᑕᖃᑐᐃᓐᓇᕆᐊᖃᒻᒥᒻᒪᑦ ᑕᒪᒃᑯᐊ 

ᖃᓄᐃᖏᑦᑎᐊᓂᒃᓴᖏᓐᓄᑦ ᐃᓕᓐᓂᐊᖅᑐᑯᓗᐃᑦ 

ᐱᓪᓗᒋᑦ ᒪᓕᒐᕐᓂᒃ ᐱᑕᖃᖃᑦᑕᕐᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᑐᑭᓯᒃᑲᓐᓂᕋᒃᑯ -50, 

ᑭᐊᑭᐊᖅᑕᐃᒪ ᓈᓴᐅᑎ ᐊᒧᔭᕕᓂᖓ. ᐃᓛᒃ 

ᑐᑭᖃᖅᑰᔨᓐᖏᓪᓚᕆᑦᑐᖅ ᑖᓐᓇ ᖃᓄᓪᓛᑦᑖᕌᓐᓄᒃ 

ᑖᓐᓇ ᖃᐅᔨᓴᖅᑕᐅᓪᓗᓂ -50-ᑎᐅᔭᕆᐊᖃᑉᐸ? 

ᑖᓐᓇ ᑐᑭᓯᓐᖏᑎᐊᒻᒪᕆᒃᑲᒃᑯ ᖃᓄᕐᓕ -50-ᒥᒃ 

ᓇᐃᓴᐅᒻᒥᒃ ᐱᔪᕕᓂᐅᓐᓂᖅᐸᑦ. 

 

ᓄᑲᑉᐱᐊᖑᓪᓗᖓ ᓇᐅᒃᑯᕈᓘᔮᓗᒃ 

ᕿᕿᖃᑦᑕᓚᐅᖅᓯᒪᒐᒪ ᐊᓃᕋᔭᒃᖢᖓ ᓱᓕ ᑕᕝᕙ 

ᒫᓐᓇ ᓇᐸᕈᓘᔭᖅᑐᖓ. ᐊᖓᔪᖅᑳᒃᑲᓗ 

ᐸᓯᔭᒃᓴᐅᓚᐅᖏᓚᑦ. ᐅᕙᖓ ᐸᓯᔭᒃᓴᐅᓚᐅᕋᒪ. 

ᑖᓐᓇ ᐱᔾᔪᑎᒋᓪᓗᒍ ᐊᑏ ᐅᖃᖅᑎᑦᑎᔩ, 

ᑐᑭᓯᑎᓚᐅᕐᓛᖓ ᖃᓄᖅ ᑖᓐᓇ ᓇᐃᓴᐅᖅ -50 

ᐱᔭᐅᔪᕕᓂᐅᔭᕆᐊᔅᓴᖓᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑏ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᑦᑐᖅ ᐃᓕᓐᓂᐊᕐᓂᓕᕆᓂᕐᒥᒃ, ᒥᔅ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐱᔾᔪᑎᐅᔪᓂᓛᒃ ᐊᑏ 

ᒪᑐᑲᐅᑦᑐᑐᐃᓐᓇᓕᕐᓚᕗᑦ ᐃᒪᓐᓇᐃᓕᔾᔮᖏᓐᓇᑦᑕ 

ᐃᓕᓐᓂᐊᕐᕕᒻᒥ ᐱᓪᓗᒍ ᐊᔾᔨᒌᖏᑦᑐᑦ ᐊᓄᕆᐅᑉ 

ᓱᒃᑲᓂᖓ, ᐅᑯᐊ ᐅᖃᑲᐃᓐᓇᕐᓂᐊᕐᕋᒃᑭᑦ. 

ᖃᓄᐃᑦᑑᓂᖓ ᓯᓚᐅᑉ, ᐱᖅᓯᖅᐸᓪᓘᓐᓃᑦ,  

ᑕᑯᒃᓴᐅᓇᖅᑐᕐᓘᓐᓃᑦ ᐅᖓᓯᓗᐊᖏᑉᐸᑦ, ᐊᖅᑯᑏᑦ 

ᖃᓄᐃᑦᑑᓂᖓ ᒪᓕᒃᑕᐅᓪᓗᓂ ᐊᒻᒪᓗ ᑖᓐᓇ 

ᐊᓄᕆᐅᑉ ᐃᒃᑮᓇᕐᓂᖓᓄᑦ ᐃᑉᐱᓇᕐᓂᖅ -50-

ᓚᓯᒪᒻᒪᑦ. 

 

ᑖᒃᑯᐊ ᑖᓐᓇᓚᑦᑖᖅ -50 ᖃᓄᖅ ᓴᖅᑭᓂᕐᒪᖔᑦ 

ᐊᐱᕆᒻᒪᖓᖅ. ᑖᓐᓇᓕ ᑕᕝᕙᓂ ᓯᕗᓐᖓᕐᓂ 

ᐱᓯᒪᖏᓇᒃᑯ ᐊᑐᐊᒐᕐᒥ ᐸᕐᓇᑎᓪᓗᒋᑦ 

ᖃᐅᔨᔭᐅᑦᑎᐊᑕᐅᓚᐅᖅᓯᒪᔪᔅᓴᐅᒥᒻᒪᑦ ᐊᑐᐊᒐᕐᓂᒃ 

ᐸᕐᓇᑎᓪᓗᒋᑦ ᖃᐅᔨᔭᐅᔪᕕᓂᕐᒥᒃ. ᑐᑭᓯᑦᑎᐊᑐᐊᕈᒪ 

ᐅᖃᐅᑎᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᒥᔅᑕ ᑕᐸᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐊᒥᓱᓂᒃ 

ᐊᖏᔪᖅᑳᓂᒃ ᑐᓴᕐᓇᐸᒻᒪᑦ ᑕᒪᓐᓇ ᓲᕐᓗ ᖃᓄᖅ 

ᖁᐊᖅᓵᕆᔭᐅᓕᖃᑦᑕᕐᒪᑦ ᓂᓪᓚᓱᓗᐊᕐᓂᖓ 

ᐃᓕᓴᐃᔨᓄᓪᓘᓄᔅᓴᐅᔪᖅ. ᐊᖏᔪᖅᑳᓄᑦ 

ᖁᐊᖅᓵᕆᔭᐅᖏᑎᐊᒃᖢᓂ ᐊᐱᕆᖃᑦᑕᕐᒪᑕ 

ᓱᒻᒪᒃᑭᐊᖑᑯᐊ ᐅᓪᓗᒥ ᐃᓕᓐᓂᐊᖏᓚᑦ 

ᐃᓕᓂᐊᒃᑯᒥᓈᓗᒃᑎᓪᓗᒍ. 

ᖃᓄᐃᑦᑐᒥᓇᓐᖏᒃᑲᓗᐊᖅᑎᓪᓗᒍ.  

 

ᐅᖃᖅᑎᑦᑎᔩ, ᑖᓐᓇᖃᐃ ᒥᓂᔅᑕ ᑕᒪᑐᒥᖓ 

ᐅᕙᓐᓂᖏᓛᒃ ᑭᐅᑦᑎᐊᕐᓂᐊᕐᓂᕋᒻᒪᓐ ᑕᒪᑐᒥᖓ 

ᐅᖃᐅᑎᔪᓐᓇᓛᕆᕚᖓᖃᐃ ᑭᐅᓕᕈᓂ ᑕᒪᒃᑯᐊ 

ᖃᓄᖅ ᐃᓱᒪᔅᓴᖅᓯᐅᕈᑕᐅᒃᑲᓐᓂᕈᓐᓇᕐᒪᖔᑦ 

ᐃᓕᓐᓂᐊᕐᕕᒃ ᒪᑐᔭᐅᔭᕆᐊᖃᑉᐸᑦᑐᖅ ᓂᓪᓚᓱᓐᓂᖅ 

ᐱᔾᔪᑎᒋᓗᐊᒃᖢᒍ. ᖃᐅᔨᒪᔪᖓ ᑕᒪᒃᑯᐊ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1891 

ᐅᓯᑲᑦᑕᐅᑏᑦ ᐃᖏᕐᕋᖏᑦᑕᕌᖓᑕ ᐅᖓᓯᑦᑐᓂᓪᓗ 

ᐃᒡᓗᖃᕌᖓᑕ ᑕᒪᒃᑯᐊ ᐃᓱᒪᓇᖅᐸᑦᑑᒐᓗᐊᖅ. 

 

ᑭᓯᐊᓂ ᐃᒡᓗᓕᒃᒥ ᖃᖓᑦᑎᐊᓵᑯᓗᒃ 

ᐅᓯᑲᑦᑕᐅᑎᑖᓚᐅᖅᓯᒪᒐᑦᑕ ᓯᕗᓂᐊᒍᑦ 

ᐊᖏᓪᓕᓗᐊᖅᓯᒪᖏᒃᑲᓗᐊᖅᑎᓪᓗᒍ ᓱᓕ 

ᖃᓄᐃᒋᔭᐅᖃᑦᑕᓚᐅᖏᑦᑐᐃᑦ ᑖᒃᑯᐊ ᐃᓕᓐᓂᐊᕐᕕᒃ 

ᐅᐸᑦᑕᐅᔭᕆᐊᔅᓴᖅ. ᐊᓪᓛᓘᓐᓃᑦ ᑕᒪᒃᑯᐊ ᓄᑕᖅᑲᑦ 

ᑎᓯᓴᖅᑕᐅᖔᖃᑦᑕᕐᒪᑕ ᓯᕗᓂᒃᓴᒧᑦ 

ᐸᕐᓇᑕᐅᒃᑲᓂᓪᓚᕆᑦᑐᑦ ᓇᓗᓇᖃᑦᑕᖏᒻᒪᑕ. 

 

ᐅᖃᖅᑎᑦᑎᔩ, ᑖᓐᓇᖃᐃ 

ᓇᓗᓇᐃᖅᓯᑲᓐᓂᕈᓐᓇᖅᐳᖅ ᑕᒪᓐᓇ 

ᖃᓄᖅᑑᕈᑕᐅᒃᑲᓐᓂᕈᓐᓇᕐᒪᖔᑦ ᒫᓐᓇ 

ᐊᑐᐊᒐᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑕᒪᒃᑯᐊ ᐃᓕᓐᓂᐊᕐᕖᑦ ᒪᑐᔭᕆᐊᖃᓕᕌᖓᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐱᓕᕆᐊᖃᑦᑐᖅ ᐃᓕᓐᓂᐊᖅᑐᓕᕆᓂᕐᒥᒃ, 

ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᓱᒥᖓᓗ ᖁᔭᓐᓇᒦᕆᕙᕋ 

ᐊᐱᕆᒻᒪᖓ. ᑖᒃᑯᐊᖏᓛᒃ ᓇᓗᓇᐃᖅᑕᐅᓲᖑᒻᒪᑕ 

ᓄᓇᓖᑦ ᑲᑎᒪᔨᖏᓐᓂ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᑕᒪᓐᓇ ᑕᐃᒃᑯᓇᓐᖓᑦ ᖃᐅᔨᓇᓱᒃᑲᓐᓂᕈᓐᓇᖅᑐᒍᑦ 

ᓄᓇᓖᑦ ᐃᓕᓐᓂᐊᖅᑐᓕᕆᔨᖏᓐᓂ ᖃᓄᕐᓕ 

ᐃᓱᒪᒻᒪᖔᑕ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 282 - 3(3): ᓯᓚᐅᑉ ᐊᓯᔾᔨᕐᓂᖓ 

(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᒍᒪᔭᕋ ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ, ᔭᐃᒥᓯ ᐋᕆᐊᕐᒧᑦ.  

ᑕᐃᒪ ᐃᒃᐸᔅᓴᖅ ᐅᖃᓚᐅᕋᒪ ᐅᖃᐅᓯᒃᑲᓂ ᑖᒃᑯᐊ 

ᓯᓚᐅᑉ ᐊᓯᔾᔨᐸᓪᓕᐊᓂᖓ ᐃᓱᒫᓘᑕᐅᒻᒪᑦ 

ᓂᕈᐊᖅᑕᐅᕕᒋᓯᒪᔭᓐᓂ ᐊᒥᓱᓄᑦ ᐃᓘᓐᓇᑎᓐᓄᑦ 

ᑕᐃᒪᐃᒋᐊᓕᐅᒐᓗᐊᖅ. 

 

ᐅᖃᖅᑎᑦᑎᔩ, ᑕᐃᒪ ᓯᕗᓪᓕᐅᔾᔭᐅᓯᒪᔪᖅ ᑖᒃᑯᓄᖓ 

ᐊᕙᑎᓕᕆᔨᒃᑯᓐᓄᑦ ᐋᖅᑭᓱᐃᓗᑎᑦ ᓄᓇᕗᑦ ᓯᓚᖓ 

ᐊᓯᔾᔨᐸᓪᓕᐊᓂᖓᓄᑦ ᐱᓕᕆᔾᔪᑎᔅᓴᓂ. 

ᐅᖃᖅᑎᑦᑎᔩ, ᑖᓐᓇ ᒥᓂᔅᑕ ᐅᓪᓗᒥᒨᖅᓯᒪᔪᓂᑦ 

ᐅᓂᒃᑳᖃᕈᓐᓇᖅᑲ ᐊᓐᖑᑎᒋᐊᖅᑎᑦᓯᒍᓐᓇᖅᑲ 

ᑖᒃᑯᐊ ᐱᓕᕆᐊᔅᓴᓄᑦ ᐸᕐᓇᐅᑏᑦ 

ᐱᐊᓂᒃᑕᐅᒐᔭᕐᓂᖓᓂ ᐊᒻᒪᓗ ᓴᖅᑭᑕᐅᒐᔭᕐᓂᖓᓂ 

ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᓐᓇ 

ᐊᐱᕆᔾᔪᑎᒋᔭᕋᓗᐊᖓ ᒫᓐᓇ 

ᑐᓴᖅᑎᑕᐅᔾᔪᑎᒋᓯᒪᓐᖏᓇᒃᑯ ᑭᓯᐊᓂ 

(ᑐᓵᔨᑎᒎᓕᖅᑐᖅ) ᑖᓐᓇ ᑎᒍᓂᐊᓕᖅᑲᕋ 

ᐊᐱᖅᑯᑎᒋᔭᖓ ᑭᐅᒃᑲᓐᓂᕈᒫᕋᒃᑯ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑖᓐᓇ ᑎᒍᔭᐅᔪᖅ ᐊᐱᖅᑯᑎᖓ. Hᐊᑦᓴᓐ ᐸᐃᒥᐅᖅ, 

ᒥᔅᑕ ᕋᒻᐴᑦ.  

 

ᐊᐱᖅᑯᑦ 283 - 3(3): ᒐᕙᒪᒃᑯᓐᓂ 

ᑭᒡᒐᖅᑐᐃᔪᑦ ᓄᓇᓕᓐᓂ ᐃᖅᑲᓇᐃᔮᑦ 

ᐃᓐᓄᒃᑕᐅᓂᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᔅᓴᕋ ᒐᕙᒪᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᓯᕗᓕᖅᑎᒧᑦ. 

 

ᒥᓂᔅᑕ ᐅᖃᐅᓯᕆᖅᑲᐅᔭᖓᓂ ᐅᓪᓗᒥ 8-ᖑᔪᑦ 

ᐃᖅᑲᓇᐃᔮᔅᓴᐃᑦ ᐱᑕᖃᓕᖅᑐᑦ ᐃᓄᖃᓕᖅᑐᑦ 5-ᓗ 

ᐃᓄᒃᓴᖅᓯᐅᖅᑕᐅᔪᑦ. ᑖᒃᑯᐊ ᑕᓪᓕᒪᑦ ᓄᓇᓖᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1892 

ᑭᒃᑯᒻᒪᖔᑕ ᐅᖃᐅᓯᕆᒍᓐᓇᖅᐱᒌᑦ ᖃᖓᓗ ᑖᒃᑯᐊ 

ᐃᓄᖃᓕᕈᒫᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓ ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋᓗ ᑖᔅᓱᒥᖓ 

ᐊᐱᖅᑯᑎᒥᒃ. ᑖᒃᑯᐊ ᓯᐊᒻᒪᒃᑎᕐᕕᐅᓯᒪᓐᖏᑦᑐᑦ 

ᓯᕗᓪᓕᐅᔾᔭᐅᓇᓱᒃᓯᒪᒻᒪᑕ ᑕᒪᒃᑯᓄᖓ ᑐᒃᑕᕐᕕᓐᓄᑦ 

GLO-ᓄᑦ ᐃᓂᐅᔪᓄᑦ. ᑕᕝᕙᓂ ᐃᓱᐊᓂᖅᑲᐃ 

ᐅᓂᒃᑳᑲᓐᓂᕈᒪ. 

 

ᐊᕕᑦᑐᖅᓯᒪᔪᓂ ᑲᒪᔨ ᑖᓐᓇ ᒥᑦᑎᒪᑕᓕᒻᒦᑦᑐᖅ 

ᐃᓂᒋᔭᐅᓕᖅᑐᖅ ᐃᓂᖃᓕᖅᑐᖅ ᐊᒻᒪᓗ ᑕᕝᕙᓂ 

ᑖᒃᑯᐊ 9 ᑐᒃᑕᕐᕕᐅᔪᑦ ᐃᒃᐱᐊᕐᔪᒻᒥ, ᓴᓂᕋᔭᒻᒥ, 

ᐃᒡᓗᓕᒑᕐᔪᒻᒥ, ᓴᓪᓕᓂ, ᑰᕌᕐᔪᒻᒥ, ᓇᐅᔮᓂ, 

ᑕᓗᕐᔪᐊᓂ.  

 

ᓴᓂᑭᓗᐊᖅ ᑖᓐᓇ ᓇᓗᓇᐃᖅᑕᐅᓯᒪᓕᖅᑑᒐᓗᐊᖅ 

ᑭᓇᐅᒐᔭᕆᐊᖓ ᑭᓯᐊᓂ ᓱᓕ ᐅᓪᓗᒥᒧᑦ ᑎᑭᒃᖢᒍ 

ᑕᐃᒃᑯᐊ ᖃᐅᔨᓴᖅᑕᐅᔭᕆᐊᓖᑦ ᐸᓖᓯᒃᑯᓐᓂᑦ 

ᐱᔭᐅᓲᑦ ᐱᕋᔭᒃᑐᒥᓂᐅᓂᕐᒧᑦ ᐊᓪᓚᒐᐃᑦ 

ᐱᔭᐅᓐᖏᒻᒪᑦ ᐊᒻᒪᓗ ᕿᑭᖅᑕᕐᔪᐊᕐᒥ 

ᑕᐃᒪᓐᓇᑦᑕᐅᖅ ᓇᓗᓇᐃᖅᑕᐅᓯᒪᓕᖅᑑᒐᓗᐊᖅ 

ᑭᓯᐊᓂᑦᑕᐅᖅ ᑕᐃᒃᑯᐊ ᐸᓖᓯᒃᑯᓐᓂ 

ᖃᐅᔨᓴᖅᑕᐅᔭᕆᐊᓖᑦ ᓱᓕ ᐱᔭᐅᓐᖏᒻᒪᑕ 

ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.   

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐃᓚᒋᐊᕈᒪᕕᐅᒃ ᒥᔅᑕ ᕋᒻᐴᑦ?  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 

ᓯᕗᓕᖅᑎ ᖁᔭᓕᔭᕋ ᑭᐅᑦᑎᐊᕐᒪᑦ. ᑖᒃᑯᐊ 

ᐸᓖᓯᒃᑯᓐᓂ ᖃᐅᔨᓴᕈᑕᐅᔪᑦ ᒫᓐᓇ 

ᓄᖅᑲᖓᔾᔪᑕᐅᓕᕐᒪᑕ. ᑖᒃᑯᐊ 

ᐱᑦᑎᐊᓐᖏᓚᐅᓐᖏᓂᖓ ᖃᐅᔨᓴᕈᑏᑦ ᐊᑯᓂᑲᓪᓚᒃ 

ᑲᒪᒋᔭᐅᓯᒪᓕᕐᒪᑖ. ᓱᒻᒪᓪᓕ ᓄᖅᑲᖓᔾᔪᑕᐅᓯᓕᖅᐸᑦ  

ᒫᓐᓇ ᐊᑯᓂᐅᓗᐊᓕᖅᐸ ᒫᓐᓇ ᑕᐃᔅᓱᒪᓐᖓᓂᓂ 

ᐊᑯᓂᐅᓗᐊᖅᐸᔪᓐᖏᑦᑑᒐᓗᐊᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᒐᕙᒪᑎᓕᕆᔨᒃᑯᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᑕᐃᔅᓱᒪᓂᓕᑕᕐᓂᕆᔭᖓ 

History-ᖓ ᐱᓯᒪᓐᖏᒃᖢᒍ ᑭᓯᐊᓂ ᒫᓐᓇ 

ᐊᒃᑐᐃᓂᖃᓪᓚᕆᑦᑐᖅ ᑕᒪᓐᓇ ᒐᕙᒪᑦᑎᓐᓄᑦ 

ᐊᒃᑐᐃᓂᖃᓪᓚᕆᓕᖅᑐᖅ ᑕᐃᒃᑯᐊ ᐸᓖᓯᒃᑯᓐᓂ 

ᖃᐅᔨᓴᖅᑕᐅᔭᕆᐊᓖᑦ. ᑖᒃᑯᓄᖓ ᑐᒃᑕᕐᕕᓐᓄᑦ 

ᑖᒃᑯᓄᖓᑑᓐᖏᑦᑐᖅ ᒪᑯᐋᓗ ᐃᓕᓴᐃᔩᑦ, ᓱᕈᓯᕐᓄᑦ 

ᐱᓕᕆᓗᑎᒃ ᐃᖅᑲᓇᐃᔭᖅᑎᐅᓂᐊᖅᑐᑦ ᐊᒻᒪᑦᑕᐅᖅ 

ᐊᓯᖏᑦ ᑕᐃᒪᓐᓇ ᖃᐅᔨᓴᖅᑕᐅᔭᕆᐊᖃᖃᑦᑕᖅᑐᑦ. 

 

ᐃᓛᓐᓂ ᐃᓐᓄᖏᓲᔮᓕᖃᑦᑕᖅᑐᑦ ᑕᐃᒃᑯᐊ 

ᖃᐅᔨᔭᐅᔭᕆᐊᓖᑦ ᐸᓖᓯᒃᑯᓐᓂ 

ᑎᑭᓐᓇᓱᒃᓲᔮᓗᓐᓂᖏᓐᓂ. ᑕᒪᓐᓇᓗ 

ᑐᓴᕋᓱᒃᓯᒪᒻᒥᒐᒪ ᖃᓄᐃᒻᒪᑦ ᑕᐃᒪᐃᒻᒪᖔᖅ, 

ᑐᓴᖅᑎᑕᐅᓚᐅᕆᕗᖓ ᑕᐅᓇᓂᓘᓐᓃᒡᒎᖅ 

ᖃᓪᓗᓈᑦ ᓄᓇᖓᓐᓂ ᐸᓖᓯᒃᑯᑦ ᐱᓕᕆᕕᖏᓐᓂ 

ᐅᓄᓗᐊᕐᓂᑯᒧᑦ ᖃᐅᔨᓴᖅᑕᐅᔭᕆᐊᓖᑦ 

ᑭᖑᕙᖓᒻᒪᑕ. ᑕᒪᓐᓇ ᐱᓕᕆᐊᕇᓐᓇᕋᓱᒃᑕᕗᑦ 

ᖃᓄᖅᑑᕈᑎᒋᒐᓱᒃᑲᓂᖅᖢᒍ ᐅᖃᖃᑎᒋᓯᒪᔭᒃᑲ 

ᐃᖅᑲᓇᐃᔭᖅᑎᒃᑲ ᑖᔅᓱᒧᖓ. ᐃᖅᑲᓇᐃᔭᖅᑏᑦ 

ᐊᑑᑎᖃᓪᓚᕆᑦᑐᑦ ᐅᕙᑦᑎᓐᓄᑦ 

ᐃᓐᓄᖏᔅᓲᔭᓕᖃᑦᑕᕐᒪᑕ ᑕᒪᓐᓇ ᐱᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᑕᓪᓕᒪᑦ ᐃᓂᖃᓕᖅᐸᑕ ᑕᐃᒪ 12-13-ᓂᓪᓗ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

GLO-ᓂᑦ ᐃᓂᖃᓕᕐᓂᐊᕐᒪᑕ. ᑕᒪᕐᒥᓪᓕ ᑖᒃᑯᐊ 

ᐃᓄᖃᓕᕈᒫᖅᐸᑦ ᖃᖓᑭᐊᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕆᕙᕋᓗ ᑖᔅᓱᒥᖓ 

ᓇᓗᓇᐃᕆᒃᑲᓐᓂᕐᓗᖓ ᑖᒃᑯᐊ ᓄᓇᐃᑦ 

ᑕᐃᖅᑲᐅᖏᑕᒃᑲ ᑕᐃᓂᐊᕋᒃᑭᑦ. 

 

ᐊᕐᕕᐊᓕ ᑖᒃᑯᐊ ᐱᔪᒪᓯᒪᔪᑦ ᐱᔭᐅᓯᒪᓕᖅᑐᑦ 

ᓇᓕᐊᓐᓂ ᕿᒥᕐᕈᔭᐅᓕᖅᑐᖅ. ᖃᒪᓂᑦᑐᐊᕐᒥ ᓱᓕ 

ᓇᓗᓇᐃᖅᓯᓯᒪᓐᖏᒻᒪᑕ ᕼᐊᒻᒪᓚᒃᑯᖏᑦ 

ᐱᔪᒪᒻᒪᖔᑕ ᐱᔪᒪᓐᖏᒻᒪᖔᑕᓘᓐᓃᑦ, ᑭᓐᖓᕐᓂ 

ᑖᓐᓇ ᒪᑐᕋᑖᖅᑐᖅ ᑕᒪᑐᒪᓂ ᑕᖅᑭᕆᔭᑦᑎᓐᓂ 

ᐱᓕᕆᐊᖑᔪᖅ, ᑲᖏᖅᑐᒑᐱᒻᒥ ᓱᓕ ᕼᐊᒻᒪᓚᒃᑯᑦ 

ᓇᓗᓇᐃᕆᓯᒪᓐᖏᒻᒪᑕ ᐅᕙᑦᑎᓐᓄᑦ ᐱᔪᒪᕐᒪᖔᕐᒥᒃ 

ᐱᔪᒪᓐᖏᒻᒪᖔᕐᒥᓪᓗ GLO-ᒥᒃ, ᐊᒻᒪ ᑕᐃᑲᓂ 

ᐅᖅᓱᖅᑑᒥ ᑖᒃᑯᐊ ᐱᔪᒪᓯᒪᔪᑦ 

ᐱᔭᐅᓯᒪᔪᐃᓐᓇᐅᓕᖅᑐᑦ ᕿᒥᕐᕈᔭᐅᓕᖅᑐᑦ 

Screening, Grise Fiord ᑖᓐᓇ ᒪᑐᕋᑖᓚᐅᕐᒥᔪᖅ 

ᐊᒻᒪ ᐃᒡᓗᓕᒃ ᒪᑐᕋᑖᓚᐅᕐᒥᔪᖅ ᑕᒪᑐᒪᓂ 

ᑕᖅᑭᕆᔭᒃᑎᓐᓂ ᐱᔪᒪᔾᔪᑏᑦ ᑕᐃᒃᑯᐊ 

ᕿᒥᕐᕈᔭᐅᔭᕆᐊᖃᓕᖅᑐᑦ. ᑭᒻᒥᕈᒻᒥ ᑕᐃᒃᑯᐊ 

ᕿᒥᕐᕈᔪᑦ Screening ᐱᔭᕇᖅᑐᑦ, ᖁᕐᓗᖅᑐᖅ ᓱᓕ 

ᓇᓗᓇᐃᕆᓯᒪᓐᖏᑦᑐᑦ ᕼᐊᒻᒪᓚᒃᑯᖏᑦ GLO 

ᑖᕈᒪᒐᓗᐊᕐᒪᖔᑕ ᐋᒃᑲᓘᓐᓃᑦ, ᐸᓐᓂᖅᑑᒥ 

Resolute-ᒥᓗ ᑖᒃᑯᐊ ᕿᒥᕐᕈᔭᐅᓕᖅᑐᑦ ᐱᔪᒪᓯᒪᔪᑦ 

ᑕᐃᒃᑯᐊ, ᐊᒻᒪ ᑎᑭᕋᕐᔪᐊᒥ ᓂᕈᐊᖅᓯᒪᓕᖅᑐᑦ 

ᑕᒪᓐᓇ ᐃᖅᑲᓇᐃᔭᕐᓂᐊᕐᓂᖏᓐᓄᑦ 

ᐱᒋᐊᕐᓂᐊᓕᖅᑐᖅ Staffing Process-

ᖑᓂᕋᖅᑕᐅᔪᖅ. ᑖᒃᑯᐊ ᑕᕝᕙ ᒫᓐᓇᒧᑦ ᑎᑭᒃᖢᒍ.  

 

ᓯᕗᓂᓐᓂ ᓇᓗᓇᐃᕆᓯᒪᔪᑦ ᐱᓯᒪᕙᒃᑲ ᐊᒻᒪᓗ 

ᑐᑭᓯᑎᑦᑎᐊᖏᓐᓇᕋᓱᖃᑦᑕᕐᓂᐊᕆᕙᒃᑲ ᑕᒪᒃᑯᐊ 

ᐃᓐᓄᐸᓪᓕᐊᔪᑦ ᒪᓕᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᖅᑐᕐᒥᐅᖅ, ᒥᔅᑕ 

ᐃᐊᓕᐊᑦ.  

 

ᐊᐱᖅᑯᑦ 284 - 3(3): ᐃᓕᓐᓂᐊᕈᑏᑦ ᐃᓐᓇᐃᑦ 

ᐃᓕᓐᓂᐊᖅᑐᓄᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓪᓗᒥ ᐊᐱᖅᓱᕈᒪᔪᖓ 

ᐃᓕᓴᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᐅᓯᕆᖅᑲᐅᒐᒃᑭᑦ ᐊᔪᐃᓐᓇᕈᒪᓪᓗᖓ ᓄᓇᕗᑦ 

ᒐᕙᒪᖓᓄᑦ ᐃᓐᓇᕐᓄᑦ ᐃᓕᓴᐃᔾᔪᑏᑦ 

ᑭᖑᕙᓗᐊᖅᑎᑕᐅᖁᓇᒋᑦ ᐊᒻᒪᓗ ᐊᓯᐅᔨᔭᐅᖁᓇᒋᑦ. 

 

ᐅᓂᒃᑳᑦᑎᐊᕈᓐᓇᖅᐳᖃᐃ ᐃᓐᓇᕐᓄᓐ 

ᐃᓕᓴᐃᔾᔪᑎᓄᓐ ᖃᓄᖅ ᑐᑭᑖᕈᑕᐅᖃᑦᑕᕐᒪᖔ 

ᑭᒃᑯᓐ ᐃᓕᓴᕈᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᒃᑯᐊ ᐃᓕᓐᓂᐊᖅᑐᑦ 

ᖁᑦᑎᓐᓂᓕᓐᓄᑦ 12-ᔭᓂᒃ ᐃᓕᓐᓂᐊᕐᕕᐅᑉ 

ᐃᓗᐊᓂ ᐃᓐᓇᓪᓚᕆᓐᓄᑦ ᑕᐃᔭᐅᕙᖏᒻᒪᑕ. 

ᑕᒪᒃᑯᐊ ᐊᕐᕌᒍᖏᓐᓂᒃ ᑐᓴᕈᒪᑉᐸᑦ 

ᐃᓕᓐᓂᐊᕐᕈᓐᓃᖅᓯᒪᔪᑦ ᓇᓗᓇᐃᕈᓐᓇᖏᓐᓇᒃᑯᑦ 

ᒫᓐᓇ 18-ᖑᖅᑰᖅᑑᒐᓗᐊᖅ ᑭᓯᐊᓂ ᑖᓐᓇ 

ᖃᐅᔨᓴᕆᐊᒃᑲᓐᓂᕐᓂᐊᖅᑕᕋ. 

ᐃᓕᓐᓂᐊᕐᕈᓐᓃᖅᓯᒪᓕᕌᖓᑕ ᐃᓕᓐᓂᐊᕐᕕᓐᓂ 

ᖁᑦᑎᓐᓂᓕᓐᓄᑦ 12-ᓅᕈᓐᓇᖅᑐᓂ ᐱᕕᖃᕈᓐᓇᓲᑦ 

ᐃᓕᓐᓂᐊᕐᕆᐊᒃᑲᓐᓂᕈᓐᓇᕐᓗᑎᒃ ᐊᓯᖏᓐᓄᑦ 

ᐃᓐᓇᕐᓄᑦ ᑐᕌᖓᔪᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᑲᑎᒪᔨᐅᖃᑎᖏᓪᓗ ᖃᐅᔨᒪᔪᔅᓴᐅᕗᑦ 

ᐃᓐᓇᕐᓄᓐ ᐃᓕᓴᐃᔾᔪᑏᓐ ᐊᔾᔨᒌᖏᑦᑐᓄᓐ 

ᐃᓕᓴᕐᕕᖃᐅᓲᖑᒻᒪᑕ ᐃᓕᓴᖅᑐᓕᕆᔨᒃᑯᓐ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1894 

ᓯᓚᑦᑐᖅᓴᕐᕕᓪᓗ. ᒥᓂᔅᑕᐅᑉ ᐅᖃᐅᑎᔪᓐᓇᖅᐹᑎᒍᓐ 

ᖃᓄᐃᑦᑐᓂᒃ ᐋᖅᑭᒃᓱᐃᓯᒪᒻᒪᖔᑕ 

ᐃᓕᓴᐃᔾᔪᑎᔅᓴᖏᓐᓂᓐ ᓇᓕᐊᓐᓂᓐ ᐱᑕᖃᐅᒻᒪᖔᓐ 

ᐊᒻᒪᓗ ᖃᓄᖅ ᐋᖅᑭᓱᖅᓯᒪᒻᒪᖔᑕᓗ, ᖃᖓᓗ 

ᐋᖅᑭᓱᖅᓯᒪᓲᖑᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ 

ᓂᕈᐊᖅᑕᐅᖃᑎᒋᓯᒪᔭᕋ ᑖᒃᑯᓇᓂ. ᑖᒃᑯᐊ 

ᐱᓕᕆᖃᑎᒌᓐᓇᖅᑕᕗᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐃᓕᓐᓂᐊᕐᕖᑦ ᐊᒻᒪᓗ ᑲᑎᒪᔨᕋᓛᑎᒍᑦ 

ᐱᓕᕆᔭᐅᖃᑦᑕᖅᑐᑦ ᐊᒻᒪᓗᒃᑕᐅᖅ ᐅᓇ 

ᐱᓕᕆᖃᑎᒌᒍᑕᐅᔪᖅ ᐅᖃᓐᓂᐊᕐᕋᒃᑯ 

ᖃᓪᓗᓈᑎᑐᑦ.  

 

(ᑐᓵᔨᑎᒎᕈᓐᓃᖅᑐᖅ) ᐱᓕᕆᖃᑎᒋᓗᒋᑦ 

ᓄᓇᖃᖅᑳᑦᑐᓄᑦ ᐃᓕᓴᐃᔾᔪᑏᓐ ᐊᒻᒪᓗ 

ᓄᓇᖃᖅᑳᖅᑐᓂ ᐃᖅᑲᓇᐃᔭᖅᑎᑖᕈᑏᓐ 

ᐊᖏᕈᑕᐅᓯᒪᔪᓐ ᐃᖅᑲᓇᐃᔭᖅᑎᖃᕈᑎᓄᓪᓗ 

ᑲᓇᑕᒥ ᐊᖏᕈᑎᓕᐅᕈᑕᐅᓯᒪᔪᓐ. 

ᐃᓕᓴᖅᑐᓕᕆᔨᒃᑯᓐ ᐃᓚᐅᖃᑕᐅᔪᓐ 

ᐃᖅᑲᓇᐃᔭᖅᑎᑖᕈᑎᔅᓴᓄᓐ ᑲᑎᒪᔨᕋᓛᓄᓐ 

ᐋᖅᑭᓱᖅᑕᐅᓯᒪᒻᒪᑕ ᐃᓄᖃᒃᖢᑎᓐ ᑖᒃᑯᓇᓐᖓᓪᓗ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᓗ ᐊᒻᒪᓗ ᐊᓯᖏᓐᓄᑦ 

ᑕᑎᒋᔭᐅᓪᓗᑎᓐ ᐱᓕᕆᖃᑎᒌᒍᑕᐅᔪᓂ. 

 

ᑲᑎᒪᔨᕋᓛᓕᐅᓚᐅᖅᓯᒪᔪᓐ ᐋᖅᑭᒃᓱᐃᒐᓱᐊᒃᖢᑎᓐ 

ᑕᑎᒌᒃᖢᑎᓐ ᑎᒥᖁᑎᒋᔭᐅᔪᓐ ᐃᓐᓇᕐᓄᓐ 

ᐃᓕᓴᐃᔾᔪᑎᔅᓴᓄᓐ ᓄᓇᕗᒻᒥ 

ᐋᖅᑭᒃᓱᐃᔨᐅᓂᐊᒃᖢᑎᓐ. ᑖᒃᑯᐊ ᐱᓕᕆᖃᑎᒌᑦᑐᓐ 

ᐅᔾᔨᓱᖅᑎᐅᓂᐊᕐᒪᑕ ᓄᓇᕗᒻᒥᐅᓐ 

ᐊᒃᓱᕉᑎᖃᓕᕐᓂᖅᐸᑕ ᐃᖅᑲᓇᐃᔮᒃᓴᖅᑖᕈᒪᓪᓗᑎᓐ 

ᐊᒻᒪᓗ ᐃᓕᓴᐅᑎᔅᓴᒥᓐᓂᓐ 

ᐱᓕᒪᒋᐅᔅᓴᐅᑎᔅᓴᒥᓐᓂᓐ ᐃᖅᑲᓇᐃᔮᒃᓴᓄᓐ 

ᐃᓚᐅᔪᓐᓇᓂᐊᕐᒪᑕ. ᐃᓕᓴᐃᔾᔪᑎᔅᓴᓂᖕ 

ᐋᖅᑭᒃᓱᐃᓚᐅᖅᑐᑦ. 

 

ᐊᒻᒪᓗᒃᑕᐅᖅ ᑕᕝᕙ ᐃᓕᓴᖅᑐᓕᕆᔨᒃᑯᓐ 

ᑕᐃᒪᓐᖓᓂᒃ ᐃᓐᓇᕐᓄᓐ ᐃᓕᓴᐃᔾᔪᑎᔅᓴᓂᓐ ᑕᒫᓂ 

ᐃᓗᐊᓂ ᐋᖅᑭᒃᓱᐃᓯᒪᒻᒥᔪᓐ. ᓂᑭᑦᑖᖅᑐᒋᓐ ᑖᒃᑯᐊ  

ᐃᓕᓴᖅᑎᑕᐅᒋᐊᓖᓐ ᐃᖅᑲᓇᐃᔮᒃᓴᓂᖕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᑐᓕᕆᔨᒃᑯᑦ ᐃᓚᐅᒻᒪᑕ ᐋᖅᑭᒃᓱᐃᓪᓗᑎᖕ 

ᐃᓐᓇᕐᓄᑦ ᐃᓕᓴᐃᔾᔪᑎᔅᓴᓂᖕ 12-ᒧᓐ ᑎᑭᑦᑐᒍ. 

ᑖᒃᑯᐊ ᖃᕋᓴᐅᔭᑎᒍᓐ ᐃᓕᓴᐃᔾᔪᑕᐅᓂᐊᖅᐸᓐ 

ᓄᓇᓕᓐᓄ ᐃᓕᓴᖅᑕᐅᔪᓐᓇᓂᐊᖅᐸᓐ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ (ᑐᓵᔨᑎᒍᑦ) ᐃᓐᓇᐅᓕᖅᑐᓄᑦ 

ᐃᓕᓐᓂᐊᕕᒻᒥᒃ ᐃᓱᓕᓐᓂᕐᒧᑦ ᓇᓗᓇᐃᔭᐅᑦ 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᐃᓐᓇᕐᓄᑦ 

ᐃᓕᓐᓂᐊᓂᕐᒥᒃ ᐃᓱᓕᓐᓂᕐᒧᑦ ᓇᓗᓇᐃᔭᐅᑎᐅᔪᖅ. 

 

ᒫᓐᓇ ᐋᖅᑭᒃᓱᐃᕙᓪᓕᐊᒻᒪᑕ, ᐃᓐᓇᕐᓄᑦ 

ᐃᓕᓴᐃᔾᔪᑎᒃᓴᓂᒃ ᐋᖅᑭᒃᓱᐃᒐᓱᐊᖅᑐᑎᒃ. 

ᑖᒃᑯᐊᑦᑕᐅᖅ ᐅᓂᒃᑲᐅᓯᕆᓕᖅᐸᒃᑲ ᑖᔅᓱᒧᖓ 

ᒪᓕᒐᓕᐅᖅᑎᒧᑦ; ᐊᑎᓕᐅᖅᑐᑦ ᐃᓐᓇᕐᓄᑦ 

ᐃᓕᓴᐃᔾᔪᑏᑦ ᓄᓇᕗᒻᒥ ᐋᖅᑭᒃᓱᐃᓯᒪᔪᑦ ᑖᒃᑯᐊ 

ᐊᕐᕌᓂᐅᓚᐅᖅᑑᖅ ᐋᖅᑭᔅᓱᐃᓚᐅᖅᑐᑦ 

ᐱᒋᐊᖅᑎᑕᐅᑎᓪᓗᒋᑦ ᐃᖅᑲᓇᐃᖅᑖᕈᑎᒃᓴᓄᑦ 

ᐃᓕᓴᐃᔾᔪᑎᓂᒃ ᐊᑐᓕᖁᔭᐅᓚᐅᖅᓯᒪᔪᑦ ᓄᓇᕗᒻᒥ 

ᐃᓐᓇᕐᓄᑦ ᐃᓕᓴᐃᔾᔪᑎᓄᑦ 

ᓯᕗᒧᐊᔅᓴᖅᑕᐅᔾᔪᑎᒃᓴᖏᓐᓄᑦ.  

 

ᓄᓇᕗᒻᒥ ᓯᓚᑦᑐᓴᕐᕕᔾᔪᐊᑦ ᐱᓕᕆᖃᑎᖃᖅᑐᑦ 

ᐃᓕᓴᖅᑐᓕᕆᔨᒃᑯᓐᓄᑦ ᐊᒻᒪᓗ ᐊᓯᖏᓐᓄᑦ 

ᐃᓚᐅᕕᐅᒻᒥᔪᑦ ᑖᒃᑯᐊ ᐋᖅᑭᔅᓱᐃᒐᓱᐊᖅᑐᑎᒃ 

ᐅᐱᕐᖔᖑᓂᐊᖅᑐᖅ ᕿᒥᕐᕈᔭᐅᓂᐊᖅᑐᓂᒃ ᑕᒪᑐᒪᓂ 

ᐅᑭᐅᑦᑎᓐᓂ. ᐱᓪᓚᕆᑦᑐᒥᓪᓕ ᐋᖅᑭᒃᓱᐃᓯᒪᔪᑦ 

ᐃᓐᓇᕐᓄᑦ ᐃᓕᓴᐃᔾᔪᑏᑦ…ᐅᑎᕐᕕᒋᒋᐊᖃᕐᓂᐊᖅᑕᕋ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1895 

ᑖᓐᓇ ᒪᓕᒐᓕᐅᖅᑎ ᖃᕆᑕᐅᔭᑎᒍᑦ 

ᐃᓕᓴᐃᔾᔪᑎᖃᕐᒪᖔᑕ, ᐃᓚᐅᑎᑕᐅᓂᐊᕐᒪᖔᑦ 

ᑖᓐᓇ ᐃᓕᓴᐃᔾᔪᑎᓂᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᖅ ᐱᖓᔪᐊᓂᓗ ᐃᓚᒋᐊᕈᑎ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐱᓕᕆᖃᑕᐅᑦᑎᐊᕈᓐᓇᖁᓪᓗᒍ ᓄᓇᕗᒻᒥ 

ᓯᓚᑦᑐᓴᕐᕕᒃᑯᓐᓂ ᑕᒪᒃᑯᐊ ᐃᓐᓇᐃᑦ 

ᐃᓕᓐᓂᐊᖅᐸᓪᓕᐊᔪᑦ ᐱᐅᓯᕚᓪᓕᖅᑎᒐᓱᐊᖅᑐᑦ 

ᐃᓕᓐᓂᐊᕐᓂᕐᒥᓂᒃ ᐃᖅᑲᓇᐃᔭᕐᓂᕐᒥᓂᓪᓗ 

ᐃᑲᔪᖅᓱᖅᑕᐅᔾᔪᑎᖃᖁᓪᓗᒋᑦ. ᐃᒪᓐᓇ 

ᐊᕝᕕᐊᕈᑕᐅᔾᔮᖏᓐᓇᔅᓯ ᑖᒃᑯᐊ 

ᐱᓕᕆᖃᑎᒌᑦᑎᐊᖏᓐᓂᖏᓐᓄᑦ ᐱᓕᕆᔪᑦ ᐊᒻᒪᓗ 

ᓯᓚᑦᑐᖅᓴᕐᕕᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ, ᒥᓂᔅᑕ ᐋᕆᐊᒃ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒃᓱᒻᒪᕆᐊᓗᒃ ᑕᒪᓐᓇ 

ᐱᕕᔾᔪᐊᖑᒻᒪᑦ ᐊᒻᒪᓗ ᑲᑎᒪᔨᑕᖃᖅᐸᒌᓕᖅᑐᓂ 

ᑕᒪᒃᑯᓂᖓ ᑕᑯᓇᑉᐸᓪᓕᐊᔪᑦ ᐱᓕᕆᖃᑎᒌᑦᑐᑦ 

ᐃᓐᓇᕐᓄᑦ ᐃᓕᓐᓂᐊᕐᓂᐅᑉ ᒥᒃᓵᓅᖓᔪᑦ 

ᐃᖅᑲᓇᐃᔮᒧᑦ ᐸᕐᓇᐅᑎᒃᓴᐅᔪᑦ. ᐄ, ᓄᓇᕗᑦ 

ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔭᖅᑎᖏᑦ ᐊᒻᒪᓗ 

ᐃᓕᓐᓂᐊᕐᓂᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐱᓕᕆᖃᑎᒌᑦᑐᑦ ᐊᒃᑐᕉᑎᖃᖅᑐᑦ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓄᐃᑦ 

ᐱᖓᓐᓇᖓᓄᑦ, ᒥᔅ ᐃᐊᓪ.  

 

ᐊᐱᖅᑯᑦ 285 - 3(3): ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᓐᓂ ᐊᖏᖃᑎᒌᓕᐅᕋᓱᓐᓂᐅᑉ 

ᖃᓄᐃᓕᖓᓂᖓ (ᐃᐊᓪ) 

 

ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ. 

 

ᖃᐅᔨᒪᒐᔅᓯ ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ 

ᐅᑭᐅᖅᑕᖅᑐᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᒫᓂ ᑕᑯᔅᓴᐅᑎᑦᑎᓚᐅᕐᒪᑕ ᓈᒻᒪᔅᓴᖏᑦᑐᑎᒃ ᑖᒃᑯᐊ 

ᐱᔾᔪᑎᒋᓪᓗᒋᑦ ᐊᖏᖃᑎᒌᒍᑕᐅᓯᒪᔪᑦ 

ᐱᖃᑎᒋᓪᓗᒋᑦ ᒐᕙᒪᒃᑯᑦ. ᑖᒃᑯᐊ ᒪᓕᑦᑐᒋᑦ 

ᑲᑐᔾᔨᖃᑎᒌᓂᑦ ᑖᒃᑯᐊ 

ᐊᖏᖃᑎᒌᑦᑎᑦᑎᒐᓱᐊᖅᑐᐃᑦ ᒐᕙᒪᒃᑯᓐᓂᑦ ᐊᒻᒪᓗ 

ᑲᑐᔾᔨᖃᑎᒌᓂᑦ ᐃᒪᓐᓇ ᐊᔪᓕᕐᒪᑕ. ᑖᓐᓇ ᒥᓂᔅᑕ 

ᐅᖃᕈᓐᓇᖅᑳ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᓄᖅᑲᖅᑐᖃᕐᓂᐊᕐᒪᒑᑦ ᐃᖅᑲᓇᐃᔮᒥᓂᒃ ᒫᓐᓇᒫᖅ, 

ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᔅ ᐃᐊᓪ. 

ᒥᓂᔅᑕ ᐱᓕᕆᐊᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒧᑦ, 

ᒥᔅᑕ ᓯᐊᓪ. 

 

ᐊᖓᔪᖅᑳᖅ ᕗᕋᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐃᐊᓪ. 

ᑖᒃᑯᐊ ᓱᓕ ᓄᖅᑲᕐᓂᖏᑦ ᑖᒃᑯᐊ 

ᐅᓂᒃᑳᓚᐅᖅᑎᓐᓇᒋᑦ ᑖᒃᑯᐊ 

ᐊᖏᖃᑎᒌᒐᓱᐊᖅᑐᐃᑦ ᑕᒪᓐᓇ 

ᐅᖃᐅᓯᕆᒍᓐᓇᖏᓐᓇᒃᑯᑦ ᓇᐅᒃᑯᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔩᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐊᓪ. 

ᑐᒡᓕᐊᓂ ᐃᓚᒋᐊᕈᑎ, ᒥᔅ ᐃᐊᓪ. 

 

ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᓈᓴᐃᒍᓐᓇᐸᓪᓚᐃᒐᒪ ᐅᖃᖅᑎᑦᑎᔩ. ᓇᑯᕐᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᔫᓐᓂᐊᓐ ᐅᖃᖅᓯᒪᒻᒪᑕ 

ᖃᕆᑕᐅᔭᒃᑯᓪᓗ ᐸᐃᑉᐹᒃᑯᓪᓗ ᐅᖃᖅᓯᒪᓪᓗᑎᒃ 

ᐊᕐᕌᒍᓂᒡᒎᖅ ᐱᖓᓱᓂᑦ … ᖃᓪᓗᓇᐅᔭᕐᓗᒍᐊᐃ. 

(ᑐᓵᔨᑎᒍᑦ) ᑖᒃᑯᐊ ᑲᑐᔾᔨᖃᑎᒌᑦ ᑐᓵᔪᓗᑦᑖᑦ 

ᐅᖃᖅᓯᒪᒻᒪᑕ ᑖᒃᑯᓄᖓ ᐱᖓᓱᓄᑦ ᐊᕐᕌᒍᓂᑦ 

3.25-ᐳᓴᓂᒃ ᐊᕐᕌᒍᒥᑦ ᑲᑐᔾᔨᖃᑎᒌᑦ 

ᐅᖃᖅᓯᒪᒻᒥᒻᒪᑕ ᑖᒃᑯᐊ ᒐᕙᒪᒃᑯᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1896 

ᑐᓂᓯᒐᓱᐊᕐᓂᖏᓐᓂᑦ 1 ᐳᓴᑐᐃᓐᓇᕐᒥᒃ, 2 ᐳᓴ 

ᐊᒻᒪᓗ 2.75 ᐳᓴᓐ ᑖᒃᑯᓄᖓ ᐊᕐᕌᒍᓄᑦ ᑎᓴᒪᓄᑦ. 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 

ᓱᓕᒻᒪᖔᑕ ᓈᓴᐅᑏᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᒃᑯᐊ ᑲᑐᔾᔨᖃᑎᒌᓃᖔᕐᖓᑕ ᓈᓴᐅᑏᑦ 

ᒐᕙᒪᒃᑯᓐᓂᐅᖏᑦᑐᖅ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᓯᐊᓪ. 

ᐊᐃᑉᐹᓂᓕᒃ ᐃᓚᒋᐊᕈᑦ, ᒥᔅ ᐃᐊᓪ. 

 

>>ᐃᓪᓚᖅᑐᑦ 

 

ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᐱᕈᓱᒃᑲᒪ ᐃᑲᔪᖅᓱᖅᑐᐃᓐᓇᐅᖅᑰᕋᑦᑕ ᑖᒃᑯᓂᖓ 

ᓈᒻᒪᒃᑐᓂᑦ ᐃᓕᓴᐃᔨᒃᑯᑦ ᐊᒻᒪᓗ ᒐᕙᒪᒃᑯᓐᓄᑦ. 

ᒥᓂᔅᑕ ᐅᖃᕈᓐᓇᖅᑳ ᖃᑦᓯᑐᕋᔭᕐᒪᖔᑕ ᑕᒪᒃᑯᐊ 

ᒐᕙᒪᒃᑯᓐᓄᑦ ᑖᒃᑯᓅᓇ ᒪᕐᕉᓐᓄᒃ 

ᐊᖏᖃᑎᒌᒍᑕᐅᒐᓱᐊᖅᑐᓄᑦ 

ᐅᖃᐅᓯᕆᖃᑖᖅᑕᒃᑲᓐᓄᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐋᒡᒐ, ᐅᖃᐅᓯᕆᒍᓐᓇᓐᖏᑦᑕ ᑖᓐᓇ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᓯᐊᓪ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ. (ᑐᓵᔨᒃᑰᕈᓐᓃᖅᑐᖅ)  

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑦ ᐅᖃᖅᓯᒪᒻᒥᒻᒪᑕ 

ᑖᒃᑯᐊ ᒐᕙᒪᒃᑯᑦ ᑐᓂᒐᓱᐊᖅᑕᖏᑦ 

ᓄᖅᑲᖅᑎᑦᑎᒍᒪᓪᓗᑎᒃ ᐅᑭᐅᖅᑕᖅᑐᒥᐅᑕᐅᒍᑎᓂᑦ 

2010-ᒥ ᐅᓄᕐᓂᐅᓚᐅᖅᑐᓂᑦ. ᑖᓐᓇ ᒥᓂᔅᑕ 

ᐅᓂᒃᑳᕈᓐᓇᖅᑳ ᒐᕙᒪᒃᑯᑦ 

ᖃᓄᐃᓕᖓᔾᔪᑎᖃᒻᒪᖔᑕ ᑕᒪᑐᒥᖓ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᓯᐊᓪ. 

 

ᐊᖓᔪᖅᑳᖅ ᕗᕆᑦ ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᑖᓐᓇ ᐅᖃᐅᓯᕆᒍᓐᓇᓐᖏᑕᕋ ᒫᓐᓇ 

ᐊᖏᖃᑎᒌᒐᓱᐊᕈᑕᐅᓂᖓᓄᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᓯᐊᓪ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ ᐸᓐᓂᖅᑑᒧᑦ, 

ᒥᔅᑕ ᐅᓲᑖᐱᒃ. 

 

ᐊᐱᖅᑯᑦ 286 - 3(3): ᑳᓐᑐᕌᒃ 

ᐃᔨᓕᕆᔨᐅᔾᔪᑎᓄᑦ ᐸᓐᓂᖅᑑᒥ (ᐅᓲᑖᐱᒃ) 

 

ᐅᓲᑖᐱᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ. ᐅᖃᖅᑎᑦᑎᔩ, ᐅᓇ 

ᐊᐱᖅᑯᓯᕆᓂᐊᖅᑕᕋ ᖃᓂᒪᓇᓐᖏᑦᑐᓕᕆᓂᕐᒧᑦ 

ᒥᓂᔅᑑᔪᒧᑦ. 

 

ᐊᐱᖅᑯᓯᕋ ᐅᓪᓗᒥ ᑕᐃᓐᓇ 

ᐊᐱᖅᑯᓯᕆᒋᐊᔪᔭᕋᓗᐊᕋ ᐱᓇᓱᐊᕈᓯᐅᓚᐅᖅᑐᒥ. 

ᐅᑯᐊ ᐃᒡᒐᓕᕆᔩᑦ ᑖᒃᑯᓇᓐᖓᑦ ᑳᓐᑐᐋᒃᑯᑎᒍᑦ 

ᐊᐅᓚᑕᐅᑎᑕᐅᕙᒻᒪᖔᑕ ᐊᐱᖅᑯᓯᕋ ᒥᓂᔅᑑᑉ 

ᑭᐅᔪᒪᒍᓂᐅᒃ ᑭᐅᓂᐊᕐᒪᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐅᓲᑖᐱᒃ. 

ᒥᓂᔅᑕ ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ ᐊᒻᒪ ᖁᔭᓐᓇᒦᕆᕙᕋ ᒥᔅᑕ ᐅᓲᑖᐱᒃ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1897 

ᑖᒃᓱᒥᖓ ᐊᐱᕆᒻᒪᑦ. ᐄ, ᑕᒪᓐᓇ ᐊᔾᔨᐊᖏᑦᑐᒃᑰᕐᒪᑦ 

ᑳᓐᑐᕌᒃᑎᒍᓪᓗ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ ᒥᓂᔅᑐ ᑖᔅᓱᒥᖓ ᑭᐅᒐᕕᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᕆᔾᔪᑎᒋᓗᐊᓐᖑᐊᖃᑖᖅᑲᕋ ᐃᓅᓪᓗᑕ 

ᓄᓇᓕᐅᓪᓗᑕ ᐊᒥᓱᓂᒃ ᖃᐅᔨᒪᒐᑦᑕ 

ᐃᒡᒑᖅᑐᕋᓚᕈᓘᒐᑦᑕ. ᐅᕙᖓᓕ ᐅᓅᓇᒃᑲᓐᓂᖅ 

ᐃᒡᒑᑲᓐᓂᕆᐊᖃᒻᒪᕆᑉᐸᒃᑭᓪᓗᖓ 

ᐅᖃᓕᒫᕆᐊᖃᓕᕋᐃᒐᒪ. 

 

ᐄ, ᐅᓇ ᐱᔾᔪᑎᒋᓪᓗᒍ ᓄᓇᑦᑎᓐᓄᑦ ᐃᒡᒐᓕᕆᔩᑦ, 

ᐃᓛᒃ ᐃᔨᓕᕆᔩᑦ ᐊᕐᕌᒍᒥ ᐊᑕᐅᓯᐊᖅᑑᔮᖅᑐᑎᑦ 

ᐊᒻᒪ ᑕᕝᕙᓂ ᓄᓇᓕᓐᓂ ᐃᒡᒐᓕᒐᓛᓘᑎᓪᓗᑕ 

ᑕᑕᓯᒪᓕᕇᖅᑐᑎᑦ ᐃᓂᔅᓴᖃᕈᓐᓃᕇᖅᑐᑕᓕ ᑕᕝᕙᓂ 

ᖃᐅᔨᑕᐃᓐᓇᖅᑐᑕᓗ ᑎᑭᑦᑐᒥᓃᑦ. ᐃᔨᕗᑦ 

ᖃᐅᔨᓴᖅᑕᐅᖃᑦᑕᖅᓯᒪᒍᓐᓃᕐᖓᑕ ᐊᒥᓱᐊᖅᑎᑦᑐᓂ 

ᐃᒡᒐᕗᑦ ᓴᓐᖐᓗᐊᕆᓕᕋᓗᐊᖅᑎᓪᓗᑎᒍ ᑖᓐᓇ 

ᑎᑎᖅᓯᒪᔪᖅ ᒪᓕᒃᑕᐅᑐᐃᓐᓇᖅᖢᓂ 

ᖃᐃᑦᑎᔭᐅᓲᖑᒐᑦᑕ. 

 

ᑕᒪᓐᓇ ᐃᑲᔫᑎᖃᒃᑲᓐᓂᕋᔭᓐᖑᐊᕋᓗᐊᕐᖓᑦ 

ᑳᓐᑐᐋᒃᑯᑦ ᐊᐅᓚᐅᒐᒥ ᑕᕝᕙᖓᑦ 

ᑳᓐᑐᐋᒃᕕᒋᓯᒪᔭᖏᓐᓄᑦ ᑎᓕᔭᐅᒋᐊᕈᓐᓇᖅᑲᑕ 

ᐊᑲᓂᐅᓂᖅᓴᐅᔫᒥᔪᖅ ᐅᕝᕙ 

ᑎᑭᑦᑐᒫᓐᓂᐊᓕᕋᐃᑉᐸᑕ ᓯᕗᓂᓪᓗᐊᑲᓪᓚᖓᓂ 

ᖃᐅᔨᒃᑲᐃᓯᒪᒍᓐᓇᖃᑦᑕᖅᑲᑕ. ᑕᒪᓐᓇᖃᐃ 

ᑎᓕᐅᕆᔾᔪᑎᒋᔪᓐᓇᖅᑲᐅᒃ ᒥᓂᔅᑑᔫᑉ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒥᓪᓗ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕆᕙᕋ ᒥᔅᑕ ᐅᓲᑖᐱᒃ ᑖᓐᓇ 

ᐊᐱᕆᒻᒪᑦ. ᐅᖃᖅᑏ, ᑕᐃᒃᑯᐊ ᓯᐊᓛᒃᑲ 

ᐅᖃᕐᕕᖃᖁᓂᐊᖅᑲᒃᑲ ᑳᓐᑐᕌᖃᖅᑐᓄᑦ. ᐄ, 

ᑕᐃᒃᑯᐊ ᑳᓐᑐᕌᖃᖅᑐᑦ ᖃᐅᔨᓴᐃᓲᖑᒻᒪᖔᑕ 

ᑭᓯᐊᓂ ᕿᒥᕐᕈᒋᐊᕐᓂᐊᖅᑕᕗᑦ 

ᖃᐅᔨᒋᐊᕐᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᒪᓐᓇ 

ᑭᓐᖒᒪᓇᕐᖓᓂᓛᒃ ᐊᑲᕐᕆᔮᕈᑎᒋᕙᒃᑲᓗᐊᕐᒥᒐᑦᑎᒍ 

ᐃᔨᕗᑦ ᐊᑐᕐᓗᑎᒍ ᑭᓯᐊᓂᐅᒻᒪᑦ ᐊᒻᒪᓗ 

ᑕᑯᓇᑦᑎᐊᕈᒥᓇᑲᓂᒻᒪᕆᑦᑐᓂ ᐅᐱᕐᖓᓵᒥ 

ᐅᐱᕐᖔᒃᑯᑦ ᐊᑐᐃᓐᓇᕆᐊᖃᓕᖅᑐᒋᑦ 

ᓯᓚᒦᒋᐊᖃᓕᕋᐃᒐᑦᑕ ᑕᐃᒪᐃᑉᐸᑲᑦᑕ ᐃᓚᐃᑎᒍᑦ.  

 

ᐄ, ᑖᓐᓇ ᖁᔭᓐᓇᒦᒃ ᑖᔅᓱᒥᖓ ᑭᐅᒐᕕᑦ ᐊᒻᒪᓗ 

ᐱᕚᓪᓕᕐᓂᐅᒐᔭᖅᑐᒥᑭᐊᕐᖓᐃ ᖃᖓᐸᓗ 

ᓂᕆᐅᒋᔭᖃᕈᓐᓇᖅᑭᑕ ᑕᐃᒃᑯᐊᓗ ᓄᓇᖅᑲᑎᒃᑲ 

ᐱᓗᐊᖅᑐᒥ ᐊᐱᕆᔾᔪᑎᔭᒃᑲ, ᖃᖓᒃᑯᐸᓗᒃ 

ᓂᕆᐅᒍᓐᓇᕋᔭᖅᑭᑕ ᑕᒪᓐᓇ ᐊᓯᔾᔨᖅᑕᐅᒐᔭᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ, ᒥᓂᔅᑕ ᐲᑕᓴᓐ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1898 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᕆᕙᕋ ᒥᔅᑕ ᐅᓲᑖᐱᒃ ᓱᓕ ᐊᐱᕆᒃᑲᓂᕐᒪᑦ 

ᐊᒻᒪᓗ ᖁᔭᒋᕙᕋ ᑖᓐᓇ ᐃᓱᒫᓘᑎᖃᕐᓂᖓ 

ᓂᕈᐊᖅᑕᐅᓯᒪᕕᒻᒥ ᑕᒪᓐᓇ ᑕᐅᑐᑦᑎᐊᕆᐊᖃᕐᓂᕗᑦ 

ᐱᒻᒪᕆᐅᒻᒪᑦ ᑭᓱᓕᒫᓄᑦ 

ᓄᓇᑐᐃᓐᓇᕐᒥᐅᖏᑦᑑᒐᓗᐊᖅ ᑭᓯᐊᓂ 

ᐃᓕᓐᓂᐊᕕᓐᓂᑦᑕᐅᖅ ᐃᓕᓐᓂᐊᖅᑐᓄᑦ 

ᐃᖅᑲᓇᐃᔭᕐᕕᒻᒥᓗ ᐊᒻᒪᓗ ᐊᖁᓪᓗᓂ. 

ᖃᖓᐅᒐᔭᕐᓂᖓᓂ ᐅᖃᕈᓐᓇᖏᒃᑲᓗᐊᖅᑐᖓ 

ᑭᓯᐊᓂ ᑕᒪᓐᓇ ᖃᐅᔨᒋᐊᖅᑕᐅᑲᕐᓂᐊᖅᑕᕋ ᐊᒻᒪᓗ 

ᓯᕗᓂᔅᓴᒥ ᑐᑭᓯᒋᐊᖅᑎᑦᑎᒍᓐᓇᓛᖅᑐᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ.  

 

ᐊᐱᖅᑯᑦ 287 - 3(3): ᑕᒪᑉᑕᐅᑉ ᑐᑭᖓ ᐊᒻᒪ 

ᓇᒻᒥᓂᖅ ᒪᑭᒪᒍᓐᓇᕐᓂᖅ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ, ᐅᖃᖅᑎᑦᑎᔩ, ᑐᕌᖅᑎᑦᑕᕋ 

ᓯᕗᓕᐅᖅᑎᒧᑦ (ᑐᓵᔨᑎᒍᑦ) ᒐᕙᒪᑦᑎᓐᓄᑦ. 

(ᑐᓵᔨᒃᑰᕈᓐᓃᖅᑐᖅ) ᖃᓄᕐᓕ ᑖᓐᓇ ᑐᑭᖃᖅᑎᑉᐸᐅᒃ 

ᑕᒪᑉᑕ ᐊᒻᒪᓗ ᐅᕙᑦᑎᓐᓂ ᑲᒪᓱᒍᓐᓇᕐᓂᖅ 

ᓇᒻᒥᓂᖅ ᒪᑭᑕᓂᖅ ᒐᕙᒪᐅᓪᓗᓂ ᐊᒻᒪᓗ 

ᓯᕗᓕᐅᖅᑎᐅᓪᓗᓂ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᓄᑦ, 

ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᐱᖅᑯᑎᑦᑎᐊᕙᒻᒪᕆᐋᓗᒃ ᑖᓐᓇ. 

ᑕᒪᑦᑕ ᑲᑐᔾᔨᓗᑕ ᓇᒻᒥᓂᖅ ᐱᓕᕆᔪᓐᓇᕋᓱᒋᓂᕐᒧᑦ 

ᑕᐃᒪᓐᖓᓕᒫᖅ ᐱᓇᓱᐊᕋᓱᐊᖏᓐᓇᕆᐊᖃᖅᐳᒍᑦ 

ᑕᐃᒪᓐᓇ. 

 

ᑖᓐᓇ ᑕᒪᑉᑕᒥ ᑕᐃᓕᓚᐅᖅᓯᒪᔭᕗᑦ ᑖᒃᑯᐊ 

ᐅᐹᕆᔭᕗᑦ ᓯᕗᓪᓕᖅᐹᒥ ᑲᑎᒪᓪᓗᑕ ᑕᐃᑲᓂ 

ᑭᓐᖓᕐᓂ ᐸᕐᓇᐅᑎᒋᓂᐊᖅᑕᑎᓐᓂ 

ᑲᑎᒪᐅᑎᖃᖅᖢᑕ ᑕᒪᑉᑕᒥ ᑕᐃᓚᐅᕋᑦᑎᒍ. 

ᑐᑭᖃᑦᑎᐊᕋᓱᒃᖢᒍ ᐃᓄᑑᔾᔨᔪᓐᓇᖏᓐᓇᑦᑕ 

ᓴᖅᑭᑦᑕᕆᐊᓕᓐᓂ, ᑕᒪᑦᑕ ᒐᕙᒪᐅᓪᓗᑕ ᑕᒪᑦᑕ  

ᒐᕙᒪᐅᖃᑎᒌᒃᖢᑕ ᒐᕙᒪᐅᓪᓘᓐᓃᑦ ᓯᓚᑖᓃᑦᑐᑦ 

ᒪᑯᐊ ᑲᑐᔾᔨᖃᑎᒌᑦ ᐊᔾᔨᒌᓐᖏᑦᑐᑦ ᐅᕝᕙᓘᓐᓃᑦ 

ᐃᓚᐅᔪᓐᓇᕐᒥᔪᖅ ᑲᓇᑕᐅᑉ ᒐᕙᒪᒃᑯᖏᑦ 

ᐱᓕᕆᖃᑎᒋᖃᑦᑕᕋᑦᑎᒍ ᑲᑐᔾᔨᖃᑎᒌᒃᖢᑕ 

ᐱᓕᕆᖃᑎᒋᖃᑦᑕᕋᑦᑎᒍ. ᑕᒪᓐᓇ ᐱᒻᒪᕆᐅᒻᒪᑦ 

ᑕᒪᑉᑕᒥᒃ ᑕᐃᓚᐅᖅᑕᕗᑦ. ᑕᒪᑉᑕ ᑲᑐᔾᔨᖃᑎᒌᒃᖢᑕ 

ᐱᓕᕆᐊᖃᕋᓱᐊᕋᑦᑕ. ᑐᑭᖃᒻᒪᕆᓚᐅᕐᒪᑦ 

ᑲᑐᔾᔨᖃᑎᒌᓐᓂᖅ ᐱᒻᒪᕆᐅᓂᖅᐹᖑᓲᖑᒻᒪᑦ 

ᓯᕗᒧᐊᒐᓱᐊᕐᓂᐊᖅᑎᓪᓗᑕ ᓴᖅᑭᑦᑕᕆᐊᖃᖅᑐᓂᒃ 

ᓴᖅᑭᑦᑐᒪᔭᒃᑎᓐᓂᒃ ᐱᔭᕆᐊᖃᖅᑕᑦᑎᓐᓂᒃ. 

 

ᐊᒻᒪᓗ ᑕᒪᓐᓇ ᓇᒻᒥᓂᖅ 

ᐊᐅᓚᑦᑎᔪᓐᓇᖅᓯᕙᓪᓕᐊᓂᖅ ᓇᒻᒥᓂᖅ 

ᐱᓕᒻᒪᓴᖅᐸᓪᓕᐊᓂᖅ ᓇᐅᒃᑯᑐᐃᓐᓇᖅ ᓄᓇᓕᓐᓂ 

ᓄᓇᕗᑦ ᐃᓗᐊᓂ, ᓲᕐᓗ;ᐆᑦᑑᑎᒋᔪᓐᓇᖅᑕᕋᑦᑕᐅᖅ 

ᑕᒪᓐᓇ ᑮᓇᐅᔭᓕᐅᕋᓱᓐᓂᐅᑉ ᒥᔅᓵᓄᑦ ᑐᕌᖓᑉᐸᑦ. 

ᐊᔾᔨᒌᖏᑦᑐᓂᖓᐃ ᑐᑭᖃᕈᓐᓇᕐᒪᑦ, 

ᑮᓇᐅᔭᓕᐅᕋᓱᓐᓂᐅᑉ ᐃᓗᐊᓂ ᑐᑭᖃᖅᐸᑦ ᑕᒪᒃᑯᐊ 

ᓇᐅᒃᑯᑦ ᐊᔾᔨᒌᖏᑦᑐᑦ ᓲᕐᓗ ᐅᔭᕋᓐᓂᐊᓂᒃᑯᑦ 

ᐅᕝᕙᓘᓐᓃᑦ ᑕᒫᓐᖓᑦ ᓄᓇᓂᑦ ᐱᔭᐅᓲᑦ 

ᑮᓇᐅᔭᓕᐅᕋᓱᐊᓂᕐᒧᑦ ᑐᕌᖓᔪᑦ, ᑖᒃᑯᐊ 

ᐃᑲᔫᑎᒻᒥᒻᒪᑕ ᐅᕙᑦᑎᓐᓂ ᐱᔪᓐᓇᖅᓯᕚᓕᕐᓗᑕ 

ᒐᕙᒪᒃᑯᓐᓂ, ᑲᓇᑕᐅᑉ ᒐᕙᒪᒃᑯᖏᓐᓂ 

ᐃᑲᔪᖅᑕᐅᖏᑉᐹᓪᓕᐊᕐᔪᓪᓗᑕ ᓇᒻᒥᓂᖅᑕᐅᖅ 

ᓴᓐᖏᑎᑉᐸᓕᐊᒋᐊᖃᕋᑦᑕ ᓄᓇᕗᒥ. ᑕᒪᓐᓇ 

ᐊᔾᔨᒌᖏᑦᑐᓂᑦ ᑕᐃᒪᓐᓇ ᑐᑭᖃᖅᑐᖅ. 

 

ᐱᔪᓐᓇᕐᓂᕆᔭᑦᑎᓐᓂ ᐅᓂᒃᑳᓲᖑᒐᒪ ᓯᕗᓕᖅᐳᑦ 

ᒐᕙᒪᖃᖏᒃᑲᓗᐊᖅᑎᓪᓗᒋᑦ ᐃᒻᒥᓂᑦᑎᐊᖅ 

ᐃᒻᒥᓐᓂᓪᓚᕆᒃ ᐊᐅᓚᓚᐅᖅᓯᒪᒻᒪᑕ, 

ᐊᐅᓚᒧᓐᓇᑎᐊᖅᖢᑎᓪᓗ. ᑕᐃᒪᓐᓇ ᑐᑭᖃᑦᑎᐊᕐᒪᑦ 

ᑕᒪᓐᓇ ᓱᓕ ᐱᓯᒪᒐᓗᐊᕋᑦᑎᒍ ᐆᒻᒪᑎᑦᑎᓐᓂ 

ᐃᓅᓂᑦᑎᓐᓂ. ᑭᓯᐊᓂ ᓄᑖᖑᓕᖅᑐᖅ ᐊᑐᕐᓗᒍ 

ᑕᒪᓐᓇ ᐃᖅᑲᐅᒪᓗᒍ ᐱᓕᕆᔪᓐᓇᕐᒥᒐᑦᑎᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1899 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥᑦ ᐃᓚᒋᐊᕈᑏᑦ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᖅᐸᕋ ᐅᖃᖅᑎᑦᑎᔩ, 

ᓯᕗᓕᐅᖅᑎ ᖁᔭᓐᓇᒦᖅᐸᕋ ᑐᑭᓯᑎᑦᑎᐊᕐᒪᖓ. 

ᓇᒻᓂᒥᖅ ᐅᕙᑦᑎᓐᓂᒃ ᑲᒪᓇᓱᓪᓗᑕ ᒐᕙᒪ ᐃᓗᐊᓂ 

ᓄᓇᕗᑦ ᐃᓗᐊᓂ ᐊᒻᒪ ᓄᓇᓕᖁᑎᕗᑦ ᑕᒪᑯᐊ 

ᓄᓇᕗᑦ ᒥᑭᓕᖅᓴᐅᒐᓗᐊᖅᐸᑦ 

ᐊᖏᓂᖅᓴᐅᒐᓗᐊᖅᐸᑦ. 

 

ᐊᒻᒪ ᐃᒻᒥᓂᒃ ᑲᒪᒋᔪᓐᓇᕐᓂᖏᑦ ᐃᓕᑕᕆᓯᒪᒐᑦᑎᒍ. 

ᑕᐃᒪᓕ ᑖᓐᓇ ᐃᓕᓴᖅᓯᓯᒪᓂᖅ ᑕᒪᑦᑕᐅᓂᖅ ᐊᒻᒪ 

ᐅᕙᑦᑎ ᒪᑭᑕᔪᓐᓇᕐᓂᖅ ᐃᓱᒪᒋᓪᓗᒍ, ᓄᓇᓖᑦ 

ᒥᑭᓂᖅᓴᐃᑦ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ 

ᑲᑎᒪᔨᕋᓛᖏᑦ ᓴᓐᖏᓂᒃᕐᒥᑦ 

ᑐᓂᔭᐅᒃᑲᓐᓂᕈᓐᓇᖅᐸᑕ ᕼᐊᒻᒪᓚᒃᑯᑦ ᐋᑎᕐᓗᒍ. 

ᑕᐃᒪ ᖃᓂᒪᖏᓂᖅᓴᐅᒍᑎ, ᐋᓐᓂᐊᖏᓐᓂᖅᓴᐅᒍᑎ 

ᐃᒻᒥᓂᓕ ᒪᑭᑕᓂᖅᓴᐅᔪᓐᓇᖅᑐᑦ ᓲᕐᓗᖃᐃ 

ᓇᒻᒥᓂᖅ ᒪᑭᑕᓂᖅ. ᐊᒻᒪᓗ ᑖᓐᓇ ᐊᑐᕐᓗᒍ 

ᓴᓇᔭᔅᓴᖅᓯᐅᕈᓐᓇᓂᖅᓴᐅᓗᑎᒃ ᓄᓇᒧᓪᓗ 

ᐊᐅᓪᓚᖃᑦᑕᓂᖅᓴᐅᓗᑎᑦ ᐃᒻᒥᓂ ᓄᓇᒥ ᑕᒫᓂ 

ᓂᕿᔅᓴᖅᓯᐅᕋᓱᓪᓗᑎᑦ. ᑖᓐᓇᓕ ᕼᐋᒻᓚᒃᑯᑦ 

ᓴᓐᖏᓂᖅᑲᓂᕐᒥᑦ ᑐᓂᔪᓐᓇᑕᖅᓴᒋᒐᓗᐊᖅᐸᓯ 

ᑕᒪᓐᓇ ᑕᒪᑉᑕ ᐃᓱᒪᒋᓗᒍ ᐊᒻᒪᓗ ᓇᒻᒥᓂᖅ 

ᒪᑭᑕᓂᖅ ᐃᓱᒪᒋᓗᒍ. 

 

ᑖᒃᑯᐊ ᑲᑎᒪᔨᕋᓛᖁᑎᖏᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᑐᕐᓂᖅᓴᐅᓕᕐᓂᐊᕐᒪᑕ ᓄᓇᒥᓂᓪᓗ 

ᐃᑲᔪᕐᓂᖅᓴᐅᓕᕐᓗᑎ, ᑖᓐᓇ ᐊᖏᖅᓯᒪᕙᐅᒃ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓᑦ ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᓗ ᖁᔭᓐᓇᒦᖅᐸᕋ 

ᓂᕈᐊᖅᑕᐅᖃᑎᒋᓯᒪᔭᕋ. ᑕᒪᑐᒥᖓ ᐅᖃᕐᒪᑦ ᑕᒪᓐᓇ 

ᐃᓚᒋᒻᒪᒍ ᓇᒻᒥᓂᖅ ᐊᐅᓚᑦᑎᔪᓐᓇᑲᓐᓂᕐᓂᖅ 

ᓄᓇᑦᑎᓐᓂ. ᑕᒪᒃᑯᐊ ᑲᑎᒪᔩ, ᑲᑎᒪᔨᐅᓕᕌᖓᒥ 

ᐃᒻᒥᓐᓂᒃ ᐃᓱᒪᖅᓴᖅᓯᐅᕈᓐᓇᕐᒪᑕ ᖃᓄᒃᑲᓐᓂᖅ 

ᐱᔪᓐᓇᕐᕕᖃᒃᑲᓐᓂᕐᒪᖔᕐᒥ, ᖃᓄᓂᒃᑲᓐᓂᑦ 

ᐱᔪᓐᓇᓯᒃᑲᓐᓂᕈᓐᓇᕐᒪᖔᕐᒥ. 

 

ᐆᑑᑎᒋᓗᒍᑦᑕᐅᖅ ᐊᑐᐊᒐᖃᕐᒪᑕ ᑖᒃᑯᐊ 

ᒐᕙᒪᓕᕆᔨᒃᑯᑦ, ᑕᒪᒃᑯᐊ ᖃᓄᖅ ᓄᓇᓕᓐᓂ 

ᐱᔪᓐᓇᓂᕐᒥᒃ. ᖃᓪᓗᓈᑎᑐᖅᑲᐃ ᑕᐃᔭᐅᖃᑦᑕᖅᑐᖅ 

ᑐᑭᓯᐅᒪᔭᐅᑦᑎᐊᓂᐊᕐᒪᑦ ᑐᓵᔨᒋᔭᑦᑎᓐᓂ, 

Community empowerment-

ᖑᓂᕋᖅᑕᐅᖃᑦᑕᖅᑐᖅ. ᑕᒪᓐᓇ ᐊᑐᐊᒐᖃᕐᒥᒻᒪᑕ 

ᑕᒪᑐ,ᒪ ᒥᔅᓵᓄᑦ ᖃᓄᖅᑑᕈᑕᐅᑦᑎᐊᕈᓐᓇᕐᒥᔪᖅ 

ᑕᒪᓐᓇ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. 

ᑐᑭᖏᓕᖓᓂ ᐃᓚᒋᐊᕈᑎ. ᒥᔅᑕ ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᖅᐸᕋ (ᑐᓵᔨᑎᒍᑦ) ᓯᕗᓕᖅᑎ. 

(ᑐᓵᔨᒃᑰᕈᓐᓃᖅᑐᖅ) ᓄᓇᓕᓐᓂᑦ 

ᐱᔪᓐᓇᓕᖅᑎᑦᑎᓂᖅ ᐃᒻᒥᓂ ᐅᖃᐅᓯᕆᒻᒪᒍ 

ᐅᕙᖓ ᐅᖃᐅᓯᕆᓂᐊᓵᖅᑎᓪᓗᖓ ᑐᑭᓯᕙᕋ ᑖᓐᓇ. 

 

ᑖᓐᓇᖃᐃ ᐊᑐᕐᓗᒍ ᓄᓇᓕᓐᓂᑦ 

ᐱᔪᓐᓇᓕᖅᑎᑦᑎᓂᖅ ᑕᐃᒪ ᓴᓐᖏᓂᕐᒥᑦ 

ᑐᓂᔭᐅᓯᒪᒃᑲᓂᖅᑐᐃᑦ ᕼᐋᒻᓚᒃᑯᑦ ᑖᒃᑯᐊ 

ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᔨᒥᒃ 

ᐱᔪᓐᓇᓂᕐᒥᑦ ᑐᓂᔭᐅᕚᓪᓕᑲᓐᓂᕐᓕᑦ. ᐆᒪ ᐃᓗᐊᓂ 

ᐊᐱᖅᓱᕋᓱᒃᑲᓗᐊᒃᖢᓂ ᑭᒡᒐᑐᖅᑎᐅᓪᓗᓂ ᐃᓛᓐᓂᒃ 

ᐊᔪᓐᓇᕐᓚᕆᖃᑦᑕᕐᒪᑦ. ᑕᒪᒃᑯᐊ ᐃᑲᔪᕈᒪᓪᓗᒋᑦ  

1900 

ᐋᓐᓂᐊᕕᓕᐊᖅᑕᖅᑐᑦ, ᐋᓐᓂᐊᕕᐅᑉ ᒥᒃᓵᓄᑦ 

ᐅᖃᓪᓚᑕᖅᑐᑦ. 

 

ᒫᓐᓇ ᐅᖃᖅᑎᑦᑎᔩ, ᐊᕕᑦᑐᖅᓯᒪᔪᓂ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᐊᕕᑦᑐᖅᓯᒪᔪᓄᑦ 

ᐲᖅᑕᐅᓯᒪᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᓯᕗᓕᖅᑎ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᑦᑕᐅᖅ ᑲᑎᒪᔩᑦ ᓄᓇᓕᓐᓂ 

ᐋᔩᖃᑎᒌᒎᓐᓇᕐᒪᑕ ᖃᓄᐃᓕᐅᕆᐊᖃᒻᒪᖔᕐᒥᒃ, 

ᖃᓄᐃᓕᐅᕈᓐᓇᕐᒪᖔᕐᒥᒃ, ᖃᓄᐃᓕᐅᕈᒪᒻᒪᖔᕐᒥᒃ. 

ᑖᓐᓇᑦᑕᐅᖅ ᑖᒃᑯᐊ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐊᐱᕆᔭᐅᔪᓐᓇᕐᒥᔪᑦ ᖃᓄᖅ ᐃᑲᔪᕈᓐᓇᕐᒪᖔᑕ. 

ᐃᓱᒪᔅᓱᓂᖅᓴᐅᒍᓐᓇᕐᒪᑕ ᖃᓄᖅ 

ᐱᓕᕆᒃᑲᓐᓂᕈᓐᓇᕋᔭᕐᒪᖔᕐᒥᒃ. ᐅᕙᖓᓕ 

ᐅᖃᕈᓐᓇᖅᐳᖓ ᐋᔩᖃᑎᒌᑦᑎᐊᕆᐊᓖᑦ ᑖᒃᑯᐊ 

ᓄᓇᓕᓐᓃᑦᑐᑦ ᐊᒻᒪᓗ 

ᐋᓐᓂᐊᖃᓐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ. ᑕᐃᒪ ᑖᓐᓇ ᐅᖃᐅᓯᕆᒻᒪᒍ 

ᐋᔩᖃᑎᒌᒋᐊᖃᒻᒪᑕ ᒐᕙᒪᒃᑯᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ. ᒫᓐᓇᖃᐃ 

ᓯᕗᓕᖅᑎ ᐋᕆᐊᒃ ᐅᖃᕈᓐᓇᖅᐳᖅ ᑎᑎᕋᕐᕕᐊᓗ 

ᐊᒻᒪᓗ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐱᓗᐊᖅᑐᒥᒃ 

ᓇᐅᔮᕐᒥᐅᓄᑦ ᕼᐋᒻᓚᒃᑯᓐᓄᑦ ᐊᒻᒪᓗ ᑰᒑᕐᔪᒻᒧᑦ 

ᐊᒻᒪᓗᖃᐃ ᐊᓯᖏᓐᓄᑦ ᑕᐃᒪ ᑕᒪᓐᓇ 

ᐋᔩᖃᑎᒌᑉᐸᓪᓕᐊᔪᓐᓇᓂᐊᕐᓕᖅᐹᑦ ᑖᒃᑯᐊ  

ᓯᕗᓪᓕᐅᓗᑎᒃ ᒐᕙᒪᒃᑯᑦ. ᐊᑏ ᑕᐃᒃᑯᓗᖓ 

ᑕᒪᑐᒧᖓ ᐋᖅᑭᒃᓱᐃᕙᓪᓕᐊᓚᐅᕐᓕᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓄᓇᓖᑦ ᖃᓄᐃᓕᐅᕈᒪᔭᒥᓐᓂᒃ 

ᐊᐱᖅᓱᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 

ᐋᕆᐊᒃ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᑦᑎᒃᑐᒧᑦ 

ᒪᓕᒐᓕᐅᖅᑎ, ᐃᐊᓕᐊᑦ. 

 

ᐊᐱᖅᑯᑦ 288 - 3(3): ᒐᕙᒪᒃᑯᑦ ᑭᒡᒐᑐᖅᑕᖏᑦ 

ᓄᓇᓕᓐᓂ ᐱᓕᕆᐊᒃᓴᖓᑦ ᖁᑭᐅᑎᓄᑦ 

ᓚᐃᓴᓕᕆᓂᕐᒥ (ᐃᐊᓕᐊᑦ) (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᓂᐊᖅᑐᖓ ᒐᕙᒪᑎᓕᕆᔨᒃᑯᑦ ᒥᓂᔅᑕᖓᓄᑦ. 

ᒥᓂᔅᑕᐅᑉ ᐅᓂᒃᑳᖓᓂ ᐅᖃᐅᓯᕆᖅᑲᐅᔭᖓᓂ 

ᐱᔾᔪᑎᖃᑦᑐᓂ. GLO-ᑯᓐ ᑲᒪᔨᐅᕝᕕᒋᓂᐊᖅᑕᖓᓐ 

ᐱᔾᔪᑎᒋᓪᓗᒍ. 

 

ᐅᖃᐅᓯᖃᖅᑲᐅᒻᒪᑦ ᑖᒃᑯᐊ ᑲᑎᒪᕕᔾᔪᐊᑎᓪᓗᒋᓐ 

ᐊᑯᓐᓂᓱᖅᑎᐅᓂᐊᖅᑐᓐ ᑖᒃᑯᐊ ᒐᕙᒪᑎᒃᑯᓐᓄ̀ᖕ 

ᐃᑲᔪᕈᓐᓇᓂᐊᕐᒪᑕ ᒐᕙᒪᑎᑐᖃᒃᑯᓐᓂᓐ 

ᐱᕙᓪᓕᐊᔪᓂᖕ, ᐱᔭᐅᔪᓐᓇᖅᑐᓂᒃ ᒐᕙᒪᑎᑐᖃᒃᑯᓐ 

ᒪᓕᒐᖏᑎᒍᓐ.  

 

ᒐᕙᒪᑎᑐᖃᒃᑯᓐ ᒪᑯᐊ ᐱᓕᕆᐊᕆᔭᖏᑦ 

ᖁᑭᐅᓯᓕᕆᔾᔪᑏᓐ ᐊᑎᓕᐅᖅᑕᐅᓯᒪᒋᐊᖃᑉᐸᔪᔪᓐ 

ᐊᐱᖅᑯᑕᐅᓯᒪᒻᒪᑕ ᓱᓕᒃᑲᓐᓂᖕ ᖁᑭᐅᑎᓂᖕ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᓐᓇᐅᑎᓂᖕ ᓄᑖᓐᖑᕆᐊᖅᑎᑎᒋᐊᖃᓚᐅᕐᒪᑕ. 

ᐅᖃᐅᓯᕆᓪᓗᒋᓐ ᖃᓄᐃᓕᐅᒃᑲᓂᕐᓂᐊᕐᒪᖔᑕ 

ᑭᒃᑯᓐᓄᓐ ᑲᒪᒋᔭᐅᓕᕐᒪᖔᑕ. 

 

ᖃᓄᕐᓕ ᑕᕝᕙ ᑭᒃᑯᑐᐃᓐᓇᐃᓐ ᐱᒋᐊᖃᖏᓂᕐᒥᓂᒃ 

ᐅᕝᕙᓘᓐᓃᑦ ᖃᐅᔨᖃᑦᑕᕐᒪᑕ ᖁᑭᐅᑎᓂᒃ 

ᓂᐅᕕᕆᐅᖃᖏᓂᕐᒥᓂᒃ ᐅᕝᕙᓘᓐᓃᑦ ᑭᓱᒃᓴᖏᓐᓂᒃ 

ᑖᒃᑯᐊ ᑐᒃᓯᕋᐅᑏᓐ ᑎᑎᕋᖅᑕᐅᒋᐊᖃᓕᕌᖓᑕ 

ᐃᑲᔪᖅᑎᖃᕈᓐᓇᕋᔭᖅᐸᓐ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᖁᑦᑎᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᕋᓗ ᑖᒃᓱᒥᖓ 

ᐊᐱᕆᔪᖅ, ᓂᕈᐊᖅᑕᐅᖃᑎᒋᓯᒪᔭᕋ. ᐄ, 

ᖃᓄᐃᑦᑐᑐᐃᓐᓇᕐᓂᒃ ᐃᑲᔪᕋᓱᒋᐊᖃᒻᒪᑕ ᑖᒃᑯᐊ 

ᑐᖅᑲᑕᕐᕕᐅᓂᐊᖅᑐᑦ ᒐᕙᒪᒃᑯᓐᓂᒃ ᑭᒡᒐᖅᑐᐃᔪᑦ, 

GLO-ᖑᔪᑦ. ᐃᓚᖏᑦ ᐱᔭᕆᐊᖃᕈᑎᒋᔭᖓ ᐃᓛᒃ 

ᑖᒃᑯᐊ ᑐᖅᑲᖅᑕᕐᕖᑦ ᐃᖅᑲᓇᐃᔭᕐᓂᐊᖅᑐᑦ, 

ᖃᓪᓗᓈᑎᑐᑦ ᐃᓄᑦᑎᑐᓪᓗ 

ᐅᖃᓪᓚᒍᓐᓇᕆᐊᖃᕐᒪᑕ. ᑕᐃᒫᒃ 

ᐃᑲᔪᖅᐹᓪᓕᕈᓐᓇᖁᓪᓗᒋᑦ 

ᐃᓄᑦᑎᑑᓕᖅᑎᑦᑎᔪᓐᓇᕐᓗᑎᓪᓗ ᓲᕐᓗ 

ᑐᑭᓯᒋᐊᖅᑐᖃᕈᒪᑉᐸᑦ ᖃᓪᓗᓈᑎᑑᖓᑐᐃᓐᓇᖅᑐᓂᒃ 

ᐃᑲᔪᕈᓐᓇᕆᐊᖃᕐᒪᑕ. ᓲᕐᓗᖃᐃ 

ᐆᒪᔪᕐᓂᐊᑎᒃᑯᓐᓂᒃ ᐃᑲᔪᖅᑕᐅᔮᖏᑉᐸᑦ 

ᑖᒃᑯᐊᑦᑕᐅᖅ ᑐᑭᓯᓇᖅᑎᑦᑎᓇᓱᖃᑦᑕᕆᐊᖃᖅᑐᑦ 

ᑐᖅᑲᖅᑕᕐᕖᑦ ᑕᑕᑎᕆᐊᓕᓐᓂᒃ ᐅᕝᕙᓘᓐᓃᑦ 

ᐅᖃᓕᒫᕆᐊᓕᓐᓂ 

ᑐᑭᓯᕚᓪᓕᕈᑎᒋᔭᕆᐊᓕᓐᓂᓘᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᔪᕐᓂᖅᐹᕆᔭᐅᖃᑦᑕᕐᒪᑦ ᓄᖅᑲᖓᔾᔪᑕᐅᖃᑦᑕᕐᒪᑦ 

ᐊᔾᔨᓐᖑᐊᖃᕆᐊᖃᖅᓱᑎᑦ. ᑖᒃᑯᐊ FAC-ᑯᓐᓄᑦ  

ᓇᓗᓇᐃᒃᑯᑕᖅᑖᕋᓱᐊᖅᓱᑎᑦ ᐊᒻᒪᓗᑦᑕᐅᖅ 

ᐊᓯᐊᓄᑦ ᓄᓇᓄᑦ ᓄᑦᑎᕈᑎᔅᓴᓄᑦ 

ᐋᖅᑭᓱᐃᒐᓱᐊᓕᕌᖓᑕ 

ᓇᓗᓇᐃᒃᑯᑕᖅᑖᕆᐊᖃᓲᖑᒻᒥᒻᒪᑕ. ᐃᒻᒪᖃ 

ᐊᔾᔨᓕᐅᕈᑎᑖᖅᑎᑕᐅᑉᐸᑕ ᑕᐃᒫᑎᒋ 

ᐊᑐᖅᑕᐅᒍᓐᓇᓂᐊᖅᑐᓄᑦ ᐃᓗᐊᕐᓂᖅᓴᐅᒐᔭᖅᐳᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᐊᔾᔨᓕᐅᕆᖃᑦᑕᓂᐊᕐᒪᖔᑕ 

ᑕᐃᒃᑯᐊ GLO-ᖑᔪᑦ ᓄᓇᓕᓐᓂ ᑐᖅᑲᖅᑕᕐᕖᑦ 

ᒐᕙᒪᒃᑯᓐᓄᑦ ᓇᓗᓇᐃᖅᓯᒪᓐᖏᑦᑐᑦ 

ᐱᓕᕆᐊᔅᓴᖏᓐᓂ ᑎᑎᕋᖅᓯᒪᒻᒪᖔᑦ ᓱᖅᑯᐃᖏᑕᕋ 

ᑭᓯᐊᓂ ᖃᓄᒃᑲᓐᓂᖅ ᓄᓇᓕᓐᓂ ᑕᒪᓐᓇ 

ᓇᓗᓇᐃᒃᑯᑕᔅᓴᓄᑦ 

ᐊᔾᔨᓕᐅᖅᑕᐅᔭᕆᐊᖃᖃᑦᑕᕐᓂᖅ ᖃᓄᖅ 

ᐱᐅᓯᕚᓪᓕᕈᓐᓇᕐᒪᖔᑦ ᑐᓴᕈᒪᑐᐃᓐᓇᕐᒥᔪᒍᑦ.  

 

ᑕᐃᒃᑯᑎᒎᓇᖅ ᐃᑲᔪᖅᐹᓪᓕᕈᓐᓇᕐᕕᖃᖅᐸᑕ 

ᑕᐃᒃᑯᐊ ᐃᑲᔪᖅᐹᓪᓕᖁᒐᓗᐊᕐᒥᒐᑦᑎᒍ. ᑕᒪᒃᑯᓂᖓ 

ᑕᕝᕙ ᑐᓴᕋᓱᑦᑎᐅᖃᑦᑕᖅᑐᑦ ᑕᒪᒃᑯᐊ 

ᑐᖅᑲᑕᕐᕕᐅᔪᑦ ᓄᓇᓕᓐᓂ ᑭᓱᑐᐃᓐᓇᐃᑦ 

ᐱᔨᑦᑎᕋᐅᑏᑦ ᖃᓄᖅ ᐱᐅᓯᕚᓪᓕᕈᓐᓇᖅᐸᑦ. 

ᐃᒻᒥᓐᓂᒃ ᐱᓕᕆᓐᖏᒃᑲᓗᐊᕈᑎᒃ ᐊᓯᖏᓐᓂ 

ᑐᓴᐅᒪᑎᑦᑎᔨᐅᔪᓐᓇᕐᒪᑕ ᐊᑲᐅᓯᕚᓪᓕᕈᑎᔅᓴᓂᑦ 

ᓄᓇᓕᓐᓂ ᐱᔨᑦᑎᕐᓂᐅᑉ ᐃᓗᐊᓂ. 

ᑐᑭᓯᐅᒪᑎᑦᑎᓂᐅᓪᓘᓐᓃᑦ ᒐᕙᒪᒃᑯᑦ ᐱᓕᕆᔭᖏᓐᓂ 

ᐊᒻᒪᓗ ᓄᓇᓕᓐᓂ ᑐᓴᕋᓱᓐᓂᕐᒧᑦ 

ᑐᑭᓯᐅᒪᑎᑦᑎᓂᕐᒧᑦᑕᐅᖅ ᓱᓕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑐᒡᓕᐊᓂ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᔅᓱᒪᓂᐅᑎᓪᓗᒍ ᑖᒃᑯᐊ ᓄᓇᓕᓐᓂᒥᐅᓂ 

ᐊᔾᔨᓐᖑᐊᓕᐅᖅᑎᐅᓚᐅᖅᓯᒪᒻᒪᑕ ᐊᒻᒪᓗᑦᑕᐅᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᑎᑦᑎᔨᐅᓂᐊᖅᖢᑎᑦ 

ᐊᔾᔨᓐᖑᐊᓕᐅᕈᓐᓇᖅᖢᑎᒃ ᓇᓗᓇᐃᒃᑯᑕᑖᕈᑎᔅᓴᓄᑦ 

ᐊᒻᒪ ᓄᓇᓄᑦ ᐊᓯᐊᓄᑦ ᐊᒻᒪᓗ ᐊᖁᒍᑎᓄᑦ ᐊᒻᒪᓗ 

ᖁᑭᐅᑎᖃᕈᑎᓄᑦ ᓇᓗᓇᐃᒃᑯᑕᖅᑖᕈᑏᑦ. 

 

ᐊᔾᔨᒌᓐᖏᑦᑐᑦ ᐅᖃᐅᓯᓚᐅᖅᓯᒪᒻᒪᑕ ᑕᒪᑐᒪᓂ 

ᐅᑭᐅᖑᓕᖅᑐᓂ ᒪᕐᕉᓐᓂ. ᐊᔾᔨᒌᑦᑐᓂ 

ᐱᓕᕆᐊᖃᖃᑦᑕᖁᓇᒋᑦ ᐊᔾᔨᒌᓐᖏᑦᑐᓂᑦ 

ᐱᓕᕆᕝᕕᓂᒃ. ᑖᒃᑯᐊᓗ DLO ᑲᒪᒋᔭᖏᑦ GLO-

ᑯᓪᓗ ᑲᒪᒋᔭᖏᑦ ᑖᑯᓴᐃᓐᓇᐅᑎᑦᑎᒋᐊᔭᒪᑕ. 

ᐃᒻᒪᖃ MLO-ᑯᑦ ᑖᒃᑯᐊ ᐊᔾᔨᓕᐅᖅᑎᐅᓂᐊᖅᐸᑦ 

ᓇᓗᓇᐃᒃᑯᑕᖅᑖᑎᔨᐅᓗᑎᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒐᕙᒪᑎᓕᕆᔨᒃᑯᑦ ᒥᓂᔅᑕᖓᑦ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑐᖅᑲᖅᑕᕐᕖᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔮᖏᑕ ᐃᓗᓕᑯᓗᖏᑦ ᑎᑎᕋᖅᓯᒪᔪᑦ 

ᐱᓯᒪᓐᖏᓇᒃᑭᑦ. ᑖᓐᓇ ᐅᑎᕐᕕᒋᔪᓐᓇᖅᑕᕋ ᑭᒃᑯᑦ 

ᐊᔾᔨᓕᐅᕆᔨᐅᖃᑦᑕᕐᒪᖔᑕ ᓄᓇᓕᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᐃᓚᒋᐊᕈᑎᔅᓴᖃᖅᐲᑦ ᒥᔅᑕ ᐃᐊᓕᐊᑦ? ᐋᒃᑳ? ᐊᑏ 

ᑕᕝᕙ ᐱᐊᓂᒃᐳᖅ ᐊᐱᖅᑯᑎᔅᓴᓄᑦ ᐱᕝᕕᔅᓴᕗᑦ. 

ᑲᔪᓯᓚᖓᓕᕆᕗᒍᑦ ᑲᑎᒪᔾᔪᑎᔅᓴᓂ 7-ᒥ. 

ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑏᑦ 

 

ᑎᑎᖅᑲᒃᑯᑦ ᐊᐱᖅᑯᒃ 014 - 3(3): 

ᐃᒻᒥᓃᖅᑕᐃᓕᑎᑦᑎᒍᑕᐅᔪᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐃᒻᒥᓃᖃᑦᑕᖅᑐᑦ ᐊᒃᓱᕉᑕᐅᖃᑦᑕᕐᒪᑕ  

ᓄᓇᓕᒻᒥᐅᓄᑦ ᓄᓇᕗᒻᒥ ᖃᓄᕐᓕᑭᐊᖅ ᑕᕝᕙ 

ᑲᒪᒋᔭᐅᒐᓱᐊᕈᓐᓇᖅᐸᑦ 

ᐃᓕᓴᐃᔾᔪᑎᓕᐅᕈᓐᓇᖅᐳᖅᑲᐃ ᑕᒪᒃᑯᓄᖓ 

ᐃᒻᒥᓃᖅᑕᐃᓕᒪᖃᑦᑕᖁᓪᓗᒋᑦ. ᐃᓅᓯᕐᒧᑦ 

ᑎᒍᒥᐊᑦᑎᐊᕈᑎᔅᓴᓂᑦ ᐋᖅᑭᓱᐃᒍᓐᓇᖅᐳᖅᑲᐃ. 

 

ᑎᑎᖅᑲᒃᑯᑦ ᐊᐱᖅᑯᑎᒐ 

ᐃᒻᒥᓂᖅᑕᐃᓕᑦᑎᑎᒍᑎᓄᐊᒐᔪᖅ ᐱᓕᕆᐊᖑᔪᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᐱᖅᑯᑏᑦ 

ᓇᓗᓇᐃᔭᐃᑎᐊᖅᓯᒪᔾᔫᒥᔪᒥᒃ ᑖᒃᑯᐊ ᑎᑎᕋᖅᓯᒪᔪᑦ 

ᑐᓂᔪᒪᔭᒃᑲ. 

 

ᓯᕗᓂᖓᒍᑦ ᐅᖃᐅᓯᖅ 

ᐊᒃᑐᐱᕆ 21, 2010−ᒥ, ᑲᑐᔾᔨᖃᑎᒌᑦ ᓄᓇᕗᒥ 

ᐃᓕᓐᓂᐊᖅᑐᓕᕆᓂᕐᒧᑦ ᓄᓇᓕᖕᓂ ᑲᑎᒪᔨᑦ 

ᐱᖁᔨᕗᖔᓕᐅᕈᑎᖃᓚᐅᕐᒪᑕ A10-21-07−ᒥᒃ: 

ᐃᖕᒥᓃᖅᑕᐃᓕᒪᓂᕐᒧᑦ ᖃᐅᔨᒪᑎᑎᓂᕐᒧᑦ 

ᓴᐳᔾᔨᓂᕐᒧᓪᓗ ᐃᓕᓐᓂᐊᖅᑎᑎᓂᕐᒥᒃ, ᐃᒪᓐᓇ 

ᐱᖁᔨᕗᖔᓕᐅᓚᐅᕐᒪᑕ: 

  

ᐱᖁᔨᕗᒍᑦ ᓄᓇᕗᒥ ᑲᑐᔾᔨᖃᑎᒌᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᑎᓕᐅᕆᕗᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ 

ᓯᕗᓪᓕᖅᐸᐅᑎᑎᖁᔨᓪᓗᑎᒃ 

ᐃᖕᒥᓃᖅᑕᐃᓕᒪᑎᑎᓂᕐᒧᑦ ᖃᐅᔨᒪᑎᑎᓂᕐᒧᑦ 

ᐊᒻᒪᓗ ᓴᐳᔾᔨᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ 

ᐃᖅᑲᓇᐃᔭᖅᑎᑦ ᑕᒪᕐᒥᒃ ᐃᓕᓐᓂᐊᕐᕕᖕᓂ ᑕᐃᒪᓐᓇ 

ᐃᓕᓐᓂᐊᕈᑎᖃᕈᒪᔪᓂᒃ, ᑐᐊᕕᕐᓇᖅᑐᒃᑯᑦ ᐊᒻᒪᓗ 

ᐃᓕᓐᓂᐊᖅᑎᑕᐅᖏᓐᓇᖃᑦᑕᕐᓗᑎᒃ. 

 

1. ᕕᕗᐊᕆ 29, 2012−ᒥ,ᖃᓄᐃᓕᐅᖅᓯᒪᓕᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ 

ᑲᑐᔾᔨᖃᑎᒌᓄᑦ ᓄᓇᓕᖕᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ 

ᐱᖁᔨᕗᖔᓕᐅᕈᑎᒋᓚᐅᖅᑕᖓᑦ A10-21-07? 

 

2. ᕕᕗᐊᕆ 29, 2012,ᖃᑦᓯᑦ ᓄᓇᕗᒥ 

ᐃᓕᓐᓂᐊᖅᑎᑎᔨᑦ ᐃᑲᔪᖅᑎᖏᓪᓗ 

ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑎᑕᐅᓯᒪᓕᖅᐸᑦ 

ᐃᖕᒥᓃᖅᑕᐃᓕᒪᓂᕐᒧᑦ ᖃᐅᔨᒪᑎᑎᓂᕐᒧᑦ 

ᐊᒻᒪᓗ ᓴᐳᔾᔨᓂᕐᒧᑦ 

ᐃᖕᒥᓃᑐᐃᓐᓇᕆᐊᖃᖅᑐᓂᒃ?  

 

3. ᐱᒋᐊᕐᓗᒍ ᕕᕝᕗᐊᕆ 29, 2012, 

ᐊᒡᒍᓯᒪᓪᓗᒋᑦ ᖁᑦᑎᖕᓂᖏᑎᒍᑦ, 

ᐃᓕᓐᓂᐊᕐᕕᒃᑎᒍᑦ, ᓄᓇᓕᒃᑎᒍᑦ ᖃᑦᓯᑦ 

ᐃᖕᒥᓃᓂᐅᓴᔭᕋᑦᑐᓂᒃ ᐊᒻᒪ ᐃᑲᔪᕆᐊᕐᓂᕐᒧᑦ 

ᐃᓕᓐᓂᐊᖅᓯᒪᕙᑦ ᑕᒫᓂ ᓄᓇᕗᒥ? 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᐱᒋᐊᕐᓗᒍ ᕕᕝᕗᐊᕆ 29, 2012, ᖃᑦᓯᐅᕙᑦ 

ᓄᓇᕗᒥ ᐃᓕᓴᐃᔩᑦ ᐊᒻᒪ ᐃᑲᔪᖅᓱᐃᔩᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓯᒪᔪᑦ 

ᐅᔾᔨᖅᑐᖅᑎᐅᓂᐊᕐᓗᑎᒃ ᐃᖕᒥᓃᕈᒪᔮᖅᑐᓄᑦ 

ᐊᒻᒪ ᐃᑲᔪᕆᐊᕐᓂᕐᒧᑦ ᓱᔪᖃᓚᐅᓐᖏᓐᓂᖓᓂ 

ᐃᓕᓐᓂᐊᕐᓂᖅ? 

 

5. ᐱᒋᐊᕐᓗᒍ ᕕᕝᕗᐊᕆ  29, 2012, ᖃᑦᓯᐅᕙᑦ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓯᒪᔪᑦ 

ᐅᔾᔨᖅᑐᖅᑎᐅᓂᐊᕐᓗᑎᒃ ᐃᖕᒥᓃᕈᒪᔮᖅᑐᓄᑦ 

ᐊᒻᒪ ᐃᑲᔪᕆᐊᕐᓂᕐᒧᑦ ᓱᔪᖃᓚᐅᓐᖏᓐᓂᖓᓂ 

ᐃᓕᓐᓂᐊᕐᓂᖅ? 

 

6. ᐱᒋᐊᕐᓗᒍ ᕕᕝᕗᐊᕆ  29, 2012, 07? 

ᖃᓄᐃᓕᐅᖅᓯᒪᕙᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᑦ ᐋᖅᑭᒃᓯᓪᓗᑎᒃ 

ᖃᓄᖅᑑᕈᑕᐅᒐᔭᖅᑐᓂᒃ ᐊᒻᒪ 

ᑮᓇᐅᔭᖅᑑᑎᒃᓴᖏᓐᓂᒃ 

ᐱᕙᓪᓕᐊᑎᑕᐅᔾᔪᑎᒃᓴᑦ ᐸᕐᓇᐅᑎᓄᑦ 

ᓴᖅᑭᐅᒪᑎᑕᐅᔾᔪᑎᒋᓗᒋᑦ 

ᐱᓕᕆᐊᕆᓂᐊᖅᑕᖏᓐᓂᒃ ᑲᑐᔾᔨᖃᑎᒌᒃᑐᑦ 

ᓄᓇᕗᒥ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᖏᑦᑕ ᐱᖁᔨᕗᖔᕈᑎᓕᐊᕆᓯᒪᔭᖓᑦ 

A10-21-07? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᑖᓐᓇ ᑐᒃᓯᕋᕐᒪᑦ ᑖᒃᑯᐊ ᐊᐱᖅᑯᑎᖏᑦ 

ᐅᖃᓕᒫᖅᑕᐅᔪᑎᑐᑦ ᑎᑎᕋᖅᑕᐅᖁᓪᓗᒋᑦ. 

ᐊᖏᖅᐱᓰ? ᑕᐃᒪᓐᓇᐃᓂᐊᖅᐳᖅ. ᑎᑎᖅᑲᑎᒍᑦ 

ᐊᐱᖅᑯᑕᐅᔪᖅ ᑎᑎᕋᖅᑕᐅᕗᖅ 

ᐅᖃᓕᒫᖅᑕᐅᔪᕕᓂᐅᑎᓪᓗᒍ.  

 

7. ᑎᑎᕋᖅᓯᒪᔪᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᒪᑐᐃᖅᓯᒋᐊᕐᖓᐅᑎᕕᓂᕐᓄᑦ. 10. ᑭᐅᔾᔪᑏᑦ 

ᑮᓇᐅᔭᖅᑑᑎᑦ ᐅᖃᐅᓯᕆᐊᕐᖓᐅᑎᖏᓐᓄᑦ. 11. 

ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ. 12. ᑭᐅᔾᔪᑏᑦ 

ᑐᒃᓯᕋᐅᑎᓄᑦ ᐊᑎᓕᐅᖅᓯᒪᔪᓄᑦ. 13. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᐃᑦ 

ᐊᒻᒪᓗ ᐊᓯᖏᑦ ᐱᔾᔪᑎᒋᓪᓗᒋᑦ. 14. ᓴᖅᑭᑦᓯᓂᖅ 

ᑎᑎᕋᖅᓯᒪᔪᓂᒃ. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 157 - 3(3): ᑎᑎᖅᑲᐃᑦ 

ᒥᑦᑎᒪᑕᓕᒻᒥ ᐃᓅᓱᒃᑐᓂᑦ ᐃᒻᒥᓃᕐᓂᐅᑉ 

ᒥᒃᓵᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ 

ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᖑᖃᑎᒃᑲᓗ. ᐅᖃᖅᑏ, 

ᓴᖅᑭᑦᑎᔪᒪᒐᒪ ᑎᑎᖅᑲᓂᒃ ᓇᐃᑦᑑᑎᓂᒃ. ᑖᒃᑯᐊ 

ᑎᑎᕋᖅᑕᐅᔪᕕᓃᑦ ᒥᑦᑎᒪᑕᓕᒻᒥ ᓇᓯᕝᕕᒻᒥ 

ᐃᓕᓐᓂᐊᖅᑎᐅᔪᓄᑦ 11-ᒥ ᖁᑦᑎᓐᓂᓕᓐᓄᑦ.  

 

ᐅᖃᖅᑏ, ᐅᑯᐊ ᒪᒃᑯᑦᑐᑦ ᐃᓕᓐᓂᐊᖅᑏᑦ 

ᐃᒻᒥᓃᖃᑦᑕᕐᓂᖅ ᐊᒃᑐᐃᒃᑲᐅᓂᖓᓂ 

ᐊᒃᑐᐃᓯᔪᓐᓇᕐᓂᖓᓂᓪᓗ ᑭᒃᑯᓕᒫᓂᒃ 

ᑎᑎᕋᖅᓯᒪᒻᒪᑕ ᖃᓄᕐᓗ ᐃᒻᒥᓐᓂᒃ 

ᐊᒃᑐᖅᑕᐅᖃᓯᐅᔾᔭᐅᖃᑦᑕᕐᓂᕐᒥᓐᓂᒃ ᐊᒻᒪᓗ ᖃᓄᖅ 

ᑕᒪᓐᓇ ᐱᓕᕆᐊᖑᓇᓱᒍᓐᓇᕋᓱᒋᒻᒪᖔᕐᒥᔾᔪᒃ. 

ᒪᓕᒐᓕᐅᖅᑎᐅᓪᓗᖓ ᐅᖃᖅᑎᐅᒐᒪ ᒥᑦᑎᒪᑕᓕᒻᒧᑦ 

ᓂᕈᐊᖅᑕᐅᕕᒋᓯᒪᔭᓐᓄᒃ ᑭᓯᐊᓂ ᐊᑲᐅᒥᒻᒪᑦ 

ᐱᐅᓪᓗᓂᓗ ᑖᒃᑯᐊ ᓂᕈᐊᖅᑎᒋᓯᒪᔭᒃᑲ ᐃᒻᒥᓐᓂᒃ 

ᐅᖃᐅᓯᕐᒥᓂᒃ ᐊᑐᕐᓗᑎᑦ 

ᐅᖃᕈᓐᓇᖃᑦᑕᕐᒥᓗᑎᑦᑕᐅᖅ ᑐᓴᖅᓴᐅᖁᔭᒥᓐᓂᒃ 

ᐃᒻᒥᒍᑦ ᐅᖃᐅᓯᕐᒥᓐᓄᑦ ᐊᑐᕐᓗᑎᑦ. 

 

ᐅᑯᐊ ᑎᑎᖅᑲᑦ ᓇᓗᓇᐃᖅᓯᓯᒪᔪᑦ ᑖᒃᑯᐊ ᒪᒃᑯᑦᑐᑦ 

ᐃᓕᓐᓂᐊᖅᑎᐅᔪᑦ ᖃᓄᖅ ᐃᓱᒪᖃᕐᒪᖔᕐᒥᓐᓂ 

ᖃᓄᕐᓗ ᐊᒃᑐᖅᑕᐅᓂᖃᖃᑦᑕᕐᒥᓐᓂᒃ 

ᐃᒻᒥᓃᖃᑦᑕᓂᕐᒧᑦ. ᑕᒪᓐᓇᓗ ᐅᕙᑦᑎᓐᓂᓕᒫᖅ 

ᐊᒃᑐᐃᓯᒪᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᑲᑎᒪᔾᔪᑎᔅᓴᓂ 14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 158 - 3(3): 2010-

2011 ᐊᕐᕌᒍᑕᒫᑦ ᐅᓂᒃᑳᖅ ᓄᓇᕗᒻᒥ 

ᐅᖃᓕᒫᒐᖃᕐᕕᓕᕆᔨᒃᑯᓐᓂᒃ (ᐋᕆᐊᒃ) 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ 

ᓴᖅᑮᑎᑦᑎᒍᓐᓇᕋᒪ ᑖᒃᑯᐊ ᓄᓇᕗᒻᒥ 

ᐅᖃᓕᒫᓕᕆᓂᕐᒧᑦ ᐅᓂᒃᑳᖏᑦ 2010-2011. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

14. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᔅᑕ ᑰᓕ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 159 - 3(3): 

ᖃᕆᓴᐅᔭᒃᑯᑦ ᑎᑎᕋᖃᑦᑕᐅᑎᔪᑦ 

ᑐᒃᓯᕋᐅᑎᓕᐅᕐᓂᐅᑉ ᐃᓕᖅᑯᓯᖓᓄᐊᖓᔪᑦ 

ᐋᓐᓂᐊᕕᓕᐊᕈᔾᔨᓂᕐᒧᐊᖓᔪᓂᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑎᑦᑎᒍᒪᒐᒪ ᐊᔾᔨᖏᓐᓂ ᑖᒃᑯᐊ ᖃᕋᓴᐅᔭᒃᑯᑦ 

ᑎᑎᕋᖃᑎᒌᒍᑕᐅᓚᐅᖅᑐᑦ ᐊᖏᔪᖅᑲᐅᑎᖔᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᒐᕙᒪᒃᑯᑦ 

ᓄᓇᓖᑦ ᒐᕙᒪᓕᕆᔨᖏᑦ ᑖᒃᑯᓄᖓ 

ᐊᑐᖅᑕᐅᓚᐅᖅᑐᓂ ᐋᓐᓂᐊᕐᕕᓕᐊᖅᑐᓄᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 14. 

ᑖᒃᑯᐊ ᓴᖅᑭᑕᐅᓂᖏᑦ ᑎᑎᕋᖅᓯᒪᔪᑦ. 15. 

ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓕᐅᕐᓂᐊᕐᓗᓂ. 16. 

ᖃᐅᔨᒃᑲᐃᓂᖅ ᐱᖁᔨᕗᖔᓕᐅᕐᓂᐊᕐᓗᓂ 

ᓯᕗᓪᓕᖅᐹᒥ ᐅᖃᓕᒫᖅᑕᐅᒋᐊᓕᓐᓄᑦ ᒪᓕᒐᒃᓴᓂᑦ. 

17. ᐱᖁᔨᕗᖔᕈᑏᑦ. 18. ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 25 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 6, 2010-2011 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 

25, ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑖ 6, 2010-2011, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᑦᑐᖅ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑖᓐᓇ ᑲᔪᓯᕗᖅ ᒪᓕᒐᒃᓴᖅ 25 

ᐅᖃᓕᒫᖅᑕᐅᓯᒪᓕᖅᑐ ᓯᕗᓪᓕᖅᐹᒥ.  

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ. ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 26 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3, 2011-2012 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐃᐱᖅᑕᐅᓪᓗᓂ ᑖᒃᑯᓄᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 

26, ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑖ 3 2011-2012, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ ᐱᖁᔨᕗᖔᕈᑦ ᑖᓐᓇ 

ᒪᓕᒐᒃᓴᖅ 26 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯ.  

 

18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᒪᓕᒐᒃᓴᖅ 27 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2012-2013 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᒋᐊᖅᑎᓯᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᑖᓐᓇ 

ᒪᓕᒐᒃᓴᖅ 27, ᐃᓚᒋᐊᕈᑦ (ᐊᑭᑐᔪᖅᑐᕈᑎᓄᖅ) 

ᒪᓕᒐᖅ, ᓈᓴᐅᑖ 1, 2012-2013, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ.  

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ. ᒥᓂᔅᑕ ᐲᑕᓴᓐ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 28 - ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, 2011-2012 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᓅᒋᐊᖅᑎᓯᕗᖓ 

ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᕐᔪᐊᒧᓪᓗ, ᑖᓐᓇ ᒪᓕᒐᒃᓴᖅ 28, 

ᐊᑭᓕᒃᓴᑐᖃᐅᓗᐊᖅᑐᓂᑦ ᖁᔭᓈᖅᓯᓂᕐᒧᑦ ᒪᓕᒐᖅ, 

2011-2012, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᐲᑕᓴᓐ, ᑮᓇᐅᔭᓕᕆᓂᕐᒧᑦ ᒥᓂᔅᑕ.  

 

ᒪᓕᒐᒃᓴᖅ 29 - ᐊᑭᓕᒃᓴᑐᖃᐅᓗᐊᖅᑐᓂᑦ 

ᖁᔭᓈᖅᓯᓂᕐᒧᑦ ᒪᓕᒐᖅ, ᓈᓴᐅᑎᖓ 1, 

2010-2011 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᒋᐊᖅᑎᓯᕗᖓ ᐊᐃᑉᐱᖅᑕᐅᓪᓗᓂ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 

29, ᐊᑭᓕᒃᓴᑐᖃᐅᓗᐊᖅᑐᓂᑦ ᖁᔭᓈᖅᓯᓂᕐᒧᑦ 

ᒪᓕᒐᖅ, ᓈᓴᐅᑖ 1, 2010-2011, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᑦ? 

ᐊᑭᕋᖅᑐᖅᑐᑦ? ᑲᔪᓯᕗᖅ ᐱᖁᔨᕗᖔᕈᑦ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂ. ᒥᓂᔅᑕ 

ᓄᓇᓕᓕᕆᔩᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᖅᑎ.  

 

ᒪᓕᒐᒃᓴᖅ 30 - ᐃᒡᓗᓕᐅᕐᓂᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᓂ... 

 

>>ᐃᓪᓚᖅᑐᑦ 

ᐃᖃᓗᒃᑑᑦᑎᐊᖅ ᒪᓕᒐᓕᐅᖅᑎᐊᓄᑦ ᒪᓕᒐᒃᓴᖅ 30, 

ᐃᒡᓗᓕᐅᕐᓂᒧᑦ ᒪᓕᒐᖅ, ᓯᕗᓪᓕᖅᐹᒥ 

ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ ᐱᖁᔨᕗᖔᕈᑦ ᑖᓐᓇ 

ᒪᓕᒐᒃᓴᖅ 30 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᓄᓇᓕᓕᕆᔨᓄᑦ, ᒥᓂᔅᑕ ᑯᓱᒐᖅ.  

 

ᒪᓕᒐᒃᓴᖅ 31 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓂᐅᕕᖅᐸᒃᑐᓂᑦ ᓴᐳᔾᔨᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᓂ ᐃᖃᓗᒃᑑᑦᑎᐊᖅ 

ᒪᓕᒐᓕᐅᖅᑎᐊᓄᑦ ᒪᓕᒐᒃᓴᖅ 31, 

ᐋᖅᑭᒋᐊᖅᑕᐅᖁᓪᓗᒍ ᓂᐅᕕᖅᐸᒃᑐᓂᑦ ᓴᐳᔾᔨᓂᕐᒧᑦ 

ᒪᓕᒐᖅ, ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᓐᓇ ᓈᒻᒪᓈᕐᒪᑦ ᐱᖁᔨᕗᖔᕈᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑖᓐᓇ ᑲᔪᓯᕗᖅ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 32 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᕆᔾᔪᑎᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧ ᑲᖏᖅᖠᓂ 

ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 32, 

ᐋᖅᑭᒋᐊᖅᑕᐅᖁᓪᓗᒍ ᒪᓕᒐᓕᕆᔾᔪᑎᓄᑦ ᒪᓕᒐᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᒥ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᓐᓇ ᓈᒻᒪᓈᕐᒪᑦ. ᑕᐃᒃᑯᐊ ᐊᖏᖅᑐᑦ?  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1906 

ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ ᐱᖁᔨᕗᖔᕈᑦ ᑖᓐᓇ 

ᒪᓕᒐᒃᓴᖅ 32 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳ. 

 

18. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᒃᓴᓂᑦ. 

ᒥᓂᔅᑕ ᒪᓕᒐᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ.  

 

ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᑲᖏᖅᖠᓂᕐᒧᑦ ᐊᒻᒪᓗ 

ᑎᑭᕋᕐᔪᐊᒧᑦ, ᒪᓕᒐᒃᓴᖅ 33, ᐋᖅᑭᒋᐊᖅᑕᐅᖁᓪᓗᒍ 

ᐃᖅᑲᓇᐃᔭᖅᑎᓄᑦ ᐋᖅᑭᒃᓯᒪᒋᐊᓕᓄᑦ ᒪᓕᒐᖅ, 

ᓯᕗᓪᓕᖅᐹᒥ ᐅᖃᓕᒫᖅᑕᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑖᓐᓇ ᓈᒻᒪᓈᕐᒪᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᖅᐹ? ᑲᔪᓯᕗᖅ ᑖᓐᓇ ᒪᓕᒐᒃᓴᖅ 33 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. 

 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. 19. 

ᑐᒡᓕᐊᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 19: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 25 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 6, 2010-2011 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᓄᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᓂ ᑲᖏᖅᖠᓂᐅᑉ 

ᑎᑭᕋᔾᔪᐊᒧᓪᓗ ᒪᓕᒐᒃᓴᖅ 25, ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑖ 6, 2010-2011, ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᐃᓚᒋᐊᕈᑕᐅᓂᐊᖅᑐᖅ ᐊᐅᓚᔾᔪᑎᓄᑦ 

ᐋᖅᑭᐅᒪᔾᔪᑎᓄᓪᓗ ᑖᒃᑯᐊ ᐊᑭᓕᕆᐊᖃᑦᑕᖏᓐᓂᒃ  

ᒐᕙᒪᒃᑯᑦ ᒫᑦᓯ 31, 2011. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᔾᔪᑎᖓᓄᑦ ᐱᖁᔭᔅᓴᐅᑉ. 

ᓂᕈᐊᖅᑕᐅᒍᒪᓕᕐᒪᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᑉᐹ? ᑖᓐᓇ ᑲᔪᓯᕗᖅ. ᐱᖁᔨᕗᖔᕈᑦ 

ᑖᓐᓇ ᒪᓕᒐᒃᓴᖅ 25 

ᑲᑎᒪᑐᐃᓐᓇᖅᑐᓅᕈᓐᓇᖅᓯᔪᖅ.  

 

19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᓂᔅᑕ 

ᐲᑕᓴᓐ. 

 

ᒪᓕᒐᒃᓴᖅ 26 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 3 2011-2012 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᓯᕆᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᔾᔪᐊᕐᒧᓪᓗ. ᑖᓐᓇ 

ᒪᓕᒐᒃᓴᖅ 26, ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 3 2011-

2012, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᐃᓚᒋᐊᕈᑕᐅᓂᐊᖅᑐᖅ 

ᐊᐅᓚᔾᔪᑎᖏᓐᓄᑦ ᐋᖅᑭᐅᒪᔾᔪᑎᓄᓪᓗ 

ᐊᑭᓕᕈᙱᒋᐊᖃᑦᑕᖏᓐᓄᑦ ᓄᓇᕗᑦ ᒐᕙᒪᖏᑕ 

ᑕᕝᕙᓂ 2012. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᔾᔪᑎᖓᓄᑦ. ᓂᕈᐊᕈᒪᔪᖃᓐᖓᑦ. 

ᐊᖏᖅᑐᓕᒫᑦ? ᐊᑭᕋᖅᑐᖅᑐᖃᑉᐹ? ᑖᓐᓇ ᑲᔪᓯᕗᖅ 

ᐱᖁᔨᕗᖔᕈᑦ ᑖᓐᓇ 26 

ᑲᑎᒪᑐᐃᓐᓇᖅᑐᓅᕈᓐᓇᖅᓯᕗᖅ.  

 

19. ᑐᒡᓕᐊᓂ ᐅᖃᓕᒫᓐᓂᖅ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐲᑕᓴᓐ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 27 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 

1, 2012-2013 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓗᖓ 

ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ ᓂᒋᐊᓄᑦ 

ᑎᑭᕋᔾᔪᐊᕐᒧᓪᓗ ᒪᓕᒐᒃᓴᖅ 27, ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᖅ) ᒪᓕᒐᖅ, ᓈᓴᐅᑖ 1, 2012-

2013, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑕᐅᓂᐊᖅᑐᖅ 

ᐱᖁᑎᕐᔪᐊᓄᑦ ᐊᑭᓕᐅᑎᒋᔭᕆᐊᓕᖏᓐᓄᑦ ᓄᓇᕗᑦ 

ᒐᕙᒪᖏᑦᑕ ᐃᓱᓕᓪᓗᒍ ᒫᑦᓯ 31, 2013. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᓈᒻᒪᓈᕐᒪᑦ ᐱᔾᔪᑎᖓᓄᑦ ᒪᓕᒐᒃᓴᐅᑉ. 

ᓂᕈᐊᕈᒪᔪᖃᒻᒪᑦ. ᐊᖏᖅᑐᓕᒫᑦ? 

ᐊᑭᕋᖅᑐᖅᑐᖃᑉᐹ? ᐱᑕᖃᖏᒻᒪᑦ. ᑖᓐᓇ ᒪᓕᒐᒃᓴᖅ 

27 ᑲᑎᒪᑐᐃᓐᓇᖅᑐᓅᕈᓐᓇᖅᓯᔪᖅ. 

 

19. ᑐᒡᓕᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒪ ᐊᖏᖅᑕᐅᒍᒪᒐᓗᐊᖅᑐᖓ 

ᐅᑎᕈᒪᓪᓗᖓ ᑲᑎᒪᔾᔪᑎᒃᓴᖅ 5-ᒧᑦ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᒍᒪᒻᒪᑦ 

ᑕᓕᒪᓅᕈᒪᒻᒪᑦ ᑖᒃᑯᐊ ᑲᑎᒪᔾᔪᑎᔅᓴᓂ 5-ᒧᑦ. 

ᐱᑕᖃᖏᒻᒪᑦ. ᒥᓂᔅᑕ ᐲᑕᓴᓐ ᑲᔪᓯᓕᕆᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᖁᕕᐊᓱᑦᑎᐊᕋᒪ 

ᑐᓐᖓᓱᒃᑎᑦᑎᒍᒪᓪᓗᖓ ᑕᐃᑲᓐᖓᑦ 

ᕿᑎᕐᒥᐅᓃᑦᑐᓂᒃ ᑕᕝᕗᖓ ᐃᖃᓗᓐᓄᑦ  

ᑕᕝᕗᓐᖓᕋᔪᐃᒻᒪᑕ ᐊᕙᓐᖔᓘᒻᒪᑦ ᐊᒻᒪᓗ 

ᐊᑭᑐᔫᓪᓗᓂ. 

 

ᑖᓐᓇ ᑐᓐᖓᓱᖁᔭᕋ ᐅᓪᓗᒥ ᐱᖃᓐᓂᕆᔭᕋ 

ᓂᕈᐊᖅᑕᐅᓯᒪᕕᒐᓂ, ᑳᑎ ᐊᐃᑐ. ᑖᓐᓇ ᕖᕗᐊᕆ 

29-ᒥᑦᑕᐅᖅ ᓇᓪᓕᐅᑎᓲᖅ. ᑖᓐᓇ ᑕᕝᕙ ᒫᓂ 

ᐃᒃᓯᕙᔪᖅ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑐᓐᖓᓱᑦᑎᐊᕆᑦ ᒪᓕᒐᓕᐅᕐᕕᒻᒧᑦ. ᓇᒻᒪ 5, 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᑎᒪᔾᔪᑎᒃᓴᓄᑦ. 

ᑲᑎᒪᔾᔪᑎᒃᓴᖅ 20. ᐃᓱᒪᔅᓴᖅᓯᐅᕈᑎᖃᕐᓂᖏᑦ 

ᑲᑎᒪᔨᕋᓛᑦ ᒪᓕᒐᒃᓴᓂᒃ ᐊᒻᒪᓗ ᐊᓯᖏᓐᓂᒃ. 

ᒪᓕᒐᒃᓴᖅ 21, 24, 25, 26, 27 ᐊᒻᒪᓗ 34 ᒥᔅᑕ 

ᓂᖏᐅᖓᓐ ᐃᒃᓯᕙᐅᑕᐅᓂᐊᕐᓗᓂ. 

 

ᑲᔪᓯᓚᐅᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ 20 

ᒥᓂᑦᒥᒃ ᓄᖅᑲᖓᑲᐃᓐᓇᓂᐊᖅᐳᒍᑦ. 

 

ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:29-ᒥ 

ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 15:56-ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ ᒫᓐᓇ 

ᐅᒃᑯᐃᖅᓯᒍᒪᓕᖅᖢᖓ ᑖᑦᓱᒥᖓ 

ᑲᑎᒪᑐᐃᓐᓇᓐᓂᕐᒥᒃ. ᑲᑎᒪᑐᐃᓐᓇᓐᓂᕐᒦᑦᓱᑕᓗ 

ᑖᒃᑯᐊ ᐅᖃᐅᓯᒃᓴᕆᓂᐊᖅᑕᕗᑦ ᐱᖁᔭᒃᓴᐃᑦ 21, 

24 ᐊᒻᒪ 34. ᖃᓄᐃᓕᐅᒍᒪᕙᓪᓕ 

ᑲᑎᒪᔨᕋᓛᓃᓐᖔᖅᓯᒪᔪᐃᑦ. ᒥᔅᑕ ᐊᐅᐸᓗᒃᑐᖅ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1908 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᔪᒪᔪᖓ ᒪᓕᒐᒃᓴᖅ 24ᒥ ᐋᓐᓂᐊᖅᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᕿᒥᕐᕈᓂᐊᖅᐳᒍᑦ ᓄᓇᓕᖕᓂ 

ᓄᓇᓕᓕᕆᔨᒃᑯᑦ, ᒐᕙᒪᓕᕆᔨᒃᑯᑦ ᐊᒻᒪᓗ 

ᑭᖑᓂᖔᖓᒍᓪᓗ ᐃᖏᕐᕋᔾᔪᑎᓕᕆᔨᒃᑯᑦ 

ᑮᓇᐅᔾᔭᒃᓴᐅᑎᓕᕆᔨᒃᑯᓪᓗ. 

 

ᐃᒃᓯᕙᐅᑕᖅ: ᑲᑎᒪᔨᐅᖃᑎᒃᑲ ᐊᖏᖃᑎᒌᑉᐱᑖ 

ᑕᐃᒫᒃ ᐅᖃᐅᓯᕆᕋᑖᖅᑕᖏᓐᓂᒃ? 

 

ᑲᑎᒪᔨ ᐃᓚᖏᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᑮᓇᐅᔭᓂᑦ ᐃᓚᒋᐊᕈᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2012-2013 - 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᑕᑲᓄᖓ 

ᐊᐱᖅᓱᖅᑕᐅᕕᖕᒧᑦ ᐃᓚᖃᕈᒪᓂᐊᖅᐱᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᑖᒃᑯᐊ ᐃᑲᔪᓚᐅᕐᒥᒃᑭᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ. 

 

ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᑖᒃᑯᐊ 

ᐃᖅᑲᓇᐃᔭᖅᑎᑎᑦ ᐃᓚᒋᓂᐊᖅᑕᑎᖏᓛᒃ 

ᐊᐱᖅᓱᖅᑕᐅᕕᒻᒥᒃ ᑭᓇᒃᑰᒻᒪᖔᑕ 

ᑐᑭᓯᑎᓚᐅᕐᒥᑎᒍᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑕᖅ, 

ᑕᓕᖅᐱᓐᓂ ᐲᑕ ᒫ, ᑐᖓᓕᖅ 

ᐋᓐᓂᐊᖅᑐᓕᕆᔨᒃᑯᓂ ᐃᓄᓕᕆᔨᒃᑯᓂᓪᓗ ᐊᒻᒪᓗ 

ᐸᕗᓕ ᕚᓪ, ᑮᓇᐅᔭᓕᕆᔨᒃᑯᓐᓂᑦ. 

 

ᐃᒃᓯᕙᐅᑕᖅ: ᑐᓐᖓᓱᑦᑎᐊᕆᑦᓯ ᑖᒃᑯᐊᓗ 

ᐃᖅᑲᓇᐃᔭᖅᑎᑎᑦ. ᒪᓕᒐᓕᐅᑎᐅᖃᑎᒃᑲᐃ 

ᐃᑉᐸᒃᓴᖅ ᐊᐅᓚᔨᔪᑦᑕᐅᒐᑦᓯ ᑕᐃᒪ ᐸᐃᔾ 6  

ᐱᔭᕇᓚᐅᕋᑦᑎᒍ ᒪᑉᐱᒐᖓ ᐸᐃᔾ 7 (ᑐᓵᔨᑎᒍᑦ) 

ᓇᐃᓪᓕᒋᐊᕐᓗᒋᑦ… ᐊᐅᓚᑦᓯᔾᔪᑎᑦ $176,298,000. 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓐᓄᓴᒃᑯᑦ. 

ᑕᒡᕙᓂ ᐃᒃᓯᕙᐅᑕᖅ ᐊᐱᖅᑯᑎᑦᓴᖃᕈᒪᓪᓗᖓ 

ᐃᒻᒪᖄ ᒪᕐᕉᓐᓂᖃᐃ ᐱᓗᐊᖅᑐᒥᒃ 

ᐊᔾᔨᒌᓐᖏᑦᑑᓐᓂᒃ. ᐱᓗᐊᖅᑐᒥᒃ ᐃᒃᓯᕙᐅᑕᖅ 

ᐱᒋᐊᕈᑎᖃᕈᒪᔪᖓ ᐋᓐᓂᐊᕕᓕᐊᖃᑦᑕᖅᑐᑦ ᐊᒻᒪᓗ 

ᐋᓐᓂᐊᕕᓕᐊᖃᑦᑕᖅᑐᑦ 

ᐊᐃᑉᐸᖃᕆᐊᖃᖃᑦᑕᕐᓂᖏᑦ 

ᐃᑲᔪᖅᑎᒋᓂᐊᖅᑕᒥᓐᓂᒃ ᐃᒃᓯᕙᐅᑕᖅ. 

ᐱᒋᐊᑲᐅᑎᒋᔪᓐᓇᕈᒪ. 

 

ᐃᒃᓯᕙᐅᑕᖅ, ᐅᓇ ᐅᖃᐅᓯᕆᖅᑳᕈᕆᒪᓪᓗᒍ 

ᓇᓗᓇᕐᓂᐊᖏᒻᒪᑦ ᐊᐱᖅᓲᑎᒋᓇᓱᒃᑕᕋ 

ᖃᓄᐃᓕᐅᖅᐸᓪᓕᐊᓂᐊᕐᒪᖔᕐᒪᓗ. ᐅᕙᓂ 

ᖃᓂᒪᖃᕐᓇᖏᑦᑐᓕᕆᔨᒃᑯᓐᓂ ᒪᓕᒐᖓᓐᓂ 

ᐋᓐᓂᐊᕕᓕᐊᖅᑐᒧᑦ ᐊᐅᓚᖅᑐᖃᓐᓂᐊᑎᓪᓗᒍ 

ᒪᓕᒐᖏᓐᓂ ᐅᖃᖅᓯᒪᒻᒪᑦ ᐃᒪᐃᓕᖓᒻᒪᑦ, 

ᑐᓐᖓᕕᒋᔭᖏᓐᓂ. ᐅᑯᐊ ᖃᓪᓗᓈᑎᑑᖓᒻᒪᑕ, 

ᐃᒃᓯᕙᐅᑖᖅ ᐃᓄᒃᑎᑑᖓᓕᖅᑎᒐᓱᕈᓘᔭᓐᓂᐊᑕᒃᑲ. 

ᐅᖃᖅᓯᒪᒻᒪᑦ ᑐᓐᖓᕕᖏᓐᓂ ᓯᕗᓪᓕᖅᐹᖅ 

ᐃᒪᐃᓕᖓᒻᒪᑦ ᓇᐃᓴᐅᑎᓕ 1, ᐱᓕᕆᕝᕕᐅᔪᖅ 

ᐊᖏᖅᓯᒪᕗᖅ ᑖᒃᑯᓂᖓ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓱᒪᒋᔭᐅᔭᕆᖃᓐᓂᖏᓐᓂᒃ 

ᐱᔨᑦᑎᕐᓂᖅ ᐊᒻᒪᓗ ᐃᓅᖃᑎᒌᑦᑎᐊᕐᓂᖅ ᐊᒻᒪᓗ 

ᓇᐃᓴᐅᑎᖓᓂ 7, ᐅᖃᖅᓯᒪᓪᓗᓂ, ᐃᓄᐃᑦ 

ᐃᓅᓯᕐᒧᑦ ᐅᑉᐱᕆᔭᖏᑦ ᐃᓕᓴᕆᔭᐅᓯᒪᓂᐊᖅᐳᑦ 

ᐊᒻᒪᓗ ᐱᒃᑯᒋᔭᐅᓗᑎᒃ. ᑖᓐᓇ ᒪᓕᒐᖏᓐᓂ 

ᑎᑎᕋᖅᓯᒪᔪᖅ ᑐᓐᖓᕕᐅᖃᓯᐅᔾᔭᐅᓂᐊᖅᑐᒡᒎᖅ. 

 

ᑕᐃᒪᐃᒻᒪᑦ ᐃᒃᓯᕙᐅᑖᖅ, ᐊᐱᖅᓱᕈᒪᔪᖓ 

ᓄᓇᕗᒻᒥᐅᑎᒍᑦ ᐃᓄᑯᓗᑐᐃᓐᓇᖅᑎᒍᑦ 

ᑐᓴᐅᒪᓂᐊᕋᑦᑕ ᐊᔾᔨᒌᒥᒃ. ᐊᔾᔨᒌᖏᑦᑐᐊᓘᖅᑰᔨᔪᓂᒃ 

ᐊᑐᖃᑦᑕᕋᑦᑕ ᒪᓕᒐᖅᑕᖃᑦᑎᐊᖅᑰᔨᒐᓗᐊᖅᑎᓪᓗᒍ. 

 

ᐃᒃᓯᕙᐅᑖᖅ, ᓯᕗᓪᓕᖅᐹᒥᒃ 

ᑐᑭᓯᑎᑕᐅᑲᐃᓐᓇᓚᐅᕐᓚᖓ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1909 

ᐋᓐᓂᐊᕕᓕᐊᕆᐊᖃᑦᑐᖃᓕᖅᐸᑦ ᑭᓇ, 

ᐋᓐᓂᐊᕕᓕᐊᕈᒪ ᑭᓇ ᐅᖃᑦᑎᐅᕙ 

ᐊᐃᑉᐸᖃᕆᐊᖃᑦᑐᖓ. ᐃᒃᓯᕙᐅᑖᖅ ᐊᐱᖅᑯᑎᒐ 

ᓯᕗᓪᓕᖅᐹᒥᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᔭᕋ ᑖᓐᓇ ᒥᔅᑕ ᐃᓄᒃ.  ᑖᓐᓇ 

ᐋᓐᓂᐊᓯᐅᑎ ᑲᒪᔨᐅᔪᖅ ᐃᑲᔪᖅᑎᖃᕆᐊᖃᒻᒪᖔᑦ 

ᑖᓐᓇ ᖃᐅᔨᓴᖅᑕᐅᒋᐊᖅᑐᓂᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᑕᕝᕙᓂ 

ᐃᓗᐊᓃᓐᓇᓱᒃᑲᓗᐊᖅᐳᖓ H7 ᐅᑯᓇᓂ 

ᐸᕐᓇᒃᑕᐅᓯᒪᔪᓂ ᒪᑉᐱᖅᑐᒐᖓ 139. 

ᖃᐅᔨᒪᓂᐊᕋᑦᓯ. ᑖᒃᑯᐊ ᓇᓗᓇᐃᖅᑎᕆᓯᒪᒻᒪᑕ, 

ᐃᒃᓯᕙᐅᑖᖅ, ᑭᒃᑯᑦ ᐃᓚᖃᕈᓐᓇᖅᑐᑦ, 

ᐊᐃᑉᐸᖃᕈᓐᓇᑐᓪᓘᓐᓃᑦ. ᒪᑯᓂᖓ 

ᖃᐅᔨᖃᑦᑕᖅᓯᒪᔭᑦᑎᓐᓂᒃ ᐅᓂᒃᑲᐅᔾᔭᐅᓚᐅᕐᓚᖓᐃ 

ᖃᓄᐃᒻᒪᑦ ᑕᐃᒪᐃᖃᑦᑕᖅᓯᒪᒻᒪᖔᑦ ᐅᕝᕙᓘᓐᓃᑦ 

ᒪᓕᒐᖅ ᐊᑐᖅᑕᐅᑎᐊᖅᓯᒪᖃᑦᑕᖏᒻᒪᖔᑦ.  

 

ᐅᓇ ᐅᓂᒃᑳᓚᐅᑲᓪᓚᖓᐃ, ᐃᒃᓯᕙᐅᑖᖅ, ᐅᕙᓂ 

ᒪᓕᒐᒻᒥ ᑎᑎᕋᖅᓯᒪᖅᑰᔨᖏᑦᑐᒥᒃ. ᐅᓇ 

ᐅᖃᓕᒫᖅᑲᐅᔮᒃᑲᒃ ᐱᔨᑦᑎᕐᓂᖅ ᐊᒻᒪᓗ 

ᐃᓅᖃᑎᒌᑦᑎᐊᕐᓂᖅ ᐊᒻᒪᓗ ᐅᖃᐅᓯᐅᔪᖅ 

ᐃᓄᐃᒡᒎᖅ ᐅᑉᐱᕆᔭᖓᑦ ᖃᐅᔨᒪᓗᒍ ᐊᒻᒪᓗ 

ᐱᒃᑯᒋᓗᒍ. (ᑐᓵᔨᒃᑯᑦ) “ᐃᓕᓴᕆᔭᐅᔪᑦ 

ᐅᐱᒋᔭᐅᔪᓪᓗ.” (ᑐᓵᔨᒃᑰᕈᓐᓃᖅᑐᖅ) ᖃᓪᓗᓈᑎᑐᑦ. 

 

ᐱᑕᖃᖃᑦᑕᖅᑰᔨᒻᒪᑦ ᒪᓕᒐᐅᑉ ᐊᓯᐊᓂ, 

ᐊᓯᐊᒎᖓᔪᓂᒃ ᐋᓐᓂᐊᕕᓕᐊᕋᓱᒃᑐᓂ. ᐃᒃᓯᕙᐅᑖᖅ, 

ᑐᑭᓯᓇᑦᑎᐊᕐᓂᐊᕐᕈᒪ ᐅᓂᒃᑳᕌᔾᔪᓪᓗᖓ ᑭᓯᐊᓂ. 

 

ᐋᓐᓂᐊᕕᓕᐊᖅᑐᖅ ᑭᓇᑐᐃᓐᓇᖅ ᑕᑯᒃᓴᐅᓂᖓᒍᑦ  

ᑕᐅᑦᑐᐊᒍᑦ ᑕᑯᒥᓇᖏᑉᐸᑦ ᑭᓯᐊᓂᐅᖅᑰᔨᔪᖅ 

ᐊᐃᑉᐸᖃᕈᓐᓇᖅᑎᑕᐅᖃᑦᑕᕐᒪᑦ. ᓇᓗᓇᓐᖏᑉᐸᑦ 

ᑕᑯᒃᓴᐅᓂᖓᒍᑦ ᓲᕐᓗ ᐊᐃᑉᐸᖃᕆᐊᓕᒃ 

ᐃᑲᔪᖅᑎᖃᕆᐊᓕᒃ. ᐅᓇ ᐊᑕᐅᓯᐊᕐᓇᓂ 

ᐅᖃᐅᓯᐅᖃᑦᑕᕐᒪᑦ, ᐃᒃᓯᕙᐅᑖᖅ, ᒪᑯᐊᓕ 

ᑕᑯᒃᓴᐅᖏᑦᑐᒃᑯᑦ ᐋᓐᓂᐊᖅᑐᑦ ᓲᕐᓗ 

ᐱᑕᖃᖃᑦᑕᖅᓯᒪᒻᒪᑦ ᐱᓗᐊᖅᑐᒥᒃ, ᑳᓐᓱᒧᑦ 

ᐋᓐᓂᐊᕈᓯᓖᑦ. 

 

ᐊᐃᑉᐸᖃᑦᑎᑕᐅᔾᔮᖏᒻᒪᕆᑦᑐᑦ. ᓘᑦᑖᖅ 

ᖃᐅᔨᒪᓇᖅᑐᖃᑉᐳᓘᓐᓃᑦ ᓘᑦᑖᖓ ᓲᕐᓗ 

ᑐᑦᑖᓪᓚᖃᑦᑕᖅᓯᒪᔪᖅ ᐊᐃᑉᐸᖃᖏᓐᖓᓂᒃ 

ᑕᑯᒃᓴᐅᖏᒻᒪᑦ ᐋᓐᓂᐊᕐᓂᖓ. ᑖᓐᓇ ᐃᓱᒪᒧᑦ 

ᐋᓐᓂᐊᓇᕐᓂᖅᐹᖑᖃᑕᐅᖅᑰᑎᓪᓗᒍ ᐊᑐᖔᕐᓗᒍ 

ᑳᓐᓱᖃᕐᓂᖅ. ᐅᑎᖅᑕᖃᑦᑕᓕᓲᖑᒻᒪᑕ 

ᖃᐅᔨᓴᖅᑕᐅᔭᖅᑐᕋᓱᒃᖢᑎᒃ. 

 

ᖃᐅᔨᒪᓐᖏᑦᑎᐊᖅᖢᑕ ᑕᐅᓄᓐᖓᕈᑦᑕ ᖃᓄᖅ 

ᐅᖃᐅᔾᔭᐅᓂᐊᕐᓕᕐᒪᖔᕐᒥᓂᒃ ᐃᓱᒪᒧᒡᒎᖅ ᑖᓐᓇ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1910 

ᐊᒃᓱᕈᕐᓇᕐᓂᖅᐹᖑᖃᑕᐅᔪᖅ. 

ᐃᓱᒪᒋᔭᐅᖃᓯᐅᔾᔭᐅᔪᓐᓇᓐᖏᓚᖅ ᑕᒪᓐᓇ? 

 

ᑐᑭᓕᐅᑎᓗᖓ ᐱᑕᖃᕌᑖᕐᓂᑰᒐᒪ ᒪᒥᐊᔅᓱᖓᓗ 

ᑕᐃᒪᐃᓪᓚᑦᑖᖅᑐᒥᒃ ᐅᕙᓐᓄᓪᓘᓐᓃᑦ 

ᐅᓂᒃᑳᖅᓯᒪᔪᒥᒃ ᐊᑐᖅᑕᐅᓂᑯᓪᓚᑦᑖᖑᕗᖅ ᑕᒪᓐᓇ. 

ᐃᓱᒪᒧᑦ ᐊᒃᓱᕈᕐᓇᕐᓂᖅᐹᖅ ᖃᓄᖅ 

ᑐᓴᕐᓂᐊᕆᐊᔅᓴᖅ ᖃᐅᔨᒪᓐᖏᑦᑎᐊᖅᑐᖅ 

ᖃᐅᔨᓴᖅᑕᐅᔭᖅᑐᕋᒥ ᐃᒪᓐᓈᓗᑐᐃᓐᓇᖅ  

ᑐᓴᓕᖅᐳᖅ. ᑕᕝᕙ ᐊᐃᑉᐸᖃᖅᑕᐃᓕᔪᖅ. 

 

ᐅᓇᖃᐃ ᒪᓕᒐᖅ 

ᐆᒻᒪᑎᑖᖅᑎᐊᕐᔪᑯᓗᒍᓐᓇᖏᑕᕗᑦ? 

ᒐᕙᒪᒃᑯᓐᓄᖅᑲᐅᓇᐃ 

ᐆᒻᒪᑎᑖᖅᑎᑕᐅᕌᕐᔪᑯᓗᒍᓐᓇᖏᑦᑐᖅ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗᑦᑕᐅᖅ ᒥᔅᑕ ᐃᓄᒃ ᖁᔭᓕᒻᒥᔭᕋ. 

ᑖᓐᓇ ᐃᓱᒫᓗᒋᔭᖓ ᓂᕈᐊᖅᑕᐅᓯᒪᕕᒻᒥᓂ 

ᐊᒃᓱᐊᓗᒃ ᖃᐅᔨᒪᔭᕋ ᐃᑲᔪᖅᓯᖅᓱᒍ 

ᖃᐅᔨᒪᑦᑎᐊᕋᒃᑯ. ᑕᒪᒃᑯᐊ ᐊᑐᐊᒐᕆᔭᐅᔪᑦ 

ᐋᖅᑭᓱᖅᑕᐅᓚᐅᖅᓯᒪᒻᒪᑕ ᒪᓕᒃᑕᐅᓂᐊᕐᓗᑎᒃ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓕᓴᖅᓯᓯᒪᓐᖏᒻᒪᑕ 

ᐃᒻᒥᒃᑰᖓᔪᓂᑦ ᐊᔾᔨᐅᖏᑦᑐᓂᑦ. ᐊᑐᐊᒐᕆᔭᐅᔪᑦ 

ᕿᒥᕐᕈᔭᐅᓯᒪᓕᖅᑑᒐᓗᐊᑦ ᐊᒻᒪᓗ 

ᕿᒥᕐᕈᒐᓱᐊᖅᑐᒍᑦ ᑕᒪᒃᑯᐊ 

ᑭᐅᒐᓱᐊᕈᓐᓇᕐᓂᐊᕋᑦᑎᒍᑦ ᐊᐱᖅᑯᑎᒋᔭᖏᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ 

ᒥᔅᑐ ᒥᓂᔅᑐ. ᖃᐅᔨᒪᔭᐅᓚᖓᐃ ᐅᔾᔨᕈᓱᑦᑎᐊᖅᑐᖓ 

ᒐᕙᒪᕗᑦ ᑮᓇᐅᔭᓂᑦ ᐊᑐᓗᐊᓐᖏᓐᓇᐅᔭᖅᑐᑦ  

ᖃᓂᒪᖃᑦᑕᐃᓕᒪᓂᕐᒧᑦ. ᑭᓯᐊᓂ 

ᐅᑉᐱᕈᓱᓪᓚᑦᑖᕐᒥᔪᖓ ᐃᓅᑉ 

ᖃᓄᐃᓐᖏᑉᐹᓪᓕᐅᑎᔅᓴᖓ ᐃᑲᔪᖅᑕᐅᔾᔪᑎᔅᓴᖓᓗ 

ᑮᓇᐅᔭᒧᑦ ᐊᔾᔨᐅᑎᑦᑐᓐᓇᓐᖏᑕᕗᑦ. ᐃᓄᒃ 

ᐃᑲᔪᖅᑕᐅᒍᓐᓇᕆᐊᖃᕋᓱᒋᔭᕋ ᑮᓇᐅᔭᖅ 

ᐃᓱᒪᒋᓐᖏᓪᓗᒍ ᐃᓅᓯᐊ 

ᓯᕗᓪᓕᐅᔭᕆᐊᖃᓪᓚᑦᑖᕋᓱᒋᔭᕋ. 

 

ᐊᒻᒪᑦᑕᐅᖅ ᐅᓇ ᒪᓕᒐᖅ ᐃᒻᒪᖃ 

ᖃᓄᐃᓗᐊᓐᖏᑦᑑᒐᓗᐊᖅ ᑭᓯᐊᓂ ᒪᑯᐊ 

ᐅᔾᔨᕆᔭᐅᒃᑲᓐᓂᕆᐊᖃᕋᓱᒋᖃᑦᑕᕐᒥᒐᒃᑲ ᐊᒻᒪᑦᑕᐅᖅ 

ᑐᑭᓯᔪᒪᔭᕋ ᐅᓇ: ᖃᓄᖅ ᐋᓐᓂᐊᕕᓕᐊᕐᓂᐊᖅᑐᖅ 

ᐅᕙᓂ ᐅᖃᖅᓯᒪᒻᒪᑦ, “ᑭᓇᑐᐃᓐᓇᕉᖅ 

ᐋᓐᓂᐊᕕᓕᐊᕐᓂᐊᖅᑐᖅ 60-ᓂᑦ ᐊᕐᕌᒍᖃᕈᓂ 

ᖃᓪᓗᓈᑎᑐᓪᓗ ᐅᖃᕈᓐᓇᖏᓪᓗᓂ 

ᐊᐃᑉᐸᖃᕆᐊᖃᓪᓚᑦᑖᖅᑐᖅ,” ᑕᐃᒪᓐᓇᒃ 

ᑐᑭᓯᐅᒪᓪᓗᒍ ᑭᓯᐊᓂ ᐅᖃᕈᓂ 

ᐃᓄᑑᔪᓐᓇᕐᓇᕋᕐᓗᓂ. ᑕᐃᒪᐃᓕᖓᑎᓪᓗᒍ ᖃᓄᖅ 

ᑭᐅᔭᐅᔪᓐᓇᖅᐳᖓ. 

 

ᖃᖓᑦᑎᐊᖃᑖᒻᒪᕆᒃ ᒪᕐᕉᓐᓂᒃ 

ᖃᐅᔨᖃᑖᓚᐅᕆᕗᖓ ᐋᓐᓂᐊᕕᓕᐊᖅᑑᓐᓂᒃ 

ᐊᔾᔨᒌᑦᑎᐊᒥᒃ ᐋᓐᓂᐊᕕᓕᐊᖅᑑᒃ 

ᖃᐅᔨᓴᖅᑕᐅᔨᐊᖅᑐᖅᑑᒃ 16-ᓂᒃ ᐅᖓᑖᓂ 

ᐊᕐᕌᒍᖃᖅᑐᐃᓐᓈᒃ ᖃᐅᔨᒪᑦᑎᐊᖅᖢᖓ 

ᖃᓪᓗᓈᑎᑐᑦ ᐅᖃᕈᓐᓇᓐᖏᑦᑐᐃᓐᓇᐅᓪᓗᑎᒃ, 

ᐊᐃᑉᐸᖓ ᐊᐃᑉᐸᖃᕈᓐᓇᖅᑎᑕᐅᓪᓗᓂ, ᐊᐃᑉᐸᖓ  

ᐊᐃᑉᐸᖃᖅᑎᑕᐅᓇᓂ. ᐊᔾᔨᒌᒥᒃ ᑐᑭᓯᐅᒪᓂᐊᕋᑦᑕ 

ᑭᐅᔭᐅᓚᐅᕐᒥᓚᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓕᒻᒥᔭᕋ ᒥᔅᑕ ᐃᓄᒃ. 

ᖃᓄᐃᓕᓪᓚᕆᓚᐅᕋᓗᐊᕐᒪᖔᑕ ᑕᐃᒃᑯᐊ 

ᑲᒪᒋᔭᐅᔪᕕᓃᒃ ᓇᓗᓇᐃᔭᕆᐊᔅᓴᖅ. 

ᐊᑐᐊᒐᕆᔭᐅᔪᐃᓪᓕ ᑭᓯᐊᓂ ᑖᒃᑯᐊ 15 ᐅᖓᑖᓂ 

ᐊᕐᕌᒍᖃᖅᑐᑦ ᐃᑲᔪᖅᑎᖃᕆᐊᖃᓲᑦ, ᐋᒡᒑᖅᐸᑕ 

ᑭᓯᐊᓂ ᐃᑲᔪᖅᑎᖃᕈᒪᓐᖏᓪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑐ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᖃᐅᔨᒪᑦᑎᐊᕐᒥᔪᖓ ᑕᒪᒃᑯᐊ 

ᑕᑯᓇᑦᑕᐅᓂᐊᕐᒪᑕᒎᖅ ᓂᕆᐅᒃᖢᖓᓗ 

ᐋᖅᑭᑦᑎᐊᖅᓯᒪᓂᖅᓴᓂᑦ ᐱᑕᖃᓕᓛᖅᑐᖅ. ᑭᓯᐊᓂ 

ᒫᓐᓇ ᐊᑐᖅᑕᑦᑎᓐᓄᑦ ᐊᐱᖅᓲᑎᒃᓴᖃᖅᑐᖓ ᓱᓕ. 

 

ᐅᓇᑦᑕᐅᖅ ᐊᐱᕆᔪᒪᔾᔪᑎᒋᓗᐊᓐᖑᐊᕐᒥᔭᕋ 

ᐃᓛᓐᓂᒃ ᐱᑕᖃᖃᑦᑕᕐᒪᑦ ᑕᐅᓇᓃᓕᕌᖓᒥᒃ 

ᐋᓐᓂᐊᕕᒻᒥ, ᐱᓗᐊᖅᑐᒥᖃᐃ ᖃᓪᓗᓈᑦ 

ᓄᓇᖓᓐᓂ ᒫᓐᓂ ᕿᑭᖅᑖᓗᒻᒥ ᐋᑐᐋᒥ, 

ᑭᕙᓪᓕᕐᒥᐅᓂ ᐅᐃᓂᐸᐃᒥ. ᐱᑕᖃᓕᖃᑦᑕᕐᒥᖕᒪᑦ 

ᐃᓛᓐᓂᑦ ᓘᒃᑖᕆᔭᐅᔪᖅ ᑖᔅᓱᒪ 

ᐋᓐᓂᐊᕕᓕᐊᖅᓯᒪᔫᑉ ᑲᒪᔨᒋᔭᖓ ᐅᖃᓕᖅᖢᓂ 

ᐃᓚᑖᒃᑲᓐᓂᖅᐸᑕᒎᖑᑯᐊ ᐱᐅᔪᖅ 

ᐃᑲᔪᖅᑎᒃᓴᒃᑲᓐᓂᕐᒥ. ᐃᒻᒪᖃ ᑖᓐᓇ 

ᐃᓱᒫᓗᓇᓗᐊᕐᒪᑦ ᖃᓂᒪᔪᖅ ᐅᕝᕙᓗᐊᑭᐊᒃ ᑖᓐᓇ  

ᒪᓕᒃᓯᒪᔪᖅ ᐃᓚᖃᕆᐊᖃᕐᒪᑦ 

ᐃᑲᔪᖅᑎᖃᕆᐊᖃᕐᒪᑦ, ᑖᓐᓇ ᓘᒃᑖᖅ ᑎᑎᕋᕐᒪᑦ 

ᑕᐃᒪᐃᖁᔨᖕᒪᒡᓘᓐᓃᑦ. 

 

ᑭᓇ ᐃᓛ ᐅᖃᖅᓯᒪᖅᑰᕋᓗᐊᕐᒪ ᑖᓐᓇᒎᖅ ᒥᓂᔅᑕ 

ᑐᖓᓕᖓ ᐋᒃᑳᕈᓐᓇᖅᑐᖅ, ᓘᒃᑖᖅ 

ᐃᑲᔪᕆᐊᖁᔨᑎᓪᓗᒍ ᐊᐃᑉᐸᖓᓂᒃ 

ᐋᓐᓂᐊᕕᓕᐊᖅᓯᒪᔪᖅ ᐊᐃᑉᐸᖃᓕᖁᔭᐅᒃᐸᑦ 

ᐃᑲᔪᕆᐊᖅᓯᒪᔪ ᐃᑲᔪᖅᑎᖓᓘᓐᓃᑦ, ᓘᒃᑖᖅ 

ᑕᐃᒪᐃᖁᔨᒃᐸᑦ ᑐᒡᓕᐅᔪᖅ ᐋᒃᑳᕈᓐᓇᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᒥᔅᑕ ᐃᓄᒃ 

ᓇᓗᓇᐃᕆᐊᕐᒪᑦ. ᑖᓐᓇ ᑐᒡᓕᒪ, ᑐᒡᓕᕋ ᑕᒡᕙᓃᒻᒪᑦ 

ᑖᑦᓱᒥᖓ ᓇᓗᓇᐃᕆᐊᖅᑎᑦᓯᓂᐊᕋᒃᑯ ᑭᓱᓂᒃ 

ᐱᔪᓐᓇᐅᑎᖃᕐᒪᖔᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᑖᒃᑯᐊ 

ᑐᒡᓕᐊᓂ ᐱᖃᑖᓂ ᐊᔾᔭᖅᓯᔨᒋᒐᔭᖅᑕᖓ ᑖᒃᑯᐊ 

ᐊᑐᓂ ᓇᖕᒥᓂᖅ ᐱᔾᔪᑎᖃᖃᑦᑕᕐᒪᑕ ᑭᓯᐊᓂ 

ᐃᓱᒪᒃᓴᖅᓯᐅᕈᑕᐅᖃᑦᑕᖅᑐᑦ ᑖᒃᑯᐊ ᖃᓄᐃᓐᓂᖓ 

ᐋᓐᓂᐊᖓ, ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᖕᒪᑦ 

ᐋᓐᓂᐊᓲᖅᑎᑦ ᓘᒃᑖᕐᓗ ᐅᖃᐅᓯᖏᒃ 

ᐃᓱᒪᒋᔭᐅᖃᑦᑕᕐᒥᔪᑦ, ᑖᓐᓇᓗ 

ᐱᔨᑦᓯᕋᖅᑎᑕᐅᒻᒪᖔᖅ ᐋᑐᕚᒦᒃᐸᑕ. ᑖᒃᑯᐊ 

ᐱᔨᑦᓯᕈᓐᓇᕋᔭᖅᑐᑦ ᑭᓯᐊᓂ ᑖᑯᓄᖓᑦᑕᐅᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1912 

ᑐᔪᕐᒥᕕᑎᒍ ᓛᒐᑎᒍᑦ ᐃᑲᔪᖅᑕᐅᒍᓐᓇᖃᑦᑕᕐᒥᔪᑦ 

ᑖᒃᑯᐊ ᐃᓱᒪᒃᓴᖅᓯᐅᕈᑎᒋᒐᓱᐊᖃᑦᑕᑕᒃᑲ. 

 

ᐄ ᐋᒃᑳᕈᓐᓇᖅᑐᖓ ᑖᔅᓱᒥᖓ ᐊᐃᑉᐸᖃᕈᒪᔪᒥᒃ, 

ᖁᔭᓐᓇᒦᒃ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ ᒥᔅᑕ ᒫ, ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ ᖁᔭᓐᓇᒦᒃ, ᑕᐃᒪᓕ 

ᑭᐅᔭᐅᖑᔭᕈᓗᒃᑲᒪ ᑐᑭᓯᓐᖏᑦᑎᐊᒻᒪᕆᓕᕆᕗᖓ 

ᖃᐅᔨᒪᓇᓱᒋᓚᐅᖅᑐᖓ. 

 

ᑖᒃᑯᐊ ᐊᖏᕐᕋᖃᕐᕕᐅᓲᑦ ᐋᑐᕚᒥ ᐅᐃᓂᐸᐃᒡᒥ 

ᐊᖏᕐᕋᖃᕐᕕᑐᐃᓐᓇᐅᓇᓱᒋᓪᓗᒋᑦ 

ᓯᓂᒃᑕᕐᕕᑐᐃᓐᓇᖅ, ᓂᕿᖃᕐᕕᑐᐃᓐᓇᖅ ᐊᒻᒪᓗ 

ᐋᓐᓂᐊᕕᓕᐊᕐᕕᒃᓴᖏᓄᑦ ᐋᑎᕆᔨᑐᐃᓐᓇᑦ. 

ᑐᓴᐅᒪᓚᐅᓐᖏᑦᑎᐊᖅᑐᖓ ᐊᕐᕌᒍᓂᓪᓗ ᑕᔭᓂᒃ 

ᑲᒪᔨᐅᖃᑕᐅᓚᐅᕋᒪ ᐋᑐᕚᒥ ᐊᖏᕐᕋᖃᕐᕕᐅᔪᒧᑦ 

ᑐᓴᓚᐅᖅᓯᒪᓚᐅᖏᑦᑐᖓ ᑖᔅᓱᒥᖓ 

ᐱᓕᕆᔨᐅᖃᑕᐅᔭᕆᐊᖏᓐᓂᒃ ᑐᓴᕆᐅᑦᑎᐊᖅᑕᕋ 

ᑖᓐᓇ. ᑕᐃᒪᐃᑦᑐᓕᕆᔨᐅᓇᓱᒋᓐᖏᑕᒃᑲ. 

 

ᐃᒃᓯᕙᐅᑖᖅ, ᐅᓄᖅᑐᒻᒪᕆᐊᓗᖕᓂᒃ ᓱᓕ 

ᐊᐱᖅᑯᑎᒃᓴᖃᕋᒪ ᖃᐅᔨᒪᓪᓗᖓᓗ 

ᐃᔨᒋᔭᓕᖅᖢᒍᓗ ᖃᓄᐃᖁᖕᒪᖔᖅᐱᖓ 

ᐊᔪᕆᖅᓲᑎᓚᐅᑲᓐᖓ ᐊᓯᒃᑲᓘᓐᓃᑦ 

ᐱᕕᖃᓚᐅᖅᑎᓪᓗᒋ ᐅᑎᕐᕕᐅᔪᒪᖦᖤᕋᓗᐊᖅᐳᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, ᑖᓐᓇ 

ᐊᐱᖅᑯᑎᒋᕋᑖᖅᑕᐃᑦ ᐃᓛᒃ ᐊᐱᕆᕋᑖᖅᑰᕋᓗᐊᕋᕕᑦ 

ᐃᓛᒃ ᒥᓂᔅᑕᒧᑦ, ᑖᓐᓇ ᑲᔪᓯᑎᑲᐃᓐᓇᓚᐅᖅᑳᕐᓗᒍ  

ᑭᐅᔭᐅᓚᐅᖅᑳᖅᑎᓪᓗᒍ ᐊᑎᓕᐅᖅᓯᒪᔪᖅᑕᖃᕐᒪ 

ᐊᑎᕐᓂᒃ ᐊᓯᓐᓂᒃ, ᑕᐃᒃᑯᐊ ᐱᔭᕇᖅᐸᑕ 

ᐅᑎᕐᕕᒋᓂᐊᖅᐸᒋᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᐸᕋ ᐃᓄᒃ 

ᓇᓗᓇᐃᕆᐊᕐᓗᒍ ᑖᓐᓇ ᐊᐱᖅᑯᑎᒋᖅᑲᐅᔭᖓ 

ᓘᒃᑖᑦ ᐱᖃᑎᖃᒃᑲᓐᓂᖁᔨᑎᓪᓗᒋ ᑖᒃᑯᐊ, ᐄ 

ᑕᒃᑯᐊᑦᑕᐅᖅ ᑐᔪᕐᒥᕕᐅᖃᑦᑕᖅᑐᖅ ᓲᕐᓗ 

ᐊᐱᕆᔾᔪᑎᖃᕈᓐᓇᖅᑐᑦ ᐱᖃᑖᓂᑦ 

ᐱᖃᑎᒋᓂᐊᖅᑕᖓᓂ ᑖᑦᓱᒪ ᐃᑲᔪᖅᑑᑉ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. ᑕᐃᒪ 

ᑎᑎᕋᖃᑕᐅᓯᒪᒻᒥᔪᖅ ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ ᑕᐃᑲᓂᓗ ᐃᖅᑲᓇᐃᔭᖅᑎᖏᑦ 

ᐊᒻᒪᓗ ᑕᐃᓐᓇ ᑲᑎᒪᔨᐅᖃᑎᒐ ᐃᓄᒃ ᑕᒪᑐᒥᖓ 

ᑐᓴᖃᑦᑕᖅᑕᓐᓄᑦ ᓄᓇᓕᓐᓂ ᓇᐅᔮᓂ ᑰᒑᕐᔪᒻᒥ 

ᐊᔾᔨᑦᑎᐊᖓᓄᑦ ᐊᓯᐊᒎᖅᓯᒪᓐᖏᑦᑐᒥᒃ ᐅᖃᓪᓚᒻᒪᑦ 

ᐊᔾᔨᑦᑎᐊᓚᑦᑖᖓᓄᑦ. ᒥᑦᓯᒪᑕᓕᓪᓗ ᑰᒑᕐᔪᓪᓗ 

ᑭᓯᒥᐅᓐᖏᑦᑐᖅ ᓇᓗᓇᓐᖏᑦᑐᖅ. ᓄᓇᓖᑦ ᑕᒫᓂ 

25-ᖑᒻᒪᑕ ᑕᒪᕐᒥᑲᓴᐅᔪᔅᓴᐅᔪᖅ.  

 

ᑖᓐᓇ ᐅᑎᕐᕕᒋᒃᑲᓐᓂᕈᒪᕙᕋ ᑕᒪᑉᑕ, ᑕᒪᑉᑖᓚᓯᒪᓃᑦ 

ᒐᕙᒪ ᓄᓇᕗᒻᒥ ᓯᑎᑉᑎᑦᑕᕆᐊᓕᒃ ᓱᓕᔭᕆᐊᓕᒃ. 

ᑖᑉᓱᒪ ᐊᑖᓂ ᐃᓚᐃᓐᓇᖏᑦ ᐃᑲᔪᖅᑕᐅᖃᑦᑕᕐᒪᑕ 

ᑖᒃᑯᐊ ᓲᕐᓗ ᐋᓐᓂᐊᕕᓕᐊᕋᒥᒃ ᐱᖃᑎᔅᓴᒥᓂᒃ 

ᕿᓂᖅᑐᖅ ᐃᓚᖏᓐᖒᖅ ᐅᖃᐅᔾᔭᐅᖤᖅᐳᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1913 

ᓯᕗᓪᓕᖅᐹᒥ ᑐᓴᖅᑎᑕᐅᒐᒥ, ᐆᒥᖓ 

ᐋᓐᓂᐊᕕᓕᐊᕈᕕᑦ ᐱᖃᑎᖃᕈᓐᓇᓛᖅᑐᑎᑦ. 

 

ᐋᓐᓂᐊᕐᕕᓕᐊᕐᕕᔅᓴᖓ ᖃᓪᓕᒻᒪᑦ ᑕᐃᓐᓇ 

ᐱᖃᑎᒋᔪᓐᓇᓛᖅᑕᖓ ᐊᔪᕐᓇᖅᓯᔪᕉᖅ 

ᐊᔪᓕᖅᑎᑕᐅᔪᖅ ᐃᓄᑑᓗᑎᑦ ᑭᓯᐊᓂ ᐊᒻᒪᓗ 

ᑐᓴᖅᓯᒪᕗᖓ ᑕᐃᒪᐃᒋᔭᐅᔪᑦ ᓇᒻᒥᓂᖅ ᑭᓯᐊᓂ 

ᐃᒻᒥᓂᖅ ᖃᖓᑦᑕᐅᑎᑖᖅᖢᓂ ᑕᐃᒪ 

ᐃᓚᐅᔪᓐᓇᓕᖅᐳᖅ ᑐᑭᓯᓯᒪᒐᒪ 

ᐱᖃᑎᖃᕆᐊᖃᓪᓚᑦᑖᕐᒪᑦ ᐃᓚᓐᓇᕆᔮ, ᐃᓚᒋ 

ᐊᒻᒪᓗ, ᑕᒪᒃᑯᐊ ᒐᕙᒪ ᐊᑖᓂ ᐋᓐᓂᐊᓯᐅᖅᑏᑦ 

ᓄᓇᓕᓐᓂ ᑖᓐᓇᒎᖅ ᓄᓇᓕᓐᓂ ᓇᔭᓐᖑᐊᖅ 

ᐃᓱᒪᑕᐅᔪᖅ ᑕᐃᒪ ᐅᖃᖅᐸᑦ ᐱᖃᑎᖃᕈᓐᓇᖅᑐᖅ.  

 

ᑐᓴᐅᒪᕗᒍᑦ, ᑐᓴᐅᒪᔪᑑᓐᖏᑦᑐᖓ ᓇᓗᓇᓐᖏᑦᑐᖅ, 

ᐋᓐᓂᐊᕐᕕᓕᐊᖃᑦᑕᖅᑐᑦ ᐃᓚᖏᑦ 

ᖃᓄᐃᓐᖏᓐᓂᕋᖅᑕᐅᔪᑦ ᖃᓄᐃᓐᖏᓐᓂᕋᖅᑕᐅᔪᖅ. 

ᑕᐃᒪ ᖃᐅᔨᔭᐅᑎᐊᖅᓯᓕᑕᐃᓐᓇᖅᐳᖅ 

ᐋᓐᓂᐊᕕᓕᐊᖃᑦᑕᕋᓗᐊᖅᑎᓪᓗᒍ ᐋᓐᓂᐊᕐᓂᖓᒎᖅ 

ᐊᔪᕐᓇᖅᑐᖅ ᑕᐃᒪ ᐋᖅᑭᓐᓇ ᐊᔪᕐᓇᖅᓯᔪᖅ. 

ᓯᕗᓕᐊᒍᑦ ᐋᓐᓂᐊᕕᓕᐊᐸᓚᐅᕋᓗᐊᖅᖢᑎᑦ. 

 

ᑕᒻᒪᖅᐸᒻᒥᔪᑦ ᓇᓗᓇᓐᖏᑦᑐᑦ 

ᐱᖃᑎᖃᕆᐊᖃᕋᓱᒋᔭᖓ ᐋᓐᓂᐊᕐᕕᓕᐊᖅᑐᖅ 

ᐱᖃᑎᖃᕆᐊᖃᓪᓚᑦᑖᖅᑎᓪᓗᒍ. 

ᒪᓕᒐᓕᐅᖅᑎᓐᖑᕋᒪ, ᒪᒥᐊᓇᖅ ᑖᓐᓇ 

ᐅᖃᐅᓯᕆᓐᓇᐅᔭᖅᑕᕋ. 

 

ᓄᓇᓖᑦ ᑲᑎᒪᔨᕋᓛᖏᑦ ᕼᐋᒻᓚᒃᑯᑦ ᐊᑖᓂ ᐊᑏ 

ᓴᓐᖏᓂᕐᒥᒃ ᓴᓐᖏᓂᒃᑲᓂᕐᒥᒃ ᕼᐋᒻᓚᒃᑯᑦ ᐊᑐᕐᓗᒋᑦ 

ᑐᓂᔭᐅᓚᐅᕐᓕᑦ ᐊᒻᒪᓗ ᐃᖢᐃᓪᓕᐅᕈᑎᖃᖅᑐᖅ  

ᐃᒻᒪᖃ ᐋᓐᓂᐊᕕᓕᐊᕋᓗᐊᖅᖢᓂ 

ᑕᑯᔭᐅᔪᒪᖃᑦᑕᖏᑦᑐᖅ ᐅᕝᕙᓘᓐᓃᑦ 

ᐱᖃᑎᖃᕈᒪᒐᓗᐊᖅᑐᓂ ᐱᖃᑎᖃᖁᔭᐅᓐᖏᑦᑐᖅ 

ᐅᓂᕐᓗᕝᕕᒋᖃᑦᑕᓂᐊᕐᒪᒋᑦ. 

 

ᓄᓇᖏᓐᓂ ᑖᒃᑯᐊ ᑕᐃᔭᐅᔪᑦ ᓄᓇᓕᓐᓂ 

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᕆᔭᐅᔪᑦ 

ᕼᐋᒻᓚᒃᑯᓐᓄᑦ. ᑖᒃᑯᐊ ᐊᑏ ᐊᑐᖅᑕᐅᑲᓐᓂᓚᐅᕐᓕᑦ. 

ᐅᕙᒍᕈᓗᐃᑦ ᓂᕈᐊᖅᑕᐅᓯᒪᔪᒍᑦ ᑭᒡᒐᑐᖅᑐᑎᒍᑦ 

ᑐᒃᓯᑐᕋᓱᒃᑲᓗᐊᖅᖢᑕ ᐊᔪᖅᑎᑕᐅᕗᒍᑦ. 

ᐃᒪᓐᓇᐃᑦᑐᕉᖅ ᒪᓕᒐᖅ. ᑭᖑᓪᓕᕐᒥᒃ ᑐᓴᒃᑲᓐᓂᕋᑦᑕ 

ᐃᒪᓐᓇᐃᑦᑐᖔᕉᒃ. 

 

ᐊᒻᒪ ᑕᐃᒪ ᓈᒻᒪᒍᓱᓐᖏᑦᑐᖃᖅᐸᑦ 

ᐋᓐᓂᐊᕐᕕᓕᐊᖅᑐᒥᒃ ᐋᓐᓂᐊᕐᕕᓕᐊᖃᑦᑕᖅᑐᒥ 

ᓄᓇᒥ ᐃᓗᐊᓂ ᓄᓇ ᐊᓯᐊᓄᑦ ᐃᑦᒪᓐᑕᓐᒧᑦ 

ᐋᑐᐋᒧᑦ ᐅᐃᓂᐸᐃᒧᓪᓘᓐᓃᑦ, ᒐᕙᒪᒃᑯᑦ 

ᐅᓂᕐᓗᕝᕕᖃᕐᓂᕋᖅᑕᐅᔫᒐᓗᐃᑦ ᐃᒻᒪᖄ ᒥᓂᔅᑕ 

ᑐᒡᓕᐊᓐᓂ ᑖᓐᓇ ᐊᑐᕐᓗᒍ, ᐅᕝᕙᓗᑭᐊᖅ 

ᐊᕕᑦᑐᖅᓯᒪᔪᓂ ᑎᑎᕋᕐᕕᒻᒧᑦ. ᑖᒃᑯᐊ 

ᐊᑐᖅᑕᐅᔫᔮᖏᒻᒪᑕ ᐃᒻᒪᖃ ᐅᓐᓂᕐᓗᕈᓯᖅ ᑕᒪᓐᓇ 

ᐊᑐᖅᑕᐅᓗᐊᖅᑑᔮᓐᖏᒻᒪᑦ. ᑕᐃᒪ ᐊᑏᑐᖅ ᑕᒪᓐᓇ 

ᖃᐅᔨᓴᖅᑕᐅᑲᓐᓂᓚᐅᕐᓕ 

ᖃᐅᔨᓴᖅᑕᐅᑲᓐᓂᕆᐊᖃᓪᓚᑦᑖᖅᑐᖅ. 

 

ᑕᒫᓂ ᑕᒪᑉᑕ ᒐᕙᒪᓂ ᐊᒻᒪ ᓇᒻᒥᓂ 

ᐃᑲᔪᕋᓱᐊᕐᓗᓂ ᐃᒻᒥᓂᒃ ᐃᑲᔪᕈᒪᓪᓗᑎᑦ 

ᐋᓐᓂᐊᕕᓕᐊᕋᓱᖃᑦᑕᖅᑑᒐᓗᐃᑦ. ᑕᐃᒪᓕ ᒐᕙᒪᒃᑯᑦ 

ᒥᓂᔅᑕᖓ ᐊᐱᕆᔪᒪᔭᕋᖓ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1914 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᑖᒻᓇ 

ᕿᒥᕐᕈᑦᑕᐅᑲᓐᓂᓪᓚᑦᑖᕐᓂᐊᖅᐹ ᑕᒪᑉᑖᖅᓯᒪᔪᖅ 

ᐊᑐᕐᓗᒍ ᐊᒻᒪᓗ ᑕᐃᒃᑯᐊ ᓄᓇᓖᑦ 

ᓴᓐᖏᓂᒃᑲᓂᕐᒥᒃ ᑐᓂᔭᐅᖁᓪᓗᒋᑦ? 

 

ᓯᑎᔪᒥᒃ ᑐᓐᖓᕕᒻᒥ ᑖᑉᓱᒧᖓ ᓱᓕᔪᒥᒃ ᑕᒪᑉᑕᒥᒃ 

ᐊᑐᕆᐊᖃᓕᕋᖅᑕ. ᑕᒪᑉᑕ ᑐᑭᖃᕐᒪᑦ ᓲᕐᓗ 

ᐊᔾᔨᒌᑦᑎᑕᐅᑐᐃᓐᓇᐅᓗᑕ. ᑕᒪᑉᑕᐅᒐᓗᐊᕐᓗᑕ 

ᐃᓚᖏᑦ ᐋᒃᑲ. ᐃᕝᕕᑦ ᐊᔪᕐᓂᐊᖅᑐᑎᑦ ᐃᕕᑦ 

ᐊᔪᖏᑦᑐᑎᑦ ᑕᐃᒪᐃᓘᖃᑦᑕᑎᓪᓗᒍ 

ᑕᒪᑉᑕᐅᔫᔮᖅᓯᖏᒻᒪᓐ.  

 

ᒥᓂᔅᑕᐅᑉ ᑕᒪᓐᓇ ᕿᒥᕐᕈᐊᑲᓐᓂᓂᐊᓂᕋᖅᑰᖃᐅᒻᒪᒍ 

ᑭᐅᒻᒪᑦ ᒥᑦᑎᒪᑕᓕᕐᒥᐅᑕᕐᒥᑦ ᐃᓄᒻᒧᑦ ᑕᒪᓐᓇ 

ᖃᐅᔨᓴᑦᑕᐅᖃᓐᓂᓂᖃᖅᐳᖃᐃ? 

ᐋᓐᓂᐊᕐᕕᓕᐊᖃᑦᑕᕐᓂᐅᑉ ᒥᔅᓵ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᐊᐱᖅᑯᑎᓅᖅᓵᓕᓂᖅᓴᐅᒋᐊᖃᑦᑕᕈᔅᓯ 

ᐊᑎᓕᐅᖅᓯᒪᐅᖅᑐᓪᓗ ᐊᒥᓲᒻᓄᒪᑦ. 

ᐱᐅᒃᓴᕆᐊᕋᓗᐊᖅᐳᑦ ᐊᐱᖅᑯᑎ, ᑖᓐᓇ ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕆᕙᕋ ᒥᔅᑕ ᓂᓐᐊᖅ 

ᐊᐱᕆᕋᑖᕐᒪᑦ. ᐃᔅᓯᕙᐅᑖᖅ, ᑖᒃᑯᐊ ᒫᓐᓇ 

ᐃᖏᕋᔭᒐᓐᓂᕐᒧᑦ ᐊᑐᐊᒐᐃᑦ ᑕᓪᓕᒪᓄᑦ ᐊᕐᕌᒍᓄᑦ 

ᐊᑐᓕᕐᒪᑕ ᑕᐃᒪ ᐃᓱᓕᓐᓂᐊᕐᒪᑕ ᒫᑦᓯ 2012, 

ᑕᐃᒫᒃ ᕿᒥᕐᕈᔭᐅᒋᐊᖃᖅᓯᒪᒻᒪᑦ. 

 

ᐊᒻᒪᓗ ᑐᓴᖅᓯᒪᓕᖅᑐᑕ ᐊᒥᓱᒻᒪᕆᐊᓗᓐᓂᑦ ᐃᒪᓐᓇ 

ᐅᓐᓂᕐᓘᑕᐅᓯᒪᔪᓂᑦ ᑖᒃᑯᐊ ᐃᖏᕋᔭᕋᓐᓂᕐᒧᑦ 

ᐱᖃᑎᖃᕆᐊᖃᕐᓂᒧᓪᓗ ᐅᖃᐅᓯᐅᓯᒪᔪᑦ ᑖᒃᑯᓇᓂ 

ᒥᓂᔅᑕᐅᑲᐃᓐᓇᒐᓛᑦᑎᓪᓗᖓ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᓂᑦ 

ᐃᓄᓕᕆᔨᒃᑯᓐᓄᑦ ᑐᓴᖃᑦᑕᓕᕇᕋᒪ ᑕᒪᒃᑯᓂᖓ. ᐄ, 

ᑖᒃᑯᐊ ᒫᓐᓇ ᕿᒥᕐᕈᔭᐅᕙᓪᓕᐊᓕᖅᑐᑦ, ᐃᓛ 

ᖃᐅᔨᒪᔨᑕᖃᕐᒪᑦ ᑕᒪᒃᑯᓂᖓ ᐱᓕᕆᐊᖃᖅᑐᑦ 

ᐃᒪᓐᓇ ᑭᓱ ᐱᐅᓂᖅᐹᖑᒐᔭᕐᒪᖔᑦ ᐊᑐᕐᓗᒋᑦ  

ᐊᓯᖏᓐᓂ ᖃᐅᔨᒋᐊᖅᓱᓂ ᐊᑐᖅᑕᐅᖃᑦᑕᖅᑐᓂᒃ. 

ᑕᐃᒫ ᐱᔨᑦᑎᖅᑎᐊᓂᖅᓴᐅᖁᓪᓗᒋᑦ 

ᓄᓇᕗᒥᐅᓄᓂᑦ. 

 

ᑖᒃᑯᐊ ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ 

ᐱᔾᔪᑎᒋᓪᓗᒋᑦ ᖃᓄᖅ ᑐᑭᓯᑦᑎᐊᖏᓐᓇᒪ ᖃᓄᖅ 

ᐱᔪᓐᓇᐅᑎᑖᖅᑎᑕᐅᒃᑲᓐᓂᕋᔭᓂᖅᐸᑕ 

ᐱᓕᕆᖃᑎᒌᓐᓇᕋᑦᑎᒍᑦ ᑖᒃᑯᐊ ᐋᓐᓂᐊᖅᑐᓕᕆᔩᑦ 

25 ᓄᓇᓕᓐᓂ ᑎᑎᖅᑲᓂᓪᓗ ᐋᖅᑭᑦᓱᐃᕙᓪᓕᐊᔪᒍᑦ 

ᐃᒪᓐᓇ ᑐᑭᒧᐊᕈᑕᐅᔪᒃᓴᑦ ᑖᒃᑯᐊ ᑲᑎᒪᔨᕋᓛᑦ 

ᐱᓕᕆᖃᑎᒋᓪᓗᒍ. ᐊᒻᒪᓗ ᐱᓕᓂᕆᐊᖏᑦ 

ᓇᓗᓇᐃᔭᕐᓂᓴᐅᓪᓗᒋᑦ ᓄᓇᓕᓐᓂ 

ᖃᓄᐃᓘᕈᓐᓇᕐᓂᖏᑦ ᐃᒻᒪᓐᓇ ᐋᒥᑕᐅᓱᕆᑦᑕᐃᓖᑦ 

ᐃᓱᒪᓕᐅᕈᑕᐅᔪᓄᑦ. ᑖᒃᑯᐊ ᐅᖁᒪᐃᓐᓂᓂᐊᖅᑎᒃᑯᑦ 

ᓄᓇᓕᓐᓂ. 

 

ᒥᓂᔅᑕᐅᓗᖓ ᑕᒪᓐᓇ ᑐᓴᕈᒪᐃᓐᓇᖃᑦᑕᕋᒃᑯ 

ᓄᓇᓕᓐᓂ ᖃᓄᐃᓕᔪᖃᖅᑲᑦ ᑕᒫᓂ 

ᓄᓇᓕᒻᒥᐅᑕᐅᒻᒪᑕ ᐃᓄᖁᑎᕗᑦ ᑕᐃᒫᒃ 

ᐃᓱᒫᓘᑎᖃᑐᐊᖅᑲᑕ ᕼᐋᒻᓚᒃᑯᓪᓘᓐᓃᑦ 

ᑲᑎᒪᔨᕋᓛᓘᓐᓃᑦ ᑎᒥᐅᖃᑎᒌᓪᓘᓐᓃᑦ. ᑖᒃᑯᐊ 

ᐋᕐᓂᐊᕐᕕᒃ, ᑖᒃᑯᐊ ᐃᓱᒫᓘᑎᒋᔭᓯ ᐅᕙᑦᑎᓐᓄᑦ 

ᐅᖃᐅᓯᕆᖃᑦᑕᕐᓗᒋᑦ ᑕᕝᕙᓂ ᐊᖏᔪᖅᑲᐅᑎᓄᑦ 

ᐃᖃᓗᓐᓂ. ᑖᒃᑯᐊ ᐋᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᕋᓛᑦ ᓲᖑᓂᖅᓴᓂᑦ 

ᐱᓕᕆᐊᖃᖅᑎᑕᐅᒋᐊᓕᐅᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ.  ᐲᑕᓴᓐ. ᒥᔅᑕ 

ᓂᓐᖓᖅ. 

 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖃ 

ᐊᐱᕆᒍᒪ ᒪᕐᕉᓐᓂᒃ. ᑖᓐᓇ ᒥᓂᔅᑑᔪᖅ 

ᐊᐱᕆᒍᒪᕙᕋ. ᑖᒃᑯᐊ ᓄᓇᓕᓐᓂ ᑲᑎᒪᔨᕋᓛᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. ᓇᔭᓐᖑᐊᕐᒥᒃ 

nurse in charge, ᑲᑎᒪᑎᖃᖃᑦᑕᕈᓐᓇᖅᐳᑦ 

ᒪᒥᖓᓇᖅ, ᑲᑎᒪᖃᑎᖃᕈᒪᓕᕌᖓᒥ? ᑖᓐᓇ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1915 

ᐊᐱᖅᑯᒋᑦᑕᖅᐸᕋ, ᒥᓂᔅᑕ ᑖᓐᓇ ᐃᓱᒪᑕᐅᒻᒪᑦ 

ᑖᒃᑯᓄᖓ ᑐᒡᓕᐊᓗ ᑕᒫᓃᒻᒪᓐ. 

 

ᐊᒻᒪ ᐱᖃᑖ ᐊᐱᖅᑯᑎᒪ, ᑖᓐᓇ ᑐᒡᓕᐊ ᒥᓂᔅᑑᑉ 

ᒫᓐᓇᒧᑦ ᑎᑭᒃᖢᒍ ᑕᐃᒪ ᒪᓕᒐᓕᐅᖅᑎᓐᖑᕋᑦᑕ 

ᑕᒫᓂ ᐱᖓᔪᐊᓐᓂ ᒪᓕᒐᓕᐅᖅᑏᑦ ᖃᑉᓯᐅᕙᑉᑭᐊᖅ 

ᓈᒻᒪᓴᖏᒃᖢᑎ ᑐᓪᓕᐊ ᒥᓂᔅᑑᑉ ᑎᑎᕋᕐᕕᐊᓄᑦ, 

ᐅᕝᕙᓘᓐᓃᑦ ᐊᑖᓄᑦ ᑎᑎᕋᓚᐅᖅᓯᒪᔪᐃᑦ 

ᐋᓐᓂᐊᕐᕕᓕᐊᖃᑦᑕᕐᓂᐅᑉ ᒥᔅᓵᓄᑦ? 

ᑐᓴᖅᑎᑕᐅᓯᒪᒐᓗᐊᖅᐹ ᐃᓱᒫᓗᒋᔭᖃᖅᑐᓂᑦ 

ᐃᓗᐊᕆᔭᖃᖏᑦᑐᓂᒃ, ᓄᓇᕗᑦ ᐃᓗᐊᓂ 

ᓄᓇᓕᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓂᓐᖓᖅ. 

ᓲᖃᐃᒻᒪ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᑲᑎᒪᔨᕋᓛᑦ ᐱᒻᒪᕆᐅᔪᓂᑦ ᐱᓕᕆᐊᒃᓴᖃᕐᒪᑕ 

ᓂᐱᒋᔭᐅᓪᓗᑎᑦ ᑕᒪᒃᑯᓄᖓ ᐃᓄᓐᓄᑦ. ᑖᒃᑯᐊ 

ᐃᓱᒫᓘᑎᒋᔭᐅᔪᓂᑦ ᑐᓵᖃᑦᑕᖅᐸᑕ ᖃᓄᖅ 

ᐋᓐᓂᐊᕐᕕᒃ ᐊᐅᓚᓂᖓᓄᑦ ᑕᐃᒫᒃ 

ᐱᐅᓯᕚᓪᓕᕈᑎᒃᓴᓂᓪᓘᓐᓃᑦ ᐃᓱᒪᒋᔭᖃᖅᐸᑕ 

ᖃᓄᕐᓗ ᐊᐅᓚᓂᖓ. ᖃᐅᑕᒫᓐᓅᖓᔪᓂᒃ 

ᐃᑲᕐᕋᖏᓪᓗ ᑕᒪᒃᑯᓂᖓᕈᔪᒃ.  

 

ᐄ, ᑕᐃᒫᒃ ᑕᒪᒃᑯᐊ ᐱᔾᔪᑕᐅᑉᐸᑕ ᑖᓐᓇ 

ᐋᓐᓂᐊᓯᐅᖅᑎ ᑲᒪᔨᐅᔪᖅ ᑲᑎᒪᖃᑎᖃᓗᐊᖅᑐᖅ 

ᑖᒃᑯᓂᖓ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᒃ. 

ᑕᐃᓐᓇᓕ ᐱᔾᔪᑎᒋᓪᓗᒍ ᑖᒃᑯᐊ ᐅᓐᓂᓗᒃᓯᒪᔪᑦ. 

ᑖᓐᓇ ᑐᒡᓕᕋ ᐊᐱᕆᓂᐊᕋᒃᑯ ᑖᒃᑯᓂᖓ 

ᐱᓕᕆᐊᖃᖅᓯᒪᓂᖅᓴᐅᒻᒪᑦ 11-ᐸᓄᑦ ᑕᖅᑭᓄᑦ.  

ᐅᕙᖓ, ᐅᕙᓐᓂᒃ ᐊᑯᓂᐅᓂᖅᓵᔾᔪᒃ. ᑖᓐᓇ 

ᐊᐱᕆᓂᐊᕋᒃᑯ ᑭᐅᖁᓗᒍ ᑕᒪᑐᒥᖓ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒫᒃ 

ᐃᓂᑕᖃᒻᒪᑦ ᑲᒪᔨᐅᒐᔭᖅᑐᒥᒃ ᓄᓇᕗᓕᒫᒧᑦ 

ᐊᑕᐅᓯᖅ ᐃᖃᓗᓐᓃᑦᑐᖅ, ᕿᑎᕐᒥᐅᓃᑦᑐᕐᓗ 

ᐃᖃᓗᒃᑑᑦᑎᐊᓂ. ᑕᐃᒪ ᐃᓄᐃᓐᓇᖅᑐᖅ 

ᐅᖃᓕᒫᖃᑦᑕᒥᒻᒪᑕ ᕿᑎᕐᒥᐅᑦ. 

 

ᔮᓄᐊᕆ 1-ᒥᑦ ᑎᑭᓪᓗᒍ ᑎᓯᐱᕆ 31, 2011, 24-

ᖑᓚᐅᖅᑐᑦ ᕿᑎᕐᒥᐅᓂ. ᐊᒻᒪᓗ 34-ᖑᓪᓗᑎᒃ 

ᕿᑭᖅᑖᓗᒻᒥ. ᑭᕙᓪᓕᕐᒥ ᐃᓚᐅᑎᑦᓯᓪᓗᓂ ᑖᒃᑯᐊ 

ᐅᓄᕐᓂᖏᑦ ᒥᑭᓗᐊᖅᑰᑦᑐᑦ. ᐃᓚᖏᑦ 

ᑐᓴᖃᑦᑕᖏᓐᓇᑦᑎᒍ ᐅᕝᕙᓘᓐᓃᑦ ᐊᓯᖏᑎᒍᒃᖢᑎᒃ. 

ᑖᒃᑯᐊ ᑕᒡᒐ ᓈᓴᐅᑏᑦ ᐱᓯᒪᔭᕗᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒫ. 

ᒥᔅᑕ ᓂᓐᖓᖅ. 

 

ᓂᓐᖓᖅ: ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᑉᓕᐅᑎᒋᓕᕐᓗᒍ ᑖᒃᑯᐊ ᒥᓂᔅᑕ ᐊᒻᒪᓗ ᑐᒡᓕᐊ 

ᖁᔭᓐᓇᒦᖅᐸᒃᑲ. ᐃᒻᒪᖄ ᐊᒥᓲᖏᓗᐊᖅᑐᑦ ᓇᒧᑦ 

ᐅᓐᓂᓗᒃᕕᒃᓴᒥᓂᒃ ᖃᐅᔨᒪᖏᓗᐊᕐᒪᑕ ᓄᓇᓕᓐᓂ 

ᓂᕕᓐᖓᖅᓯᒪᔪᖃᖃᑦᑕᖏᒻᒪᑦ ᐅᕗᖓ 

ᐅᖃᕆᐊᖃᑦᑐᑎᑦ ᓈᒻᒪᓴᓐᖏᒃᑯᕕᑦ. 

ᖃᐅᔨᒪᑎᑕᐅᖏᓗᐊᕐᓂᒨᔪᔅᓴᐅᔪᖅ ᑕᒪᒃᑯᐊ 

ᐅᓐᓂᓗᒃᑐᐃᑦ ᐃᑲᔪᖅᑕᐅᔪᒪᔪᐃᑦ 

ᐊᒥᓲᓗᐊᖅᑑᔮᖏᒻᒪᑕ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1916 

ᐊᒻᒪ, (ᑐᓵᔨᑎᒍᑦ) ᐊᓪᓚᑦᑕᐅᓯᒪᖁᓪᓗᒍ, 

(ᑐᓵᔨᒃᑰᕈᓐᓃᖅᑐᖅ) ᐱᐊᓂᒋᐊᕐᓗᖓ, ᑕᐃᒪ 

ᐅᖃᐅᓯᕆᔭᕋ ᒫᓐᓇᒧᑦ ᑕᕝᕗᖓ ᐊᖅᓵᕋᓐᖑᐊᖅ 7 

ᐊᑖᓂ, ᐃᒪᓐᓇ ᓈᒻᒪᖏᓐᓂᕋᐃᖏᑦᑐᖓ 

ᐋᓐᓂᐊᓯᐅᖅᑎᓕᕆᔨᒃᑯᓐᓂᒃ ᓄᓇᓕᓐᓂ ᐊᒻᒪᓗ 

ᐊᕕᑦᑐᖅᓯᒪᔪᓂ ᐊᒻᒪᓗ ᑕᐅᕙᓂ ᐅᐃᓂᐸᐃᒡᒥ. 

 

ᑕᒪᓐᓇ ᓈᒻᒪᖏᑦᑐᐊᓗᕘᖅᓯᖏᑦᑐᖓ. ᕿᓂᖅᑐᒍᑦ 

ᐃᖢᐊᓂᕐᒥᒃ ᐊᑲᐅᓯᕚᓪᓕᓂᕐᒥᒃ, ᓲᕐᓗ 

ᐱᐅᓯᒋᐊᕐᓗᒍ, ᑕᒪᑦᑐᒪ ᒥᒃᓵᓄᑦ. ᑕᐃᒪ 

ᐅᖃᐅᑎᔭᐅᓯᒪᒐᑦᑕ ᒐᕙᒪᒃᑯᓐᓂᒃ ᐅᕙᑦᑎᓐᓂᒎᖅ 

ᐃᑲᔪᕋᓱᓚᐅᖅᑕ, ᐅᕙᑦᑎᓐᓄᑦ ᓄᓇᕗᑦ ᐃᓗᐊᓂ 

ᐅᕙᑦᑎᓐᓂᒃ ᐃᑲᔪᕋᓱᒃᑲᓗᐊᕋᑦᑕ 

ᐃᑲᔪᕈᑎᔅᓴᐅᑲᓐᓂᖅᑐᒥᒃ ᕿᓂᕋᓱᒍᓐᓇᖅᐳᒍᑦ, 

ᐃᑲᔪᕈᓐᓇᖅᑐᒥᓪᓗ. 

 

ᒥᓂᔅᑑᒃ ᑖᒃᑯᐊ ᑐᒡᓕᐊᓗ ᒥᓂᔅᑐᓗ ᖁᔭᓐᓇᒦᖅᐸᒃᑲ 

ᐃᕝᕕᓪᓗ ᖁᔭᓐᓇᒦᖅᐸᒋᑦ ᐅᖃᓪᓚᒍᓐᓇᕋᒪ. ᒫᓐᓇ 

ᑕᐃᒫᑲᓚᐅᖅᐳᖓ ᑖᒃᓱᒪ ᐊᒃᓵᕋᓐᖑᐊᑉ 7 ᐊᑖᓂ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᓐᖓᖅ. ᐊᐱᖅᑯᑎᒧᑦ ᑐᓴᖅᐸᓚᐃᖏᓐᓇᒪ, ᐃᓛᒃ 

ᑐᓴᓐᖏᓐᓇᒪ. ᒪᒥᐊᓇᖅ. ᑖᓐᓇ 

ᑎᑎᕋᖅᓯᒪᔪᖁᑎᑦᑎᓐᓂ ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᑦᑕᐅᖅ ᐊᐱᖅᓲᑎᔅᓴᖃᒻᒥᔪᖓ 

ᑕᓯᐅᖅᑎᐅᖃᑦᑕᖅᑐᓂᒃ ᖃᐅᔨᓴᖅᑕᐅᒋᐊᖅᑐᖅᑐᓄᑦ 

ᖃᓪᓗᓈᓂ. ᖃᐅᔨᒪᕙᖅᑲᐃ, ᐅᓂᒃᑳᑲᓐᓂᕈᓐᓇᖅᐱᓰ 

ᖃᓄᕐᓕ ᐊᑐᓐᓂᖃᒻᒪᖔᑕ ᑖᒃᑯᐊ 

ᑕᓯᐅᖅᑎᐅᖃᑦᑕᖅᑐᑦ ᖃᐅᔨᓴᖅᑕᐅᒋᐊᖅᑐᖅᑐᓄᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑖᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕋᒻᐴᑦ. ᑖᓐᓇ 

ᐊᐱᕆᓂᐊᖅᑕᕋ ᒥᔅ ᕚᑦ ᑭᐅᓯᒍᓐᓇᕐᒪᖔᑕ  

ᑕᒪᒃᑯᓂᖓ ᑲᒪᔨᐅᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅ ᕚᑦ 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓯᐅᖅᑎᐅᒍᓐᓇᖅᑐᖅ ᐋᓐᓂᐊᖅᑐᒥᖕ 

ᐃᑲᔪᕆᐊᖃᕋᑦᑐᖅ ᐅᖃᓪᓚᒍᓐᓇᖅᑎᐅᓗᓂ 

ᐃᖏᕐᕋᓕᖅᑎᓪᓗᒍ. ᑐᓵᔨᖃᓐᖏᑉᐸᑕ 

ᐅᐸᓐᓂᐊᖅᑕᖓᓄᑦ ᐃᓗᐊᖅᓴᐃᔨᒧᑦ 

 

ᐊᒻᒪᓗᑦᑕᐅᖅ ᓇᒻᒥᓂᖅ ᐊᔪᓪᓚᑦᑖᓪᓕᖅᐸᑦ 

ᐋᓐᓂᐊᓗᐊᒧᓐ ᐅᕝᕙᓘᓐᓃᑦ ᐃᒃᓯᕙᐅᑕᕐᒦᑉᐸᑦ 

ᐅᕝᕙᓘᓐᓃᑦ ᖃᓄᐃᑐᐃᓐᓇᖅ ᐱᓱᑦᑎᐊᕈᓐᓇᖏᑉᐸᑦ. 

ᖃᖓᑕᓲᕐᒧᑦ ᐃᑭᒐᓱᐊᕐᓗᓂ ᐊᓂᒐᓱᐊᕐᓗᓂᓗ 

ᐅᕝᕙᓘᓐᓃᑦ ᓄᓇᒃᑰᔪᒥ ᐃᑭᒐᓱᐊᕐᓗᓂ ᑕᒪᒃᑯᐊ. 

 

ᐅᕝᕙᓘᓐᓃᑦ ᒪᓕᒐᑎᒍᑦ ᐊᖏᖅᑕᐅᒋᐊᖃᖅᐸᑦ 

ᐃᒻᒪᖃ ᓄᑕᕋᐅᓗᐊᒧᑦ ᓇᒻᒥᓂᖅ ᐃᓱᒪᒥᒍᑦ 

ᐅᖃᓪᓚᒍᓐᓇᖏᑉᐸᑦ, ᓄᑕᖅᑲᐃᑦ 

ᐃᑲᔪᖅᑎᖃᕆᐊᖃᓲᑦ. 

 

ᐃᑲᔪᖅᑎᖃᕆᐊᖃᖅᐸᑦ ᐃᓚᐅᓂᐊᖅᐸᑦ 

ᑲᒪᒋᐅᔾᔪᑕᐅᓂᐊᖅᑐᒥᒃ ᐋᖅᑭᓱᐃᔨᐅᑕᐅᓂᐊᖅᖢᓂ 

ᐊᒻᒪᓗ ᑎᓕᐅᖅᑕᐅᓗᓂ ᐃᓗᐊᖅᓴᐃᔨᒧᑦ 

ᐋᖅᑭᓱᐃᔨᐅᓂᐊᖅᐸᑦ ᑖᒃᑯᐊ ᑲᒪᔨᐅᓂᐊᖅᐸᑕ 

ᑖᔅᓱᒧᖓ ᐃᓗᐊᖅᓴᖅᑕᐅᔪᒧᑦ ᐅᑎᓕᖅᐸᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕚᑦ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᔭᕋᑦᑕᐅᖅ ᑖᓐᓇ ᒥᔅᑕ ᕚᑦ ᐅᓂᒃᑳᑎᐊᖅᑕᖓ. 

ᐃᓱᒫᓗᒋᔭᐅᖃᑦᑕᕐᒪᑦ ᑕᒪᓐᓇ ᓴᓂᑭᓗᐊᒥᐅᓄᑦ. 

ᑕᐃᓐᓇ ᐅᐃᓂᐸᐃᒡᒥ ᑐᔪᕐᒥᕕᐅᖃᑦᑕᖅᑐᖅ 

ᕿᑎᕐᒥᓄᓪᓗ ᑭᕙᓪᓕᕐᒥᐅᓄᓪᓗ ᐊᔾᔨᒌᓐᖏᑦᑐᓂᒃ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1917 

ᐅᖃᐅᓯᖃᕐᒪᑕ ᑕᐅᕙᓂᕐᒥᐅᑦ. ᑕᐃᒪᓐᖓᓂᑦ ᑐᓵᔩᑦ 

ᐊᔾᔨᒌᓐᖏᖃᑦᑕᓗᐊᕐᒪᑕ ᐅᐃᓂᐸᐃᒡᒥ. ᑭᕙᓪᓕᕐᒥᐅᑦ 

ᑕᐃᑲᓂ ᐃᖅᑲᓇᐃᔭᖔᓂᖅᓴᐅᒻᒪᑕ ᐅᐃᓂᐸᐃᒡᒥ 

ᑐᓵᔨᖃᕈᓐᓇᓲᖑᒻᒪᑕ ᓈᒻᒪᑦᑐᒥᒃ. 

 

ᐃᓱᒪᔪᖓ ᐃᓕᔅᓯᓐᓂ ᐋᖅᑭᓱᐃᓯᒪᒻᒪᖔᔅᓯ 

ᑐᓵᔨᖃᑎᑦᑎᑕᐅᔪᓐᓇᕐᒪᖔᑕ ᑕᐃᑲᓂ ᑐᔪᕐᒥᕕᖓᓂ 

ᐅᐃᓂᐸᐃᒡᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕋᒻᐴᑦ-ᓗ ᐊᐱᖅᑯᑎᒋᔭᖓ. 

ᑐᑭᓯᐅᒪᔭᒃᑯᑦ ᕿᓂᕋᓗᐊᕋᑦᑕ ᐊᓪᓚᑦᑎᔅᓴᒥᒃ 

ᑐᓵᔨᔅᓴᒥᓪᓗ ᑕᐃᑲᓂ ᑐᔪᕐᒥᕕᒻᒥ ᕿᓂᖅᑐᒍᑦ 

ᑖᕙᓂᕐᒥᐅᑕᐅᒍᓐᓇᖅᑐᒥ ᑖᕗᖓ ᓄᑦᑎᒍᒪᒐᔭᖅᑐᒥ 

ᑐᓵᔨᐅᒍᓐᓇᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓᑐᐃᓐᓇᖅ ᑕᓯᐅᖅᑎᐅᔪᖅ 

ᖃᐅᔨᓴᖅᑕᐅᒋᐊᖅᑐᖅᑐᒥ ᑕᓯᐅᖅᑎᐅᓪᓗᓂ 

ᐋᓐᓂᐊᕕᒻᒧᑦ ᐃᓯᕆᐊᖃᕐᓂᐊᖅᐸᑦ ᐊᑯᓂᑲᓪᓚᒃ, 

ᑖᓐᓇ ᑕᓯᐅᖅᑎᐅᔪᖅ 

ᐋᓐᓂᐊᕕᒻᒦᒋᐊᖃᓕᕐᓂᐊᖅᖢᓂ ᐊᒻᒪᓗ ᐃᓛᓐᓂᒃᑯᑦ 

ᐃᒃᓯᕙᐅᑕᕐᒥ ᓯᓂᒋᐊᖃᓲᖑᒻᒪᑕ ᐃᓪᓕᖃᓐᖏᒻᒪᑕ 

ᐃᒻᒥᒃᑰᖓᔪᒥᒃ. ᑖᒃᑯᐊ ᑕᓯᐅᖅᑎᐅᔪᑦ 

ᐋᓐᓂᐊᕕᒻᒦᑎᑕᐅᖃᑦᑕᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᕚᑦ ᑖᓐᓇ ᑭᐅᔪᓐᓇᐸᓪᓚᐃᔭᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ.  

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᒃ 

ᑐᑭᓯᔭᒃᑯᑦ ᐊᐱᖅᑯᑎᔅᓴᖃᖅᑐᑎᑦ ᐃᒻᒪᖃ 

ᑲᒪᔨᖃᑦᑎᐊᖃᑦᑕᖏᒻᒪᑕ ᖃᓪᓗᓈᓄᑦ ᑎᑭᒃᑳᖓᒥ. 

ᐅᖃᐅᓯᕆᔭᖅ ᑖᓐᓇ ᖃᓪᓗᓈᓃᑦᑐᓄᑦ 

ᐅᖃᐅᓯᕆᖃᑦᑕᖅᑕᕗᑦ ᐃᑲᔪᖅᑎᐅᖃᑦᑕᖅᑐᑦ 

ᑲᒪᔨᐅᖃᑦᑕᕐᒪᑕ ᑖᒃᑯᐊ ᑕᐅᓇᓂᕐᒥᐅᓄᑦ 

ᐃᖏᕐᕋᑎᓪᓗᒋᑦ ᑐᔪᕐᒥᕕᒋᓂᐊᖅᑕᖏᓐᓂ 

ᐋᖅᑭᓱᐃᒐᓱᐊᖃᑦᑕᖅᑐᑦ ᑖᒃᑯᐊ. ᐃᒫᒃ ᐋᑐᕚ-ᒥᓗ 

ᑖᒃᑯᐊ ᐅᐃᓂᐸᐃᒡᒥᓗ ᖃᓄᐃᑦᑐᓂ 

ᑲᒪᔨᖃᑦᑎᐊᕆᐊᖃᕐᓂᖏᓐᓂ ᐃᓄᖅᓴᖅᑐᖔᑕᓗ 

ᓇᐅᒃᑯᑐᐃᓐᓇᖅ ᕿᒥᕐᕈᒐᓱᐊᖅᑕᕗᑦ.  

 

ᐃᒃᓯᕙᐅᑕᖅ: ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᒐᓗᐊᕐᒪᖔᕐᒪ ᓇᓗᓇᕐᒪᑦ. ᐊᐱᖅᑯᑎᒋᖅᑲᐅᔭᕋ 

ᑖᒃᑯᐊ ᑕᓯᐅᖅᑎᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 

ᑕᓯᐅᖅᑏᓪᓕ ᐋᓐᓂᐊᕕᒻᒦᒋᐊᖃᖅᐸ ᑕᐃᑲᓂ 

ᐋᓐᓂᐊᕕᒻᒧᐊᕌᖓ ᑖᓐᓇ 

ᖃᐅᔨᓴᖅᑕᐅᒋᐊᖅᑐᖅᑐᖅ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕋᒻᐴᑦ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1918 

ᖃᐅᔨᒪᑦᓯᐊᓐᖏᓇᑦᑕ ᑭᓱᒧᑦ 

ᐅᓐᓂᓪᓗᖅᓴᐅᑎᖃᕐᒪᖔᖅᐱᓯ ᑖᓐᓇᓕ… 

ᑕᐅᕙᓃᒃᑐᖃᖅᐸᑦ ᐋᓐᓂᐊᕕᖕᒦᖅᑐᖃᕐᓂᐊᖅᐸᑦ 

ᐅᓪᓗᓕᒫᕐᒥᑦ ᐅᓐᓄᐊᓕᒫᒥᓗ ᐋᓐᓂᐊᕕᖕᒥᓪᓕ 

ᑲᒪᒋᔭᐅᓂᐊᕐᒪᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᑦᒋᒃᑲᓂᖅᑕᕋ ᐊᔾᔨᒋᓐᖏᑕᖓ 

ᑕᖅᑭᐅᓚᐅᖅᑐᓂ ᒪᕐᕉᓐᓂᒃ ᑎᑎᕋᕐᕕᒋᓚᐅᕋᒃᑯ 

ᒥᓂᔅᑕ ᐊᕐᓇ ᑖᓐᓇ ᐊᒫᒪᒃᑎᑦᓯᔪᖅ ᕿᑐᕐᒃᖓᒥᓂᒃ 

ᑲᒪᒋᔭᐅᒋᐊᖃᓚᐅᕐᒪᑦ ᐃᓗᐊᖅᓴᐃᔨᓄᑦ. ᕿᑐᕐᖓᓂ 

ᓇᒃᓴᕈᓐᓇᓚᐅᖏᒻᒪᒍ ᑭᓯᐊᓂᓕ ᐊᒫᒪᒃᑎᑦᑎᒃᑲᒥ. 

 

ᐊᑐᐊᒐᑎᒍᑦ ᑎᑎᕋᖅᓯᒪᒻᒪᓄᑦ ᐊᒫᒪᒃᑎᑦᑎᔪᖅ 

ᐊᕐᓇᖅ ᕿᑐᖓᒥᓂᒃ ᓇᒃᓴᕈᓐᓇᕐᓂᕋᖅᑕᐅᓪᓗᑎᒃ. 

ᑕᖅᑭᖃᓕᕈᓐᓇᖅᐸᑕ 7-ᓂᒃ 

ᐸᐃᕆᔨᖃᕈᓐᓇᕐᓂᐊᕈᓂ ᑕᐅᕙᓂ. ᑕᐃᒪᐃᓕᖓᕙ 

ᑕᒡᕙ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭ;ᓐᓇᒦᒃ 

ᐃᒃᓯᕙᐅᑕᖅ. ᐃᓱᒫᓗᒋᔭᖓ ᑖᓐᓇ ᐊᒃᓱᑦ 

ᐱᒻᒪᕆᐅᔪᖅ. ᒪᒥᐊᓇᐅᒐᓗᐊᖅ 

ᑕᐃᒪᐃᑦᑐᖃᓐᓂᖅᐸᑦ. ᑖᓐᓇ ᑐᒡᓕᒐ 

ᑭᐅᑦᑎᐊᕈᓐᓇᓂᖅᓴᐅᖅᑰᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐲᑕᓴᓐ, 

ᒥᔅᑕ ᒫ. 

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᐃᖅᑲᐅᒪᔭᕋ ᑖᓐᓇ ᐅᖃᐅᓯᕆᔭᖓ. ᑭᖑᒧᑦ ᑖᓐᓇ 

ᑎᑎᕋᐅᓯᒋᔭᐅᓚᐅᖅᑐᖅ. ᑕᒫᓃᓐᖏᑎᓪᓗᖓ  

ᑕᐃᒪᐃᓕᐅᖅᑐᖃᖅᑐᒥᓂᖅ ᐊᓯᒐᓚᖏᑦᑕᐅᖅ 

ᑕᐃᒫᒃ ᐅᖃᐅᓯᕆᓂᐊᖅᐸᒃᑲ ᐅᐊᑦᓯᐊᕈᒃᑲᓐᓂᖅ 

ᐃᓕᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): …ᒥᔅᑕ ᒫ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᓪᓗᐊᓄᖔᑦᑕᐅᖅ ᓵᒃᑭᓪᓗᖓ. ᓄᓇᓕᑦᑎᓐᓂ 

ᐃᖢᐊᖅᓴᐃᔨᒃᑯᑦ ᓄᓇᑰᔫᖃᕐᒪᑕ ᐊᑕᐅᓯᕐᒥᒃ 

ᒪᕐᕉᓂᓪᓘᓐᓃᑦ. ᓱᒻᒪᑦ ᑖᒃᑯᐊ ᓄᓇᒃᑰᔫᑦ ᑭᓱᒧᑦ 

ᐊᑐᖅᑕᐅᖃᑦᑕᕐᒪᖔᑕ ᐋᓐᓂᐊᕕᖕᒥ 

ᓄᓇᒃᑰᔫᕆᔭᐅᔪᑦ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑐᖏᓕᒃ ᒫ, ᐃᑲᔪᖅᑎᒪ 

ᐅᖃᕈᓐᓇᖅᑕᖓ, ᑭᐅᒍᓐᓇᖅᑕᖓ… 

 

ᒫ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᓄᓇᒃᑰᔫᑦ ᓄᓇᓕᖕᓂ ᐋᓐᓂᐊᓯᐅᑎᒧᑦ 

ᐊᑐᖅᑕᐅᖃᑦᑕᖅᑐᑦ ᓄᓇᓕᖕᓄᑦ ᐃᓛᒃ 

ᐊᖏᕐᕋᕆᔭᐅᔪᓄᑦ ᐳᓛᕆᐊᕆᐊᖃᑦᑕᕐᒪᑕ. 

 

ᐅᖃᐅᓯᕆᓚᐅᕐᒥᔭᕋ ᑕᒪᓐᓇ ᓴᓂᑭᓗᐊᕐᒦᑎᓪᓗᑕ 

ᒪᐃᒥ. ᐃᖏᕐᕋᔾᔪᑎᖃᕈᒪᓚᐅᕐᒪᑕ 

ᖃᖓᑕᓲᑯᕕᒻᒨᖓᐅᓐᓂᐊᖅᑐᓄᑦ ᐊᒻᒪᓗᑦᑕᐅᖅ 

ᐅᖃᐅᓯᐅᓚᐅᕐᒥᔪᖅ ᕿᑭᖅᑖᓗᖕᒥ ᒪᐃᔭᐃᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1919 

ᑲᑎᒪᑎᓪᓗᒋᑦ ᐅᖃᐅᓯᕆᒃᑲᓐᓂᕈᓐᓇᖅᑕᒃᑲ. 

 

ᑖᒃᑯᐊᓕ ᐋᖅᑭᒃᓱᖅᓯᒪᒻᒥᔫᒐᓗᐊᑦ 

ᐊᑭᓖᑎᑕᐅᔾᔪᑎᑦᓴᖏᑦ. ᑖᓐᓇ 

ᑭᐅᒃᑲᓐᓂᕈᓐᓇᓐᓂᐊᖅᑕᕋ, 

ᐅᑎᕐᕕᒋᒃᑲᓐᓂᕈᓐᓇᓐᓂᐊᖅᑕᕋᐃᓛᒃ 

ᐅᐊᑦᓯᐊᕈᒃᑲᓐᓂᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᒫ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᒃᑯᐊ ᐅᑎᔾᔭᖅᑎᖃᑦᑕᓐᓂᐊᕐᒪᑕ ᖃᖓᑕᓲᒃᑯᕕᖕᒥ 

ᐅᐃᓂᐲᒡᒥᓪᓗ ᐃᖏᕐᕋᔾᔪᑎᒃᑯᑦ. 

ᒥᑭᔫᑕᐅᓂᖅᓴᓂᓪᓕ ᓄᓇᓕᓐᓂ 

ᐃᖏᕐᕋᔾᔪᑎᑦᓴᑭᒃᓴᖃᑦᑕᕐᒪᑕ ᐊᒻᒪᓗ ᐅᓐᓄᐊᒃᑯᑦ 

ᐅᓪᓗᑯᓪᓘᓐᓃᑦ ᐃᓐᓇᕐᓄᑦ 

ᐋᓐᓂᐊᕕᖕᒨᕆᐊᖃᖅᑐᓄᑦ ᐃᖢᐊᖅᓴᐃᕝᒃᑯᓐᓄᑦ 

ᐳᓛᕆᐊᕆᐊᖃᖅᑐᓄᑦ. ᑭᓯᐊᓂᓕ 

ᐃᖅᑲᓇᐃᔭᖅᑎᑭᒃᓴᓗᐊᖃᑦᑕᕐᒪᑕ ᐋᓐᓂᐊᓯᐅᑎᒃᑯᑦ. 

ᐊᐃᒃᓯᒋᐊᒃᓴᖅ ᐃᑲᕐᕋᑦ ᐅᖓᑖᓃᓕᖅᑎᓪᓗᒋᑦ 

ᐃᖅᑲᓇᐃᔭᕐᕕᐅᑉ. 

 

ᐊᓯᐊᒍᖔᖅ ᑕᐃᒪᖃᐃ ᐋᓐᓂᐊᖅᑐᓄᑦ 

ᐃᖏᕐᕋᔾᔪᑎᑦᓴᖃᕈᓐᓇᖅᐸᑦ ᓄᓇᓕᖕᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᒥᔅᑕ ᕋᒻᐴᑦ ᐃᓱᒫᓗᒋᔭᖓᓄᑦ. 

ᐊᑕᐅᓯᑐᐃᓐᓇᕐᒥᒃ ᐃᖏᕐᕋᔾᔪᑎᖃᕐᒪᑕ 

ᐋᓐᓂᐊᖅᑐᓄᑦ ᐸᖅᑲᐃᔨᔾᔪᑕᐅᒍᓐᓇᖅᑐᓂᒃ 

ᐋᓐᓂᐊᖅᑐᓄᑦ ᐃᖃᓗᖕᓂ ᓄᓇᒥ ᐃᖏᕐᕋᔾᔪᑎᑦ 

ᑕᐃᒫᒃ ᑕᐃᔭᐅᔪᑦ. ᑭᓯᐊᓂᓕ ᓇᓪᓕᐅᒃᑯᒫᑎᒍᑦ 

ᐋᖅᑭᒃᓱᐃᓯᒪᒋᐊᖃᕋᔭᕐᒥᒐᑦᑕ ᐋᓐᓂᐊᖅᑐᓂᒃ  

ᐅᓯᑲᒃᑕᕈᑎᒃᓴᓂᒃ. ᐃᓕᓴᐃᒋᐊᖃᕋᔭᕐᒥᒐᑦᑕ 

ᐊᖁᑎᓂᒃ ᐋᓐᓂᐊᓯᐅᑎᐅᓂᕐᒧᑦ ᖃᐅᔨᒪᔪᓂᒃ. 

 

ᒪᐃᔭᐃᑦ ᑲᑎᒪᑎᓪᓗᒋᑦ ᑖᓐᓇ 

ᐅᖃᐅᓯᕆᓚᐅᕐᒥᔭᕋᓗᐊᕗᑦ ᕿᒥᕐᕈᒐᑦᑕ 

ᐋᔩᖃᑎᒌᒍᑕᐅᓪᓗᓂᓗ ᑕᒪᒃᑯᐊ ᑮᓇᐅᔭᐃᑦ ᐃᒻᒪᖃ 

ᐱᒃᑯᒥᓇᑦᑐᒥ ᑐᓴᕐᕕᒋᔪᒫᑉᐸᕗᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐊᒻᒪᓗ 

ᑐᓐᖓᓱᒋᑦᓯ ᑕᕝᕗᖓ, ᑖᒃᑯᐊ ᐊᐱᖅᑯᑎᒃᓴᒃᑲ ᑖᔅᓱᒪ 

ᓴᓇᔨᑦᑖᒪ ᓂᕈᐊᖅᑕᐅᕕᒋᓯᒪᔫᑉ ᐊᐱᕆᖕᒪᒋᑦ 

ᓇᓚᐅᓐᓂᐊᑦᑐᒋᑦ ᑕᒪᒃᑯᓄᖓ 

ᐅᓯᔭᐅᖃᑦᑕᕆᐊᓕᓐᓄᑦ ᐋᓐᓂᐊᕐᕕᖕᒧᑦ. ᐃᓛᒃ 

ᐃᓚᖏᑦ ᐊᔪᓪᓚᕆᖃᑦᑕᕐᒪᑕ ᓄᓇᓯᐅᑎᖃᓐᖏᑦᑐᑦ 

ᐱᓗᐊᕐᖑᐊᖅᑐᒥᒃ. 

 

ᐃᒃᓯᕙᐅᑖᖅ, ᐅᓇᓕ ᐊᐱᖅᑯᑎᒋᔪᒪᔭᕋ ᑕᒡᕙᓂ 

ᑕᒪᒃᑯᐊ ᐃᑲᔪᖅᑕᐅᔭᕆᐊᓕᓐᓂ ᓄᓇᓕᖕᓂ 

ᐃᓐᓇᕐᓄᑦ ᐱᓗᐊᖅᑐᒥ ᐊᖏᕐᕋᒥ ᓄᓇᓕᓐᓂᓗ 

ᑲᒪᒋᔭᐅᓂᖅ. ᑲᒪᒋᔭᐅᓂᕐᒥ ᑕᒡᕙᓂ 

ᓇᓗᓇᐃᖅᓯᒪᖕᒪᑦ ᑮᓇᐅᔭᖅᑑᑎᒋᔪᒪᔭᖓ 2012-

13, ᐃᓛᒃ ᓱᕐᕋᒃᓯᒪᓗᐊᖕᒪᕆᓐᖏᒻᒪᑦ. 

 

ᐃᒃᓯᕙᐅᑖᖅ, ᐃᒪᖕᓇᖃᐃ ᐊᐱᕆᐊᓪᓚᓚᐅᓪᓚᖓᐃ, 

ᑕᒪᒃᑯᐊ ᑲᒪᔭᕆᐊᓖ ᑕᒪᒃᑯᓄᖓ ᐱᒡᒐᖅᑐᓄᑦ 

ᐅᕝᕙᓘᓐᓃᑦ ᐃᓐᓇᐅᓗᐊᓕᖅᑐᓄᑦ 

ᐃᑲᔪᑦᑕᐅᔭᑦᑐᕆᐊᓖᑦ ᓴᓗᒻᒪᔅᓴᑕᐅᔭᑦᑐᕆᐊᓖᑦ 

ᑕᕆᐅᑉ ᑕᒪᒃᑯᐊ ᓴᓗᒻᒪᒃᓴᐃᔨᐅᕙᒃᑐᑦ ᐅᕝᕙᓘᓐᓃᑦ 

ᐃᑲᔪᕆᐊᖅᐸᒃᑐᑦ ᖃᓪᓗᓈᑐᒃ ᑭᓯᐊᓂ 

ᐅᖃᐅᓐᓇᕆᐊᖃᖅᐸᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1920 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ, 

ᑐᑭᓯᐅᒪᔭᒃᑯᕝᓕ ᐅᖃᓕᒪᒍᓐᓇᖅᑐᑦ ᖃᓪᓗᓈᑐᑦ 

ᐃᓄᒃᑎᑐᑦ ᐃᓄᐃᓐᓇᖅᑐᓪᓘᓐᓃᑦ ᑲᑎᓪᓗᒋᓪᓘᓐᓃ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᐅᓇᐃᓛᒃ ᐊᐱᖅᑯᑎᒋᓗᐊᓕᑦᑕᕋ ᐃᓛᒃ 

ᐊᐱᖅᑯᑎᒋᓗᐊᓵᑦᑕᕋ ᖃᖓᑲᓪᓚᐅᓕᑦᑐᖅ, 

ᖃᖓᑦᓯᐊᖅ ᖃᖓᑦᓯᐊᐸᓗ 

ᒪᓕᒐᓕᐊᖅᑎᐅᓕᑦᑎᓪᓗᖓ ᑖᒃᑯᐊ 

ᖃᓪᓗᓇᐅᔭᕈᓐᓇᖏᒻᒪᑕ ᐱᖅᑕᐅᖔᖅᖢᑎᒃ 

ᖃᓪᓗᓇᐅᔭᕈᓐᓇᑦᑐᓂᒃ ᐃᓕᔭᐅᖔᖅᖢᑎᒃ, ᑖᒃᑯᐊ 

ᑲᒪᒋᔭᐅᔭᕆᐊᓖᑦ ᐃᓐᓇᒐᒥᒃ 

ᐅᖃᓪᓚᖃᑎᒋᓐᓇᑦᑎᐊᖅᑕᒥᖕᓂᒃ ᐃᒪᓐᓇ 

ᑲᒪᒋᔭᐅᓗᑎᒡᖢ ᐱᖃᑎᖃᓗᑎᒡᓗ ᑭᓯᐊᓂ 

ᖃᓪᓗᓇᐅᔭᕈᓐᓇᖅᑐᔅᓯᐅᓗᐊᕐᓂᑯᐊᓄᑦ ᑖᓇ 

ᑲᒪᒋᔭᐅᓂᖓᑦᑕ ᐃᓚᖓ ᐃᓚᓐᖓᖅᑕᐅᓯᒪᖕᒪᑦ. 

 

ᑖᒃᑯᐊᓗ ᓄᓇᕗᑦ ᒐᕙᒪᒃᑯᑦ ᒫᓐᓇ 

ᐃᓕᓴᖅᓯᓯᒪᓕᖅᖢᑎᒃ ᐃᓄᐃᑦ ᐅᖃᐅᓯᖏᓐᓂᒃ 

ᐅᐃᕖᓪᓗ ᐊᒻᒪᓗ ᖃᓪᓗᓈᑦ ᐅᖃᐅᓯᖏᓐᓂ 

ᒐᕙᒪᒃᑯᑦ ᐊᐅᓚᓕᐊᑦᑎᓪᓗᒋᑦ, ᓱᓕ ᑕᒪᓐᓇ 

ᒪᓕᒐᕆᐅᔭᕗᖃᐃ ᑖᒃᑯᓄᖓ 

ᐋᓐᓂᐊᖃᑦᑕᐃᓕᑎᑦᑎᔨᒃᑯᓐᓄᑦ 

ᐃᑲᔪᑦᑎᐅᓂᐊᑐᐊᕈᕕᑦ home care worker 

ᐃᑲᔪᑦᑎᓂᐊᑐᐊᕈᕕᑦ ᖃᓪᓗᓇᐅᔭᕈᓐᓇᕆᐊᖃᖅᐳᑎ, 

ᑕᒪᓐᓇ ᓱᓕᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃᐸᕋ ᒥᔅᑕ ᑕᐹᕐᔪᒃ, 

ᐅᕙᓂ ᐅᖃᓕᒪᕈᓘᔭᑲᐃᓐᓇᕐᒥᒐᑦᑕ ᒪᕐᕈᓐᓂᖃᐃ 

ᐅᖃᐅᓯᖃᕐᓗᓂ ᓈᒻᒪᒐᔭᖅᑐᖅ ᑭᓯᐊᓂ 

ᐃᑲᔪᖅᓱᐃᒍᓐᓇᕐᒥᔪᖓ ᐃᓐᓇᒻᒪᕆᒃ ᐃᒪᓐᓇ 

ᐅᖃᓕᒪᖃᑎᖃᕈᓐᓄᑦᓯᐊᕆᐊᖃᕐᒪᑦ ᑖᒃᑯᓂᖓ 

ᐃᑲᔪᖅᑎᒋᔭᒥᓂᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᓇ 

ᐊᐱᕆᐊᓪᓚᓚᐅᕐᓚᒍ ᑭᓇ ᐃᓱᒪᓕᐅᖅᑎᐅᕙ 

ᐅᑯᓇᓂ ᐃᖅᑲᓇᐃᔭᖅᑎᖃᕆᐊᖃᕐᓂᐊᓂᕐᒥᒃ, 

ᑖᒃᑯᓇᓐᖓ ᖃᓄᖓᐃ, ᑖᒃᑯᓇᖓ 

ᐃᖅᑲᓇᐃᔭᑐᒃᓴᖅᓯᐅᖅᑎᓂ human resources 

ᐅᕝᕙᓘᓐᓃᑦ ᑖᒃᑯᓇᓐᖓ ᐋᓐᓂᐊᕐᕕᖕᒥ 

ᐃᖅᑲᓇᐅᔭᖅᑎᓂᒃ ᑕᒪᒃᑯᐊ 

ᐃᖅᑲᓇᐃᔭᖅᑎᑖᖑᓲᖑᕙ? ᑭᓇ ᐃᓱᒪᓕᐅᓲᖑᕙ 

ᐃᖅᑲᓇᐅᔮᑖᖅᐳᓪᓕ ᑕᒡᕙ, ᑭᓇ ᐃᓱᒪᓕᐅᓲᖑᕙ? 

ᖁᔭᓐᓇᒦᒃ ᐅᖃᖅᑏ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ. ᐊᖏᔪᖅᑳᖃᓐᖓᑕ 

ᐊᑐᓂᒃ ᓄᓇᓕᓐᓂ ᑖᒃᑯᐊ ᑲᒪᒋᔭᖃᑦᑐᓂ ᐊᖏᕐᕋᒥ 

ᐃᑲᔪᖅᑕᐅᒋᐊᖃᑦᑐᓂᒃ ᐋᓐᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐸᕐᔪᒃ. 

 

ᑕᐹᕐᔪᒃ: ᐄ, ᖁᔭᓐᓇᒦᒃ. ᐃᓛᒃ ᑖᓐᓇ 

ᐃᓱᒫᓘᑕᐅᖃᑦᑕᖅᓯᒪᓂᑰᒻᒪᑦ ᑕᒪᑯᓂᖓ 

ᑲᒪᒋᔭᐅᔪᓄᑦ ᐱᓗᐊᖅᑐᒥᒃ ᒫᓐᓇ 

ᐃᓅᔪᓐᓃᖅᓯᒪᓕᖅᑑᒐᓗᐊᑦ ᑕᐃᒃᑯᐊ ᐃᓐᓇᐅᓕᕋᒥᒃ.  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1921 

ᓇᓕᒧᔾᔪᒥᔭᒥᓂᒃ ᒪᑯᓂᖓ ᓴᓇᔭᖅᑐᕐᕕᐅᖃᑦᑕᕈᑎᒃ 

ᓈᒻᒪᓴᒃᖢᑎᒃ. ᑕᐃᒪᓐᓇ ᑭᓯᐊᓂ 

ᐅᖃᓪᓚᖃᑎᖃᑉᐸᒃᖢᑎᒃ ᐃᓱᒫᓗᒋᔭᒥᓐᓂᒃ 

ᐱᕙᓪᓕᐊᓲᖑᒻᒪᑕ. 

 

ᑕᒪᒃᑯᐊ ᒪᒃᑯᓗᐊᖅᑐᑦ ᐃᓐᓇᐅᓗᓂ 

ᐊᔪᖅᑕᐅᖂᒻᒪᑕ. ᑕᒪᓐᓇ ᐊᑲᐃᓕᐅᕈᑕᐅᖃᑦᑕᕐᒪᑦ 

ᐃᓛᓐᓂᒃᑯᑦ ᑖᒃᓱᒪ ᐃᓱᐊᖅᓴᐃᔨᐅᑉ ᑲᒪᔨᐅᔪᖅ 

ᑖᓐᓇᖔᖅ ᓈᒻᒪᒋᖔᖅᑕᖓᓂᒃ 

ᐃᖅᑲᓇᐃᔭᖅᑎᑖᕋᓱᒃᖢᓂ ᑖᓐᓇ 

ᑲᒪᒋᔭᐅᔭᕆᐊᖃᑦᑐᖅ ᐳᐃᒍᖅᑕᐅᓪᓗᓂ. 

ᑕᐃᒪᓐᓇᐃᓕᐅᓗᐊᖃᑦᑕᕋᓱᒋᓪᓗᒋᑦ ᑖᓐᓇ 

ᐅᖃᐅᓯᑐᐃᓐᓇᖅ.  

 

ᑭᓯᐊᓂ ᐊᐱᕆᐊᓪᓚᓚᐅᕐᓚᖓ ᑐᑭᓯᖅᑲᐅᕗᖓᖃᐃ 

ᑖᓐᓇ ᒥᓂᔅᑕ ᐅᖃᑦᑐᖅ, ᖃᓪᓗᓇᐅᔭᕈᓐᓇᕐᓗᓂᓗ, 

ᐃᓄᒃᑑᕈᓐᓇᕐᓗᓂᓗ ᐊᑲᐅᑦᑎᐊᖅᑐᖅ ᑭᓯᐊᓂ 

ᒥᓂᔅᑑᒐᒥᒎᖅ ᐃᓄᒃᑑᕈᓐᓇᕋᓗᐊᕐᓗᓂ 

ᖃᓪᓗᓇᐅᔭᕈᓐᓇᖏᒃᑲᓗᐊᕐᓗᓂ ᑕᒪᓐᓇᑦᑕᐅᕉᖅ 

ᑕᐃᒪᓐᓇ ᐊᔪᕋᔭᓐᖏᑦᑐᖅ. ᑕᐃᒪᓐᓇ 

ᑐᑭᓯᖅᑲᐅᒻᒪᖔᓐᓂᒃ, ᐊᐱᕆᒃᑲᓂᐊᕐᓚᓚᐅᕐᓚᖓ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑕᐹᕐᔪᒃ 

ᓇᓗᓇᐃᕐᕕᐅᒍᒪᒻᒪᑦ. ᒪᕐᕉᓐᓂᖃᐃ 

ᐅᖃᐅᓯᖃᕆᐊᖃᕋᔭᖅᑐᖅ ᐃᓐᓇᕐᒧᓪᓗ 

ᐅᖃᓕᒪᒍᓐᓇᕐᓗᓂ ᓇᒻᒥᓂᖅ ᐅᖃᐅᓯᕐᒥᓐᓂᒃ 

ᐊᑐᕐᓗᓂ ᐊᒻᒪ ᐅᖃᓕᒪᖃᑎᖃᕆᐊᖃᕋᔭᕐᒥᒻᒪᑦ 

ᐋᓐᓂᐊᓯᐅᖅᑎᒃᑯᑦ ᐊ ᖏᔪᖅᑳᖓᓐᓂᒃ 

ᑭᓯᐊᓂ ᐊᔪᓐᖏᑎᑦᓯᒐᓱᖃᑦᑕᖅᑐᒍᑦ ᑖᒃᑯᐊ  

ᐃᑲᔪᖅᑕᐅᒋᐊᖃᑦᑐᑦ ᓇᒻᒥᓂᖅ ᓂᕈᐊᖅᑎᓪᓕᒍ 

ᐃᑲᔪᖅᑎᒋᔪᒪᔭᒥᓂᒃ. 

 

ᑖᓐᓇᖃᐃ ᑭᐅᒐᓗᐊᖅᐳᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑖᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᐃᓛᒃ 

ᑐᓴᕈᒥᓇᑦᑎᐊᖅᑐᖅ ᓲᕐᓗ 

ᑭᑭᐊᖅᑕᐅᓯᒪᓗᐊᖏᓂᖅᓴᐅᓗᑎᒃ ᐱᔭᕆᐊᖃᒻᒪᑦ. 

ᐃᓛᒃ ᑕᐃᒃᓱᒪᓂ ᐊᑲᐅᖏᓗᐊᓚᐅᖅᓯᒪᒻᒪᑦ 

ᖃᓪᓗᓇᐅᔭᕈᓐᓇᖏᒻᒪᑕ ᓄᖅᑲᑦᑎᑕᐅᓪᓗᑎᒃ 

ᖃᓪᓗᓇᐅᔭᕈᓐᓇᖅᑐᓐᖔᖅ. ᑖᓐᓇ 

ᑲᒪᒋᔭᐅᔭᕆᐊᖃᑦᑐᖅ ᐳᐃᒍᖅᑕᐅᓪᓗᓂ 

ᐃᓱᐊᖅᓴᐃᔨᒃᑯᑦ ᐊᖓᔪᖅᑳᖓᑦ 

ᐃᓱᐊᕆᔪᓐᓇᕋᔭᖅᑕᒥᓂᒃ ᐊᑐᖔᕋᓱᒃᖢᓂ. ᑕᒪᓐᓇ 

ᐱᐅᓚᐅᖅᓯᒪᖏᒻᒪᑦ. ᐅᓇ ᖃᓄᐃᖁᔭᐅᓂᐊᖅᑐᖅ 

ᑐᑭᓯᓪᓗᒍ.  

 

ᐊᒻᒪ ᐅᓇ ᐃᒃᓯᕙᐅᑖᖅ, ᐅᓇ 

ᐊᐱᖅᑯᑎᒋᒃᑲᓂᐊᓪᓚᓚᐅᕐᓚᒍ, ᑕᕝᕙᓂ 

ᐊᑐᕈᒪᓂᐊᖅᑕᖏᓐᓃᓛᒃ ᐊᐅᓚᓂᕐᒧᑦ ᐸᕐᓇᐅᑎᒃ 

ᒫᓐᓇᒎᖅ ᑖᓐᓇ ᕿᒥᕐᕈᔭᐅᒃᑲᓂᓕᕐᒪᑦ 

ᖃᓄᐃᓕᖓᔪᓂᒃ ᓲᕐᓗ 

ᐱᔨᑦᑎᕋᖅᑕᐅᔭᕆᐊᖃᒻᒪᖔᑕ ᐊᒻᒪᓗ ᖃᔅᓂᒃ 

ᐃᖅᑲᓇᐃᔭᖅᑎᖃᕆᐊᖃᒻᒪᖔᑕ ᐃᑲᕐᕋᖏᓪᓗ 

ᕿᒥᕐᕈᔭᐅᒃᑲᓂᖅᑐᓴᐅᑕᐅᓪᓗᑎᒃ ᑕᒪᒃᑯᓄᖓ 

ᐃᑲᔪᖅᑕᐅᔭᕆᐊᓕᓐᓂᒃ ᐅᕝᕙᓘᓐᓃᑦ 

ᐊᒥᒐᓗᐊᖅᐸᑕ ᕿᒥᕐᕈᑲᓐᓂᓂᐊᒃᖢᑎᒃ. 

 

ᑕᐃᒪ ᑮᓇᐅᔭᖅᑑᑎᒋᔭᖓ ᕿᒥᕐᕈᓪᓗᒍ, 2011-12, 

$7,247,000-ᖑᓚᐅᒃᖢᓂ ᑖᒃᑯᐊ 2012-13, 

2013-14, 2014-15, $7,283,000-ᓂᒃ ᑮᓇᐅᔭᓂᒃ 

ᑕᐃᒪ ᐊᑐᕈᒪᓯᒪᒻᒪᑕ. ᑖᒃᑯᐊ ᐃᓛᒃ ᖃᓄᖅ 

ᐅᓄᖅᓯᕙᓪᓕᐊᓗᐊᖏᒻᒪᑕᓗᑭᐊᖅ ᑕᒪᒃᑯᓂᖓ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1922 

ᑲᒪᔨᓐᖑᖅᑎᑕᐅᓂᐊᖅᑐᑦ. ᑖᓐᓇ 

ᑐᑭᓯᒋᐊᕌᓪᓚᓚᐅᕐᓚᒍ ᑖᓐᓇ ᓱᕐᕋᔅᓯᒪᑦᑎᐊᔾᔮᖏᒻᒪᑦ 

ᑖᒃᑯᓇᓂ ᐊᕐᕌᒎᓄᑦ ᐊᑐᕐᓂᐊᑕᑦᑎᓐᓄᑦ. ᓱᒻᒪᑦ 

ᐱᔾᔪᑎᖃᒻᒪᖔᑦ ᑐᑭᓯᒋᐊᕈᑎᒋᓚᐅᕐᓚᒍ, 

ᐃᒃᓯᕙᐅᑖᖅ. ᑕᕝᕙᓂ ᒪᑉᐱᒐᖅ 139-ᒦᑉᐳᖓ 

ᐊᐅᓚᓂᕐᒧᑦ ᐸᕐᓇᐅᑎᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᑕᐹᕐᔪᒃ 

ᐊᐱᕆᒻᒪᑦ. ᑖᒃᑯᐊ ᐅᓄᕐᓂᖏᑦ 

ᐅᓄᖅᓯᒋᐊᕌᕐᔪᓚᐅᖅᑐᑦ ᑖᒃᑯᐊ ᐊᖏᕐᕋᒥ 

ᐸᕐᕆᔭᐅᔭᕆᐊᓖᑦ ᑮᓇᐅᔭᑎᒍᑦ ᐊᔪᖅᓴᕈᑎᖃᖅᑲᑕ 

ᐊᒻᒪᓗ ᐱᑕᖃᒃᑲᓐᓂᕆᐊᖃᖅᑲᑦ 

ᐃᖅᑲᓇᐃᔭᖅᑎᑖᕆᒐᔭᖅᑕᕗᑦ ᑕᒪᓐᓇ ᐱᒻᒪᕆᐅᒻᒪᑦ. 

 

ᑐᑭᓯᓇᖁᓪᓗᒍ ᐄᐳᕈ 1, 2011-ᒥᒃ ᑎᓯᐱᕆ 31, 

2011-ᒧᑦ 1,269-ᖑᓚᐅᖅᑐᑦ ᓄᓇᕗᒻᒥᐅᑦ 

ᐃᑲᔪᖅᑕᐅᓚᐅᖅᑐᑦ ᐊᖏᕐᕋᒥ. ᐄ, ᑖᓐᓇᑦᑕᐅᖅ 

ᐱᒻᒪᕆᐅᓪᓗᓂ ᐱᓕᕆᐊᕆᔭᐅᔪᖅ ᐱᓕᕆᕕᑦᑎᓐᓄᑦ. 

ᐄ, ᐱᑕᖃᕆᐊᖃᖅᐸᑕ ᐱᑕᖃᖅᑎᒐᔭᖅᑕᕗᑦ ᑕᐃᒫᒃ 

ᐱᑕᖃᓐᖏᑉᐸᑦ ᐊᓯᐊᓂᒃ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ 

ᐃᖅᑲᓇᐃᔭᖅᑎᑦᑎᒍᓐᓇᖅᑐᒍᑦ. 

 

ᑕᐃᒃᑯᐊᓕ ᓯᓚᑦᑐᓴᕐᕕᒻᒥ 

ᐃᓕᓐᓂᐊᕈᓐᓇᖃᑦᑕᖅᑐᑎᑦ ᑕᐃᒫᒃ ᐊᖏᕐᕋᒥ 

ᐸᕐᕆᔨᐅᓂᐊᖅᑎᓪᓗᒋᑦ ᐋᓐᓂᐊᖅᑐᓂᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᐄ, ᐊᓕᐊᓇᐃ. 

ᐅᓇ ᑕᕝᕙᓂᑦᑕᐅᖅ ᑮᓇᐅᔭᖅᑑᑎᒋᔪᒪᔭᔅᓯᓐᓂ 

ᐋᓐᓂᐊᕐᕕᓐᓄᑦ ᓄᓇᓕᓐᓂ ᐋᓂᐊᓯᐅᕐᕕᓐᓂ, $2 

ᒥᓂᐊᓂᑦ ᐅᓄᖅᓯᒋᐊᒃᑲᓐᓂᐊᕐᔪᒍᒐᔅᓯ 2012-2013. 

ᑕᒪᒃᑯᐊᖃᐃ ᑕᐃᒪ ᐋᓐᓂᐊᓯᐅᖅᑏᓪᓗ  

ᐃᓱᐊᖅᓴᐃᔩᓪᓗ ᐅᓄᖅᓯᒋᐊᖅᑕᐅᒃᑲᓐᓂᕈᒪᒐᒥᑦ 

ᑖᓐᓇ $2 ᒥᓕᐊᒃᑲᓐᓂᕐᓂᑦ ᑮᓇᐅᔭᖅᑑᑎᖃᕈᒪᕙᑦ, 

ᐅᕝᕙᓘᓐᓃᑦ ᑖᓐᓇ $2 ᒥᓕᐊᓐ ᑭᓱᒧᑦ 

ᐊᑐᖅᑕᐅᓂᐊᕐᒪᖔᑦ ᑐᑭᓯᐊᓪᓚᓚᐅᕐᓚᖓ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᐹᕐᔪᒃ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒪᒥᐅᓇᖅ ᑭᐅᓇᓵᕐᓂᕐᓄᑦ, 

ᐸᐃᑉᐹᕈᓘᔮᓗᒻᒪᑕᐅᑯᐊ. ᐄ, ᐃᖏᕐᕋᔾᔪᑎᖏᓐᓄᑦ 

ᓂᐅᕕᕐᓗᑎᑦ ᐱᖁᑏᑦ ᓱᓇᒃᑯᑖᒃᓴᓂᑦ ᓄᓇᓖᑦ 

ᐋᓐᓂᐊᕐᕕᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. 

ᑕᐃᒫᖅᐲᑦ? ᖁᔭᓐᓇᒦᒃ. ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐸᕐᓇᐃᑎᑦ ᓯᕗᓪᓕᐅᑎᓯᒪᔭᓯ 

ᕿᒥᕐᕈᒐᓱᐊᕐᒪᑕ ᐅᖁᒪᐃᓐᓂᕐᓂᐊᕐᓂᕐᒧᑦ ᒪᓕᒐᐃᑦ 

ᐊᒻᒪᓗ 2013-14 ᓯᕗᓪᓕᐅᔾᔭᐅᓯᒪᔪᑦ ᕿᒥᕐᕈᓗᒋᑦ. 

ᑖᒃᑯᐊ ᕿᒥᕐᕈᔭᐅᔪᑦ ᐋᖅᑭᒋᐊᕈᑕᐅᒋᐊᓖᓪᓗ 

ᐃᓱᒪᓕᕆᓂᕐᒧᑦ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ 

ᐊᖏᔪᖅᑲᐅᑎᖏᓐᓄᓪᓗ ᑭᓱᐃᑦ ᑖᒃᑯᐊ ᒪᓕᒐᕐᓂᑦ 

ᑕᐅᑐᒐᐅᓗᐊᕐᓂᐊᖅᐸᑦ ᑕᕝᕙᓂ 

ᕿᒥᕐᕈᓂᖃᖅᑎᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᔅᑕ ᐊᐅᐸᓗᒃᑐᖅ ᖁᔭᓐᓇᒦᖅᐸᕋ 

ᐊᐱᖅᑯᑎᖓᓄᑦ. ᐄ, ᐃᑉᐸᒃᓴᒃ ᐅᖃᓚᐅᖅᑰᖅᑐᖓ 

ᑕᒪᓐᓇ ᐱᒋᐊᓕᖃᑖᕋᑦᑎᒍ ᑕᒪᒃᑯᓂᖓ 

ᕿᒥᕐᕈᕙᓪᓕᐊᑎᓪᓗᑕ. ᑕᒪᓐᓇ ᕿᒥᕐᕈᓂᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1923 

ᐃᓱᒪᒋᔭᐅᖅᑳᕆᐊᖃᔭᖅᑐᖅ ᐃᓕᖅᑯᓯᕐᓄᑦ 

ᐊᑐᖅᑕᐅᒋᐊᓕᓐᓂᑦ ᐊᒻᒪᓗ ᒪᓕᒐᐃᑦ ᐊᓯᖏᓐᓂᒃ 

ᒪᓕᒐᕆᔭᐅᔪᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑐᓴᓐ. 

ᑕᐃᒫᖅᐲᑦ? ᖁᔭᓐᓇᒦᒃ. ᒥᔅᑐ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒫᑦᓴᐃᓐᓇᐸᓗᑦᑕᐅᖅ ᒥᔅᑕ ᑕᐹᕐᔪᒃᑎᑐᑦ 

ᐱᔾᔪᑎᒋᓪᓐᓗᒍ ᑖᒃᑯᐊ ᐱᓕᕆᐊᒃᓴᓄᑦ. 139-ᒥ 

ᑖᒃᑯᐊ ᐊᖏᕋᒥ ᐃᑲᔫᑎᒃᓴᐃᑦ. ᑕᒪᒃᑯᐊ ᑎᒥᒥᒍᑦ 

ᐱᒡᒐᕈᑎᓖᑦ, ᑖᒃᑯᐊ ᓯᕗᓪᓕᐅᔾᔭᐅᓯᒪᔪᓂᑦ 

ᐅᖃᖅᓯᒪᒻᒪᑦ ᑖᒃᑯᐊ ᐊᖏᓂᖅᐹᖑᒍᓐᓇᖁᓪᓗᒋᑦ 

ᑖᒃᑯᐊ ᒪᑭᒪᒍᓐᓇᕐᓂᖏᑦ ᓄᓇᓕᓐᓂ. 

ᐋᓐᓂᐊᓯᐅᖅᐊᑏᑦ ᐊᒻᒪᓗ ᑲᒪᔾᔪᑕᐅᔪᑦ ᐃᑲᔫᑕᐅᔪᑦ. 

ᑕᒪᓐᓇ ᐃᑲᔪᖅᑐᖅ ᖃᑕᓐᖑᑎᒌᓂᑦ 

ᓴᓐᑎᖅᐹᓕᑦᑎᐸᓪᓕᐊᓪᓗᑎ. 

 

ᐊᐱᕆᒍᒪᒐᒃᑭᑦ ᑖᒃᑯᐊ ᑎᒥᒥᒍᑦ ᐱᒡᒐᕈᑎᓖᑦ 

ᐅᖃᖅᓯᒪᒻᒪᑕ ᓯᕗᓪᓕᐅᔾᔭᐅᓯᒪᔪᑦ 2012-13 

ᑐᒃᓯᕋᖅᑐᖃᓚᐅᖅᓯᒪᒐᓗᐊᕐᒪᑦ $7.24 ᒥᓕᐊᓂᒃ, 

2012-13 $7.28 ᒥᓕᐊᓐ ᑐᒃᓯᕋᓕᕐᒥᒐᔅᓯ 36,000 

ᑭᓛᒥᑕᐃᑦ 

 

>>ᐃᓪᓚᖅᑐᑦ 

 

ᐅᓪᓗᑯᑖᕌᓘᓕᕐᒪᑦ $36,000-ᓂ. 

 

ᐊᖏᓪᓕᒋᐊᕐᒪᑦ ᐃᓛᒃ ᐅᓪᓗᑐᖄᓘᒻᒪᑦ. 

ᑐᑭᓯᕋᖅᓯᒪᔪᖃᖅᐹ ᓇᓪᓕᐊᓐᓄᑐᐃᓐᓇᖅ 

ᑲᑐᔾᔨᖃᑎᒌᓄᓪᓘᓐᓃᑦ ᑖᒃᑯᐊ 

ᐅᓄᖅᓯᒋᐊᖁᔭᐅᓪᓗᑎ ᐱᔨᑦᑎᕋᐅᑏᑦ? ᑕᐃᒪᓐᓇ 

ᐱᔾᔪᑎᖃᖅᑲᑦ ᐅᓄᖅᓯᒋᐊᕐᓂᖏᓐᓄᑦ ᑮᓇᐅᔭᐃᑦ?, 

ᑕᐃᒫᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᒋᔭᖓᓄ. ᐄ, ᐊᒃᓱᑲᓪᓚᒃ 

ᑕᑭᓪᓕᕙᓪᓕᐊᒻᒪᑦ ᐅᓪᓗᖅ. ᖃᐅᔨᓚᐅᖏᑦᑐᒍᑦ 

ᑭᒃᑯᑐᐃᓐᓇᕐᓄᑦ ᑐᑭᓯᕋᕐᕕᐅᓚᐅᕋᓗᐊᕐᒪᖔᑦᑕ 

ᑮᓇᐅᔭᓂ ᐊᑭᑦᑐᕆᐊᖅᓯᖁᔨᓪᓗᑎ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᖃᖅᑲᐅᒻᒪᑕ ᑖᒃᑯᐊ 

ᐃᖅᑲᓇᐃᔭᖅᑎᖏᓪᓗ ᐅᓂᒃᑳᓂᓐ 

ᓴᖅᑭᑦᑎᓂᐊᓚᐅᕐᒪᑕ ᑕᒪᑐᒪᓂ 

ᑎᑎᕋᖅᑕᐅᓂᐊᕐᒪᑕ. ᐊᐱᖅᑯᑎᒃᓴᖃᖅᑐᖓ, 

ᓄᓇᕗᒻᒥ ᐃᓗᐊᖅᓴᐃᔾᔪᑏᑦ ᑕᒪᒃᓄᖓ 

ᓄᓇᑖᕈᑎᒃᑯᑦ ᐊᖏᖅᑕᐅᕈᑕᐅᓯᒪᔪᓂ 

ᑎᑎᕋᖅᓯᒪᒻᒪᑦ. ᓂᕈᐊᖅᑕᐅᓯᒪᕝᕕᓐᓂ, 

ᐃᒻᒥᒃᑰᖓᔪᒥᑦ ᑲᒪᒋᔭᐅᒋᐊᖃᖅᓯᒪᒻᒪᑕ, 

ᐃᒻᒥᒃᑰᖓᔪᒥᑦ ᑲᒪᒋᔭᐅᒋᐊᓖᓐ 

ᐋᖅᑭᓱᖅᑕᐅᓯᒪᓪᓗᑎᑦ 

ᐊᖏᖅᑕᐅᓂᐊᕐᓂᕋᖅᑕᐅᓪᓗᑎ ᐃᓛᓐᓂᑯᓪᓗ 

ᑐᓴᐅᒪᑎᑕᐅᑦᑎᐊᖃᑦᑕᖏᒻᒪᑕ, 

ᑐᓴᖅᑎᑎᑦᑎᐊᖃᑦᑕᖏᒻᒪᑕ. 

 

ᐊᐱᖅᓱᕈᒪᔪᖓ ᐋᓐᓂᐊᖅᑐᓕᕆᔨᒃᑯᓐᓂ ᑭᒃᑯᑦ 

ᐃᓱᒪᓕᐅᖅᑎᐅᖃᑦᑕᖅᐸᑦ ᐃᒻᒥᒃᑰᖓᔪᒥᑦ 

ᑲᒪᒋᔭᐅᒋᐊᓕᓐᓄᓐ? ᐃᒻᒪᖄᓘᓐᓃᑦ 

ᑐᓵᑦᑎᐊᖏᑦᑐᓄᓐ, ᑕᐅᑐᑦᑎᐊᖏᑦᑐᓄᓐ 

ᐅᕝᕙᓘᓐᓃᑦ ᑭᒍᑎᓐᓂᐊᖅᑕᐅᒋᐊᓕᓐᓄᓐ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᖅᐸᕋ ᑖᓐᓇ ᒥᔅᑕ 

ᐊᐅᐸᓗᒃᑐᖅ ᐊᐱᖅᑯᑎᒋᔭᖓ. ᒥᔅ ᕚᑦ 

ᑭᐅᒍᓐᓇᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1924 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊᓕ 

ᑭᒍᑎᓐᓂᐊᖅᑏᑦ NNIHB-ᑯᓐᓄᑦ ᑲᒪᒋᔭᐅᔪᖅ 

ᑐᓂᔭᐅᓲᑦ ᐋᑐᕚᒥᐅᓄᓐ. ᐋᑐᕚᒨᖅᑕᐅᒐᔭᖅᐳᖅ 

ᑲᑎᒪᔨᖏᓐᓄᑦ ᐊᖏᖅᑕᐅᒐᔭᖅᐳᖅ ᐊᒻᒪᓗ 

ᑐᓴᖅᓯᒐᐅᔭᖅᐳᓐ ᑕᒪᐅᖓ ᐅᑎᖅᑎᑕᐅᓂᐊᖅᐳᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑕᐃᒫᒃ ᐋᖅᑭᓱᖅᓯᒪᑉᐸᑕ 

ᐊᖅᑯᑎᒋᔭᐅᓲᓂᓐ ᐊᑐᖅᑕᐅᓪᓗᓂᓗ ᑖᑦᓱᒧᖓ 

ᑲᒪᒋᔭᐅᓕᐊᓕᒻᒧ. ᖃᓄᕐᓕ ᐊᑭᒋᐊᒃᑲᓐᓂᕈᓐᓇᖅᐸᓐ 

ᐱᔭᐅᒋᐊᖃᓪᓚᑐᑦᑐᓄᓐ ᐃᒻᒥᑰᖓᔪᓂ 

ᑲᒪᒋᔭᐅᒋᐊᓕᓐᓄᓐ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅᑕ ᐊᐅᐸᓗᒃᑐᕐᓗ ᖁᔭᓕᒻᒥᔭᕋ 

ᐊᐱᖅᑯᑎᖓᓄᓐ. ᐊᐱᕆᓂᐊᖅᐸᕋ ᒥᔅ ᕚᑦ 

ᑭᐅᒍᓐᓇᕐᒪᓐ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᑐᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᒃᑯᐊ 

ᓇᓪᓕᐅᒃᑯᒫᖃᖏᑦᑐᓐ ᑲᖏᖅᖠᓂᕐᒥ 

ᐊᓪᓚᕝᕕᖃᖅᑐᑦ. ᑕᐃᒃᑯᐊ ᕿᒥᕐᕈᓲᖑᔪᑦ 

ᐃᒻᒥᒃᑰᖓᔪᒥᒃ ᑲᒪᒋᔭᐅᒋᐊᓕᓐᓄᑦ. ᖃᓄᑐᐃᓐᓇᖅ 

ᑐᑭᓯᐅᒪᓐᖏᑎᐊᖅᐸᑕ ᐅᕝᕙᓘᓐᓃᑦ 

ᑐᑭᓯᒃᑲᓐᓂᕆᐊᖃᖅᐸᑕ ᑲᑎᒪᔨᖏᓐᓄᑦ 

ᑐᑭᑖᕈᑕᐅᖃᑦᑕᖅᑐᑦ. ᑕᐃᒪᓐᓇ 

ᐊᑭᓕᐅᓴᐅᕈᔾᔭᐅᔪᓐᓇᕐᒪᑕ 

ᐊᑭᓕᕈᔾᔪᔭᐅᔪᓐᓇᕐᒪᖔᑕ ᑕᒪᒃᑯᓄᖓ  

ᓇᓕᐅᒃᑯᒫᖃᓐᖏᑦᑐᓄᑦ ᐋᖅᑭᓱᐃᓯᒪᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. 

ᑎᑎᕋᖅᓯᒪᔪᖁᑎᑦᑎᓐᓂ ᑎᑎᕋᖅᓯᒪᔪᖁᑎᕗᑦ ᑖᒃᑯᐊ 

ᓯᑕᒪᐅᔪᑦ ᓱᓕ. ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ ᐊᒻᒪ ᓇᑯᕐᒦᒃ ᒥᓂᔅᑕ 

ᐃᖅᑲᓇᐃᔭᖅᑎᑎᓪᓗ ᑖᒃᑯᐊ ᑭᒡᒐᑐᕐᕕᒃᑲᓃᑦᑐᑦ 

ᐃᖅᑲᓇᐃᔭᖅᑏᒃᑭᒃ ᑐᓐᖓᓱᑦᑎᑉᐹᒃᑲ. ᓄᓇᕗᒻᒥ 

ᒐᕙᒪᒃᑯᖏᑦ ᑭᒡᒐᖅᑐᐃᒋᐊᖃᕐᒪᑕ ᐃᓘᓐᓇᖏᓐᓂ. 

 

ᑕᐃᒪ ᓂᕈᐊᕋᔅᓴᐅᖃᑦᑕᑎᓪᓗᖓ 

ᑐᓴᕐᓇᖃᑦᑕᓚᐅᕐᒪᑦ, ᒫᓂᓖᓛᒃ ᐃᖃᓗᓐᓂ, 

ᑐᐊᕕᕐᓇᖅᑐᒃᑯᑦ ᐊᐃᔭᐅᔪᖃᕈᓐᓇᓲᖑᒻᒪᑦ 

ᓄᓇᓯᐅᑎᑦᑕᖃᕐᒪᑦ ᑕᐃᒪᐃᑦᑐᒥᒃ ᐱᓕᕆᔾᔪᑎᐅᔪᒥᒃ, 

ᐃᓚᖏᑦ ᐃᓄᐃᓪᓕ ᐱᔭᕆᐊᑭᑦᑑᒐᓗᐊᑦ ᑕᐃᑰᓇ 

NIHB -ᖑᓂᕋᖅᑕᐅᔪᒃᑯᑦ ᑕᐃᓐᓇ ᐅᖄᓚᒍᑦᑕ 

ᐊᑭᓕᖅᑕᐅᒐᔭᖅᑰᕐᒪᑦ ᑖᒃᑯᐊ 

ᓇᓗᓇᐃᕈᓐᓇᓂᐊᖅᑐᑦ. 

 

ᐊᒻᒪ ᐃᖅᑲᓇᐃᔭᖅᑎᐅᒍᑦᑕ ᒐᕙᒪᒃᑯᓐᓄᑦ 

ᓇᓪᓕᐅᒃᑯᒫᖃᖅᑐᔅᓴᐅᒻᒪᑕ ᑕᒪᑦᑐᒧᖓ. ᑭᓯᐊᓂ 

ᐃᓚᖏᑦ ᐃᑦᑐᖅᓯᐅᑎᑖᖃᑦᑕᖅᑐᑦ ᒪᑯᐊᓗ 

ᑮᓇᐅᔭᓕᐅᓗᐊᓐᖏᑦᑐᑦ ᐃᖅᑲᓇᐃᔭᓐᖏᑦᑐᐃᑦ 

ᒐᕙᒪᒃᑯᑎᒍᑦ ᒪᑯᐊᓘᓐᓃᑦ 

ᐃᖅᑲᓇᐃᔭᓐᖏᑎᐊᒻᒪᕆᑦᑑᒐᓗᐊᑦ. ᒪᕐᕈᓗᐊᓐᓂ 

ᑐᓴᓚᐅᕋᒪ ᐆᒻᒪᓯᕆᔪᖅ ᑕᐃᓐᓇ ᐊᐃᑉᐹ 

ᐅᖃᓚᔪᒪᔪᖃᓐᖏᓚᐅᖅᓯᒪᓐᓂᕐᒪᑦ ᑕᐃᒃᑯᓄᖓ 

ᑐᐊᕕᕐᓇᑐᖅᓯᐅᑎᓄᑦ ᐊᑭᑐᓗᐊᓚᖓᒻᒪᒡᒎᖅ. 

 

ᖃᓄᖅ ᑕᒪᓐᓇ ᐃᖏᕐᕋᓂᖃᕐᒪᖔᖅᑲᐃ 

ᐊᐱᕆᖅᑳᑲᐃᓐᓇᕐᓚᒍ ᑖᓐᓇ ᖃᓄᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1925 

ᐃᖏᕐᕋᓂᖃᕐᒪᖔᖅ? ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᒥᔅ ᐃᐊᓪ 

ᐊᐱᖅᑯᑎᖓ ᓈᒻᒪᒻᒪᑦ. ᒥᔅ ᕚᑦ ᑭᐅᒍᓐᓇᖅᑕᖓ.  

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᓐᓇ ᑲᓇᑕᓕᒫᒥ ᑖᒃᑯᐊ ᐊᖁᑎᖃᐅᕈᑎ 

ᐊᖏᕐᕋᕆᔭᐅᔪᓄᑦ ᐊᐃᔅᓯᕈᓐᓇᖅᑐᑦ ᐅᕝᕙᓘᓐᓃᑦ 

ᓇᓪᓕᐅᒃᑯᒫᖃᓐᖏᑦᑑᒐᓗᐊᓄᑦ ᓄᓇᕗᑖᕈᑎᒋᒍᓪᓗ 

ᓇᓗᓇᐃᒃᑯᑕᖃᖅᑐᑦ ᐃᓚᖏᑦᑕᐅᖅ 

ᑕᒪᐅᓇᑐᐃᓐᓇᖅ ᐊᐃᔪᕋᒃᑯ ᑲᑕᔅᓯᒪᓂᑰᓲᖑᒻᒪᑕ. 

 

ᐃᒻᒪᖃ ᖃᓄᑎᒋ ᑮᓇᐅᔭᔅᓴᒻᒪᖔᑕ 

ᖃᐅᔨᓴᖅᑕᐅᓲᖑᔪᑦ ᑖᒃᑯᐊᓕ 

ᐊᔪᖅᓴᖅᑐᓕᕆᔨᒃᑯᑎᒍᑦ ᐋᖅᑭᓱᖅᑕᐅᒍᓐᓇᕐᒥᔪᑦ. 

ᐃᓗᐊᖅᓴᐃᔾᔪᑎᖏᓐᓄᑦ 

ᐊᑭᖃᖅᑎᑕᐅᓐᖏᑐᓐᓇᕐᒥᔪᑦ. ᑕᐃᒫᒃ 

ᐋᖅᑭᓱᖅᓯᒪᑉᐸᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅ ᐃᐊᓪ.  

 

ᐃᐊᓪ: ᓇᑯᕐᒦᒃ, ᐃᒃᓯᕙᐅᑖᖅ. ᓇᑯᕐᒦᒃ. 

ᑐᓴᕆᐊᒃᑲᓐᓂᓛᖅᑯᖓ ᑖᔅᓱᒧᖓ ᒥᔅᓵᓄᑦ 

ᐃᓕᔅᓯᓐᓂᒃ. ᑕᐃᒃᑯᐊᑦᑕᐅᖅ ᖃᓪᓗᓈᓕᐊᖃᑦᑕᖅᑐᑦ 

ᐃᒫᒃ ᐃᓕᖅᑯᓯᖃᖅᑑᔭᖃᑦᑕᒥᒻᒪᑕ. ᐃᒃᑯᐊ  

ᓇᓗᓇᐃᑲᐃᓐᓇᕈᓐᓇᖅᐸᖏᑦ ᑐᔪᕐᒥᕕᐅᖃᑦᑕᖅᑐᐃᑦ 

ᐃᓄᐃᓐᓇᕐᓄᑦ ᑐᕌᓪᓚᑖᕐᒪᖔᑕ? ᓇᑯᕐᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᑎᒋᔭᖓ ᖁᔭᓕᒻᒥᔭᕋ. 

ᒥᔅ ᕚᑦ ᑭᐅᒍᓐᓇᖅᑕᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ.  

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᐃᒃᑯᐊ ᑐᔪᕐᒥᕖᑦ ᓄᓇᕗᑖᖅᓯᒪᔪᓄᑦ ᐃᓄᓐᓄᑦ 

ᑐᕌᖓᔪᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᕚᒡ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ, ᐅᖃᑎᒍᓐᓇᖅᑭᖔ 

ᑖᒃᑯᐊ ᐊᑭᓕᖅᑕᐅᒐᔭᕐᒪᖔᑕ NIHB-ᒃᑯᑦ ᑕᐃᒃᑯᐊ 

ᓇᖕᒥᓂᖃᖅᑐᑦ ᐅᖃᖅᓯᒪᖕᒪᑕ ᑕᐃᒃᑯᐊ ᐃᓄᐃᓐᓇᑦ 

ᑕᐃᑲᓃᒐᔭᕆᐊᖏᑦ, ᑕᒪᓐᓇ ᐅᖃᕈᓐᓇᖅᑮᒃ ᖃᓄᖅ 

ᐋᖅᑭᑦᑕᐅᓚᐅᕐᒪᖔᖅ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓲᔨᑎᒍᑦ):ᖁᔭᓐᓇᒦᒃ 

ᐃᒃᓯᕙᐅᑖᖅ, ᑖᓐᓇ ᑕᕗᕋ ᕚᑦ ᑭᐅᓂᐊᖅᑕᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ ᕚᑦ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, ᐄ 

ᑖᒃᑯᐊ ᓯᓂᒃᑕᕐᕕᖃᕐᓃᑦ ᐃᖏᕐᕋᔾᔪᑏᑦ ᐊᓯᖏᓪᓗ 

ᐃᑲᔫᑏᑦ ᐱᑕᖃᖅᑎᑕᐅᔪᑦ ᖃᓪᓗᓈᑦ 

ᓄᓇᖏᓐᓃᒃᑯᕕᑦ ᑐᔪᕐᒥᕕᖕᒥ 

ᓇᓪᓕᐅᒃᑯᒫᖃᑦᑎᑕᐅᓐᖏᒻᒪᑕ, ᑕᐃᒫᒃ 

ᓇᓪᓕᐅᒃᑯᓛᖃᖏᑦᑐᑎᑐᑦ ᐋᖅᑭᒃᑕᐅᖃᑦᑕᖅᑐᑦ 

ᑖᒃᑯᐊ ᑐᔪᕐᒥᕖᑦ ᐋᖅᑭᑦᑕᐅᓯᒪᔪᑦ 

ᓄᓇᖃᖅᑳᖅᓯᒪᔪᓄᑦ ᐊᑐᖅᑕᐅᔪᒃᓴᐅᓪᓗᑎᒃ, ᑖᒃᑯᐊ 

ᐅᔾᔨᐅᖏᒻᒪᑕ ᓇᓪᓕᐅᒃᑯᒫᖃᑦᑎᑕᐅᓪᓗ 

ᓯᓂᒃᑕᕈᑎᖏᓐᓄᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ, ᒥᔅ ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ, ᖁᔭᓐᓇᒦᒃ ᑖᒃᑯᐊ 

ᓄᓇᕗᑦ ᒐᕙᒪᖏᑦ ᐊᑭᓖᒐᔭᖅᐸᑕ ᐃᓚᖓᓂᒃ 

ᑮᓇᐅᔭᑎᒍᑦ ᐊᖓᔫᓐᖏᑦᑑᒐᓗᐊᒥᒃ ᑕᐃᒃᑯᐊ 

ᐃᓄᒃᑎᑐᑦ ᐅᖃᓪᓚᖃᑎᖃᖃᑦᑕᕐᒪᑕ ᐅᑯᓂᓗ 

ᓄᓇᕗᒻᒥᐅᑐᖃᐃ ᑕᒪᒃᑯᐊ ᐃᓅᓐᖏᑦᑐᑦ 

ᑕᐃᑲᓃᒍᒪᖃᑦᑕᕋᓗᐊᕐᒪᑕ ᐃᒪᓐᓇ ᑭᓯᐊᓂ 

ᐊᑎᖃᖃᑕᐅᒐᑎᒃ, ᖃᖓ ᓯᕗᓂᒃᓴᒥ 

ᑕᐃᑲᓃᒍᓐᓇᖅᓯᒐᔭᖅᐸᑦ? ᑖᒃᑯᐊ NIHB-ᑯᑦ 

ᐊᑭᓕᖅᑕᐅᑉᐸ ᓇᐅᒃᑯᒃᑭᐊᖅ 

ᑕᐃᑲᓃᒍᓐᓇᖅᑎᑦᓯᓗᑎ ᑖᒃᑯᐊ NIHB-ᒃᑯᒡᒎ 

ᐃᓄᐃᓐᓇᕐᓄᑦ ᐊᑭᓕᖅᑎᐅᒻᒪᑕ 

ᐃᓂᖃᖅᑎᑕᐅᓪᓗᑎᒃ, ᑕᐃᒃᑯᐊ ᓇᒡᒥᓂᖃᖅᑐᑦ 

ᐃᒡᓗᓂᒃ ᐱᒍᒪᑐᐃᓐᓇᖅᑐᑦ ᑮᓇᐅᔭᒥᓂᒃ ᐃᒪᓐᓇ 

ᓲᕐᓗ ᓯᓂᒃᑕᕐᕕᖃᕐᓂᐊᕐᓗᓂ ᑕᐃᒪᓐᓇ ᑕᒻᒪᖏᓛ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓲᔨᑎᒍᑦ):ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ, 

ᐊᐱᖅᑯᑎᒃᓯᐊᕙᒃ, ᐄ ᑖᓐᓇ  

ᐃᓱᒪᒃᓴᔅᓯᐅᕈᑎᒋᒍᓐᓇᕐᓂᐊᖅᑕᕗ ᐃᓚᒋᓗᓂᐅᒃ 

ᑖᒃᑯᐊ ᐃᖏᕐᕋᔾᔪᑏᑦ ᐃᓱᒪᒃᓴᔅᓯᐅᕈᑕᐅᓂᖓᓂ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅ 

ᐃᐊᓪ. 

 

ᐃᐊᓪ: ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᐱᖅᑯᑎᒋᓗᐊᖅᑕᕋᑦᑕᐅᖅ ᑕᑲᓇᓂ ᑐᔪᕐᒥᒑᖓᒥᒃ 

ᐃᓄᐃᑦ ᐊᐱᕆᕙᒻᒪᑕ ᐊᓯᖏᓐᓂ ᑐᔪᕐᒥᔪᖃᕌᖓᑦ 

ᖃᓄᐃᒻᒪ ᑕᐃᑲᓃᒻᒪᒑᑕ ᒪᓕᒐᖅ, ᑕᓐᓇ 

ᐋᖅᑭᑦᑎᐊᖅᓯᒪᔫᔭᓲᖑᓐᖏᒻᒪᑦ 

ᓇᓗᓇᓐᓂᖏᑦᓯᐊᒻᒪᕆᒃᐸᑦ ᑭᒃᑯᑦ 

ᑕᑲᓇᓃᒍᓐᓇᓲᖑᒻᒪᖔᑕ ᑕᑲᓇᓃᑦᑐᖃᕈᓐᓇᕐᓗᓂ 

ᑭᒃᑯᑐᐃᓐᓇᕐᓂ ᑭᓯᐊᓂ ᐃᒫᒃ ᐃᓕᖅᑯᓯᖃᖅᐸᑕ 

ᐅᖃᖅᓯᒪᔪᖃᖅᑲᑦ ᐱᐅᒐᔭᖅᑑᔭᕐᒪᑦ. 

 

ᐃᒃᓯᕙᐅᑖᖅ, ᐊᓯᐊᓄ ᓴᖑᑲᐃᓐᓇᕐᓂᐊᕋᒪ ᑕᐃᒃᑯᐊ 

ᐊᐱᖅᑯᑎᒋᖃᑦᑕᓚᐅᒻᒥᔭᒃᑲ ᐅᕙᓂ 

ᐊᐱᖅᓱᕐᓇᖅᑎᓪᓗᒍ ᑲᑎᒪᕕᒻᒥ ᑕᐃᓐᓇ 

ᕿᑎᕐᒥᐅᓂᒃ ᓴᖅᑭᑕᐅᓂᐊᓂᕋᑦᑕᐅᔪᖅ ᒪᑯᓄᖓ 

ᐃᑲᔪᑦᑕᐅᔭᕆᐊᓕᓐᓄᑦ ᐋᖓᔮᓗᐊᑦᑐᓄᓪᓘᓐᓃᑦ 

ᓴᖅᑭᑕᐅᓂᐊᖅᑐᖅ, ᑕᖅᑭᓕᒫᑲᓴᑐᐃᓪᓇ 

ᐆᑦᑐᖅᑕᐅᓂᑦᑑᔭᓚᐅᕐᒪᑦ ᐆᑦᑐᕋᐅᑎᒃ. ᑖᓐᓇᖃᐃ 

ᓇᓗᓇᐃᒃᑲᓐᓂᑲᐃᓐᓇᕈᓐᓇᖅᐸᒍ 

ᑕᖅᑭᒐᓚᑐᐃᓐᓇᕐᒥ  ᖃᐅᔨᒐᒍᓐᓇᕐᓂᐊᕐᒪᖔᑕ 

ᖃᓄᖅ ᐃᑲᔪᕐᓂᖃᕐᓂᐊᕐᒪᖔᖅ? ᓇᑯᕐᒦᒃ 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ, ᒥᓂᔅᑕ 

ᐲᑕᓵᓐ. 

 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓲᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᐊᒻᒪᓗ ᒥᔅ, ᐄ ᐅᓪᓗᓄ 28-ᓄᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑐᖅᑕᐅᖃᑦᑕᕐᓂᐊᖅᑐᑦ ᐃᖃᓗᒃᑑᑦᓯᐊᓂ ᑕᐃᒫ 

ᐆᒃᑐᕋᐅᑎᒋᒐᒃᑎᒍ ᐋᖅᑭᑦᓱᕈᒪᒐᑦᑎᒍ ᐊᒻᒪᓗ 

ᑲᑐᔾᔨᒌᑦ ᐃᒪᐅᓯᒪᖃᑦᑕᖅᓱᑎᒃ ᐋᖅᑭᑦᓱᑦᑕᐅᑎᓪᓗᒋᑦ 

ᓴᖅᑭᐅᒪᒋᐊᓕᖕᓄᓪᓗ. ᑖᒃᑯᐊ ᑲᑎᖅᓱᕐᓂᐊᕋᑦᑎᒍ 

ᑐᑭᓯᒋᐊᕈᑎᒃᓴᓐ ᑕᐃᒫᒃ ᐃᓕᓐᓂᐊᕐᓂᖃᖅᑎᓪᓗᒋᑦ 

ᓄᖅᑲᓚᐅᖅᑎᓪᓗᒋᓪᓗ ᑕᒪᒃᑯᐊ ᐆᑦᑐᕋᐅᑕᐅᔪᑦ 

ᖃᓄᖅ ᓄᓇᓕᓐᓄᑦ ᐅᑎᖅᓯᒪᓕᖅᑎᓪᓗᒋᑦ 

ᐊᖏᕋᖏᓐᓄᑦ. ᑖᓐᓇ ᖃᐅᔨᒪᒐᓱᐊᓚᖓᔭᕗᑦ 

ᖃᓄᖅ ᓯᕗᒧᐊᑦᓯᐊᖅᓯᒪᑎᒋᒻᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᒥᓂᔅᑕ. ᑕᐃᒫ ᐊᐱᖅᑯᑎᒋᕙᕋ, 

ᐅᑉᐱᕈᓱᑉᐲᑦ ᑖᓐᓇ 28 ᐅᓪᓗᐃᑦ 

ᓈᒻᒪᒐᔭᖅᑐᕆᕕᐅᒃ ᓲᕐᓗ ᐃᒪᓐᓇ ᒪᒥᓴᓂᐊᕐᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᑦᑎᐊᕙᐅᒻᒥᔪᖅ 

ᖃᐅᔨᒪᐸᓗᒃᑲᒪ ᐃᖃᓗᑦᑑᑦᑎᐊᓂ 28-ᓄᑦ ᐅᓪᓗᓄ 

ᐃᑲᔪᖅᑕᐅᔪᖃᓚᐅᕐᖓᑦ ᖃᑦᑕᖅᓯᒪᒻᒪᑦ. ᑕᐃᒪ ᑖᓐᓇ 

ᐃᓱᓕᓚᐅᖅᑎᓪᓗᒍ ᐃᑲᔫᑕᐅᔪᖅ ᐃᒪᓐᓇ 

ᐃᑲᔪᖅᓱᑕᐅᒃᑲᓐᓂᕈᓐᓇᕐᒪᑕ ᐊᖏᕋᒥᓂ. 

 

ᑕᐃᒪ ᐃᓐᓇᑐᖃᕐᓄᑦ ᐃᑲᔪᖅᑕᐅᒍᓐᓇᖁᓪᓗᒋᑦ. 

ᓲᕐᓗ ᓄᓇᓕᐊᕈᔾᔭᐅᓗᑎᓪᓘᓐᓃᑦ 

ᐃᒥᐊᓗᓗᐊᓂᕐᒧᑦᐋᖓᔮᓂᕐᒧᑦ ᐊᔪᓕᕈᑎᖃᖅᑐᓪᓗ 

ᐃᑲᔪᖅᑕᐅᒐᓱᐊᕐᓗᑎ. ᓇᑭᓐᖔᕐᓂᖓ, ᑕᐃᒪ 

ᐊᖏᕋᒥᓄᓪᓗ ᐅᑎᖅᐸᑕ ᐊᖏᕐᕋᖃᕐᕕᒻᒥᓄ 

ᑕᐃᒫᓅᒃ ᐃᑲᔪᖅᓱᑕᐅᔾᔪᑎᒃᓴᖏᓐᓂ ᐋᖅᑭᑦᓯᓯᒪᓗᑎ  

ᑖᒃᑯᐊ 28 ᐅᓪᓗᐃᑦ ᐃᑲᔪᖅᑕᐅᕕᔅᓴᖓ 

ᐊᑐᓚᐅᖅᑎᓪᓗᒍ. 

 

ᐅᖄᓚᑐᐃᓐᓇᕐᓗᑎᑦ 28 ᐊᑯᓂᕈᓘᒻᒪᓐ. ᑖᓐᓇ 

ᐱᒻᒪᕆᐅᔾᔪᑎᒋᓂᐊᖅᑕᖓ ᑕᐃᑲᓃᓚᐅᖅᑎᓪᓗᒍ 

ᐃᑲᔪᖅᑕᐅᑲᓐᓂᕋᓱᐊᕐᓂᖓ ᐊᖏᕋᖅᓯᒪᓕᖅᑎᓪᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) 2010-11 

ᐃᒻᒥᓃᖅᑕᐃᓕᒪᓂᐅᑉ ᑖᓐᓇ strategy-

ᖑᓂᕋᖅᑕᐅᔪᖅ, ᓴᖅᑭᑕᐅᓚᐅᖅᓯᒪᒻᒪᓐ NTI-ᑯᑦ, 

ᐸᓖᓯᒃᑯᑦ ᐊᒻᒪᓗ ᑕᐃᒃᑯᐊ Embrace Life-ᑯᓪᓗ. 

ᑖᓐᓇᓕᖖᐊᖅ strategy-ᖑᓂᕋᖅᑕᐅᓚᐅᖅᑐᖅ 

ᖃᓄᐃᓕᖓᓕᕐᒪᖔᖃᐃ? ᐊᒻᒪᓗ ᐃᓗᓕᖏᓐ 

ᓇᓪᓕᐊ ᓴᖅᑭᑕᐅᓂᐊᕐᒪᖔᑕ ᑕᕝᕙᓂ 2012-13-ᒥ? 

ᓇᑯᕐᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᔅ ᐃᐊᓪ ᐊᐱᕆᒻᒪᓐ. ᑕᒪᒃᑯᐊ 

ᐃᒻᒥᓃᖃᑦᑕᕐᓂᖅ ᓯᕗᓪᓕᐅᔾᔭᐅᓯᒪᑦᑎᐊᕐᖓᑦ 

ᓄᓇᕗᑦ ᒐᕙᒪᖏᓐᓄᑦ. ᑖᓐᓇ 

ᐱᓕᕆᐊᕆᔭᐅᒋᐊᖃᖅᑐᓂ ᑖᒃᑯᐊ ᐸᕐᓇᐅᑏᑦ 

2010-ᒥ. ᑕᐃᒪ ᑭᖑᓪᓕᖅᐹᒥ ᑲᑎᒪᑎᓪᓗᒋᑦ 

ᑕᐃᓐᓇ ᓴᖅᑭᑎᑕᐅᓚᐅᕐᖓᑦ ᑕᐃᒫᒃ 

ᐱᓕᕆᐊᕆᕙᓪᓕᐊᓕᖅᑕᕗᑦ. 

 

ᑖᒃᑯᐊ ᐃᑲᔪᖅᑎᒌᓄᑦ ᐊᑐᓕᖅᑎᑕᐅᕙᓪᓕᐊᒻᒪᑦ, 

ᑖᒃᑯᐊ ᐊᑐᓕᖁᔭᐅᓯᒪᔪᓕᒫᑦ 

ᐱᓕᕆᐊᕆᔭᐅᖁᔭᐅᔪᓕᒫᓪᓗ. ᑖᒃᑯᐊ ᐅᖃᕈᓐᓇᑕᒃᑲ 

ᐃᓚᖏᑦ, ᑖᒃᑯᐊ ᐊᑐᓕᖅᑎᑦᑎᓂᕐᒧᑦ 

ᐃᑲᔪᖅᑎᒋᔭᐅᔪᑦ ᑖᒃᑯᓄᖓ ᐱᓕᕆᐊᖑᒋᐊᓕᓐᓄᑦ. 

ᑖᒃᑯᐊᖓ ᒐᕙᒪᐅᖃᑎᒌᑦ ᐃᑲᔪᖅᑎᒌᓪᓗᑎ, 

ᓴᓐᖏᑎᖅᐹᓪᓕᖁᓪᓗᒋᑦ. 

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1928 

ᑖᒃᑯᐊᓕ ᒪᕐᕉᓐᓂ ᖃᐅᔨᒪᔪᒻᒪᕇᓐᒻᓂ 

ᑖᒃᑯᓇᓃᑦᑐᖃᖅᓱᓂ. ᑕᐃᒃᑯᐊ ᑭᓐᖒᒪᔭᐅᔪᑦ 

ᕿᒥᕐᕈᔭᐅᓂᖏᑦ ᐱᐊᓂᑦᑕᐅᓚᐅᖅᑐᑦ. ᑖᒃᑯᐊ 

ᒐᕙᒪᐃᑦ ᐱᓕᕆᕕᖏᑦ ᑕᐃᒪ ᓱᓕ ᑭᐅᒋᐊᖃᕐᒪᑕ 

ᑖᒃᑯᓄᖓ ᓄᓇᓕᓐᓂ ᐊᑦᑕᕐᓇᕈᓐᓇᖅᑐᓄᑦ. 

 

ᑐᒃᓯᕋᐅᑎᓂᑦ ᐱᕙᓪᓕᐊᓕᖅᑐᒍᑦ ᐊᒻᒪᓗ 

ᕿᒥᕐᕈᔭᐅᕙᓪᓕᐊᓪᓗᑎ ᑖᒃᑯᓄᖓ ᒍᓐᓇᖅᑐᓂ 

ᐱᑕᖃᒃᑲᓐᓂᕈᓐᓇᕐᒪᖔᑦ ᑕᒪᓐᓇ ᐅᑕᖅᑭᒋᐊᖃᕋᑦᑕ 

ᐃᓱᒪᓕᐅᕈᑕᐅᔪᓂᑦ ᐊᒻᒪᓗ ᑐᑭᓯᒋᐊᕈᑎᒃᓴᓂ 

ᖃᕆᓴᐅᔭᒃᑰᒐᔭᖅᑐᒥᒃ. 

 

ᐅᖃᖅᑲᐅᖅᑰᒐᒪ ᐊᐱᖅᓱᖅᑐᖃᖅᑎᓪᓗᒍ 500 

ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᓪᓗᑎᒃ. ᑕᒫᓂ 

ᓄᓇᓕᓕᒫᓪᓗ ᑐᒃᓯᕋᖅᓯᒪᒻᒪᑕ ᐊᒻᒪᓗ ᕿᑭᖅᑖᓗᖕᒥ 

ᒪᐃᔭᐅᔪᑦ. ᑖᒃᑯᐊ ᓇᓗᓇᐃᖅᑕᐅᒋᐊᖃᕐᒪᑕ ᑖᒃᑯᐊ 

ᐊᑦᑕᓇᖅᑐᒦᒍᓐᓇᖅᑐᑦ ᐃᒪᓐᓇ 

ᐃᓅᓯᓕᕆᔨᓄᓪᓘᓐᓃᑦ ᐃᓱᒪᓕᕆᔨᓅᒍᓐᓇᖁᓪᓗᒋᑦ. 

 

ᑕᐃᒪ ᐅᖃᖅᑲᐅᒻᒥᒐᒪ ᐃᓱᒪᓕᕆᔨᐅᓂᕐᒧᑦ 

ᐃᓕᓐᓂᐊᕌᓂᒃᓯᒪᔪᖃᕐᖓᑦ ᑖᒃᑯᐊ ᓄᓇᓕᓐᓄᑦ 

ᐃᓕᓂᐊᖅᑕᕗᑦ ᑕᒫᓂ ᓄᓇᕗᒻᒥ ᐄᐱᕆ 1-

ᖑᓕᖅᑲᑦ. 

 

ᖃᔅᓯᑲᓪᓚᐅᒻᒪᑕᐃᓛ ᑖᒃᑯᐊ ᑖᓐᓂᕼᐃᓐᓛᓐ 

ᐱᓕᕆᐊᕆᓚᐅᖅᑕᖏᑦ ᑕᒫᓂ ᐱᓇᓱᐊᕈᓯᕐᒥ. 

ᑖᓐᓇᓗ ᓄᑖᖅ, ᑕᐃᓐᓇ ᑐᔪᕐᒥᕕᑐᖃᖅ 

ᐃᓕᓐᓂᐊᖅᑎᓄᑦ ᐃᓱᒪᓕᕆᕕᐅᒐᔭᕐᓗᓂ ᐊᒻᒪᓗ  

ᑖᒃᑯᐊ ᐱᓕᕆᐊᕆᔭᐅᒐᔭᕐᓗᑎᒃ ᐃᒻᒥᓃᖃᑦᑕᕐᓂᖅ 

ᐃᓱᒪᓕᕆᓂᕐᓗ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ 

ᐃᐊᓪ. 

 

ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᑐᑭᓯᒋᐊᖅᑎᑦᓯᒍᓐᓇᖅᑮᑦ ᒫᓐᓇ ᑖᑦᓱᒥᖓ 

ᐅᖃᐅᓯᕆᔭᐃᑦ ᖃᓄᐃᓕᖓᓕᕐᒪᖔᑦ ᖃᖓᓗ 

ᑕᒪᒃᑯᐊ ᐋᖅᑭᒋᐊᖅᑕᐅᓂᐊᑦ ᐱᒋᐊᖅᑕᐅᒐᔭᕐᒪᖔᑕ 

ᐊᒻᒪᓗ ᖃᖓ ᒪᑐᐃᖅᓯᒐᔭᓐᖑᐊᕐᒪᖔᑦᓯ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐃᐊᓪ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᓪᓗᒥᒃᑲᓐᓂᖅ ᑖᒃᑯᐊ ᓯᕗᓪᓕᖅᐹᒥ 

ᑐᒡᓕᐊᓄᑦ ᐅᖃᓕᒫᖅᑕᐅᖅᑲᐅᒻᒪ ᑮᓇᐅᔭᓂᒃ 

ᑐᒃᓯᕋᕈᑕᐅᔪᑦ ᑖᒃᑯᓄᖓ ᐊᑐᖅᑕᐅᒋᐊᖃᕐᓂᐊᖅᑐᑦ 

ᐃᒡᓗᕐᔪᐊᒧᑦ. ᑕᐃᒃᑯᐊ ᐸᕐᓇᐅᑎᑦ ᓄᑖᕐᒥ ᐊᕐᕌᒍᒥ 

ᐋᖅᑭᒋᐊᕐᓂᐊᕈᒪᔭᕋᓗᐊᕗᑦ. ᐅᓪᓗᒥ ᐅᓪᓗᖓ 

ᐋᖅᑭᒃᓰᓯᒪᓪᓚᕆᓐᖏᒃᑲᓗᐊᖅᑐᒍᑦ ᑭᓯᐊᓂ 9-12 

ᑕᖅᑭᖏᑦ ᐊᑐᖅᑎᓪᓗᒋᑦ ᑕᒡᕙᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᔾᔪᑎᒋᓪᓗᒍ ᒪᑯᐊ ᐊᑐᓃᖅᑐᑦ 

ᐃᖏᕐᕋᔭᕋᖃᑦᑕᖅᑐᑦ ᐃᒪᓐᓇ 

ᐋᓐᓂᐊᕐᕕᓕᐊᕐᓗᑎᓪᓘᓐᓃᑦ ᓄᓇᓕᒻᒥᐅᑕᐃᓪᓘᓐᓃᑦ 

ᐃᒪᓐᓇ ᐊᓂᓂᐊᖅᑎᓪᓗᒋᑦ ᐋᓐᓂᐊᕕᖕᓂᑦ 

ᐊᑎᓕᐅᖅᓯᒪᒋᐊᖃᖅᑲᑦ ᑎᑎᕋᕆᐊᖃᖅᑲᑦ. ᑕᐃᒫᒃ 

ᐊᑎᓕᐅᕆᐊᖃᓲᖑᒻᒪᑕ  ᑖᓐᓇ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1929 

ᐋᓐᓂᐊᕐᕕᓕᐊᖅᓯᒪᔪᖅ., ᑕᐃᒪᐃᓕᐅᓲᖑᕕᑖ 

ᐋᓐᓂᐊᖅᑐᖁᑎᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᖅᐸᒐᑦᑕᐅᖅ ᒥᔅᑕ ᐃᐊᓕᐊᑦ ᑖᑦᓱᒪᓐᖓᑦ 

ᐊᐱᕆᒻᒪᑦ. ᑕᒪᑐᒥᖓ ᑐᑭᓯᒋᐊᕈᑎᒃᓴᖃᓐᖏᓇᑦᑕ 

ᖃᐅᔨᒋᐊᓚᐅᕐᓗᒍ ᑭᓯᐊᓂ 

ᑐᑭᓯᒋᐊᖅᑎᒍᓐᓇᕋᔭᖅᑕᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᑐᑭᓯᐅᒪᖅᑲᐅᒐᒪ ᐃᖃᓗᖕᓂᑦ 

ᓄᓇᓕᖕᓅᕋᔭᖅᑐᓂᓗ. 

 

ᑖᒃᑯᐊ ᑲᒪᒋᔭᐅᓂᖏᑦ ᖃᕆᑕᐅᔭᒃᑰᖅᑐᑦ 

ᐋᓐᓂᐊᕐᕕᓕᐊᖃᑦᑕᖅᓯᒪᔪᑦ ᑖᒃᑯᐊ ᖃᓄᐃᓐᓂᖏᑦ 

ᑕᐃᒫᒃ ᐊᑎᓕᐅᖅᑎᑕᐅᖃᑦᑕᕋᔭᕆᕕᑖ ᑭᓱᐃᑦ 

ᑎᒍᔭᐅᒍᓐᓇᕐᒪᖔᑕ ᑲᑎᖅᓱᖅᑕᐅᓯᒪᔪᓂ 

ᐋᓐᓂᐊᕐᔪᑎᓕᕆᕕᓂᕐᓂᒃ. ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᕈᕕᑦ ᐃᒪᓐᓇ ᖃᕆᓴᐅᔭᕐᒥᒃ 

ᐊᑐᕐᓂᐊᕈᕕᑦ ᐊᑎᓕᐅᕆᐊᖃᓲᖑᒻᒪᑕ 

ᐊᓂᑎᑦᓯᓂᐊᕐᓗᓂ ᐃᓕᓐᓂᐊᕐᕕᖕᒥᑦ. 

 

ᑕᐃᒪ ᑖᒃᑯᐊ ᑐᑭᓯᒋᐊᕈᑎᔅᓴᐅᔪᐃᑦ 

ᐊᖏᖅᑕᐅᒋᐊᖃᖅᐸᑦ ᑲᑎᖅᓱᖅᑕᐅᔪᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᐃᐊᓕᐊᑦ. 

ᑐᑭᓯᑦᑎᐊᕈᒪ, ᑖᒃᑯᐊ ᓯᓚᑖᓄᑦ ᑐᓴᖅᑎᒐᔭᓐᖏᑕᕗᑦ  

ᐋᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓇᓕ ᑖᒃᑯᐊ ᑎᒍᓯᒍᓐᓇᕐᒪᑕ ᐊᑐᕈᓐᓇᕐᒪᑕ 

ᑖᒃᑯᓄᖓ ᐋᓐᓂᐊᖅᑐᓕᕆᔾᔪᑕᐅᓯᒪᔪᓂᒃ? 

ᑐᑭᓯᐅᒪᓂᖅᓴᐅᒐᓱᐊᕋᒪ ᑖᒃᑯᐊ ᖃᕋᓴᐅᔭᒃᑯᑦ 

ᐋᖅᑭᓱᖅᑕᐅᓂᐊᖅᑐᑦ ᖃᓄᐃᓕᖓᓂᐊᕐᒪᖔᑕ. 

 

ᐄᓐᑲᒻ ᑖᒃᓯᔭᐃᔭᕈᓐᓇᖅᓯᒻᒪᑕ ᓇᐅᒃᑯᑐᐃᓐᓇᖅ 

ᖃᓄᕐᓗ ᐃᑦᑐᖅᓯᐅᑎᔅᓴᓂᑦ ᐃᑲᔫᑎᓯᒪᒻᒪᖔᑦ. 

ᑕᐃᑯᖓ ᑐᕌᖅᐸᓪᓕᐊᕕᑖ ᑕᒪᑐᒥᖓ ᒐᕙᒪᑐᖃᒃᑯᑦ 

ᐃᓱᒪᖅᓲᑎᒋᓂᐊᕆᕙᐅᒃ ᐅᕝᕙᓘᓐᓃᑦ ᑖᒃᑯᐊ 

ᐃᒻᒥᒃᑰᖅᑲᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐊᐱᕆᔪᖅ. ᑖᒃᑯᐊ ᐊᔾᔨᒌᓐᖏᑦᑑᒃ ᒪᕐᕉᒃ 

ᐃᒻᒥᒃᑰᕋᔭᖅᑑᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᒐᓱᐊᑐᐃᓐᓇᕋᓗᐊᖅᑐᖓ. ᓲᕐᓗ ᑕᑯᔅᓴᕈᕈᒪ 

ᐃᒃᐱᐊᕐᔪᒻᒥ ᑖᒃᑯᐊᓗ ᐋᓐᓂᐊᖅᑐᓕᕆᔭᐅᔾᔪᑎᒃᑲ 

ᑖᒃᑯᐊ ᓱᓕ ᐸᐃᑉᐹᖅᑎᒍᑦ 

ᑎᑎᕋᖅᑕᐅᖃᑦᑕᕆᐊᖃᕐᓂᐊᖅᑑᑦ? ᑖᒃᑯᐊ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1930 

ᐃᔾᔪᐊᖅᓯᑐᐃᓐᓇᓂᐊᓐᖏᒻᒪᑕ ᓄᓇᓕᓐᓂ 

ᐸᐃᑉᐹᖁᑎᒋᔭᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᐊᓕᐊᑦ 

ᐊᐱᖅᑯᑎᖓᓄᑦ. ᑖᓐᓇ ᐱᔭᕆᐊᑐᔪᕈᓘᓂᖓ 

ᐃᓯᖅᐸᓪᓕᐊᓕᕐᒥᒻᒪᑦ. ᒥᔅ ᕚᑦ ᑭᐅᑎᓐᓂᐊᖅᐸᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ ᕚᑦ. 

 

ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᐅᓂᐊᕐᓗᒍ ᐊᐱᖅᑯᑎᒋᔭᖓ. ᐅᖃᐅᓯᖃᕈᕕᑦ 

ᑕᐃᒃᑯᐊ ᓇᓪᓕᐅᒃᑯᒫᖑᒐᔭᖅᑐᑦ ᓲᕐᓗ 

ᐸᐃᑉᐹᓕᕆᔾᔪᑎᖃᔾᔮᖏᑦᑐᑦ ᑖᓐᓇ 

ᐊᑐᓕᖅᑎᑕᐅᑦᑎᐊᖅᑲ ᑭᓯᐊᓂ 

ᐃᒪᐃᑦᑐᖃᕐᓂᐊᖅᑐᒍᑦ ᓄᓇᓕᓕᒫᓂᑦ ᐋᓐᓂᐊᕕᒻᒥ 

ᑕᐃᓐᓇ ᑲᒪᔨᖃᕐᓂᐊᖅᑐᖅ. 

 

ᐅᓪᓗᒃᑯᑦ ᑕᐃᒫᒃ ᐋᓐᓂᐊᖅᑐᓂ ᑕᑯᖃᑦᑕᑎᓪᓗᒋᑦ. 

ᑕᐃᒪ ᐃᖃᓗᓐᓂ ᑲᒪᒋᔭᐅᓂᐊᕐᖓᑕ ᐊᒻᒪᓗ 

ᓄᓇᓕᓐᓂ ᑎᒍᔭᐅᖅᑳᕐᓗᑎᑦ ᐃᖃᓗᓐᓄᑦ 

ᐴᖅᑲᖅᑕᐅᒐᔭᖅᑐᑦ. ᐊᒃᑐᕝᕙ 6-ᖑᕙᓪᓚᐃᑎᓪᓗᒍ 

ᐃᒪᓐᓇ ᑎᒍᓯᒍᓐᓇᕋᔭᓐᖏᑦᑐᑦ ᑕᕝᕙᓐᖓᑦ 

ᓇᒻᒥᓂᕐᓕ ᑕᐃᑲᓂ ᐸᐃᑉᐹᖁᑎᓕᕆᔾᔪᑎᒥᓂᒃ. 

 

ᐊᒻᒪᓗ ᐸᐃᑉᐹᖁᑎᓕᕆᔾᔮᖏᑦᑐᒍᑦ. ᐃᓚᐅᓪᓗᑎᑦ 

ᑕᒪᒃᑯᐊ ᐊᔾᔨᓕᐅᕈᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᒪᒃᑯᐊ ᐃᖢᐊᖅᓴᐅᑎᑖᕈᑏᑦ ᑖᒃᑯᐊ 

ᖃᕋᓴᐅᔭᒃᑰᑦ ᑎᑎᕋᖅᑕᐅᒍᓐᓇᓂᐊᖅᑑᑦ?  

 

ᐃᒃᓯᕙᐅᑕᖅ: ᒥᔅᑕ ᐃᐊᓕᐊᑦ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᕚᑦ ᐅᖃᐅᑎᔮᖓ, ᐄᒎᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ, ᑖᒃᑯᐊ ᑲᓐᖑᓇᖅᑐᒃᑰᕆᐊᖃᕐᓂᖏᑦ 

ᑎᑎᕋᕈᓯᒪᔾᔪᑕᐅᔪᑦ ᐋᓐᓂᐊᕈᑕᐅᔪᕕᓂᕐᓄᑦ 

ᐊᑐᐊᒐᖃᕐᒪᑦ ᑕᒪᓐᓇ ᑐᑭᖃᕋᔭᖅᑐᖅ. 

 

ᖃᓄᕐᓕ ᓇᓗᓇᐃᖅᓯᓂᐅᓴᕕᓯ ᑖᒃᑯᐊ 

ᑲᓐᖑᓇᖅᑐᒃᑰᖅᑎᑕᐅᓂᐊᕆᐊᖏ ᓄᓇᓕᓐᓄᑦ? 

ᑖᒃᑯᐊ ᓄᓇᓖᑦ ᐃᒪᓐᓇ ᐃᓯᕈᑎᖃᕆᐊᖃᕐᓂᐊᒥᒻᒪᑕ 

ᓇᓗᓇᐃᒃᑯᑕᖃᕐᓗᑎᑦ ᐋᓐᓂᐊᖅᑐᓕᕆᒍᑕᐅᔪᓂᑦ 

ᑕᑯᒍᒪᒍᑎᑦ. ᑖᒃᑯᐊᓗ 

ᐱᓕᕆᐊᔅᓴᖃᖅᑐᒻᒪᕆᐋᓘᓪᓗᑎᑦ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᖅᑎᖃᐅᖅᓱᑎᓪᓗ. ᑭᓇ ᑕᒪᑐᒥᖓ 

ᑲᒪᔨᓪᓚᑦᑖᖑᓂᐊᕐᖓᑦ ᑎᒍᓯᒍᓐᓇᕐᓗᓂ 

ᐴᖅᓯᒍᓐᓇᕐᓗᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᕆᕙᕋ ᐊᐱᕆᔪᖅ ᓇᖕᒥᓂᖅ 

ᐊᕐᕌᓂ ᑕᒪᒃᑯᐊ ᑎᑎᕋᕆᐊᖃᓚᖅᓯᒪᒐᒪ ᓇᖕᒥᓂᖅ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1931 

ᐅᕙᖓ ᖃᐅᔨᓴᖅᑕᐅᑎᓪᓗᖓ ᓘᒃᑖᒧᓐ, ᓘᒃᑖᒃᑕᐅᖅ 

ᑕᕝᕗᖓ ᖃᕋᑕᐅᔭᒧᑦ ᐱᒍᓐᓇᕐᒥᔪᑦ, ᒪᑐᐃᕈᑎᒥᒃ 

ᓈᓴᐅᑎᖃᓲᖓᔪᑦ ᐊᒻᒪᓗ ᐊᐱᖅᓱᖅᑕᐅᓯᒪᔪᒥᒃ 

ᑭᐅᓯᒋᐊᖃᓲᖓᓪᓗᑎ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᑕᐃᒫᒃᓴᐃᓇᑦᑐᐅ 

ᐊᐱᖅᑯᑎᒋᖅᑲᔭᕐᓄᑦ ᖃᓄᕐᓕ ᑐᑭᓯᑎᑕᐅᒧᓐᓇᐸᑦ 

ᑐᓴᖅᑎᑕᐅᔪᓐᓇᖅᐸᑦ, ᑖᓐᓇ ᐊᔾᔨᒌᖏᒻᒪᒎᑦ ᐊᐃᑦᑕ 

ᖁᔭᓐᓇᒦᒃ ᒎᑏ ᑖᒃᑯᐊ ᑐᓴᖅᑎᑕᐅᒍᒥᓇᓐᖏᑦᑐᑦ 

ᐊᓯᒧᑦ ᐅᕙᖓ ᓇᖕᒥᓂᖅ 

ᖃᓄᓐᖏᒃᑲᓗᐊᖅᑎᓪᓗᖓ ᒪᑯᐊᓕ ᐆᒻᒪᑎᒥᒍ 

ᕚᑕᓖᖃᕆᐊᖃᓲᑦ 

 

ᐊᒻᒪ ᑐᓴᑦᑎᑎᑕᐅᒍᒪᖃᑦᑕᑉᐸᓪᓚᐃᖏᒻᒪᑕ ᐊᓯᒥᓄᑦ. 

ᓄᓇᕗᒥ ᐊᖏᕆᐊᖃᓐᖏᑦᑐᑦ ᐊᖏᕈᑎᒥᓂᒃ 

ᐊᑎᓕᐅᕆᐊᖃᖏᑦᑐᑦ ᑎᑎᖅᑲᖁᑎᖏᑦ ᐊᓯᖏᓐᓄ 

ᑐᓂᔭᐅᔪᓐᓇᓯᒑᖓᑕ ᐅᕝᕙᓘᓐᓃᑦ 

ᑐᓂᔭᐅᔪᓐᓇᑦᑎᒐᓱᐊᕐᓗᒋᑦ ᖃᕋᑕᐅᔭᑎᒍ 

ᐅᓗᐊᖓᓃᑦᑐᑦ ᑎᑎᖅᑲᖁᑎᖏᑦ.  

 

ᖃᐅᔨᒪᒐᓗᐊᕋᔅᓯ ᓄᓇᕗᒥ ᐃᖕᒥᒃᑰᖃᑦᑕᖅᑐᑦ 

ᐊᒃᓱᐊᓗᒃ ᐅᓱᒫᓗᓐᓇᕐᒪᑕ ᐊᒻᒪᓗ ᑲᓇᑕᒥᐅᓄᑦ 

ᐊᑦᑕᓐᓇᕈᑕᐅᓕᑦᓱᑎ ᐸᕐᓇᐅᔾᔪᑎᒋᓯᒪᕙᒃᑯ. 

 

ᑎᑎᕋᔅᓯᒪᖕᒪ 2012-13-ᒥ ᓯᕗᓪᓕᐅᑎᖁᔭᓯ 

ᑲᔪᓯᑎᑕᐅᓂᐊᑦᑐᑦ ᐃᖕᒥᓃᑦᑐᐃᓕᒪᔾᔪᑏᑦ 

ᐊᖅᑭᓱᒃᑕᐅᓯᒪᔪᑦ ᐋᓐᓂᐊᑦᑐᓕᕆᔨᒃᑯᓐᓂ ᒪᑉᐱᒐᖅ  

10-ᒥ ᐸᕐᓇᐅᓯᒪᔪᓂᒃ ᑖᒃᑯᓇᓂ ᑎᑎᕋᖅᓯᒪᖕᒪᑦ, 

ᑲᔪᓯᑎᓐᓂᐊᑦᑐᑦ ᐊᑐᐊᒐᓕᐊᖑᓯᒪᔪᒃ ᑐᓴᐅᒪᔪᑎᓂᒃ 

ᐃᖕᒥᒃᑰᕋᓱᐊᖅᓯᒪᔪᓂᒃ ᓄᓇᕗᒥ, ᖃᓄᖅ 

ᐋᖅᑭᒋᐊᕈᑕᐅᓯᒪᖕᒪᖔᑕ ᑕᒪᒃᑯᐊ 

ᑐᓴᖅᑎᒍᓐᓇᑉᐱᑎᒎ ᑐᕌᖅᑕᐅᐋᓱᐊᖅᑐᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᑖᓐᓇ 

ᑐᓴᕋᓱᖃᕐᓂᐊᖅᐸᕗᑦ ᑎᒍᒐᓱᐊᕐᓂᐊᖅᐸᕗᑦ. 

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᓇᓗᓇᐃᔭᐃᒍᓐᓇᕆᕚ ᖃᓄᐃᒃᑐᓂᒃ 

ᑐᓴᖅᑎᑕᒍᓐᓇᕐᒪᖔᑕ ᑭᖑᓂᖓᒍᑦ ᓯᕗᓂᖓᒍᓪᓗ 

ᑖᒃᑯᐊ ᐃᒻᒥᒃᑰᑦᑐᖃᕋᓱᐊᓚᐅᑦᑎᓪᓗᒍ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ ᖁᔭᓐᓇᒦᒡᓗ ᒥᔅᑕ ᐃᐊᓕᐊᑦ, 

ᖃᓂᒌᓗᐊᕋᔅᓯ ᒥᔅ ᐃᐊᓪᖑᓐᖏᑦᑐᖅ, ᒥᔅᑕ ᐃᐊᓕᐊᑦ 

ᒪᒥᐊᓇᖅ. 

 

>>ᐃᓪᓚᖅᑐᑦ 

 

ᖃᓂᓗᐊᓕᕋᔅᓯ. ᒪᒥᐊᓇᖅ. 

 

ᐊᒃᓱᕈᑎᒋᒐᑦᑎᒍ ᑕᒪᒃᑯᐊ ᐸᕐᓇᐃᔾᔪᑎᑎᒍ 

ᑕᒪᒃᑯᐊᓗ ᑕᑎᒋᔭᕗᑦ ᐃᓚᓕᐅᑎᒋᒐᓱᐊᖅᓱᒋᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1932 

ᐳᑭᖅᑕᓕᒃᑯᓪᓗ ᐊᒻᒪᓗ ᐊᓯᒐᓚᖏ 

ᐋᖅᑭᒃᓱᖅᓯᒪᖕᒪᑕ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒪᒃᐱᒐᖅ 5-ᒥ ᐃᓚᖓ 2.0-ᒥ 

ᐸᕐᓇᐃᔾᔪᑎᒋᓯᒪᔭᑦᑎᓐᓂ 

ᑮᓇᐅᔭᑦᑖᑦᑎᑕᐅᒃᑲᓐᓂᕈᓐᓇᑦᑐᑦ 

ᐊᐅᓚᑦᑎᔾᔪᑎᒃᓴᖏᓐᓂ ᐃᑲᔪᔅᓱᕋᓱᐊᖅᖢᑎ 

ᑕᒪᒃᑯᓄᖓ ᐃᕿᒥᒍᔾᔪᓄᑦ ᐃᓅᓯᕐᒥ, 

ᐱᓕᕆᐊᕆᔭᐅᔪᓄᑦ H-9-ᒥ ᑎᑎᕋᖅᓯᒪᖕᒪᑦ 

ᓇᐃᓪᓕᒋᐊᕐᓗᒍ ᑐᓂᔭᐅᖃᑦᑕᖅᑐᑦ 

ᐃᑲᔫᓯᐊᕆᔭᐅᖃᑦᑕᑦᑐᓪᓗ ᐃᖅᑭᓯᒥᐊᖅᑎᒃᑯᓐᓂᓕ 

ᑲᑎᒪᔨᖏ 248-ᖑᒻᒪ ᐊᔾᔨᒋᖕᒪᒍ ᐊᕐᕌᓂᐅᓚᐅᑦᑐᖅ. 

ᐊᓯᖏᓐᓂᒃ ᑮᓇᐅᔭᑦᑖᒃᑲᓂᕐᓂᐊᕐᒪᑕ ᐊᓯᖏᓐᓂ 

ᑕᑎᒋᔭᔅᓯᓐᓂ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᓕᒐ ᒫ ᑭᐅᒍᓐᓇᖅᑐᖅ ᑕᒪᑐᒥᖓ 

ᐱᓕᕆᐊᖃᕐᒪᑦ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᒫ.  

 

ᒫ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓂᖓᓂ ᐋᖅᑭᓱᓚᐅᖅᓯᒪᒐᑦᑕ ᐊᕐᕌᓂᐅᓚᐅᖅᑐᒥ 

ᐊᑭᓖᓚᐅᕋᑦᑕ ᑲᑎᒪᔨᖏᓐᓄᑦ ᑕᒪᑐᒪᓂᓕ 

ᑮᓇᐅᔭᖅᑖᑎᑦᑎᒐᑦᑕ ᑕᐃᒃᑯᐊ ᑮᓇᐅᔭᐃᑦ 

ᐃᓱᓕᓚᐅᕐᒪᑕ. 

ᐊᑭᓖᔾᔪᑏᑦ ᑖᒃᑯᐊ ᐃᖅᑲᓇᐃᔭᖅᑎᖏᓐᓄᑦ 

ᑐᑭᓕᐊᖅᑎᑦᑎᔨᓄᑦ ᐊᒻᒪᓗᑦᑕᐅᖅ ᑮᓇᐅᔭᓂᑦ 

ᐊᒥᐊᒃᑯᖓᓂ ᑕᒪᓐᓇ ᐅᑭᐅᖅ 

ᐃᓚᒋᐊᑕᐃᓐᓇᕋᓱᐊᖅᖢᑎᒃ ᐱᓕᕆᐊᕆᔭᖏᓐᓄᑦ. 

ᐊᑐᖅᑕᐅᓂᐊᖅᑐᑦ ᓄᓇᓕᓐᓂ 

ᐅᑎᒃᑲᓐᓂᕋᓱᐊᖅᖢᑎᑦ ᓱᓕ.  

 

ᐊᐅᓚᑦᑎᔨᖃᓚᐅᖅᑑᒐᓗᐊᑦ ᒫᓐᓇᓕ 

ᓄᑖᓐᖑᕆᐊᕐᒪᑕ 2012-2013-ᒥ ᐃᓚᖓ ᑖᓐᓇ 

ᑮᓇᐅᔭᖅ ᓄᓇᕗᒻᒥ ᒪᒃᑯᑦᑐᓄᑦ 

ᐸᕐᓇᐃᔾᔪᑕᐅᓯᒪᔪᓄᑦ ᑮᓇᐅᔭᐃᑦ ᑐᓂᔭᐅᓂᐊᕐᒪᑕ. 

ᑭᒡᒐᑐᖅᑎᒋᓕᕐᓂᐊᕋᑦᑎᒍ ᐆᒃᑐᕋᐅᑎᒋᓪᓗᒋᑦ 

ᐱᓕᕆᔨᖔᕆᓂᐊᓕᕋᑦᑎᒍ ᒪᒃᑯᑦᑐᐃᑦ. 

 

ᐋᖅᑭᓱᖅᓯᒪᔭᕗᑦ ᑕᒪᒃᑯᐊ ᐱᓕᕆᖃᑎᒋᓗᑎᒍ 

ᐋᖅᑭᓱᖅᓯᒪᓂᐊᖅᑐᑦ. ᑖᓐᓇ ᕿᓚᓈᕆᒐᑦᑎᒍ 

ᐃᓗᐊᖅᓯᕙᓪᓕᐊᓂᐊᕋᓱᒋᓪᓗᒍ 

ᐱᓕᕆᐊᕆᔭᐅᓕᖅᐸᑦ ᑕᐃᒫᒃ 

ᐋᖅᑭᓱᖅᓯᒪᖔᖅᑎᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒫ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

$248,000 ᑖᓐᓇ ᐊᐅᓚᑦᑎᔾᔪᑕᐅᓗᓂ 

ᑎᒥᖁᑎᖓᓄᑦ ᑲᑎᒪᔨᒃᑯᑦ ᑖᒃᑯᐊ ᐋᖅᑭᓯᓯᒪᕚᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑖᓐᓇ ᑐᓐᖓᕕᒋᔭᐅᓗᓂ 

ᐊᐅᓚᑦᑎᔾᔪᑕᐅᓂᐊᖅᑐᖅ ᑎᒥᖁᑎᖓᓄᑦ ᐊᓯᖏᓐᓂ 

ᕿᓂᕋᓗᐊᕐᒥᔪᒍᑦ ᓱᓕ ᑮᓇᐅᔭᓂᒃ 

ᐅᑭᐅᖑᓂᐊᖅᑐᒧᑦ ᑕᒪᑐᒧᖓ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1933 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓕᒃᑲᓐᓂᖅ. ᑲᔪᓯᑎᑕᐅᔾᔪᑎᔅᓴᖏᓐᓂ 

ᑐᕌᕈᑕᐅᓯᒪᔪᖅ $1.3-ᒥᓕᐊᓐ ᑐᑭᓯᐅᒪᔾᔪᑎᓄᑦ 

ᐊᖏᕈᑎᒃᑯᑦ ᐋᖅᑭᓱᖅᓯᒪᒻᒪᑕ 

ᐱᓕᕆᖃᑎᒌᓐᓂᐊᖅᑐᑦ ᐃᓕᓴᖅᑐᓕᕆᔨᒃᑯᑦ 

ᐊᓐᓂᐊᖅᑐᓕᕆᔨᒃᑯᓪᓗ ᓄᓇᓕᓐᓂ 

ᐊᑦᑕᕐᓇᓕᖅᑐᓄᑦ ᑲᒪᔾᔪᑎᔅᓴᓂᑦ. ᑖᓐᓇ ᑐᑭᓯᐅᒪᔭᕋ 

ᓱᓕᕚ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᕆᒐᑦᑎᒍ ᓱᓕ ᐱᐊᓂᓐᖏᒻᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᔮᓐᓄᐊᕆ ᑕᒪᑐᒪᓂ ᐅᑭᐅᑦᑎᓐᓂ $ 1.4-ᒥᓕᐊᓐ 

ᑐᕌᒐᖃᓚᐅᕋᔅᓯ ᑲᔪᓯᑎᑦᑎᔾᔪᑎᓂᒃ ᑖᒃᑯᐊ 

ᐅᑎᖅᑎᑕᐅᖃᑦᑕᓂᐊᕐᒪᑕ ᐋᓐᓂᐊᖅᑐᓕᕆᔨᒃᑯᓪᓗ 

ᐃᓕᓴᖅᑐᓕᕆᔨᒃᑯᓪᓗ. ᖃᓄᕐᓕ ᐋᖅᑭᓱᖅᓯᒪᒻᒪᖔᑕ 

ᑖᒃᑯᐊ ᐅᖃᐅᓯᐅᖃᑦᑕᕐᓂᐊᖅᑐᑦ ᓂᑭᑦᑖᖅᖢᒋᑦ 

ᑕᐅᖅᓯᐅᕈᑕᐅᖃᑦᑕᓂᐊᖅᑐᑦ ᑐᓴᕐᓇᖅᑐᐃᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ 

ᐊᐱᖅᑯᑎᒋᔭᖓᑦ. ᐊᖑᒻᒪᑎᒍᓐᓇᐃᓕᔪᖓ  

ᑎᑎᕋᖅᑲᐃᑦ ᑖᒃᑯᐊ ᐊᒥᓲᒻᒪᑕ. 

 

ᑲᑎᒪᔨᕋᓛᖃᓕᖅᑐᑦ ᑮᓇᐅᔭᑎᒍᑦ 

ᐊᐅᓚᑎᔾᔪᑎᖃᓐᖏ TAP-ᑯᓐᓂ ᐱᔭᐅᓂᐊᖅᑐᑦ 

ᐊᐅᓚᑦᑎᔾᔪᑎᔅᓴᐃᑦ ᑖᔅᓱᒧᖓ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 5-ᒥ ᑲᔪᓯᑎᑦᑎᔾᔪᑎᔅᓴᐃᓐᓂ 

ᐸᕐᓇᐃᔾᔪᑕᐅᓯᒪᔪᑦ $2.4-ᒥᓕᐊᓐ ᑐᕌᒐᖃᕐᓂᖃᕐᒪᑦ. 

ᖃᓄᐃᑦᑐᓂᒃ ᑮᓇᐅᔭᓂᑦ ᐱᒋᐊᖃᒃᑲᓂᕐᓂᐊᖅᐸᑦ 

ᐃᓗᐊᖅᓯᕚᓪᓕᕈᑕᐅᓂᐊᖅᑐᓂᒃ ᓄᑖᕋᓛᓄᑦ 

ᐃᒻᒥᒃᑰᕋᓱᐊᖃᑦᑕᖅᑐᓄᑦ ᑲᒪᔾᔪᑎᔅᓴᓂᑦ? ᑖᒃᑯᐊ 

ᐱᐊᓂᒃᓯᒪᓐᖏᒻᒪᑕᒎᖅ ᐅᖃᖅᓯᒪᒻᒪᑦ ᑕᕝᕙᓂ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᓚᓕᐅᑎᔭᐅᓂᐊᖅᑐᑦ ᑕᕝᕙᓂ 

ᐱᓕᕆᐊᕆᔭᐅᔪᓂ. ᑖᓐᓇ ᑭᐅᓯᔾᔪᑎᒋᖅᑲᐅᔭᕋ 

ᓯᕗᓂᐊᖓᓂ ᐊᐱᖅᑯᑎᖓᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓱᓕᒃᑲᓐᓂᖅ ᒪᑉᐱᒐᖅ 5-ᒥ 2.6. ᐃᓕᖅᑯᓯᖓᒍᑦ 

ᑐᓐᖓᓇᖅᑐᓂ ᐋᖅᑭᒃᓯᓯᒪᓚᖓᔪᓐ. ᒪᓕᒐᓕᐅᖅᑏᑦ 

ᐅᓂᒃᑳᖏᓐᓂ ᑎᑎᕋᖅᓯᒪᒻᒪᓐ 

ᐅᖃᓕᒫᕈᑎᒋᖅᑲᐅᒻᒪᒋ ᐱᐊᓂᓐᓂᐊᕐᓂᕋᖅᑐᒋᑦ 

ᐃᐳᕈ 2012-ᒥ. ᒫᓐᓇᒧᑦ ᖃᓄᐃᓕᖓᓕᕐᒪᖔᑦ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1934 

ᐅᓂᒃᑲᐅᓯᕆᒃᑲᓐᓂᕈᓐᓇᕐᒪᖔᑦᓯᐅᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. 

ᖃᐅᔨᒪᖁᔭᕋ ᐃᓱᒫᓗᒋᔭᖏᑦ ᑕᒪᒃᑯᐊ. 

ᐊᐱᖅᑯᑎᒋᓯᒪᒻᒥᔭᐃᑦᑕᐅᖅ ᑕᒪᒃᑯᐊ 

ᐃᖅᑲᓇᐃᔭᖅᑎᓄᓐ ᑲᒪᒋᔭᐅᒻᒪᑕ ᓱᓕ, 

ᓄᓇᕗᒻᒥᐅᓄᓐ ᑐᕌᖓᒻᒪᓐ. ᐊᒥᓱᑲᓪᓚᐅᒻᒪᑕ 

ᐱᓕᕆᐊᒃᓴᐃᑦ ᑎᑎᕋᖅᓯᒪᐅᖅᑐᑦ ᑲᒪᒋᔭᐅᒋᐊᓖᑦ 

ᓱᓕ. ᑕᑎᒌᑦᓱᑕ ᐊᒥᓲᒐᑦᑕ ᑕᕝᕙᓂ ᐱᓕᕆᔪᑎᒍᓐ 

ᖃᐅᔨᒪᖁᔭᕋ ᑖᓐᓇ ᒪᓕᒐᓕᐅᖅᑎ 

ᐱᓕᕆᐊᕆᔭᐅᓂᖓᓂ ᑭᓯᐊᓂᓕ 

ᖃᖓᐅᓪᓚᕆᓐᓂᐊᕐᒪᖔᑕ ᐱᐊᓂᑦᑕᐅᓯᒪᒋᐊᓖᑦ 

ᑕᒪᒃᑯᐊ ᐃᖅᑲᖃᓇᐃᔭᖅᑎᑎᓐᓄᑦ 

ᐊᔅᓱᕉᑕᐅᔫᒐᓗᐊᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᕌᖅᑕᖏᓐᓂ 2.9 ᐃᑲᔪᖅᓯᕆᐊᓪᓚᑲᓐᓂᓚᖓᔪᑦ 

ᓄᓇᕗᑦ ᐃᑲᔪᖅᓴᕈᑏᑦ ᐅᖄᓚᐅᑎᒃᑯᑦ 

ᐅᖄᓚᕕᐅᒍᓐᓇᖅᑐᖅ. ᑐᓂᔭᐅᓯᒪᔪᑦ ᑮᓇᐅᔭᑎᒍᑦ 

ᑖᒃᑯᐊ ᐊᐅᓚᑦᑎᔾᔪᑎᒃᓴᖏᓐ 

ᐃᑲᔪᖅᓱᑕᐅᒃᑲᓐᓂᕆᐊᓂᐊᖅᑐᑎ 

ᐃᖅᑲᓇᐃᔭᖅᑎᖏᓐᓄᑦ ᐅᕝᕙᓘᓐᓃᑦ ᑖᑦᓱᒪ 

ᐱᖁᑎᒃᓴᖏᓐᓄᓐ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐅᑕᖅᑭᒐᑦᑕ 

ᐅᖃᓪᓚᖃᑎᒋᐊᓪᓚᓚᐅᕐᓗᒋ ᐸᕐᓇᐃᓯᒪᔾᔪᑎᖏᓐᓂ 

ᑐᓴᕐᕕᒋᐊᓪᓚᓚᐅᕐᓗᒋᑦ ᖃᓄᐃᓘᓂᐊᕐᒪᖔᑕ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒫᓐᓇ ᐊᓯᐊᓅᓕᕐᒥᔪᒍᑦ ᒪᕐᕉᓕᖅᑐᑎᑦ 

ᑖᒃᑯᐊ ᐊᐱᕆᔪᒪᓯᒪᔪᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓇᖅᑯᑎᑦ ᐃᔅᓯᕙᐅᑖᖅ. ᑕᐃᒃᑯᐊ 

ᒧᓂᖅᓯᖃᕐᕖᑦ ᓄᓇᓕᓐᓂ ᐊᐅᑦᑕᖅᑎᑕᐅᖃᑦᑕᕐᒪᑕ 

ᖃᐅᔨᓴᖅᑕᐅᓂᐊᖅᑎᓪᓗᒋᑦ ᖃᕐᓗᓈᑦ ᓄᓈᓐᓂ. 

 

ᕿᑎᒥᐅᑕᐅᔪᒍᑦ ᐊᐅᑦᑕᖅᑕᐅᔭᕌᖓᑦᑕ 

ᓇᓗᓇᐃᖅᑎᕕᓐᓄᑦ ᑎᑭᐅᑎᒐᓗᐊᖅᑐᑎᑦ 

ᐱᑦᑕᐅᖃᑦᑕᖏᒻᒪᑕ, ᐊᐅᑦᑕᖅᓵᕆᐊᖃᓕᖃᑦᑕᖅᖢᑎ. 

ᕼᐅᓇ ᐱᔾᔪᑕᐅᔮᒃᓵ ᐊᐱᖅᑯᑎᒋᒐᑉᑯ 

ᐊᑕᐅᕼᐃᓐᓇᒧᒎᖅ ᑎᒻᒥᓲᒧᑦ ᐊᖏᕈᑎᖃᕐᒪᑕ 

ᐊᔾᔭᕈᓐᓇᖅᑐᒥᑦ ᑖᒃᑯᓂᖓ 

ᓇᓗᓇᐃᖅᑐᒐᐅᔪᓐᓇᖅᑐᓂ ᐊᐅᒃᖢᓂ. 

 

ᖃᓄᖅ ᕿᑎᕐᒥᐅᓂ ᑖᓐᓇ 

ᐃᓇᐅᐊᕐᓇᐃᕚᓪᓕᕈᓐᓇᖅᐸ? ᐃᓄᐃᑦ ᐊᒥᓱᑦ 

ᐊᐅᑦᑕᖅᑕᐅᖃᑦᑕᕐᒪᑕ ᖃᐅᔨᓴᖅᑕᐅᓇᕼᐅᖅᖢᑎ. 

ᑕᐃᑯᐊᓗ ᖃᐅᔨᕼᐊᖅᑕᐅᕖᑦ ᑕᐅᓇᓂ ᐅᖓᓯᑦᑐᑎᑦ 

ᐃᑦᒪᓐᑕᒥ. ᑖᓐᓇ ᕿᑎᕐᒥᐅᓃᖔᖅᑐᖅ ᐅᕙᒍᑦ 

ᓄᓇᓕᐅᔪᒍᑦ ᒥᑭᔪᒍᑦ ᒥᑭᓂᖅᓴᓂᑦ ᑎᒻᒥᓲᖃᕋᑉᑕ 

ᔨᐊᓗᓇᐃᒧ ᑎᑭᒃᑯᓂ ᐊᓐᖑᑎᒍᓂᓗ ᑕᐃᑦᕼᐅᒧᖓ 

ᐊᐃᑉᐹᓄ ᐊᖏᔪᒧᑦ ᑕᑲᓄᓐᖓᑕᐃᓐᓇᕈᓐᓴᖅᑐᓂ 

ᐃᑦᒪᓐᑕᒧᑦ. ᑖᓐᓇ ᒎᖅ ᐱᔾᔪᑕᐅᖃᑦᑕᕐᒪᑦ. 

 

ᖃᓄᖅ ᐃᓗᐊᖅᕼᐃᓇᐅᕙᓪᓕᐊᓇᓱᐊᖅᐹ 

ᐅᕝᕙᓘᓐᓃᑦ ᕿᓂᖅᐸᑦ ᑖᒃᑯᐊ ᖃᐅᔨᓴᖅᑐᔅᓴᓂ 

ᐊᔨᓂ. ᐊᐅᒃᑯ ᑭᕼᐃᒥ ᖃᐅᔨᓴᖅᑕᐅᖏᒻᒪᑕ 

ᓱᓇᑐᐃᓐᓇᐃᑦ ᑎᒥᒦᓐᖔᖅᑐᑦ 

ᖃᐅᔨᓴᖅᑕᐅᖃᑦᑕᕐᒪᑕ, ᖃᐅᕼᐃᓴᐃᕕᓪᓗ ᑖᒃᑯᐊ 

ᔨᐊᓗᓇᐃᒦᖂᖅᑐᑎᑦ ᐃᓚᖏᑦ, ᐃᓚᐃᓪᓗ  



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1935 

ᐃᑦᒪᓐᑕᒦᓪᓗᑎ ᑖᓐᓇ ᑐᑭᕼᐃᕚᓪᓕᕈᒪᔭᕋ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᒡᔪᒃ 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᒥᔅ ᐅᒡᔪᖅ ᖁᔭᓕᒻᒥᔭᕋ. 

ᐃᓗᐊᓐᖏᔾᔪᑎᒋᔭᐅᖃᑦᑕᕐᒪᑦ ᑕᒪᓐᓇ ᐃᓚᖏᑎᒍᑦ 

ᐊᐅᓚᑕᐅᓐᖏᒻᒪᑕ ᓯᓚᓗ ᖃᖓᑕᓲᓪᓗ. ᑕᐃᒃᑯᐊᓕ 

ᐊᐅᖏᔭᖅᑕᐅᖃᑦᑕᖅᑐᑦ ᐅᓯᑲᑦᑕᖅᑕᐅᓂᐊᓕᕌᖓᑕ 

ᑕᕝᕙ ᑲᒪᒋᔭᐅᓕᓲᖑᔪᑦ ᐅᓯᑲᑦᑕᖅᑎᓄᑦ. 

ᐃᓛᓐᓂᑯᓪᓗ ᓯᓚᓪᓗᒑᖓ ᐱᖅᓯᒑᖓᓪᓗ 

ᑎᑭᒍᓐᓇᐃᓕᓲᖑᒻᒪᑕ ᑕᕝᕙᓂᔅᓴᐃᓐᓇᖅ ᐅᓪᓗᒥ 

ᑕᐃᔅᓱᒧᖓ ᑲᓱᒋᐊᖃᖅᑕᖓᓄᑦ ᖃᖓᑕᓲᒧᑦ 

ᑕᐅᓄᖓ ᐊᐅᓪᓚᓂᐊᖅᑐᒧᑦ.   

 

ᐅᖃᐅᑎᓲᕆᔭᒃᑲ ᐃᓅᖃᑎᒃᑲ ᔭᓗᓇᐃᕝ-ᒥ 

ᖃᖓᑕᓲᖅ ᐱᔪᓐᓇᖅᐸᑦ ᑎᑭᑕᐅᔪᓐᓇᖅᐸᑦ ᑕᐃᒪ 

ᓈᒻᒪᓈᖅᑕᐅᔪᓐᓇᖅᐸᑦ ᑭᓯᐊᓂ ᑕᐃᒪ ᑕᒪᒃᑯᐊ 

ᖃᐅᔨᓴᖅᑕᐅᒋᐊᓖᑦ ᖃᐅᔨᓴᕈᑕᐅᒋᐊᓖᑦ ᐊᐅᑦ 

ᐱᒋᐊᒃᑲᓐᓂᕆᐊᖃᓲᖑᔪᑦ. ᒪᒥᐊᓇᖅ 

ᐊᐃᑦᑖᖑᒐᓗᐊᖅ ᑕᐃᒪᐃᒋᐊᖃᓲᖑᒻᒪᑕ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᑭᐅᑦᓯᐊᒪᓪᓗ 

ᖁᔭᒋᕙᕋ. ᑖᓐᓇᑦᑕᐅᖅ ᐊᐃᑉᐹᖅ 

ᑐᕼᐊᐅᒪᑎᑕᐅᒐᒪᑦᑕᐅᖅ ᐊᑕᐅᕼᐃᓐᓇᒻᒧᖒᖅ 

ᑎᒻᒥᔫᒧᑦ ᐊᖏᕈᑎᖃᕐᒪᑕ 

ᐋᓐᓂᐊᖃᕐᓇᖏᑦᑐᓕᕆᔩᑦ. ᑖᓐᓇ 

ᐱᔾᔪᑕᐅᕙᓪᓛᒐᓱᑎᒋᔭᐅᓪᓗᓂ ᑎᒍᒥᐊᕈᓐᓇᖅᑕᖏᑦ 

ᑖᒃᑯᓂᖓ. ᑎᐊᑦᓇᐃᒻᒪᕆᑉᐹ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᑐᒥᖓ ᖃᐅᔨᒪᓐᖏᑦᑐᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. 

ᐋᓐᓂᐊᕐᕕᓕᐊᖅᑐᑦ ᑳᓐᑐᕌᓯᒪᔭᐅᒻᒪᑕ Canadian 

North-ᑯᓐᓄᑦ ᐃᓄᐃᑦ ᑎᒥᖁᑎ ᐊᖏᖅᕼᐃᒪᒻᒪᑕ 

Canadian North-ᑯᓐᓂ 

ᑕᐃᒪᓐᓇᐃᒻᒪᕆᑦᑐᕼᐊᕌᓗᒃ. 

 

ᑖᒻᓇ ᑐᑭᕼᐃᑦᑎᐊᕈᒪᔭᕋ. ᑳᓐᑐᕌᕼᐃᒪᖃᑦᑕᕐᒪᑕᒎᖅ 

ᓇᒻᒥᓂᕆᔭᐅᔪᓄᑦ ᐃᓄᓐᓄᑦ ᑎᒥᐅᔪᓄᑦ. ᐅᕙᒍᑦ 

ᕿᑎᕐᒥᐅᓂ Canadian North-ᑯᓐᓂ 

ᐃᓚᖃᖅᑐᕆᔭᐅᖃᑉᑕᕋᑉᑕ. ᐃᓄᐃᑦ ᑎᒥᖁᑕᐃᑦᑕ 

ᓇᒻᒥᓂᖃᑕᐅᕕᒋᒻᒪᒍ. ᑕᐃᓐᓇᐃᓐᓂᖓᓄᑦ ᑕᕝᕘᓐᓇ 

ᐊᐅᓪᓚᖅᑕᖃᑦᑕᖅᖢᒍᑦ ᐊᖏᕈᕼᐃᐅᖅᕼᐃᒪᒐᑦᑕ. 

ᑎᐊᑦᓇᐃᒻᒪᕆᒋᐊᔅᓵ ᑐᑭᓯᒍᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅ ᐅᒡᔪᖅ 

ᑖᒃᑯᓂᖓ ᐊᐱᖅᓱᒻᒥ. ᐄ, ᑳᓐᑐᕌᖅᑕᖃᖅᑐᖅ 

ᑕᒪᒃᑯᓄᖓ Canadian North ᐱᖃᑎᒋᓗᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᖅ.  

 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1936 

ᐅᒡᔪᒃ: ᖁᔭᓐᓇᖅᑯᑎᑦ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᑎᒻᒥᔫᑦ ᑮᓇᐅᔭᖅᑖᑦᓯᐊᖃᑦᑕᖅᑐᑦ ᐅᕙᒍᑦ 

ᐃᓄᖁᑎᒃᑯᑦ ᑎᒦᑦ ᐊᖏᖅᓯᒪᔭᕌᖓᑕ. ᑖᒃᑯᐊ 

ᑲᒪᒋᔭᐅᓗᐊᖅᑰᕆᖅᖢᑎᒃ ᐊᑐᒻᒪᕆᑦᑐᑦ ᕼᐅᕐᓗ 

ᐊᐅᑦ ᑲᑎᑕᐅᔪᕕᓃᑦ ᑎᑭᐅᑎᑦᑎᐊᖃᑦᑕᕆᐊᖃᖅᑐᑦ 

ᐃᑯᖓ. ᑖᒃᑯᐊ ᑕᒪᐃᑕ ᕿᒥᕐᕈᑕᐅᑦᑎᐊᖃᑦᑕᖅᐹᑦ? 

ᑐᑭᕼᐃᑦᑎᐊᕈᒪᔪᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅ ᒥᔅ ᐅᒡᔪᒃ. ᑕᐃᒪ 

ᐅᖃᖅᑲᐅᒐᒪ Canadian North ᓄᓇᓯᒃᑯᓐᓄᑦ 

ᓇᒻᒥᓂᕆᔭᐅᔫᒐᓗᐊᖅ ᑭᓯᐊᓂ ᑖᒃᑯᐊ 

ᐋᓐᓂᐊᕐᕕᓕᐊᖅᑐᓄᑦ ᑭᓯᐊᓂ ᑖᓐᓇ ᓇᓗᒋᒐᑦᑎᒍ 

ᑖᓐᓇ ᐊᐱᖅᑯᑎᒋᖅᑲᐅᔭᐃᑦ ᐊᐅᓐᓂᑦ 

ᐊᐅᓪᓚᑎᑦᓯᖃᑦᑕᕐᓂᖅ. ᖃᐅᔨᒋᐊᒃᑲᓂᕐᓂᐊᖅᑕᕗᑦ 

ᐊᒻᒪᓗ ᑐᑭᓯᒋᐊᕈᑎᔅᓴᓂᒃ ᐱᒍᑦᑕ 

ᑐᑭᓯᒋᐊᖅᑎᑦᓯᓛᕐᓗᑕ.  

 

ᐃᒃᓯᕙᐅᑕᖅ: ᒥᔅ ᐅᒡᔪᒃ.  

 

ᐅᒡᔪᒃ: ᖁᔭᓐᓇᖅᑯᑎᑦ. ᑖᒻᓇᑦᑕᐅᖅ ᐊᐃᑉᐹ, 

ᐅᖅᓱᖅᑑᕐᒥᐅᑕᐃᑦ ᐊᔾᔨᓕᐅᑎᖃᕇᕐᒪᑕ 

ᐆᓇᕿᖃᕐᕕᐅᑉ ᐃᓗᐊᓕ. ᑖᒻᓇ 

ᐃᓇᖏᖅᑕᐅᓂᐊᖅᐹ ᐅᕝᕙᓘᓐᓃᑦ ᑕᐃᒃᑯᓂᖓ 

ᖃᕆᑕᐅᔭᕐᒥ ᐅᑕᖅᑭᓂᐊᖅᐱᑕ? ᑕᐃᒃᑯᐊ 

ᐊᔾᔨᓕᐅᑏᑦ ᐊᕼᐃᕈᕌᖓᑦᑕ Insurance-

ᓯᒪᓐᖏᑯᑎᓪᓗᑭᐊᖅ ᐊᑯᓂ ᐅᑕᖅᑭᓕᕐᒪᑕ 

ᐊᔾᔨᓕᐅᒻᒥ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᒡ ᐅᒡᔪᒃ, ᒥᓂᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᒃ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᐸᕋ ᒥᔅ ᐅᒡᔪᒃ 

ᐅᖅᓱᖅᑑᒥᒃ ᐅᖃᐅᓯᖃᕐᖓᑦ, ᑕᐃᒪ ᑮᓇᐅᔭᓂᒃ 

ᑐᒃᓯᕋᖅᓯᒪᔪᖃᖅᑐᑦ ᑖᒃᑯᓄᖓ ᐅᔾᔨᓕᐅᕈᑎᓄᒃ 

ᐊᑐᖅᑐᒃᓴᓂ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅ 

ᐅᒡᔪᒃ. ᖁᔭᓐᓇᒦᒃ ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ, ᐃᒃᓯᕙᐅᑖᖅ 

ᐊᐱᖅᑯᑎᒃᓴᖕᓂᒃ ᑎᑎᕋᖅᑐᑯᓗᐊᐱᐅᔪᖓ 

ᓄᖑᓕᕐᒪᑦ ᑎᑎᕋᐅᑎᒐ, ᑕᐃᒪᐃᒻᒪᑦ 

ᐱᖁᔨᕗᖔᕈᒪᒐᓗᐊᕋᒪ ᐅᓪᓗᒥᒧᑦ 

ᐅᓂᒃᑳᖁᓕᖅᖢᑎ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ, 

ᐱᖁᔨᕗᖔᖅᑐᖅᑕᖃᕐᒪᑦ ᐅᓂᒃᑳᖁᔭᐅᓕᖅᖢᖓ 

ᐱᕙᓪᓕᐊᓂᕆᑲᐃᓐᓇᑦᑕᒃᑎᓐᓂ ᐊᒻᒪᓗ 

ᐱᖁᔨᕗᖔᕈᑎᐅᔪᖅ ᐊᐃᕙᔭᐅᔪᓐᓇᕋᓂ, ᑖᑦᓱᒥᖓ 

ᐃᑲᔪᑦᑐᔪᐃᑦ ᐊᖏᖅᑐᑦ ᓇᓗᓇᐃᖁᓕᕆᕙᒃᑲ. 

ᖁᔭᓐᓇᒦᒃ ᐊᖏᓐᖏᑦᑐᐃᑦ. ᖁᔭᓐᓇᒦᒃ, ᒫᓐᓇ 

ᑐᑭᓯᓂᑦᑎᒍᑦ ᑖᓐᓇ motion ᑲᔪᓯᔪᖅ, 

ᓇᖏᑦᓯᓂᐊᓕᖅᑯᖓ ᑖᑦᓱᒥᖓ 

ᐅᓂᒃᑳᕈᓐᓇᖁᓪᓗᖓ. 

 

ᐃᖅᓱᑦᑏ ᑖᒃᑯᐊ ᐃᑲᔪᓚᐅᒻᒥᒃᑭᑦ 

ᐊᐱᖅᓱᑦᑕᐅᕕᒻᒥᑦᑐᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑏ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓂ. 21. ᐅᓂᒃᑳᑦ 

ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑦ 

ᐃᓱᒪᖅᓴᖅᓯᐅᖅᑲᐅᒻᒪᑕ ᒪᓕᒐᒃᓴᖅ 24-ᒥᒃ ᐊᒻᒪ 

ᑲᔪᓯᓂᖃᖅᑲᐅᓪᓗᑕ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 



ᐱᖓᑦᓯᖅ, ᕕᕝᕗᐊᕆ 29, 2012 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1937 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. ᐱᖁᔨᕗᖔᕈᑎᑕᖃᕐᒪᑦ, 

ᐊᐃᑉᐱᖅᑕᐅᕚ? ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. 

ᐊᖏᓐᖏᑦᑐᑦ. ᑲᔪᓯᕗᖅ. 

 

22. ᐱᖓᔪᐊᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ. 23. 

ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᒍᒪᓪᓗᓯ ᑲᑎᒪᔨᕋᓛᑦ ᒐᕙᒪᒃᑯᓐᓂ 

ᕿᒥᕐᕈᔨᒃᑯᓐᓂᑦ ᑲᑎᒪᓛᕐᒪᑕ ᐅᓪᓛᒥ 9:00-ᒧᐊᖅᐸᑦ 

ᓇᓄᒃ ᑲᑎᒪᕕᒻᒥ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᑦ 

ᐊᓯᖏᓐᓂᓪᓗ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 28 

 ᒪᓕᒐᒃᓴᖅ 29 

 ᒪᓕᒐᒃᓴᖅ 30 

 ᒪᓕᒐᒃᓴᖅ 31 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 21 

 ᒪᓕᒐᒃᓴᖅ 24 

 ᒪᓕᒐᒃᓴᖅ 25 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 34 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᖑᒐᓱᓐᓂᖓᓄ, ᒫᑦᓯ 1, 1:30-ᒧᐊᖅᐸᑦ 

ᐅᓐᓄᓴᒃᑯᑦ.  

 

ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:52-ᒥ



 

 

 

 


